
ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᐱᖓᔪᐊᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 

ᐃᖃᓗᐃᑦ 
 
 

ᐅᖃᖅᑎ: ᔫᐱ ᓄᑕᕋᒃ, ᒪᓕᒐᓕᐅᖅᑎ 



ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᔫᐱ ᓄᑕᕋᒃ (ᑐᓄᓂᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑲ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᓄᑦ ᑲᑎᒪᔨᖏᓐᓂᑦ   

 
ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᓂᔅᑕ 
ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕘᒥ ᐃᒡᓗᓕᕆᔨᖅᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 
 

 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 
ᐊᐅᓚᑦᓯᓂᕐᒧᑦ ᐊᒻᒪ 

ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ        

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᐲᑕ ᕿᓚᕝᕙᖅ 
(ᐸᓐᓂᖅᑑᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
Hᐊᓐᑕ ᑐᑐ 

(ᐃᖃᓗᐃᑦ ᕿᑎᖓᓂ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
ᑮᑦ ᐲᑕᓴᓐ 

(ᐃᖃᓗᑦᑑᑦᑎᐊᖅ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᐊᐅᓚᑦᑎᔩᑦ ᓯᕗᓕᖅᑎᖓᑦ, ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

ᐸᑎᖅ ᓇᑦᑎᖅ 
(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ; ᑲᑎᒪᔩᓐᓇᐃᑦ 
ᑲᑎᒪᔨᖏᑦ 

 
 

ᐊᐅᓚᑦᑎᔩᑦ 
ᐊᓪᓚᑦᑎ ᔮᓐ ᑯᐊᒃ 

 
ᐊᒡᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 
ᑲᑎᒪᔨᕋᓛᓄᑦ ᐊᓪᓚᑦᑎ 

ᖂᔪ ᓄᓱᑦᑕᖅ 
 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᕕᕝᕗᐊᕆ 24, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, 
ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᑕᐃᒪ ᐊᐱᕆᓂᐊᖅᑕᕋ ᑐᒃᓯᐊᕈᓐᓇᕐᒪᖔᖅ ᓯᒪᐃᓚᒃ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓪᓛᒃᑯᑦ, ᓯᕗᓕᖅᑎ, ᒪᓕᒐᓕᐅᖅᑎᑦ, ᒥᓂᔅᑕᑦ, ᑎᑎᕋᖅᑎ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 2-
ᒨᐊᓚᐅᖏᓐᓂᖓᓂ, ᐅᖃᓕᒫᕋᓱᓐᓂᐊᕋᒪ.  
 
ᐃᑉᐸᒃᓴᖅ ᑲᑎᒪᔾᔪᐊᑎᓪᓗᑕ ᒪᓕᒐᓕᐅᖅᑎᐅᖃᑕᐅᔪᖅ ᓇᑦᑎᓕᒻᒧᓐ ᓴᖅᑭᑦᑎᓚᐅᕐᒪᓐ ᒪᓕᒍᓐᓃᖅᑐᖃᑦᑎᓪᓗᒍ 
ᐃᓂᑦᑎᕆᔾᔪᑕᐅᔪᒥᒃ. ᑕᐃᒃᓱᒪᓂ ᐃᓱᒪᓕᐅᕈᑎᒋᓚᐅᖏᓇᒃᑯ ᐃᓂᑦᑎᕆᔾᔪᑕᐅᔪᖅ ᐊᒻᒪᓗ ᑐᒃᓯᕋᕈᑕᐅᓚᐅᖅᑐᖅ. 
ᑐᒃᓯᕋᖅᑐᖃᓚᐅᕐᒪᓐ ᕿᒥᕐᕈᔭᐅᖁᓪᓗᒋᑦ ᑲᑎᒪᔾᔪᑎᒥᓃᑦ ᐃᓱᒪᓕᐅᕈᑎᒋᓚᐅᖏᓂᓐᓂ. 
 

ᐅᖃᖅᑎᐅᑉ ᐋᖅᑭᑦᑕᖓ 
 
ᐃᓱᒪᓕᐅᕆᐊᖅᑳᕐᓇᖓ ᕿᒥᕐᕈᓚᐅᕋᒃᑭᓐ ᑲᑎᒪᔾᔪᑎᒥᓃᓐ ᐃᑉᐸᒃᓴᒧᑦ ᐊᒻᒪ ᐅᖓᓕᐊᓂᓕᓴᐃᓐ. ᑐᓐᖓᕕᒋᓪᓗᓂᐅᒃ 
ᒪᓕᒍᓐᓃᖅᑐᖃᑦᑎᓪᓗᒍ ᐃᓂᑦᑎᕆᔾᔪᑎᐅᑉ. ᒪᓕᒐᓕᐅᖅᑎ ᐃᖃᓗᐃᓐ ᕿᑎᐊᓄᓐ ᐅᖃᕐᓂᕋᖅᑐᓂᐅᒃ 
ᖃᓄᐃᒋᔭᐅᒐᔭᓐᖏᓐᓂᖓᓂᒃ. ᐃᓕᓴᕆᔭᐅᔾᔪᑎᖓ ᕿᑭᖅᑖᓘᒥ ᐋᓐᓂᐊᕕᐅᑉ ᑕᖅᑭᓄᑦ 18-ᓄᑦ. ᑖᓐᓇ 
ᐊᑦᔨᒋᓚᐅᖏᑕᖓ ᐅᖃᐅᓯᕆᒐᔭᖅᑕᖓᑕ ᒐᕙᒪᒃᑯᓐ ᐱᐅᓯᒋᐊᖅᑎᑦᑎᓂᐊᕐᓂᕋᓚᐅᕐᒪᑕ ᑕᖅᑭᓐ 18 ᐃᓗᐊᓂ. 
ᑕᐃᒃᓱᒪᓂᐅᑎᓪᓗᒍ ᐃᓕᓴᕆᔭᐅᔾᔪᑎᒃᓴᖓᓄᓐ ᐱᓕᕆᐊᕐᕆᒋᐊᕐᓂᐊᖅᑐᓂᐅᒃ. 
 
ᕿᒥᕐᕈᓚᐅᕋᒃᑭᓐ ᑲᑎᒪᔾᔪᑎᒥᓃᓐ ᒪᓕᒐᓕᐅᖅᑎᐅᖃᑕᐅᔪᖅ ᐃᖃᓗᐃᓐ ᕿᑎᐊᓄᑦ ᐃᒻᒪᓐ ᐅᖃᓚᐅᖅᑐᖅ: 
 

…ᑕᐃᑲᓂ ᑐᓴᕋᔅᓴᓕᕆᔨᒃᑯᓐ ᓴᖅᑭᑕᐅᓗᓂ ᐊᒻᒪᓗ ᒥᓂᔅᑕᖓᑦᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐ 
ᐅᖃᐅᓯᕆᓚᐅᖅᑕᖏᓐ ᐃᑉᐸᒃᓴᖅ ᖃᓄᐃᓕᔭᐅᓂᐊᖏᒻᒪᑕᒎᖅ ᑭᓯᐊᓂ ᖃᐅᔨᓴᖅᑕᐅᑲᓐᓂᓚᐅᕐᓗᑎᒃ 
ᑕᖅᑭᑦ 18 ᐃᓗᐊᓂ. 

 
ᐅᖃᕈᓐᓇᖅᐳᖓ ᑕᒪᓐᓇ ᑕᐃᒪᐃᓕᓂᐊᖅᑐᒋᓇᒍ ᑕᖅᑭᑦ 18 ᐃᓗᐊᓂ ᐊᒻᒪ ᐊᐱᕆᔪᓐᓇᕈᑦᑎᒍ ᒥᓂᔅᑕ 
ᑕᑯᒋᐊᖁᓪᓗᒍ ᐃᑉᐸᒃᓴᖅ ᑲᑎᒪᔾᔪᑎᒥᓂᕐᓂᒃ. ᐃᓱᒫᓗᒍᑎᒋᓚᐅᖅᑕᖓ ᒪᓕᒐᓕᐅᖅᑎᐅᖃᑕᐅᔫᑉ ᓇᑦᑎᓕᒻᒧᓐ 
ᐱᓪᓚᕆᐅᕗᖅ. ᐅᖃᓕᒫᓚᐅᕐᕋᒃᑭᓐ ᐅᖃᐅᓯᕆᓚᐅᖅᑕᖏᓐ ᒪᓕᒐᓕᐅᖅᑎᖓᑦᑕ ᐃᖃᓗᐃᑦ ᕿᑎᐊᓄᑦ ᐃᒪᓐᓇ 
ᐅᖃᓚᐅᖅᐳᖅ, ᖃᓄᐃᓕᒋᐊᖅᑕᐅᑲᓐᓂᓂᐊᖏᓐᓂᖓᓂᒃ ᐋᓐᓂᐊᕕᒃ ᑕᖅᑭᓐ 18 ᐊᒡᒋᖅᑐᓐ ᐃᓗᐊᓂ. 
 
ᑕᐃᒪᐃᓚᐅᖅᑎᓪᓗᒍ ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ ᓇᓗᓇᐃᖅᓯᓚᐅᕐᒪᓐ ᐅᖃᐅᓯᕆᔭᒥᓂᒃ ᐊᒻᒪ ᒪᒥᐊᒃᑐᓂ 
ᑐᑭᓯᓂᕐᓗᒍᑕᐅᔪᒥᒃ ᓇᓗᓇᐃᖅᓯᑎᐊᒃᑲᓂᖅᑐᓂᓗ.  

ᕿᒥᕐᕈᓇᓚᐅᖅᑐᒋᓐ ᖃᐅᔨᓕᖅᐳᖓ ᒪᓕᒍᓐᓃᖅᑐᖃᑦᑎᓪᓗᒍ ᐃᓂᖅᑎᕆᔾᔪᑎᑕᖃᖏᒻᒪᓐ.  
 
ᑲᑎᒪᔾᔪᑎᒃᓴᑎᓐᓄ ᓈᓴᐅᑎᖓ 2. ᒥᓂᔅᑕᐃᑦ ᐅᖃᐅᓯᖏᓐ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 3. ᒪᓕᒐᓕᐅᖅᑏᓐ 
ᐅᖃᐅᓯᖏᑦ. ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 130 - 2(3): ᐅᑭᐅᖅᑕᖅᑐᒥ ᐱᓐᖑᐊᕕᔾᔪᖅᑐᓄᑦ ᑕᐱᕇᑦ ᓄᓇᕘᒧᑦ 

(ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ. ᑕᐃᒫᒃ ᐅᐱᒍᓱᒍᒪᔪᖓ ᐅᖅᓱᖅᑑᒥ 
ᐱᓐᖑᐊᖅᑎᔪᓐ Team Nunavut-ᒥ. 
 
ᐃᓚᒋᔭᐅᓛᕐᖓᑕ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖅᑐᓂ: ᓵᓐᑐᕋ ᕉᐱᓐ, ᐃᓄᓐᓄᑦ ᐱᓐᖑᐊᑎᓪᓗᒋᑦ. ᔫᓂ ᐳᔭᑕᖅ, 
ᑖᑐᓪ ᐊᒡᓗᒃᑲᖅ, ᕼᐋᑭᕋᔭᖅᑐᖅ ᐊᒻᒪᓗ ᓄᐊᕆᔭᕋ ᕼᐋᑭᑦᑐᓄᑦᑕᐅᖅ, ᕚᓗᕆ ᐳᑭᓐᓇᖅ, ᐸᒥᓚ ᐊᒡᓘᒃᑲᖅᓗ.  
 
ᐅᐱᒋᔪᒪᒻᒥᔭᒃᑲ: ᒪᐃᒐᓐ ᓚᐃᐅᓪ, ᕼᐋᑭᑦᑎᐅᓛᕐᒪᓐ ᐊᕐᓇᓂ. ᑕᐃᒃᑯᐊᓗ ᐅᐱᒋᓪᓗᒋᑦ ᐊᒻᒪᓗ 
ᐱᑦᑎᐊᖁᔪᒥᓇᓛᕋᓗᐊᖅᐳᓐ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᓐ. ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 131 - 2(3): ᓱᕈᓰᑦ ᕼᐋᑭᖃᑦᑕᐅᑎᓂᖓᑦ - ᕿᑎᕐᒥᐅᓂ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓂᑯᕕᑉᐳᖓ ᑐᓴᖅᑎᑦᑎᒍᒪᔪᖓ ᑕᐃᒃᑯᐊ ᐅᑭᐅᖅᑕᖅᑐᒥ 
ᐱᓐᖑᐊᕕᔾᔪᐊᕐᓂᕐᒥ ᐱᓂᑭᓴᐅᑎᑎᓪᓗᒋᑦ ᐱᖃᑕᐅᔪᓐᓇᓚᐅᕐᖓᑕ.  
 
ᑕᐃᒃᑯᐊ ᕼᐋᑭᑦᑎᐅᔪᓐ ᐃᖃᓗᒃᑑᑎᐊᕐᒥ ᕿᑎᕐᒥᐅᓂ ᐱᓐᖑᐊᖃᑎᖃᑦᑐᑎᒃ ᕿᑭᖅᑖᓗᒻᒥ ᐊᒻᒪᓗ ᕿᕙᓪᓕᕐᒥ.  
 
ᑕᐃᒪ ᐃᒫᒃ ᐅᖃᐅᓯᖃᒻᒪᑕ ᐃᒫᒃ ᐱᔪᒪᓂᖃᑦᑎᐊᕐᓗᑎᒃ ᑖᒃᑯᓄᖓ ᕼᐋᑭᑦᑎᐅᔪᓄᑦ. ᑕᐃᒃᑯᐊ ᐅᖓᓯᑦᑐᐊᓗᒻᒧᓐ 
ᐊᐅᓚᖃᑦᑕᕐᒪᑕ ᐱᓐᖑᐊᕆᐊᖅᑐᖅᑐᑎᒃ.  
 
ᑕᐃᒪᓕ ᐅᖃᖅᑏ, ᓄᓇᕗᑦ ᐊᖏᔪᐊᓘᒻᒪᓐ, 26-ᖑᓪᓗᑎᒃ ᓄᓇᓖᑦ. ᐊᖏᔪᐊᓘᓪᓗᓂ ᐱᔭᕆᐊᑭᖏᒪᓪᓗ 
ᑕᒪᒃᑯᓂᖓ ᐋᖅᑭᒃᓱᐃᓇᓱᒃᑐᓂ.  

ᑕᐃᒃᑯᐊᓕ ᓵᓚᖃᓚᐅᖏᒃᑲᓗᐊᖅᑎᓪᓗᒋᑦ ᕿᑎᕐᒥᐅᓐ ᐊᓕᐊᓇᐃᒍᓱᑦᑎᐊᕐᓚᐅᕐᖓᑕ ᐊᒻᒪᓗ ᐅᐱᒋᑦᑎᐊᖅᑐᒋᑦ 
ᑕᐃᒃᑯᐊ ᐱᖃᑕᐅᓚᐅᖅᑐᓐ.  
 
ᐃᖃᓗᒃᑑᑎᐊᕐᒧ ᐅᑎᕋᒥᒃ ᖃᖓᑕᓚᐅᖅᑐᑎᒃ ᐃᓚᖏᑦ ᑎᓪᓘᔭᕋᓗᐊᖅᑐᑎᒃ. ᐊᒃᓱᕈᓚᐅᕐᒪᑕ.  
 
ᐅᖃᐅᔾᔭᐅᓚᐅᕋᒪᓗ, ᐅᓯᓪᓗᒋᓂᓛᒃ ᐊᔅᓱᐊᓗᒃ ᖁᕕᐊᓱᑦᑎᒥᓂᐅᓂᕋᖅᑐᑎᒃ ᐱᙳᐊᕆᐊᕐᑐᖅᓯᒪᓪᓗᑎᒃ 
ᐳᐃᒍᕆᐊᖃᖏᑐᒍᑦ ᑕᒪᒃᑯᐊ ᐃᒫᒃ ᓵᓚᖃᕐᓃᓐᓇᕐᒧᑦ ᐱᖃᑦᑕᖏᒻᒪᑕ ᓵᓪᓚᖃᖃᑕᐅᑎᒐᓱᑦᑎᓪᓗᒋᑦ. 
 
ᐅᖃᖅᑏ, ᑕᐃᒃᑯᐊ ᐃᑲᔪᖅᑎᒋᔭᖏᑦ ᐃᑲᔪᕐᓂᕆᖃᑦᑕᖅᑕᖏᑦ ᐅᐱᒋᔭᐅᖃᑦᑕᕆᐊᖃᖅᑐᑦ ᑕᒪᒃᑯᓄᖓ 
ᐱᙳᐊᕆᐊᖅᑐᖅᓯᒪᔪᓄᑦ.  
 
ᐅᖃᖅᑎ, ᐅᐱᒋᔪᒪᔭᒃᑲ ᐃᖃᓗᒃᑑᑦᑎᐊᕐᒥᐅᑎᑐᑦ ᑖᓐᓇ ᓂᕆᐊᖅᑕᐅᓚᐅᕐᖓᑦ ᐱᙳᐊᖃᑕᐅᓛᕐᓗᓂ ᑕᐃᒪᓗ 
ᒪᓕᒐᓕᐅᖅᑎᐅᖃᑎᒃᑲ ᐅᐱᒍᓱᖃᑎᒋᔪᒪᒋᕙᒃᑲ ᑖᒃᑯᓂᖓ ᐱᙳᐊᕆᐊᖅᑐᓛᖅᑐᓂᒃ ᐊᒻᒪᓗ ᑕᐃᒃᑯᐊ 
ᑲᔪᓯᖁᔪᒥᓇᑦᑎᐊᓛᖁᑦ ᐊᓛᔅᑲᒥ ᑕᖅᑭᐅᓛᖅᑐᒥᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 132 - 2(3): ᓯᓚᑲᒻᒪᒃ (ᕿᓚᕝᕙᖅ) 
 
ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛ ᐅᓪᓗᒥ ᐅᓪᓗᑐᐃᓐᓇᐅᒻᒪᑦ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 
ᐊᖏᖃᑎᒋᓇᓱᒍᒪᓪᓗᒋᑦ ᐆᒥᖓ ᐱᑦᔪᑎᖃᖅᑐᖓ ᐃᓄᐃᑦ ᖃᐅᔨᒪᔭᑐᖃᖏᑦᑕ ᐃᓚᖓᓂ ᐊᒻᒪ ᖃᓄᖅ ᐅᕙᖓ 
ᓄᓇᖓᓂ ᖃᓂᒋᔭᖓᓂ ᐅᑉᐱᕆᔭᖃᕐᒪᖔᑦᑕ, ᐃᓄᒃ ᐊᑕᐅᓯᖅ ᖃᓄᖅ ᐊᑦᑐᐃᓂᖃᑲᒻᒪᒍᓐᓇᕐᒪᖔᑦ ᓯᓚᒥᑦ, 
ᓯᓚᕐᓗᓕᖅᑎᑦᑎᓗᓂᓗ. ᑕᒪᓐᓇ ᐅᑉᐱᕆᔭᐅᒻᒪᑦ ᑕᐃᒪᐃᓲᖑᓱᒋᔭᐅᒋᐊᖓᓗ ᓯᓚᑲᒻᒪᓲᖑᔭᕆᐊᖓ ᑕᐃᒪ 
ᓇᒧᖓᖅᑐᖃᕐᓂᐊᓕᕋᐃᒻᒪᑦ ᐅᕝᕙᓗ ᑎᑭᑦᑐᖃᕐᓂᐊᕋᐃᒻᒪᑦ ᑎᑭᑦᑐᖃᕋᐃᒻᒪᓪᓗ ᐃᓄᒻᒥᒃ. 
 
ᐅᖃᖅᑎᑦᑎᔩ, ᐅᖃᕈᖃᖅᑐᖓ ᑖᒃᑯᓂᖓ ᑲᑎᒪᔨᕋᓛᓂᑦ ᐆᑦᑐᖃᑦᑕᕋᓗᐊᕐᖓᑕ ᐸᓐᓂᖅᑑᓕᐊᕋᓱᑦᑐᑎᒃ 
ᑲᑎᒪᔭᖅᑐᖅᑐᑎᒃ ᑭᓯᐊᓂ ᑕᑉᐸᐅᖓ ᑎᑭᒍᓐᓇᖃᑦᑕᙱᓐᓇᕐᖓᑕ ᐅᓪᓗᒥᒧᑦ ᑕᐃᒪ ᓂᕆᐅᓇᖅᓯᖓᓗᐊᕐᒥᒻᒪᑕ 
ᐊᔅᓱᐃᓪᓛᕐᖔᓯᑦ ᓄᓇᕗᑦ ᓯᓚᑲᒻᒪᕈᕆᕗᖅ ᐸᓐᓂᖅᑑᖅ ᓯᓚᕐᓗᓐᓂᖓᓄᑦ ᑕᑉᐸᐅᖓᕈᓐᓇᔾᔮᕙᓪᓚᐃᒍᓐᓃᒥᒻᒪᑕ 
ᑖᒃᑯᐊ ᑲᑎᒪᔨᕋᓛᑦ ᑕᑉᐸᐅᖓᕋᓱᑦᑑᒐᓗᐊᑦ. ᐃᓛᒃ ᐅᖃᖅᑐᖃᕋᔭᕐᖓᑦ ᑕᑉᐹᙵᑦ “ᓂᕆᐅᓇᖅᓯᒻᒪᑕᓕ ᑕᐃᒪ ᓯᓚ 
ᐱᐅᔪᓐᓃᕆᕗᖅ” ᐊᒻᒪᓗ ᑐᑭᓕᐅᑎᒋᙳᐊᑐᐃᓐᓇᖅᑕᕋ, ᐊᒻᒪᓗ “ᐃᓱᒪᓗᑦᑐᖅᑕᓕᐊᓘᕙᓪᓚᐃᒻᒪᑕ” 
ᐃᒪᐃᓕᔪᖃᓕᕋᔭᖁᖅ.  
 
ᐅᖃᖅᑎ ᑖᒃᑯᐊ ᑭᒡᒐᑐᖅᑕᒃᑲ ᓂᕆᐅᒋᔭᖏᓐᓄᑦ ᑎᑭᑕᐅᔪᓐᓇᖅᓯᖁᓪᓗᒋᑦ ᑖᒃᑯᐊ ᐊᖏᖃᑎᒋᓇᓱᒍᒪᓕᖃᒃᑲ 
ᓇᓪᓕᒃᑭᑕᕐᓗᑎᒃ ᐊᐅᓪᓚᕕᔅᓴᖓ ᓇᓪᓕᕋᐃᑉᐸᑦ ᕿᒪᒃᑕᐅᔪᖃᑲᐃᓐᓇᖃᑦᑕᕐᓗᓂ ᓇᓗᓇᕈᓐᓃᓂᐊᖓᑦ ᓇᓪᓕᐊᒃ 
ᐃᓱᓗᒃᑐᖅ ᑲᑎᒪᔨ ᓯᓚᕐᓂᓗᑦᑎᑦᑎᖃᑦᑕᕐᒪᖔᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑰᓕ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 133 - 2(3): ᐊᖑᑏᑦ ᐃᖅᑲᓇᐃᔭᖅᑏᑦ ᖃᑦᑎᐅᓂᖏᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᐃᑉᐸᒃᓴᖅ ᑐᓴᖅᑎᑕᐅᓚᐅᕋᑦᑕ ᑕᐃᓐᓇ ᐅᖃᐅᓯᕆᔪᒪᓪᓗᒍ ᐃᓄᐃᑦ ᐃᖅᑲᓇᐃᔭᖅᑏᑦ 
ᐃᓚᖏᓐᓄᑦ ᑐᕌᖓᖃᑦᑕᖅᑑᒐᓗᐊᕐᓗᑭᐊᖅ ᐃᓅᖏᑦᑐᓄᓪᓗᑭᐊᖅ ᑐᕌᕆᕙ, ᐃᓄᐃᒡᒎᖅ ᐊᖑᑎᑦ 
ᐃᓄᐃᓴᒃᑐᓪᓚᕆᐊᓘᖕᒪᑕ ᐃᖅᑲᓇᐃᔭᖅᑐᑦ ᐊᕐᓇᒡᒍᖅ ᐃᓄᐃᑦ ᐃᖅᑲᓇᐃᔭᖅᑎᓪᓗᒋᑦ 800-ᖑᓪᓗᑎᒃ ᐊᖑᑎᒡᒎᖅ 
300-ᑐᐃᓐᓇᐅᓕᕐᒪᑕ ᐊᖑᑎᓂᒃᑯᐊ ᒪᑭᒋᐊᒃᑲᓐᓂᖁᓪᓗᒋᑦ ᓂᑯᕕᔾᔪᑎᒋᓗᐊᖅᑕᕋ. ᐆᒥᖓᓗ 
ᐃᖅᑲᐃᑎᑦᑎᒍᒪᓪᓗᖓ ᒫᓐᓇ 20th century-ᒦᓕᕋᑦᑕ ᐃᒻᒪᖄ, ᖃᓪᓗᓇᐅᔭᒐᓛᒡᓗᒍ. 
 
(ᑐᓵᔨᒃᑯᑦ) ᑕᐃᒪ ᑎᑎᕋᖅᓯᒪᔪᒥᒃ ᐅᐊᑦᑎᐊᕈᑲᓪᓚᐅᓕᖅᑐᖅ ᐅᖃᓕᒫᔪᒻᒥᒐᒪ ᑕᐃᓐᓇ ᐳᓚᐃᒻᒥᓂᔅᑑᑎᓪᓗᒍ 
ᐊᖓᔪᖃᖑᑎᓪᓗᒍ ᑕᐃᓐᓇ ᐅᐊᑦᑎᐊᕈᑲᓪᓛᓘᓕᖅᑐᖅ 2000-ᒎᖅ ᑎᑭᑉᐸᑦ ᑎᑎᕋᖅᓯᒪᓚᐅᕐᒪᑦ ᑕᒪᒃᑯᐊ 
ᑯᐊᐳᕇᓴᐅᔭᑦ ᐊᒻᒪᓗ ᑎᒥᐅᔪᑦ ᓯᓚᕐᔪᐊᕐᒥ ᐊᕐᓇᓄᒡᒎᖅ ᐊᕐᓇᓄᑦ ᐊᐅᓚᑕᐅᓛᓕᕐᒪᑕ ᐊᒻᒪᓗ ᑖᒃᑯᐊ 
ᐅᖃᓕᒫᖅᑐᒋᑦ ᑭᐅᓚᐅᕐᒪᑦ ᐃᒫᒃ ᑕᐃᓐᓇ ᑕᑯᔪᓐᓇᐸᓪᓚᐃᓚᐅᕐᒪᑦ ᖃᐅᔨᒪᔮᓚᐅᖅᐸᓪᓚᐃᒻᒪᑦ, ᐅᖃᖅᑎᓂ “ᓱᓖ!”’ 
 
>>ᐃᓪᓚᖅᑐᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 134 - 2(3): ᓄᓇᕘᒥ ᓯᓚᑦᑐᓴᕐᕕᒃᑯᑦ ᓄᔭᓕᕆᔨᖓᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᓂᑯᕕᑉᐳᖓᑦᑕᐅᖅ ᐅᓪᓗᑐᐃᓐᓇᐅᑎᓪᓗᒍ 
ᐅᓪᓛᖑᖕᒪᑦ.  
 
ᐅᖃᖅᑏ ᑕᒪᒃᑯᐊ ᐊᔾᔨᐅᖏᑦᑐᑦ ᓄᓇᕘᒻᒥ ᐱᓕᕆᖃᑦᑕᓕᕐᒪᑕ ᐱᓗᐊᖅᑐᒥᒃ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ. 
ᐊᔾᔨᒌᖏᕈᓘᔭᖅᑐᑦ ᐱᐅᔫᒐᓗᐊᑦ ᑭᓯᐊᓂ ᐊᕙᑎᑦᑎᓐᓂᑦ ᐱᓯᒪᑦᑎᐊᕆᐊᖃᕐᒪᒍ ᑭᓯᐊᓂᓕ ᑕᒪᒃᑯᐊ ᓄᓇᖃᖅᑐᑦ 
ᑕᒪᒃᑯᐊ ᒪᓕᒐᓕᐅᖅᑎᓄᑦ ᐃᒫ ᐊᔾᔨᐅᖏᑦᑐᓂᓛᒃ ᓄᖅᑲᕆᐊᖃᕐᒪᑕ. 
 
ᑕᐃᒪᓕ, ᐅᖃᖅᑏ, ᑭᓱᒥᖑᓇ ᐅᖃᐅᓯᒃᓴᓕᐅᒐᓗᐊᖅ ᐊᐱᕆᔪᒃᓴᐅᓕᖅᐳᓯ. ᑖᒃᑯᐊᓗ ᒪᓕᒐᓕᐅᖅᑏᑦ ᓈᓚᒃᑐᑦ 
ᐅᕙᖓ ᐅᖃᐅᓯᕆᔭᖏᓐᓂᑦ ᑭᓯᐊᓂ ᑕᒪᒃᑯᐊ ᐊᒃᓱᕈᕐᓇᖅᑐᖃᑦᑕᖅᑐᖅ. 
 
ᑕᒪᒃᑯᐊ ᐃᒫᒃ ᓴᔪᕈᓘᔭᕐᓗᓂ ᑭᔾᔭᖅᑕᐅᕕᖕᒧᑦ ᓄᔭᓕᕆᔨᒧᑦ ᑖᒃᑯᐊ ᓯᓚᑦᑐᓴᕐᕕᖕᒥᐅᔪᑦ ᓱᓵᒻ ᓚᓕᐴᕐᑕᐃᒧᑦ ᑖᓐᓇ 
ᐃᓕᓐᓂᐊᖅᑎᑦᑎᕙᒃᑐᖅ ᐳᕆᒥᐊ ᐅᑲᓕᒃ ᐊᒻᒪᓗ ᐲᑕ ᒫᒃ ᔭᑭ ᑦᓵᓐ-ᖑᔮᖅᑑᒃ. ᐅᕙᖓ ᐃᒫᒃ ᐊᔪᕈᓐᓃᑦᑎᐊᕐᓗᓄᑦ 
ᐱᔭᕆᐊᑭᑦᑐᑯᓘᖏᒻᒪᑦ.  
 
ᑕᐃᒪᓕ ᒫᓐᓇᐅᔪᒃᑯᑦ ᐱᕕᒋᔪᒪᕚᒃᑲ ᑕᒫᓂ ᐃᓕᓐᓂᐊᖅᑐᑦ ᓯᓚᑦᑐᓴᕐᕕᖕᒥ ᑖᒃᑯᐊ ᓄᔭᓕᕆᓂᕐᒧᑦ ᑖᒃᑯᐊᑦᑕᐅᖅ 
ᐅᑮᕕᖕᒧᑦ ᑕᑯᔭᖅᑐᖁᒐᓗᐊᖅᐸᒃᑲᑦ ᑕᐃᒃᑯᐊ ᑕᑯᓂᐊᕐᒪᑕ ᓄᔭᓕᕆᓂᕐᒧᑦ ᐃᓕᓐᓂᐊᖅᑐᓂᒃ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 135 - 2(3): ᓄᓇᕘᒥ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᒃᑯᑦ ᐊᖓᔪᖅᑳᖓᑦ 

(ᑐᑐ) 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐅᖃᐅᑎᔪᒪᕙᒋᑦ ᑖᒃᑯᐊ ᐅᓕᓐᖓᐅᓯᕈᑎᓂᒃ ᕿᒥᕐᕈᔾᔮᖏᒻᒪᕆᒃᑕᒃᑲᑦ 
ᑕᑯᓵᕋᑖᖏᓐᓇᒃᑭᑦ.  
 
ᑕᐃᒪᓕ ᓂᐱᖃᓐᖑᓱᒃᐳᖓ ᐅᓪᓗᒥ ᑖᒃᑯᐊ ᒪᓕᒐᓕᐅᖅᑎᓕᒫᑦ ᖃᐅᔨᒪᔪᐃᓐᓇᐅᖂᖅᑐᑦ ᐊᖏᔪᖅᑳᕆᔭᐅᓪᓗᓂ 
ᓄᓇᕘᒻᒥ ᐃᖅᑲᓇᐃᔭᖅᑎᓄᑦ ᐊᖓᔪᖅᑳᖑᔪᖅ ᑕᒡ ᕗᐊᒃᒪᓐ.  
 
ᑖᓐᓇ ᐱᓇᓱᐊᕈᓯᕐᒥ ᑖᒃᑯᐊ ᑲᑎᒪᓂᖃᕐᒪᑕ. ᒥᔅᑕ ᕗᐊᒃᒪᓐ ᓂᕈᐊᖅᑕᐅᒃᑲᓐᓂᓚᐅᕐᒪᑦ ᐊᖓᔪᖅᑳᖑᓂᐊᕐᓗᓂ 
ᑖᒃᑯᓄᖓ ᓄᓇᕗᒻᒥ ᐃᖅᑲᓇᐃᔭᖅᑐᐃᑦ ᑲᑐᔾᔨᖃᑎᒌᖏᓐᓄᑦ. ᒫᓐᓇᐅᔪᕐᓕ ᐅᐱᒋᔪᒪᕙᕋ ᑖᔅᓱᒧᖓ 
ᑎᒃᑯᐊᖅᑕᐅᒃᑲᓐᓂᕐᓂᖓᓄᑦ ᐊᒻᒪᓗ ᐱᓕᕆᖃᑎᒋᔪᒪᑦᑎᐊᕐᓂᐊᕆᓪᓗᒍ. ᑕᐃᒃᑯᐊᓗ ᑲᑐᔾᔨᖃᑎᒌᑯᓐᓄ ᐃᓚᒋᔭᐅᔪᑦ 
ᐅᖃᐅᓯᖃᖃᑦᑕᕐᓂᐊᕐᒥᑎᓪᓗᒋᑦ ᐃᓱᒫᓘᑎᒋᔭᒥᖕᓂᑦ. ᐅᕙᒍᓪᓗ ᑐᓴᓲᕆᓪᓗᑎᒍᑦ ᒥᔅᑕ ᐲᑯ, ᒥᔅᑕ ᐅᑲᓕᖅ, ᑕᒪᒃᑯᐊ 
ᐊᓯᖏᓪᓗ ᐃᖃᓗᖕᒥᐅᑕᐅᔪᑦ ᒥᔅᑕ ᑕᐹᖅᔪᒃᓗᖃᐃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕᐅᔪᖅ.  
 
ᑕᐃᒪᓕ ᐅᐱᒋᖃᑎᒋᔪᒪᕙᔅᓯ ᒥᔅᑕ ᕗᐊᒃᒪᓐ ᑖᓐᓇ ᓂᕈᐊᖅᑕᐅᒃᑲᓐᓂᓚᐅᕐᒪᑦ ᐊᖓᔪᖅᑳᕆᔭᐅᓂᐊᕐᓗᓂ 
ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᑲᓕᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 136 - 2(3): ᑕᐱᕇᑦ ᑲᓇᑕᒥ - ᕼᐋᑭᖅᑐᑦ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ (ᑐᓵᔨᑎᒍᑦ) ᐅᓪᓗᑐᐃᓐᓇᐅᖕᒪᑦ ᓂᓪᓕᑕᐃᓐᓇᕈᒪᔪᖓ 
ᑕᐃᒃᑯᐊ ᑲᓇᑕᒥ ᕼᐊᑭᖅᑎᕗᑦ. 
 
ᑖᓐᓇ ᐃᖃᓗᐃᑦ ᕿᑎᖓᓂᕐᒥᐅᑕᖅ ᒪᓐᑐᕆᐊᓪ ᑲᓇᐃᑎᐊᓐᑯᓐᓂᑦ ᐃᑲᔪᖅᑐᐃᓂᕆᔭᓂ ᑖᓐᓇᑦᑕᐅᖅ 
ᐊᑭᒋᐊᕌᕐᔪᒍᒪᖕᒥᒐᒃᑯ.  
 
ᐱᓇᓱᐊᕈᓯᐅᓚᐅᖅᑐᒥ ᑕᒫᓃ ᕕᓐᓛᓐᒧᑦ ᑲᓇᑕᒥᐅᑦ ᓵᓚᐅᓚᐅᕐᖓᑕ. ᒪᓐᑐᕆᐊᓪᒥᐅᑕᐅᔭᒧᑦ ᐱᓐᖑᐊᖅᑎᐅᔪᒧᑦ 
ᑕᐃᒃᑯᐊ ᐊᖓᔪᖅᑳᖃᓚᐅᕐᖓᑕ ᐊᒻᒪᓗ ᑭᖑᓪᓕᖅᐹᖓᓂᑦ ᐅᓛᓯᐊᒃᑯᓐᓂᑦ ᓵᓚᐅᒃᑲᓐᓂᕆᓪᓗᑎᒃ 
ᒪᓐᑐᕆᐊᓪᒥᐅᑕᐅᖕᒥᔪᖅ ᑯᕙᓚᕝᒧᑦ.  
 
ᐄ, ᖁᕕᐊᓇᓗᐊᖏᑦᑐᖅ ᑕᐃᒃᑯᐊ ᐱᓐᖑᐊᓚᐅᕐᒥᖕᒪᑕ ᒪᓐᑐᕆᐊᓪ ᑲᓇᐃᑎᐊᒥᐅᑕᐅᔪᒥᒃ. ᑕᐃᒫᒃ ᓵᓚᐅᓚᐅᖁᑦ. 
ᑲᓇᑕᒥᖔᖅᓯᒪᔪᑦ.  

ᑕᐃᒪᓕ ᑖᒃᑯᐊᖃᐃ ᓯᕗᓂᑦᑎᓐᓂ ᑲᓇᑕᒥ ᑕᐱᕇᖃᑦᑕᓂᐊᖅᑐᑦ ᐃᓚᐅᑎᑦᑎᖃᑦᑕᕐᓗᑎ ᒫᓐᑐᕆᐅ 
ᑲᓇᐃᑎᐊᒥᐅᑕᐅᔪᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᑦᑏᑦ ᐅᖃᐅᓯᖏᑦ. ᒪᓕᒐᓕᐅᑦᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 4, 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓂᑦ. ᐸᕋᐅᓐ.  
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐊᐱᖅᑯᑎᒧᑦ 124 – 2(3): ᖃᐅᔨᓴᐅᑎᖃᖅᑎᑦᑎᓂᖅ ᐊᓯᐅᓯᒪᔪᓄᑦ ᐆᒪᔪᖅᓯᐅᖅᑎᓄᑦ (ᐸᕋᐅᓐ) 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑕᐅᓚᐅᖅᑐᒧᑦ ᑕᐃᕕᑦ 
ᐊᓚᕋᓚᕐᒧᑦ ᐊᐱᕆᔭᐅᓚᐅᖅᑐᖅ ᐊᕐᕕᐊᒥᐅᑕᒥ. ᑖᓐᓇ 124-2(3), ᑕᒪᒃᑯᓂᖓ ᐊᓯᐊᓯᒪᔪᓂ ᕿᓂᕈᑦ 
ᐱᔾᔪᑎᒋᓪᓗᒍ.  
 
ᓄᓇᕗᒥ ᑐᐊᕕᕐᓇᖅᑐᓕᕆᔨᒃᑯᑦ ᖃᐅᔨᓴᕈᑎᖃᕐᒪᑕ ᒪᕐᕉᓐᓂ ᑕᐃᒪᓐᓇ ᓇᓂᓪᓚᑦᑖᒦᒻᒪᖔᑦ ᑖᓐᓇ ᓄᓇᒦᑦᑐᖅ 
ᕿᓂᖅᑕᐅᒍᓐᓇᖁᓪᓗᒍ ᑕᒪᓐᓇ ᐊᑭᑐᔪᒻᒪᕆᐅᒻᒪᑦ ᐊᒻᒪᓗᑦᑕᐅᖅ ᑮᓇᐅᔭᓂ ᐊᑐᐃᓐᓇᕆᐊᖃᕐᖢᓂ ᑕᒪᓐᓇ 
ᐱᔾᔪᑎᒋᓪᓗᒍ ᑕᐃᒪ ᑐᑭᓯᑦᑎᐊᕆᐊᖃᖅᑕᕗᖅ ᖃᓄᐃᓘᕈᓐᓇᕋᔭᕐᓂᖓ ᑖᓐᓇ ᑕᒻᒪᖅᓯᒪᔪᓂ ᓇᓂᓯᒍᑕᐅᖃᑦᑕᖅᑐᖅ 
ᓂᐅᕕᕐᓂᐊᕈᑦᑎᒍ. 
 
ᑖᓐᓇ ᓯᕗᓪᓕᕐᐹᒥ ᖃᐅᔨᓴᖅᑕᐅᓚᐅᕐᒪᑦ 2004-05 ᐅᑭᐅᖑᑎᓪᓗᒍ ᑭᓯᐊᓂ ᐊᓯᐊᓂ ᐱᔾᔪᑎᖃᕐᖢᑎ, 
ᐊᑭᐅᒃᑲᓂᕐᒥᑦ ᑕᕝᕙᓂ ᖃᐅᔨᓴᖅᑕᐅᑲᓐᓂᓂᐊᖅᑐᖅ ᑐᒡᓕᐊᓂ ᓂᐅᕕᖅᑕᐅᓚᐅᖅᑐᓂ ᐅᑭᐅᑯᒃᑯᑦ 2005 ᑭᓯᐊᓂ 
ᐊᑲᐅᖏᓕᐅᕈᑎᖃᓚᐅᕐᒪᑦ ᖃᐅᔨᓴᖅᑕᐅᔪᓐᓇᓚᐅᖏᑦᑐᖅ ᑭᓯᐊᓂ ᔮᓐᓄᐊᕆᐅᓕᖅᑐᒥ 
ᖃᐅᔨᓴᖅᑕᐅᑲᓐᓂᓂᓚᐅᕋᓗᐊᖅᑐᓂ. 
 
ᑖᒃᑯᐊ ᐅᓂᒃᑳᖅᑕᐅᓯᒪᓂᖏᑦ ᐱᐊᓂᑦᑕᐅᓂᐊᖅᐳᑦ ᔫᓐ 2006-ᖑᓕᕐᐸᑦ. ᑖᒃᑯᐊ ᖃᐅᔨᓴᕈᑕᐅᔪᑦ 
ᕿᒥᕈᔭᐅᒃᑲᓂᕐᓂᐊᖅᐳᑦ ᑭᒃᑯᓐᓄᑦ ᐊᑐᖅᑕᐅᔪᓐᓇᖃᑦᑕᕋᔭᕐᒪᖔᑕ ᖃᑦᓯᑐᕐᒪᖔᑕᓗᓄ ᐊᑯᓂᐅᔪᒃᑯᓪᓗ 
ᒪᑭᑕᒍᓐᓇᕋᔭᕐᒪᖔᑕ ᓄᓇᕗᒻᒥ ᑐᐊᕕᕐᓇᖅᑐᓕᕆᔨᒃᑯᑦ ᐊᐅᓚᑦᑎᔨᖏᑦ ᖃᐅᔨᓴᕆᓪᓗᑎᑦᑕᐅᖅ ᑕᒪᒃᑯᓂᖓ 
ᓇᓂᓯᒍᑎᐅᒍᓐᓇᕋᔭᖅᑐᓂᑦ ᑕᒪᒃᑯᐊ ᐊᑐᖅᑕᐅᓕᕇᖅᑐᑦ ᑕᐃᒪᓐᓇ ᐊᔪᖏᑐᐃᓐᓇᕈᓐᓇᕋᔭᕐᓂᖏᓐᓄ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 5, ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᐲᑯ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᖁᕕᐊᓱᑉᐳᖓ ᐃᓕᓴᖅᓯᔪᓐᓇᕋᒪ ᑕᕝᕙᓂ 
ᐳᓛᕆᐊᖅᓯᒪᔪᓂ ᑖᒃᑯᓂᖓ ᑲᑎᒪᔨᒋᔭᐅᔪᖅ, ᓄᓇᕗᑦ ᓯᕗᓂᒃᓴᕗᒃᑯᓐᓂ ᐋᑐᕚᒥ ᐃᖅᑲᓇᐃᔭᖅᑎᖏᓪᓗ. 

ᐅᑯᐊ, ᑭᓕᐅᕋ ᐃᕚᓕ, ᐃᒃᓯᕙᐅᑕᖅ. Hᐃᐊᓚᓐ ᓚᕌᒃ, ᐅᐊᓃᑕ ᑕᐃᓚ, ᐴᑦ ᕉᔅ, ᐃᓕᓴᐱ ᖃᕆᑕᖅ, ᔪᓐ ᓴᐸ, 
ᓯᑏᕙᓐ ᓛᓐᓯᑕᐃᔪ, ᐊᖑᑎ ᔮᓐᓴᓐ ᐊᒻᒪᓗ ᑲᑎᒪᔨᐅᖃᑕᐅᒻᒥᔪᖅ ᑕᕝᕙᓃᖏᑦᑐᖅ ᖃᐅᔨᒪᔭᐅᑦᑎᐊᖅᑑᒐᓗᐊᖅ ᔫᓯ 
ᑯᓱᒐᖅ ᐊᒻᒪᓗᑦᑕᐅᖅ ᐃᓕᔅ ᐋᓐᒐᔅ, ᔪᓯ ᒍᕋᐃᒡ.  
 
ᑖᒃᐊᑯ ᐃᖅᑲᓇᐃᔭᖅᑎᖏᓪᓗ ᑲᑎᒪᔨᖏᓪᓗ ᑐᓐᖓᓱᑦᑎᐊᖁᔭᒃᑲ ᑖᒃᑯᐊ ᐃᓕᓐᓂᐊᑎᑦᑎᔪᑎᒋᖃᑦᑕᖅᑕᖏᑦ 
ᐱᔪᒻᒪᕆᐅᒻᒪᑕ ᓯᕗᓕᖅᑎᐅᔪᓐᓇᖅᓯᖃᑦᑕᖅᑐᑎᓪᓗ ᐃᓕᓐᓂᐊᕌᓂᒃᑳᖓᒥ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᒃᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᑐᒪᓂ ᐱᓇᓱᐊᕈᓯᐅᔪᒥ ᑖᒃᑯᐊ ᐃᓕᓐᓂᐊᖅᑎᖁᑏᒃᑲ ᐃᓅᔭᖅ 
ᐃᓕᓐᓂᐊᕐᕕᒻᒥ ᑕᕝᕙᓂ ᐱᔨᑦᑎᕋᖅᑎᐅᕋᑖᕐᒪᑎ ᐃᓕᓴᕆᔪᒪᓪᓗᒋ, ᖃᐅᑉᐸᑦ ᓯᓚ ᐱᐅᑉᐸᑦ ᐊᐅᓪᓚᓕᒑᒻᒪᑕ, ᒫᓐᓇ 
ᐃᓕᓴᕆᔪᒪᔭᕋ ᐸᓂᒐ ᒪᕇ ᐹᓇᐸᔅ ᐊᒻᒪ ᑖᓐᓇ ᐱᖃᓐᓇᕆᔭᖓ ᐱᐊᑭ ᖃᖅᖃᓯᖅ ᒪᐃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᐃᑲᔪᓚᐅᕋᒃᓯ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐃᓕᓴᕆᔭᐅᖁᓪᓗᒍ ᑐᖓᓱᑦᑎᑕᐅᖁᓪᓗᒍᐃᓛᑦ ᑕᐃᕕᑦ 
ᑐᓗᖅᑐᖅ ᑕᐅᕙᓂ ᐃᓱᐊᓂ ᐃᒃᓯᕙᔪᖅ ᖃᒪᓂᑦᑐᐊᕐᒥᐅᑕᐅᔪᖅ. (ᑐᓵᔨᑎᒍᑦ) ᓇᒻᒥᓂᖅ ᐱᓕᕆᕝᕕᖃᖅᑐᖅ 
ᓱᓪᓗᓕᕆᔨᐅᔪᖅ ᐊᑯᓂ ᓱᓪᓗᓕᕆᔨᐅᓯᒪᓪᓗᓂ ᐊᒻᒪᓗ ᑯᐊᐸᒃᑯᓐᓂ ᑲᑎᒪᔨᐅᖃᑕᐅᓪᓗᓂ. ᒪ’ᓇ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ. 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᖅᕕᒻᒧᓐ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ. ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᑦᑕᐅᖅ ᐃᓚᒌᓴᒃᑯᓐ ᑲᑎᒪᔨᖏᓐ ᑕᒪᑐᒪᓂ 
ᐱᓇᓱᐊᕈᓯᑦᑎᓐᓂ ᐃᖃᓗᓐᓂ ᑲᑎᒪᒻᒪᑕ ᐊᒻᒪᓗ ᓂᕆᖃᑎᒋᓚᐅᖅᖢᒋᑦ. ᐃᓕᓴᕆᔪᒪᓪᓗᒍ ᑕᐅᓇ ᐊᐅᓚᑦᑎᔨᖓ, 
ᐋᓐᑎ ᒧᐊᕆᓴᓐ ᐊᒻᒪᓗ ᑲᑎᒪᔨ ᒌᐃ ᐹᕐᑎᔅᑏ ᐊᒻᒪᓗ ᑕᐃᑲᓂ Corporate Services, ᐃᓛ ᐊᐅᓚᑦᑎᔨᖏᓐ 
ᐃᓚᒌᓴᒃᑯᓐᓄ. ᒥᐊᓕ ᓇᕐᓗᖓᔪᖅ, ᑰᒑᕐᔪᕐᒥᐅᑕᖅ. ᑖᓐᓇᑦᑕᐅᖅ ᖃᓪᓗᓈᖑᒐᓗᐊᖅ ᐊᑎᖓ ᐳᐃᒎᔭᕋᒃᑯᑦ 
ᐃᓕᓴᕆᔭᐅᖁᒐᓗᐊᖅᑐᒍ. ᒪᒥᐊᓇᐅᒐᓗᐊᖅ. ᑖᒃᑯᐊ ᐃᓚᒌᓴᒃᑯᓃᖔᖅᑐᓐ ᐃᓕᓴᕆᔭᐅᖁᕙᒃᑲ ᒪᓕᒐᓕᐅᖅᕕᒻᒧᓐ. 
Mark, ᐄ, ᐃᓕᓴᕆᔭᐅᖁᒻᒥᔭᒃᑲ. ᐃᓛᒃ ᐃᓚᒌᓴᒃᑯᓃᖔᖅᑐᑦ. ᐅᖃᖅᑎᑦᑎᔩ, ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ. 
 
ᐅᖃᖅᑎ: ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᓐ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᓐ. ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ, ᑖᒃᑯᐊ ᐃᓕᑕᕆᐅᕌᓂᒃᑑᒐᓗᐊᓐ ᐱᓗᐊᖅᑐᒥᒃ ᐅᓇ 
ᓂᓪᓕᐅᑎᒋᔪᒪᖅᑲᐅᒐᒃᑯᑦ. ᐊᒥᓱᐃᖅᖢᑕ ᑕᐅᕙᓐᖓᓐ ᑕᐃᓐᓇ ᓄᓇᐅᓘᓐᓃᓐ ᐃᓚᖓ ᑕᐃᓐᓇ ᐊᔪᓕᖃᑦᑕᓕᕋᑦᑎᒍ 
NWT-ᒦᖔᖅᑐᖃᓲᖑᖏᒻᒪᓐ. ᐊᒥᓱᓂᒃ ᑕᑯᓲᖑᖏᓇᑦᑕ. ᐱᓗᐊᖅᑐᒥᒃ ᑕᐅᕙᓂ  

ᓄᓇᓕᕋᓛᑯᓗᒻᒦᖔᖅᓯᒪᒻᒪᓐ ᑖᓐᓇ, Gabe Hardy, ᑐᓐᖓᓱᒃᑎᑕᐅᕕᔾᔫᑕᖁᓪᓗᒍ, Wigley-ᒦᖔᕐᒪᓐ NWT. 
ᑕᐅᒪᖓᓗ ᖃᐃᖃᑦᑕᖅᐸᓐ ᑕᑯᖃᑦᑕᕈᑦᑎᒍ ᑐᓐᖓᓱᒃᑎᐊᖁᖅᑲᐅᒐᒃᑯ ᑖᒃᑯᐊᓗ ᐊᓯᓕᒫᖏᑦ ᑕᒪᕐᒥᑦᓯᐊᖅ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ. 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᖅᕕᒻᒧᓐ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᓐ. 
ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᕙᖓᑦᑕᐅᖅ ᐃᓕᑕᖅᓯᔪᒪᔪᖓ (ᑐᓵᔨᒃᑯᑦ 
ᐃᓱᓕᑉᐳᖅ) ᐅᐊᓇᐸᐃᒥ ᓄᓇᖃᓕᖅᑐᖅ ᑕᕝᕙ. ᐃᓕᑕᕆᔪᒪᓪᓗᒍ. ᑖᒃᑯᐊᓗ ᑕᒪᕐᒥᒃ ᑕᒫᓃᒍᓐᓇᕐᒪᑕ ᐅᓪᓗᒥ 
ᐃᓕᑕᕆᔪᒪᒡᒋᑦᑕᐅᖅ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ. 
 
ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᓐ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 6. 
ᐅᖃᐅᓯᒃᑯᑦ ᐊᐱᖅᑯᑏᓐ. ᖁᑦᑎᑦᑐᒧᓐ ᒪᓕᒐᓕᐅᖅᑎ, ᐹᓇᐸᔅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 149 - 2(3): ᓄᓇᓕᓐᓄ ᖁᐊᒃᑯᕖᑦ ᐱᑐᖃᓐᖑᖅᐸᓪᓕᐊᔪᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᒪᓐᓇ ᐅᖃᐅᓯᕆᓚᐅᖅᓯᒪᒻᒥᔭᕋᓗᐊᕐᕋ ᖃᖓᑲᓪᓛᔾᔫᓕᖅᑐᖅ.  
 
ᓱᓕ ᐅᓪᓗᒥᒧᓐ ᐋᖅᑭᒃᓯᒪᖏᓐᓂᖓ ᐱᑦᔪᑎᒋᓪᓗᒍ ᓂᓪᓕᐅᑎᒋᔪᒪᔭᕋ ᑕᒪᒃᑯᐊ ᓄᓇᓕᓐᓂ ᖁᐊᒃᑯᕕᑐᖃᐅᔮᓗᐃᓐ 
ᐱᑦᔪᑎᒋᓪᓗᒋᑦ. ᐅᓪᓗᒥᒧᓐ ᑕᐃᒃᑯᐊ ᓄᓇᓕᓐᖑᖅᑎᑕᐅᕙᓪᓕᐊᑎᓪᓗᒋᑦ ᑕᒪᒃᑯᐊ ᓄᓇᓕᓐᓄᑦ 
ᖁᐊᒃᑯᕕᑦᑖᕆᔭᐅᓚᐅᖅᓯᒪᔪᓐ ᐅᓪᓗᒥᒧᑦ ᓱᓕ ᓄᓇᓕᓐᓂ ᖁᐊᒃᑯᕕᒋᒐᑦᑎᒍ. ᑕᒪᓐᓇ ᐱᑦᔪᑎᒋᓪᓗᒍ 
ᑎᑎᕋᖅᐸᓚᐅᖅᑐᖓ, ᐃᕝᕕᓪᓗ ᐅᖃᖅᑏ, ᑎᑎᕋᓚᐅᖅᓯᒪᒋᓪᓗᑎᑦ ᑕᒪᒃᑯᐊ ᖁᐊᒃᑯᕖᓐ ᐱᑦᔪᑎᒋᓪᓗᒋᓐ. 
ᐊᒻᒪᑕᐅᖅ, ᐅᕙᖓ ᒪᓕᒐᓕᐅᖅᑏᓐ ᐅᖃᐅᓯᖏᓐᓂ ᐅᖃᐅᓯᖃᓚᐅᖅᓯᒪᒋᓪᓗᖓ, ᖁᐊᒃᑯᕖᓐ ᑕᒪᒃᑯᐊ 
ᐱᑦᔪᑎᒋᓪᓗᒋᓐ. ᐃᒻᒪᖃ ᑖᓐᓇ ᐊᐱᕆᔾᔪᑎᒋᔪᒪᔭᕋ ᑕᐃᒃᓱᒪᓂ ᒥᓂᔅᑕᐅᓚᐅᖅᓯᒪᔫᑉ, ᐲᑕ ᕿᓚᕝᕙᕐᒧᓐ 
ᑎᑎᕋᓚᐅᖅᓯᒪᒐᓗᐊᖅᑐᒍ. ᑖᓐᓇ ᐱᕙᓪᓕᐊᔪᓕᕆᓂᕐᒧᓐ ᒥᓂᔅᑕᐅᔪᖅ ᐊᐱᕆᔪᒪᓪᓗᒍ. ᖃᓪᓗᓈᑎᑑᕐᓗᒍᖃᐃ. 
 
(ᑐᓵᔨᒃᑯᑦ) ᖃᓄᐃᓕᐅᕈᑎᒋᔭᐅᓯᒪᕙᓐ, ᖃᓄᖅ ᐃᓱᒪᓕᐅᕈᑎᓕᐅᖅᓯᒪᕙᓐ. ᖃᓄᐃᓕᐊᕐᓂᐊᕐᐸᓪᓗ ᑕᒪᒃᑯᓂᖓ 
ᓄᑕᐅᖏᑦᑑᓕᖅᑐᓂᒃ ᓄᓇᓕᓐᓂ ᖁᐊᖃᐅᑎᓂᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐱᕙᓪᓕᐊᔪᓕᕆᓂᕐᒧᓐ ᐱᓕᕆᐊᕐᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑕᒪᓐᓇ ᒫᓐᓇᒧᓄᑦ ᖃᐅᔨᒋᐊᕈᓐᓇᑦᓯᐊᕋᔭᖅᑕᕋ ᓱᑯᑦᓯᐊᓃᓕᕐᒪᖔᑕ 
ᖁᐊᖃᐅᓯᕆᓂᐅᔪᒧᓐ.  
 
ᑕᒪᓐᓇ ᑕᐃᑲᓂ ᒪᓕᒐᓕᐅᖅᑎᐅᒋᐊᖓᖅᑐᑕ ᑭᓇᒧᓐ ᑎᒍᒥᐊᖅᑕᐅᓂᐊᕐᒪᖔᖅ ᐊᐱᖅᑯᑎᐅᕙᓚᐅᖅᓯᒪᒻᒪᑕ 
ᒫᓐᓇᒧᓄᓐ ᓇᓕᐊᓐᓄᑦ ᑎᒍᒥᐊᖅᑕᐅᓪᓚᕆᒻᒪᖔᖅ ᓱᓕ ᑐᑭᓯᐅᒪᓇᑦᓯᐊᖏᑦᑐᑦ ᑖᒃᑯᐊ ᖁᐊᖃᐅᑎᒥᓂᐅᔪᐃᓐ 
ᓄᓇᓕᓐᓄᑦ ᐊᑐᖅᑕᐅᓚᐅᖅᓯᒪᔪᒥᓃ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᒻᒧᓐ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ, ᑕᒪᓐᓇ business-ᒋᔭᐅᓇᓱᒃᑐᓄᓪᓗ individually ᐊᒻᒪᓗ ᑕᒪᒃᑯᓄᖓ 
ᐅᒪᔪᕐᓂᐊᕐᑎᐅᔪᓄᑦ ᑮᓐᓇᐅᔾᔭᒃᓴᕐᕕᐅᖃᑦᑕᕐᒪᑕ ᑕᒪᒃᑯᐊ ᖁᐊᒃᑯᕖᑦ ᐊᒻᒪᓗ ᐊᐅᔭᒃᑯᑦ ᓱᕋᒐᓱᒃᑐᒻᒪᕆᐊᓘᖕᒪᑕ 
ᑕᒪᒃᑯᐊ ᖁᐊᒃᑯᕕᐅᔪᐃᑦ, Are they in (ᑐᓵᔨᒃᑯᑦ) ᓄᓇᓕᖕᓂ ᒪᓕᑦᑎᐊᕋᓗᐊᖅᐹᑦ ᑕᒪᒃᑯᐊ 
ᓂᕿᓕᕆᒍᑎᐅᔪᓐᓇᕋᓗᐊᖅᐹᑦ? ᓈᒻᒪᒃᑲᓗᐊᖅᐸᓪᓗ? ᖁᔭᓐᓇᒦᒃ. 

ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. (ᑐᓵᔨᒃᑰᕈᓐᓃᖅᑐᖅ) ᑕᒃᑯᐊ ᖁᐊᖃᐅᓯᕆᓂᖅ 
ᑕᒪᓐᓇ ᖃᓄᐃᓕᖓᒋᐊᒃᑲᓐᓂᕆᐊᖃᕐᓂᕗᑦ ᓇᓗᓇᖏᑦᑐᒐᓗᐊᖅ ᐊᑑᑎᖃᓪᓚᕆᓚᐅᕐᑕ ᓄᓇᓕᓐᓄᑦ ᐊᑭᖏᓪᓗ 
ᑖᒃᑯᐊ ᐊᑭᑐᔫᓪᓗᑎᓪᓗ ᐊᐅᓚᑎᓪᓗᒋᑦ ᑕᒪᓐᓇ ᖃᓄᖅ ᑮᓇᐅᔭᓂᒃ ᐊᑐᐃᓐᓇᐅᑎᑦᑎᕕᒋᔪᓐᓇᕐᒪᖔᑦᑎᒍᑦ 
ᓇᓗᓇᕈᓘᔭᕐᒪᑦ ᒫᓐᓇ ᐊᒻᒪᓗ ᓇᓪᓕᐊᓄᑦ ᑖᓐᓇ ᑲᔪᓯᑎᑕᐅᒐᔭᕐᒪᖔᑦ ᑖᒃᑯᐊ ᖁᐊᖃᐅᑎᑐᖃᐅᔭᐃᑦ 
ᐋᖅᑭᒋᐊᕋᓗᐊᕈᑦᑎᒍᓗ ᐱᑐᖃᐅᓗᐊᓕᖅᓱᑎᒃ ᑕᒪᓐᓇ ᒫᓐᓇᒧᓄᑦ ᓇᓗᓇᖅᑐᖅ ᖃᓄᖅ ᐱᓕᕆᐊᕆᓂᐊᕐᒪᖔᑦᑎᒍᑦ 
ᑭᓯᐊᓂ ᐱᔭᕆᐊᑐᒻᒪᐃᓛᒃ ᑕᒪᓐᓇ ᐱᓕᕆᐊᕆᓪᓗᒍ ᖁᐊᖃᐅᓯᕆᓂᖅ. 
 
ᑕᒪᓐᓇ ᑲᔪᓯᑎᒐᓱᐊᕈᒥᓇᖅᑑᒐᓗᐊᖅ ᐃᒻᒪᖄᓘᓐᓂᑦ ᐃᓪᓗᐃᑦ ᐃᓘᓐᓇᑎᒃ ᖁᐊᖃᐅᑎᑖᖅᑎᒍᑦᑎᒍᑦ 
ᐊᑭᑭᓐᓂᖅᓴᐅᔫᒐᓗᐊᖅ ᐊᖏᔪᓂᒃ ᖃᓄᑭᐊᖅ ᑕᒪᓐᓇ ᐱᓕᕆᐊᕆᕙᓪᓕᐊᓇᓱᐊᖅᑕᕋᓗᐊᕗᑦ ᑭᓯᐊᓂ 
ᓱᒃᑲᐃᓪᓚᕆᒃᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ, ᑖᒃᑯᐊ ᒐᕙᒪᒃᑯᑦ ᐃᑲᔪᖅᐹᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂ 
ᓄᓇᓕᖕᓂ ᐃᖕᒥᓂᒃ ᐱᓕᕆᐊᕆᔭᐅᓇᓱᖃᑦᑕᕐᒪᑕ ᓱᕐᓗ ᓂᐅᕐᕈᑎᖃᖃᑦᑕᕐᖢᑎᒃ ᑕᒪᒃᑯᓂᖓ ᐃᓄᐃᑦ ᓂᕿᖏᓐᓂ 
ᓄᓇᓕᖕᓂ. ᖁᔭᓐᓇᒦᒃ ᐅᖃᖅᑎ.  
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑕᒪᒃᑯᐊ ᐃᓄᐃᑦ ᖃᐅᔨᒪᔭᖏᑎᒍᑦ ᓂᕿᒥ ᓂᐅᕕᐊᑦᓴᖃᕐᓂᖅ 
ᓄᓇᖅᑲᑎᒥᓄᑦ ᓈᒻᒪᖏᑦᑑᒐᓗᐊᖅ ᑭᓯᐊᓂ ᑮᓇᐅᔭᓕᐅᕈᑕᐅᒐᓱᐊᕆᐊᖃᕐᒪᑦ ᑕᒪᓐᓇ. ᑖᒃᑯᐊ ᖃᓄᖅ 
ᑮᓇᐅᔭᓕᐅᕈᑎᒋᒐᓱᐊᖅᑕᖏᓐᓂᒃ ᐃᑲᔪᑎᖃᕈᓐᓇᖃᔭᕈᑦᑕ ᕿᓂᕈᓐᓇᕋᔭᖅᓱᑕ ᑖᒃᑯᐊ ᑎᑎᕆᐊᖃᓲᖑᖕᒪᑕ 
ᐃᒪᐃᓕᖓᔪᓂᒃ ᐱᓇᓱᐊᕐᓂᐊᕋᑦᑕ Proposal-ᖑᓂᕋᖅᑕᐅᔪᓂᒃ ᐊᓚᒃᑲᐃᔪᖃᖅᐸᑦ ᑖᒃᑯᐊᓕ ᒐᕙᒪᒃᑯᑦ ᑖᒃᑯᓇᓂ 
ᐃᑲᔪᕋᓱᐊᖏᕝᕕᖃᖏᒻᒪᑕ ᖃᓄᓕᒫᖅ ᐱᔪᓐᓇᕐᓂᓕᒫᕐᒥᓂ ᑕᒪᒃᑯᓇᖓ ᓇᒻᒥᓂᖅ ᐊᐅᓚᑦᑎᒐᓱᐊᖅᑐᓂᒃ 
ᐆᒪᔪᕐᓂᐊᖅᑎᖁᑎᒋᔭᐅᔪᓂᒃ ᓄᓇᓕᓐᓂ ᑕᒪᓐᓇ ᑎᑎᕋᖅᓯᒪᔪᓂᒃ ᐱᑕᖃᑐᐊᖅᐸᑦ 
ᑲᔪᓯᑎᒐᓱᐊᕋᓱᐊᕈᓐᓇᕋᔭᑦᑎᐊᖅᑕᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᑭᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᖃᓄᖅ ᐸᕐᓇᒃᓯᒪᕙᑦ ᒐᕙᒪᒃᑯᑦ ᐃᑲᔪᕋᓱᖕᓂᐊᕐᓗᑎᒃ 
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂ ᓄᓇᓕᖕᓂ ᐱᒻᒪᕆᐅᖕᒪᑕ ᓱᕐᓗ ᓄᓇᓕᖕᓂ ᐃᑲᔪᖅᑐᒻᒪᕆᐅᖃᑦᑕᕐᒪᑕ. 
ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑕᒃᑯᐊ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᓪᓗ ᐊᒻᒪᓗ ᐊᕙᑎᓕᕆᔨᒃᑯᑦᑕᐅᖃᐃ 
ᑖᒃᑯᐊ ᑮᓇᐅᔭᓂᒃ ᐊᑐᐃᓐᓇᐅᑎᑦᑎᒐᓱᐊᖃᑦᑕᕐᒪᑕ ᑕᒪᒃᑯᓄᖓ ᓄᓇᓕᖕᓄᑦ ᐆᒪᔪᕐᓂᐊᖅᑎᐅᔪᓄᑦ ᖃᓄᖅ 
ᐋᖅᑭᒃᓯᒪᒃᑲᓐᓂᕈᓐᓇᕐᒪᖔᑕ ᓯᕗᓂᑦᓴᑎᓐᓂ ᑖᒃᑯᐊ ᐅᒪᔪᕐᓂᐊᖅᑎᑦ ᐊᒻᒪᓗ ᑕᐃᓐᓇ ᐱᖁᔭᖅ ᐱᖁᔭᖁᑎᒋᔭᕗᑦ 
Bill 35-ᖑᓂᕋᖅᐸᑦᑕᕗᑦ ᐆᒪᔪᕐᓂᐊᖅᑎᖁᑎᑦᑎᓐᓂ ᓴᙱᓂᖅᓴᐅᑎᑦᑎᒃᑲᓐᓂᕋᓱᓪᓗᑎᒃ ᐅᖃᖅᓯᒪᖕᒪᑕ ᑕᒪᓐᓇ 
ᑲᔪᓯᑎᑦᑐᒪᑦᑎᐊᖅᑕᕗᑦ ᒐᕙᒪᒃᑰᑦᓱᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᐲᑕᓴᓐ. 

ᐊᐱᖅᑯᑦ 150 - 2(3): ᓄᓇᕘᒥ ᑮᓇᐅᔭᖅᑖᓂᕐᒧᑦ ᐊᖏᖃᑎᒌᒍᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᕋ ᑖᓐᓇ ᑮᓇᐅᔭᓕᕆᓂᕐᒧᑦ ᒥᓂᔅᑕᒧᑦ. 
 
ᑮᓇᐅᔭᓂᒃ ᐅᖃᐅᓯᖃᓚᐅᖅᑎᓪᓗᒍ, ᑮᓇᐅᔭᓂᒃ ᐅᖃᐅᓯᖃᖅᑎᓪᓗᒍ ᒥᓂᔅᑐ ᐅᖃᐅᓯᖃᓚᐅᕐᒪᑦ ᑖᒃᑯᓂᖓ ᓄᑖᓂᒃ 
ᑮᓇᐅᔭᖅᑖᕈᑕᐅᖃᑦᑕᕐᓂᐊᖅᑐᓂᒃ ᒐᕙᒪᒃᑯᓐᓂ. ᐅᖃᐅᓯᖃᓚᐅᕐᒪᑦ ᐊᔾᔨᒌᖏᑦᑐᓂᒎᖅ ᓱᕐᓗ 
ᐊᖏᕈᑎᑖᖃᑦᑕᕐᓂᐊᓕᕐᒪᑕ ᑮᓇᐅᔭᖅᑖᕐᓂᐊᕐᓗᑎᒃ ᒐᕙᒪᑐᖃᒃᑯᓐᓂᑦ ᐊᒻᒪᓗᑦᑕᐅᖅ 
ᐊᑲᐅᖏᓕᐅᕈᑎᖃᖅᑐᒦᖁᓇᒋᑦ ᑕᒪᒃᑯᐊ ᒐᕙᒪᒋᔭᐅᔪᑦ ᐊᑐᓂ. 
 
ᒥᓂᔅᑐ ᐅᖃᕈᓐᓇᖅᐹᖅ ᖃᓄᖅ ᓄᓇᕗᒥᐅᑦ ᖃᓄᐃᓕᖓᓂᐊᕐᒪᖔᑕ ᐅᓂᒃᑳᕈᓐᓇᖅᐹ 
ᐊᖏᕈᑎᖃᖃᑦᑕᕐᓂᐊᓕᖅᑎᓪᓗᒋᑦ ᓄᑖᒥᒃ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᓯᒪᐃᓚᒃ. 
 
ᐊᖏᔪᖅᑳ ᑕᐃᕕᑦ ᓯᒪᐃᓚᒃ: ᑖᒃᑯᐊ ᒐᕙᒪᑐᖃᒃᑯᓐᓂᒃ ᐊᖏᖅᑕᐅᓐᖏᑉᐸᑕ, ᑲᔪᓯᑎᑕᐅᓐᖏᑉᐸᑕᓘᓐᓃᑦ ᑕᒪᓐᓇ 
ᑮᓇᐅᔭᕐᑐᕐᓂᕗᑦ ᓄᓇᕘᒥ ᐊᔪᕐᓇᓗᐊᓕᒐᔪᓇᔭᕐᑐᖅ, ᑮᓇᐅᔭᑭᒃᓴᓗᐊᓕᒐᔪᓇᔭᕐᑐᒍᑦ. ᑕᒪᒃᑯᐊ ᑕᒪᑐᒧᖓᓗ 
ᓇᒻᒥᓂᖅ ᐊᐅᓚᑦᓯᕙᓪᓕᐊᔪᓐᓇᕐᓯᓂᕐᒧᑦ, ᓇᒻᒥᓂᖅ ᒪᑭᑕᔪᓐᓇᕐᓯᕙᓪᓕᐊᓂᕐᒧᑦ ᐊᒃᑐᐃᓂᖃᓗᐊᕐᔪᐊᕋᔭᕐᖢᓂ 
ᑕᒪᒃᑯᓄᖓ, ᑕᐃᒪᓐᓇ ᐃᓱᒪᓐᓇᓗᐊᕐᑐᖅ. ᖁᔭᓐᓇᒦᒃ, ᐅᖃᖅᑎᓯᔩ. 
 
ᐅᖃᖅᑎ: ᓯᕗᓪᓕᖅᐹᖅ ᐊᐱᖅᑯᑎᒧᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ. ᑖᓐᓇᑦᓴᐃᓐᓇᖅ 
ᐅᖃᐅᓯᕐᖓᐅᑎᒋᓚᐅᕐᑕᖓ ᑮᓇᐅᔭᑦ ᒥᒃᓵᓄᑦ. ᐃᖅᑲᓇᐃᔭᖃᑎᒋᖃᑦᑕᓚᐅᕋᒃᑎᒃᑯᖕ ᐱᓕᒻᒪᒃᓯᒪᔪᓪᓚᕇᑦ 
ᐃᖅᑲᓇᐃᔭᕐᑏᑦ.  
 
ᐃᒪᐃᑦᑐᒥᒃ ᐊᐱᔪᒪᔭᕋ, ᖃᓄᖅ ᑖᒃᑯᐊ ᑲᑎᒪᔩᒃ ᒪᕐᕉᒃ ᐱᑐᒃᓯᒪᓂᖃᖅᐸᖕ ᐊᒻᒪᓗ ᖃᓄᖅ ᐊᑐᓕᖁᔭᓕᐅᖃᑦᑕᕐᐸᑦ 
ᒐᕙᒪᒃᑯᓐᓄᑦ. ᑕᐃᒃᑯᓄᖓᑦᓴᐃᓈᖅ ᐃᖅᑲᓇᐃᔭᕐᐹᑦ? ᐃᑲᔪᕐᓱᕐᓱᖃᑦᑕᐅᑎᖃᑦᑕᕐᐹᑦ? ᖃᓄᕐᖑᑯᐊ ᐊᐅᓚᐅᓯᓖᑦ 
ᑖᒃᑯᐊ ᒪᕐᕉᒃ ᑲᑎᒪᔩᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᒪᐃᓚᒃ. 
 
ᐊᖏᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇ ᓯᕗᓪᓕᖅ ᐅᖃᐅᓯᕆᓚᐅᕐᑕᖓ Expert Panel 
ᑖᒃᑯᐊ ᐋᖅᑭᒃᑕᐅᓚᐅᕐᑐᑦ ᐃᓛᒃ ᑎᓕᔭᐅᓚᐅᕐᑐᑦ ᑖᒃᑯᓇᓐᖓᑦ ᒐᕙᒪᑐᖃᒃᑯᓐᓂᒃ ᒐᕙᒪᑐᖃᒃᑯᓄᓪᓗ 
ᐅᓂᑉᑳᓂᐊᕐᓱᑎᒃ ᐋᖅᑭᒋᐊᕈᑕᐅᓪᓗᐊᕋᓱᒋᔭᕐᒥᓐᓂᒃ ᑕᒪᑐᒪ ᐱᓗᐊᕐᑐᒥᒃ ᐅᑭᐅᖅᑕᖅᑐᒧᑦ. ᑮᓇᐅᔭᓕᕆᓂᖅ ᖃᓄᖅ, 
ᐃᓛᒃ ᐃᑲᔪᕐᑕᐅᓂᖅ ᐋᑐᕚᒥᒃ ᖃᓄᖅ ᐋᖅᑭᑉᐹᓪᓕᕈᓐᓇᕐᒪᖔᑦ.  
 
ᑖᓐᓇᓕ ᑐᒡᓕᐊ ᑖᒃᑯᓄᖓ ᐊᕕᒃᑐᖅᓯᒪᔪᓂ ᐳᕇᒥᐅᔅᖑᔪᑦ ᑖᒃᑯᐊ ᑲᓇᑕᓗᒃᑖᒥ ᑎᓕᓯᓚᐅᕐᖓᑕ ᑖᒃᑯᓂᖓ 
Advisory Panel ᖃᐅᔨᓴᕐᑎᐅᖁᔭᒥᓐᓂᒃ. ᑖᒃᑯᐊ ᒪᕐᕈᐃᖑᔫᒃ expert panel ᒐᕙᒪᑐᖃᒃᑯᓐᓄᑦ council of the 
federation of the advisory panel. ᑖᒃᑯᓄᖓᓕ ᐳᕇᒥᐅᔅᓄᑦ ᑲᑎᒃᑕᖅᑐᓄᑦ ᑕᒪᑐᒥᖓ ᓱᓇᑐᐃᓐᓇᕐᒥᑦ 
ᐱᓕᕆᐊᖃᕐᖢᑎᒃ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᑐᓪᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᑖᓐᓇ ᖁᔭᓐᓇᒦᕆᓪᓗᒍ. ᑕᐃᒃᑯᐊ 
ᓄᓇᕗᑦ ᒐᕙᒪᒃᑯᖏᑦ ᑲᑎᒪᖃᑎᖃᖃᑦᑕᕐᓯᒪᔪᒃᓴᐅᓕᕐᒪᑕ ᑖᒃᑯᓂᖓ. ᓄᓇᕗᑦ ᒐᕙᒪᒃᑯᑦ, ᑖᓐᓇᖃᐃ 
ᒥᓂᔅᑕᕆᔭᐅᔪᖅ ᐅᖃᐅᓯᖃᕈᓐᓇᕐᐹ ᑭᓱᓂᒃ ᐊᑐᓕᖁᔭᓕᐅᓚᐅᕐᒪᖔᑦ ᑖᒃᑯᐊ ᑲᑎᒪᔩ ᒪᕐᕉᒃ ᑲᓇᑕᒃᑯᓐᓄᑦ 
ᑎᓕᔭᐅᓯᒪᔪᑦ ᐊᒻᒪᓗ ᓯᕗᓕᕐᑎᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᒪᐃᓚᒃ. 
 
ᐊᖏᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᒫᓐᓇ ᓂᕆᐅᓇᓕᕐᑐᖅ ᑕᒪᕐᒥᒃ, ᑕᐃᒃᑯᐊ ᐅᓂᒃᑳᓕᐊᖏᑦ 
ᑐᓂᔭᐅᓂᐊᓕᕐᖢᑎᒃ ᒐᕙᒪᖑᔪᓄᑦ, ᒫᔾ ᓄᖑᖅᑳᑎᓐᓇᒍ, ᒫᔾ ᓄᓐᖑᐊᓂᓘᓐᓃᑦ. 
 
ᑐᓴᓚᐅᓐᖏᑦᑐᒍᑦ ᑕᒪᒃᑯᐊ ᐋᖅᑭᒋᐊᕈᑎᒋᖁᔭᖏᑦ ᐊᑐᕐᓂᖃᑦᓯᐊᕈᓐᓇᕋᔭᕐᑐᔮᕐᑐᑦ ᓄᓇᕗᑦᒧᑦ. ᐃᓛᒃ 
ᐅᑭᐅᖅᑕᖅᑐᒧᑦ, ᐱᓗᐊᕐᑐᒥᒃ ᓄᓇᕗᒻᒧᑦ. ᒫᓐᓇ ᐅᖃᕈᓐᓇᓪᓚᕆᓐᖏᑦᑐᖓ ᓱᓇᓪᓚᕆᒻᒥᒃ ᐃᓗᓕᖃᕐᓂᐊᕐᒪᖔᑕ, 
ᑭᓯᐊᓂ ᓂᕆᐅᓐᓂᖃᑦᓯᐊᕋᓗᐊᕐᑐᒍᑦ ᑕᐃᒃᑯᐊ ᐋᖅᑭᒋᐊᕆᒍᑎᒋᖁᔭᖏᑦ ᐊᑐᕐᓂᖃᕕᔾᔪᐊᕋᓱᒋᕝᓗᒋᑦ ᓄᓇᕗᑦᒧᑦ 
ᐅᑭᐅᖅᑕᖅᑐᓗᒃᑖᒧᓪᓗ. ᒪ’ᓇ, ᐅᖃᖅᑎᑦᓯᔩ.  
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑲᕋ ᒥᓂᔅᑕᕆᔭᐅᔪᖅ ᑮᓇᐅᔭᓕᕆᔨᒃᑯᓐᓄᑦ, ᓄᓇᕗᑦ 
ᒐᕙᒪᒃᑯᖏᑦ. ᐅᖃᓪᓚᖃᑎᖃᖃᑦᑕᕐᓯᒪᓕᕋᒪ ᑲᓇᑕᐅᑉ ᒐᕙᒪᒃᑯᖏᑦ ᐱᔾᔪᑎᖃᕐᖢᑎᒃ ᑮᓇᐅᔭᖁᑎᒃᑎᓐᓂᒃ 
ᓄᓇᕗᑦᒧᑦ ᑐᕌᖓᔪᓂᒃ, ᖃᓄᐃᓕᖓᕙᓕᑭᐊᖅ ᑕᒪᓐᓇ? ᖁᔭᓐᓇᒦᒃ, ᐅᖃᖅᑎ. 
 
ᐊᖏᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᓇᐅᒃ ᐅᖃᓪᓚᖃᑎᒋᓚᐅᓐᖏᑕᕗᑦ ᓱᓕ, ᑭᓯᐊᓂ 
ᓂᕆᐅᓇᓗᒃᑐᖅ ᐅᓪᓗᒥ ᖃᐃᔪᓂ ᐅᖃᓗᖃᑎᒋᔭᐅᓂᐊᕐᑐᖅ ᑖᓐᓇ ᑕᒡᒐ ᓯᕗᓕᕐᑎᐅᔪᖅ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᑐᑐ.  
 
ᐊᐱᖅᑯᑦ 151 - 2(3): ᐃᖅᑲᓇᐃᔮᖅᑖᖅᑎᑦᑎᓂᐅᑉ ᐃᓕᖅᑯᓯᖓ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᑖᓐᓇ ᐊᐱᖅᑯᑎᒋᓂᐊᕐᑕᕋ ᑐᕌᕐᑎᓐᓂᐊᕐᑕᕋ ᐃᖅᑲᓇᐃᔭᕐᑐᓕᔨᒃᑯᑦ 
ᒥᓂᔅᑕᖓᓐᓄᑦ. ᑖᓐᓇᖃᐃ ᐊᐱᕆᔪᓐᓇᖅᐸᕋ ᐃᖅᑲᓇᐃᔭᖅᑎᑖᑐᕋᓱᓕᕌᖓᑕ. ᐊᕐᕌᒍᓐ 6-ᓂᑦ. ᐊᕐᕌᒍᖃᓕᕋᑦᑕ 6-
ᓂᑦ ᑕᐃᒪᐃᑦᑐᓕᕆᔪᖅᔪᐊᒻᒪᕆᐊᓘᖃᑦᑕᓕᕋᑦᑕ ᐃᖅᑲᓇᐃᔭᖅᑎᔅᓴᓯᐅᖅᑐᑕ ᒪᑯᐊᓗ ᐊᐱᖅᓱᖅᑕᐅᕙᑦᑐᑎᒃ 
ᐆᑦᑐᖅᑐᓐ ᐃᖅᑲᓇᐃᔮᓂᒃ ᒐᕙᒪᒃᑯᑦ ᐃᓗᐊᓃᑦᑐᓂᒃ. ᖃᓄᐃᑦᑐᓂᒃ ᐱᕙᓪᓕᐊᔾᔪᓯᓂᒃ ᐊᑐᖃᑦᑕᖅᐱᓯ, 
ᖃᐅᔨᓴᖅᑕᐅᓕᕌᖓᑕ ᑕᐃᒃᑯᐊ ᐃᖅᑲᓇᐃᔮᖅᑖᕋᓱᒍᒪᔪᓐ. ᐊᒻᒪᓗ ᖃᓄᐃᑦᑐᓂᒃ ᒪᓕᒐᖅᑕᖃᓲᖑᕙᓐ ᖃᓄᕐᓗ 
ᐱᓕᒻᒪᔅᓯᒪᓂᑰᔭᕆᐊᖃᑉᐸᓐ ᑕᒪᒃᑯᐊ ᐃᖅᑲᓇᐃᔭᖅᑏᓐ ᐆᑦᑐᖃᑦᑕᖅᑐᓐ ᒐᕙᒪᒃᑯᓐ ᐃᖅᑲᓇᐃᔮᖏᓐᓄᓐ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐃᖅᑲᓇᐃᔭᖅᑐᓕᕆᓂᕐᒥᒃ ᐱᓕᕆᐊᕐᓕᒃ, ᑕᐹᖅᔪᒃ. 

ᐊᖓᔪᖅᑳ ᓗᐃ ᑕᐹᖅᔪᒃ: ᐃᓛᒃ, ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᐃᓛᒃ ᐊᐱᖅᑯᑎᒋᔭᖓ ᑕᒪᒃᑯᐊ ᓲᕐᓗ 
ᐃᖅᑲᓇᐃᔮᒃᓴᒧᓐ ᓴᖅᑮᒑᖓᑦᑕ, ᐃᓛᒃ ᓴᖅᑮᔪᖃᑉᐸᓐ ᑖᒃᑯᓇᓐᖓᓐ ᐊᕕᑦᑐᖅᓯᒪᔫᔪᓂᒃ, departments-ᖑᔪᓂᒃ 
ᓇᓕᐊᓐᓂᒃᑭᐊᖅ ᐃᖅᑲᓇᐃᔮᒃᓴᒥᒃ ᓴᖅᑭᖅᑐᖃᕐᓂᖅᐸᓐ. ᑖᒃᑯᐊ ᐆᑦᑐᖅᑐᓐ ᑕᐃᒪ ᓲᕐᓗ 
ᓇᓗᓇᐃᖅᑕᐅᖃᑦᑕᕐᒪᑕᐃᓛᒃ ᐃᖅᑲᓇᐃᔮᒃᓴᓄᑦ ᑖᒃᑯᓄᖓ ᐆᒃᑐᖅᑐᓄ.  
 

ᑕᕝᕙᓂ ᐃᖅᑲᓇᐃᔮᒃᓴᐃᓐ ᐃᓗᐊᓂ ᑎᑎᕋᖅᓯᒪᔪᓂ ᓇᓗᓇᐃᖅᓯᒪᖃᑦᑕᕐᒪᓐ ᑭᓱᓕᕆᓂᐊᕐᒪᖔᑕ. ᖃᓄᕐᓗ 
ᐊᔪᓐᖏᑎᒋᔭᕆᐊᖃᒻᒪᖔᑕ. ᑕᒪᒃᑯᓂ ᓇᓗᓇᐃᖅᓯᒪᑦᑎᐊᖃᑦᑕᕐᒪᑕ. ᑕᒪᒃᑯᐊ ᑲᑎᖅᓱᖅᑕᐅᕌᓚᓚᐅᖅᑐᑎᒃ ᐅᓇ 
ᐅᓪᓗᖅ ᑎᑭᓚᐅᖅᑳᑎᓐᓇᒍ ᐃᓱᓕᒃᕕᖃᓲᖑᒻᒪᑕ. ᑖᓐᓇ ᐊᓱᐃᓛᒃ ᐅᓪᓗᖅ ᐃᓱᓕᒃᕕᒃᓴᖓ ᑎᑭᑉᐸᑦ. ᑖᒃᑯᐊ 
ᐆᑦᑐᖅᑐᓐ ᕿᒥᕐᕈᔭᐅᓇᔭᕐᒪᑕ ᐊᒻᒪᓗ ᐊᕕᑦᑐᖅᑕᐅᓯᒪᓇᔭᖅᑐᑎᒃ.  
 

ᓄᓇᑖᕈᑎᓂ ᐊᑎᖃᖃᑕᐅᔪᓐ ᑖᒃᑯᐊ ᓯᕗᒍᔾᔭᐅᓇᔭᖅᑐᑎᒃ ᕿᒥᕐᕈᔭᐅᓇᔭᖅᑐᑎᒃ. ᑖᒃᑯᓇᓂ 
ᐊᔪᓐᖏᑦᑐᖃᕈᒥᓇᖅᐸᓐ ᑖᒃᓱᒥᖓ ᓴᓇᔭᒃᓴᐅᑉ ᐃᓗᐊᓂ ᑖᒃᓱᒥᖓ ᐊᔪᔾᔮᖂᔨᓐᖏᑉᐸᓐ ᑕᒪᒃᑯᐊ ᓲᕐᓗ ᑕᐃᒪ 
ᐊᐱᖅᓱᕋᔅᓴᖑᖅᑎᑕᐅᓇᔭᖅᑐᓐ. ᐊᒻᒪᓗ ᑖᒃᑯᐊ ᐱᑕᖃᖏᑉᐸᑕ ᓴᓇᔭᒃᓴᓄᑦ ᑖᒃᓱᒧᖓ ᐊᔪᓐᖏᔾᔪᑎᖑᒃᓴᒥᒃ 
ᐱᑕᖃᖅᑰᔨᓐᖏᑉᐸᓐ ᑕᐃᒪ ᑭᖑᓪᓕᕐᒥ ᑖᒃᑯᐊ ᕿᒥᕐᕈᔭᐅᓇᔭᕐᒪᑕ ᓄᓇᕗᒻᒥᐅᑕᐅᓂᕋᖅᑕᕗᓐ ᐊᕐᕌᒍᓕᒫᖅ ᑕᒫᓂ 
ᓄᓇᕗᒻᒥᐅᑕᐅᓯᒪᓕᖅᐸᑕ. ᐊᒻᒪᓗ ᑕᒪᒃᑯᓄᖓ ᓲᖃᐃᒻᒪ ᐊᐅᑦᑕᔫᓂᒃ ᐋᓐᓂᐊᕕᓕᐊᖅᑕᐅᑎᖏᓐᓂᒃ 
ᐱᑕᖃᑦᑎᐊᕐᓗᑎᒃ. ᑖᒃᑯᓇᓂ ᑕᐃᒪ ᑭᖑᓪᓕᕐᒥ ᕿᓂᓕᕋᔭᖅᑐᓐ ᐊᒻᒪ ᓲᖃᐃᒻᒪ ᑕᐃᒃᑯᐊ ᐱᑕᖃᖏᒥᑉᐸᑕ 
ᑕᒪᒃᑯᓄᖓ ᐊᓯᖏᓐᓂ ᓄᓇᕗᑦ ᓯᓚᑖᓃᑦᑑᒐᓗᐊᓂᒃ ᓇᓂᑐᐃᓐᓇᑦᑎᐊᖏᓛᖅ ᕿᓂᕋᔭᕐᒪᑕ.  
 

ᐃᒪᓐᓇ ᐋᖅᑭᒃᓯᒪᖃᑦᑕᖅᑐᖅ, ᐅᖃᖅᑎᑦᑎᔩ, ᑖᒃᑯᐊ ᓲᕐᓗ ᕿᒥᕐᕈᔨᐅᓂᐊᖅᑐᑦ, ᐊᐱᖅᓱᖅᑎᐅᓂᐊᖅᑐᑦ 
ᓇᓗᓇᐃᖅᑕᐅᖃᑦᑕᖅ ᑭᒃᑰᓂᐊᕐᒪᖔᑕ. ᑖᒃᑯᐊᓗ ᕿᒥᕐᕈᓂᐊᖅᑐᑎᒃ ᐃᖅᑲᓇᐃᔮᒃᓴᒧᓐ ᑖᒃᓱᒧᖓ ᑖᒃᑯᓂᖓᓗ 
ᕿᒥᕐᕈᑎᐊᖅᑐᑎᒃ. ᑕᒪᒃᑯᓄᖓ ᐃᓛᒃ, ᑕᒪᒃᑯᐊ ᐊᑐᖅᑕᐅᖃᑦᑕᖅᑐᓂᓛᓐ. ᑖᒃᑯᐊᓗ ᐊᓱᐃᓛᒃ ᓇᓗᓇᐃᖅᓯᒍᑎᒃ 
ᑖᒃᓱᒥᖓ ᐃᖅᑲᓇᐃᔭᕈᓐᓇᖅᑰᔨᔪᒥᒃ ᑖᓐᓇ ᓇᓗᓇᐃᖅᑕᐅᓲᖅ. ᑖᒃᑯᐊ ᐃᖅᑲᓇᐃᔮᒃᓴᓄᑦ ᐊᕕᑦᑐᖅᓯᒪᔫᔪᓄᑦ 
ᐃᓚᖃᖃᑦᑕᖅᐳᑦ ᐊᐱᖅᓱᓂᐊᖅᑐᑎᒃ. ᐅᓇ ᐃᖅᑲᓇᐃᔮᒃᓴᖃᐃ ᒐᕙᒪᓕᕆᔨᒃᑯᓃᖔᖅᓯᒪᔪᒥᓂᐅᓐᓂᖅᐸᓐ 
ᑖᒃᑯᓇᓐᖔᖅᓯᒪᔪᓂᒃ. ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᑦ ᑕᐃᒪ ᐃᑲᔪᖅᑎᐅᖏᓐᓇᖃᑦᑕᖅᑐᑦ ᑖᒃᑯᐊ 
ᕿᒥᕐᕈᓂᐊᖅᑎᓪᓗᒋᓐ. ᑕᒪᒃᑯᓄᖓ ᐃᖅᑲᓇᐃᔮᖅᑖᕋᓱᒃᑐᓄᓐ ᕿᒥᕐᕈᐊᕐᓚᓚᐅᕐᓗᑎᒃ ᐊᓱᐃᓛᒃ ᐅᑯᐊ 
ᐊᐱᖅᓱᕈᒥᓇᖅᐳᓐ. ᑖᒃᑯᐊ ᐊᐱᖅᓱᖅᑕᐅᕌᓪᓚᓚᐅᕐᓗᑎᒃ ᑖᒃᑯᓇᓐᖓᑦ ᑕᐃᒪ ᓇᓗᓇᐃᖅᑕᐅᖃᑦᑕᕐᒪᑕ ᑭᓇ 
ᐃᖅᑲᓇᐃᔮᖅᑖᕋᔭᕐᒪᖔᖅ, ᐅᖃᖅᑎᑦᑎᔩ. 
 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᑐᑐ. 
 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ ᒥᓂᔅᑕᕆᔭᐅᔪᖅ ᑐᑭᓯᓇᑦᑎᐊᖅᑐᒥᒃ 
ᐅᓂᒃᑳᑲᐃᓐᓇᕐᒪᓐ ᖃᓄᖅ ᐱᐅᓯᖃᖃᑦᑕᕐᒪᖔᖏᓐ.  
 

ᑕᒪᓐᓇ ᐊᑐᖅᑎᓪᓗᒍ ᐅᖃᖅᑲᐅᒻᒪᓐ ᕿᒥᕐᕈᓇᖃᑦᑕᕐᒪᑕᒎᖅ ᑕᐃᒃᑯᓄᖓ ᐆᑦᑐᖅᑐᑦ ᐊᑎᖏᓐᓂ. 
ᐊᔪᓐᖏᒻᒪᖔᖏᓪᓗ ᑕᒪᒃᑯᓂᖓ ᐊᔪᓐᖏᓐᓂᕆᔭᕆᐊᖃᑦᑕᒥᓐᓂᒃ ᑕᒪᓐᓇ ᐊᑐᖅᑕᐅᒡᒍᕚ? ᐃᓘᓐᓈᓗᖏᓐᓂᒃ 
ᑕᐃᒃᑯᐊ ᐆᑦᑐᖅᑐᓐ ᕿᒥᕐᕈᓇᒃᑕᐅᖃᑦᑕᖅᐹᓐ ᐃᖅᑲᓇᐃᔮᒧᓐ ᖃᓄᐃᑦᑐᒥᒃ ᐱᒐᓗᐊᖅᐸᑦ ᐊᒻᒪᓘᓐᓃᑦ ᒪᓕᒐᒃᓴᓐᓂᒃ 
ᐊᑐᖃᑦᑕᕆᐊᖃᖅᐹᑦ? 
 

ᐊᒻᒪᓗ ᑕᐃᒃᑭᐊ ᐆᑦᑐᖅᑐᑦ ᑎᑎᖅᑲᖏᑦ ᐅᖃᓕᒫᖅᑕᐅᖃᑦᑕᖅᐹᑦ ᑭᓇ ᐊᔪᓐᖏᒻᒪᖔᖅ ᕿᓂᖅᖢᑎᒃ; ᖃᓄᖅ 
ᑐᖏᓕᕇᒃᑐᓂᑦ ᐊᑐᖃᑦᑕᖅᐹᑦ? ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᑕᐹᖅᔪᒃ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ ᓯᕗᓪᓕᕐᒥ ᓇᓗᓇᐃᕌᓪᓚᓚᐅᕐᓚᒍ. Public Service 
Act ᑕᒪᒃᑯᓂᓐᖓ ᐱᔨᑦᑎᕋᕐᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑑᔪᖅ ᑕᒪᒃᑯᓄᓐᖓ ᓴᓐᖏᓂᖃᖅᑎᑕᐅᓯᒪᒻᒪᑦ 
ᐃᖅᑲᓇᐃᔭᖅᑎᑖᕋᓱᐊᕐᓂᖅ ᐅᕝᕙᓘᓐᓃᑦ ᐊᕕᑦᑎᓂᖅ.  
 

ᒫᓐᓇᓵᖑᔪᖅ, ᐊᓪᓛᒃ ᐅᑭᐅᓵᖅ ᖁᕕᐊᓱᕝᕕᐅᑉ ᑕᖅᑭᖓᓂ ᐊᑐᖅᑎᓪᓗᒍ, ᑖᓐᓇ ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ 
ᒥᓂᔅᑑᔪᖅ, ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑑᑉ ᓴᓐᖏᓂᖓ ᐅᕝᕙᓘᓐᓃᑦ ᐱᔪᓐᓇᕐᓂᖓ ᑐᓂᔭᐅᓯᒪᓕᕐᒪᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ Deputy Minister-ᖓᓄᑦ. ᑖᓐᓇ ᑭᒃᑯᓐᓄᑦ ᐃᖅᑲᓇᐃᔭᖅᑎᐅᓂᐊᕐᒪᖔᖅ ᐆᑦᑐᖅᑐᖅ 
ᑕᐃᒪ ᑲᒪᒋᔪᓐᓇᕋᑦᑎᒍᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓄᑦᑕᐅᖅ ᑕᐃᒪᓐᓇᑦᑕᐃᓐᓇᖅ.  

ᑖᓐᓇ Public Service Act ᐃᓗᐊᓂ ᒪᓕᒃᖢᒍ ᑖᓐᓇ ᒥᓂᔅᑑᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᔪᓐᓇᐅᑎᒥᓂᒃ 
ᑐᓂᓯᓯᒪᓕᕐᒪᑦ ᑖᒃᑯᓄᓐᖓ ᐃᓕᓐᓂᐊᖅᑐᓕᕆᔨᒃᑯᑦ deputy minister-ᖓᓄᑦ. ᑖᒃᑯᓄᓐᖓ ᐃᖅᑲᓇᐃᔭᕐᓂᐊᖅᑐᑦ 
ᑕᐃᒃᑯᓄᓐᖓᓪᓕ ᑲᒪᒋᔭᐅᓪᓗᑎᑦ, ᑭᓯᐊᓂ ᐊᓯᓕᒫᖏᑦ ᐃᒪᓐᓇᐃᑦᑑᖃᑦᑕᕐᒪᑕ, ᓲᕐᓗ ᐅᑯᐊ ᕿᒥᕐᕈᔭᐅᑎᓪᓗᒋᑦ 
ᑕᒪᒃᑯᐊ ᐊᐱᖅᓱᕈᒥᓇᖅᑐᑦ ᐊᐱᖅᓱᖅᑕᐅᑐᐊᖅᐸᑕ, 60%-ᖏᑦ ᓈᓴᐅᑎᒥᒃ ᑕᐃᒪ ᑕᕝᕗᖓ ᑎᑭᐅᑎᓯᒪᑐᐊᖅᐸᑕ 
ᑕᐃᒫᒃ ᐃᖅᑲᓇᐃᔮᒃᓴᒧᑦ ᐱᔪᓐᓇᕋᔭᖅᖢᑎᑦ.  
 
ᒪᕐᕉᓐᓂᒡᓗ ᖃᐅᔨᓴᐅᑎᖃᖃᑦᑕᖅᑐᒍᑦ, ᐃᖅᑲᓇᐃᔮᖅᑖᕋᓱᒃᑐᑦ ᒪᕐᕈᐃᓐᓂᒃ ᖃᐅᔨᓴᕆᐊᖃᖅᑕᕗᑦ, ᑕᒪᒃᑯᐊ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᒥᓃᑦ ᐃᖅᑲᓇᐃᔭᖅᐸᒌᖅᑐᑦ ᒐᕙᒪᒃᑯᓐᓂ, ᑭᓯᐊᓂ ᐊᓯᐊᓄᑦ ᐃᖅᑲᓇᐃᔮᖅᑖᕋᓱᐊᖅᑐᑦ 
ᑖᒃᑯᐊ ᕿᒥᕐᕈᔭᐅᖦᖤᕆᕗᑦ. ᐊᒻᓗ ᑖᒃᑯᐊ ᓄᑖᒥᒃ ᐃᖅᑲᓇᐃᔭᖅᑎᑖᕐᓂᐊᕈᑦᑕ ᒪᕐᕈᐃᓂᒃ ᕿᒥᕐᕈᔭᐅᑦᑎᐊᕋᔭᖅᖢᑎᒃ. 
ᑕᒪᒃᑯᐊᓗ ᓲᖃᐃᒻᒪ ᖃᐅᔨᓴᕆᐊᖃᖃᑦᑕᓲᕆᒐᑦᑎᒍᑦ ᑕᕝᕙᓂ ᐃᖅᑲᖅᑐᐃᕕᑦᑎᒍᑦ 
ᓵᓐᖓᔭᐅᓯᒪᓂᑰᓐᖏᒃᑲᓗᐊᕐᒪᖔᕐᓘᓐᓃᑦ, ᑕᒪᒃᑯᐊᓗ ᖃᐅᔨᓴᖅᑕᐅᔭᕆᐊᖃᓲᖑᒻᒪᑕ ᖃᐅᔨᓴᖃᖅᑕᕐᖢᑎᒋᑦ. 
ᑕᐃᒪᓐᓇᐃᑦᑑᑎᓪᓗᒍ ᐊᐱᖅᓱᕈᓘᔭᖃᑦᑕᖅᑐᑦ ᑕᒪᒃᑯᓂᓐᖓ ᐃᖅᑲᓇᐃᔮᖅᑖᕋᓱᐊᖅᑐᓂᑦ ᑖᒃᑯᐊ ᒪᓕᖃᑦᑕᖅᑕᕗᑦ 
ᐱᔪᖃᕋᓱᐊᖅᑎᓪᓗᒍ, ᐅᖃᖅᑎᑦᑎᔩ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐊᐱᖅᑯᑎᒋᓂᐊᖅᑕᕋ. ᑖᒃᓱᒧᓐᖓ ᐱᒐᓗᐊᖅᐸᑦ ᐊᒻᒪᓘᓐᓃᑦ 
ᒪᓕᒐᒃᓴᓂᑦ ᖃᓱᖃᑦᑕᕆᐊᖃᖅᐹᑦ ᐊᒻᒪᓗ ᑕᐃᒃᑯᐊ ᐆᑦᑐᑦᑐᑦ ᑎᑎᖅᑲᖏᑦ ᐅᖃᓕᒫᖅᑕᐅᖃᑦᑕᖅᐹᑦ, ᑭᓇ 
ᐊᔪᓐᖏᒻᒪᖔᖅ ᕿᓂᖅᖢᑎᒃ? ᖃᓄᖅ ᑐᖏᓕᕇᒃᑐᓂᒃ ᐊᑐᖃᑦᑕᖅᐹᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᒃᑯᓇᓃᓛᒃ ᐅᖃᖅᑎᑦᑎᔩ, ᐊᐱᖅᓱᖅᑕᐅᑎᓪᓗᒋᑦ, ᐊᐱᖅᓱᖅᑕᐅᕌᓂᑉᐸᑕ ᑕᒪᒃᑯᐊ 
ᑐᑭᓯᓇᓱᒋᐊᖃᕋᑦᑎᒍ ᑭᓱᓕᕆᖃᑦᑕᕐᓂᑰᒻᒪᖔᖅ, ᖃᓄᕐᓗ ᐊᔪᓐᖏᑎᒋᒻᒪᖔᖅ ᑖᒃᓱᒧᓐᖓ 
ᐃᖅᑲᓇᐃᔭᕐᓂᐅᓂᐊᖅᑐᓄᑦ, ᑕᖅᑭᓄᑦ ᖃᔅᓯᓄᑦ ᐅᕝᕙᓘᓐᓃᑦ ᐊᕐᕌᒍᓄᑦ ᖃᔅᓯᓄᑦ ᑕᐃᒪᓐᓇᐃᑦᑐᐸᓗᓐᓂᑦ 
ᐱᓕᕆᓯᒪᓕᕐᒪᖔᖅ, ᐊᒻᒪᓗ ᐃᓕᓐᓂᐊᕐᓂᕕᓂᖏᑦ. ᐊᐱᕆᔪᓐᓇᖃᑦᑕᕋᑦᑕ, ᑐᑭᓯᒋᐊᒃᑲᓐᕈᒪᓇᔭᕈᑦᑕ, ᑭᒧᑦ 
ᑐᑭᓯᒋᐊᕈᓐᓇᖅᐱᑕ ᑖᔅᓱᒪᑉ ᐃᖅᑲᓇᐃᔮᖅᑖᕋᓱᒃᑑᑉ ᓇᓗᓇᐃᖅᓯᒪᖃᑦᑕᕋᔭᕐᒪᒍ. ᐆᒧᖓ ᑕᕝᕙ 
ᑐᑭᓯᒋᐊᒃᑲᓐᓂᕈᒪᒍᕕᑦ, ᐃᖅᑲᓇᐃᔮᖅᑖᕋᓱᒃᑑᑉ ᒥᒃᓵᓄᑦ ᑕᐃᒃᑯᐊ ᓇᓗᓇᐃᖅᓯᒪᖃᑦᑕᕐᒪᑕ ᑖᒃᑯᐊ 
ᐊᑎᓕᐅᖅᑕᐅᓯᒪᔪᑦ ᑐᑭᓯᒋᐊᕐᕕᐅᓇᔭᖅᑐᑦ ᑕᐃᒃᑯᑎᒎᓇᕐᓗ ᑕᕝᕙ ᑐᑭᓯᒋᐊᒃᑲᓐᓂᖃᔭᖅᖢᑎᒃ ᑐᑭᓯᐅᒪᔭᒃᑯᑦ, 
ᐅᖃᖅᑎᑦᑎᔨ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᔪᖓ ᑖᓐᓇ ᒥᓂᔅᑐ ᑭᐅᓵᕐᒪᑦ, ᑖᓐᓇ ᐊᐱᕆᒃᑲᓐᓂᕈᒪᖕᒥᔭᕋ 
ᑕᐃᒃᑯᐊ ᐅᖃᓚᕕᐅᔪᓐᓇᖅᑐᑦ ᖃᐅᔨᒋᐊᕐᕕᐅᔪᓐᓇᖅᑐᓪᓗ ᖃᐅᔨᒋᐊᕐᕕᐅᓐᓂᕈᑏᒃ ᑕᒪᓐᓇ 
ᑲᙳᓇᖅᑐᑎᒋᔭᐅᖃᑦᑕᕐᒪᑦ ᐅᐱᓐᓇᕋᓂ, ᑭᒃᑯᑦ ᖃᐅᔨᒋᐊᖅᑎᐅᖃᑦᑕᕐᐸᑦ ᑕᐃᒃᑯᐊ ᐊᐱᖅᓱᓚᐅᖅᑐᑦ ᐅᕝᕙᓘᓐᓃᑦ 
ᐊᓯᖏᑦ ᑕᐃᒃᑯᐊ ᐊᐱᖅᓱᓚᐅᖅᑐᑐᐃᓐᓇᐃᑦ ᑐᑭᓯᓇᓱᖃᑦᑕᖅᑐᒃᓴᐅᕗᑦ ᑕᐃᒃᑯᓂᖓ ᐊᑦᑎᖅᑕᐅᓯᒪᔪᓂᒃ 
ᑕᐃᒃᑯᓇᙵᑦ. 
 
ᐃᒫᒃ ᐊᐱᕆᔪᒪᔪᖓ: ᐊᓯᖏᓐᓂᒃ ᑐᖏᓕᕇᒃᑐᓂᒃ ᐱᐅᓯᕐᓂᒃ ᐊᑐᖃᑦᑕᖅᐹᑦ ᖃᐅᔨᓇᓱᒃᑲᓐᓂᕆᐊᖃᕐᓂᕈᑎᒃ 
ᑕᐃᒃᑯᓇᖓᑦ ᐊᑦᑎᖅᑕᐅᓯᒪᔪᓂᒃ, ᑕᖅᑳᖓᑦ ᑕᐃᔭᐅᓯᒪᖏᑦᑐᓂᒃ  

ᑐᑭᓯᓇᓱᖃᑦᑕᕆᕚᑦ ᐊᑦᑎᖅᑕᐅᓯᒪᖏᑦᑐᓂᐅᒐᓗᐊᖅ ᐆᒃᑑᑖᓂ, ᖃᓄᖅ ᑕᒪᓐᓇ ᐱᐅᓯᖃᓲᖑᕙ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᑕᐹᖅᔪᒃ. 
 
ᐊᖓᔪᖅᑳ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᓐᓇ ᐊᐱᖅᑯᑎᒋᓵᖅᑕᐃᑦ ᑐᑭᓯᐊᒫᓂᖏᓐᓇᒃᑯ ᐊᒻᒪᓗ 
ᖁᕕᐊᓱᑐᐃᓐᓇᕐᓂᐊᖅᐳᖓ ᑭᐅᔾᔪᑎᒋᔪᓐᓇᕐᓂᐊᕐᓗᒍ ᒫᓐᓇᐅᖏᑦᑐᖅ ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓄᓕᖕᒧᑦ ᒪᓕᒐᓕᐅᖅᑎ, ᓇᑦᑎᖅ. 
 
ᐊᐱᖅᑯᑦ 152 - 2(3): ᓄᑕᖅᑭᕆᕕᓐᓂᑦ ᐃᓂᒃᓴᐃᑦ ᐃᓕᓐᓂᐊᕕᒻᒥ ᓴᓇᔭᐅᒋᐊᖅᑕᐅᔪᓂᑦ (ᓇᑦᑎᖅ) 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. ᑕᐃᓐᓇ ᐊᑭᑐᔪᑎᓄᑦ ᐱᓕᕆᐊᕆᓚᐅᖅᓱᑎᒍᑦ ᓴᓪᓕᖅ ᐃᓕᓐᓂᐊᕐᒃᕕᐊ 
ᓴᓇᔭᐅᔪᒃᓴᒪᐅᑕᐅᓕᕐᒪᑦ 1.6 ᒥᓕᐊᓐᑖᓚᒥᒃ ᓴᓂᕐᕙᐃᓚᐅᕋᑦᑕ ᐅᑭᐊᒃᓵᖅ ᐊᑭᑐᔪᑎᓄᑦ ᑐᕌᖓᔪᓄᑦ.  
 
(ᑐᓵᔨᒃᑯᑦ) ᐅᖃᖅᑎ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐃᑉᐸᒃᓴᖅ ᖁᑦᑎᒃᑐᕐᒥᐅᓄᑦ 
ᒪᓕᒐᓕᐅᖅᑎ ᐊᐱᖅᓱᖅᑎᓪᓗᒍ ᐸᐃᕆᕕᓕᕆᓂᕐᒧᑦ ᒥᓂᔅᑐ ᐅᖃᓚᐅᕐᒪᑦ ᓄᑖᕈᕆᐊᖅᑎᑕᐅᔪᒡᒎᖅ 
ᐱᖃᓯᐅᔾᔨᓂᐊᕐᒪᑕ ᓂᕆᕕᖕᓂ ᐅᕝᕙᓘᓐᓂᑦ ᐃᒪᓐᓇ ᐅᖃᓚᐅᕐᒪᑦ ᒥᓂᔅᑕ ᐊᑕᐅᑦᑎᒃᑯᓪᓗ 
ᓄᑖᕈᕆᐊᖅᑎᑦᑎᓐᓂᖅᐸᑕ ᐊᖏᔪᑲᓪᓚᖕᒥ ᐃᓕᓐᓂᐊᕐᕕᖕᒥ. ᑕᐃᒪᓐᓇ ᐸᐃᕆᕕᖃᕐᓗᓂ ᓴᓂᕐᕙᐃᖃᑦᑕᕐᓂᐊᒪᑕᒎᖅ 
ᐸᐃᕆᕕᒃᓴᒥ, ᒥᓂᔅᑕ ᓇᓗᓇᐃᖅᓯᓚᐅᕐᒪᑦ ᑖᒃᑯᐊᒎᖅ ᑲᑎᖃᓯᐅᔾᔭᐅᓂᐊᕐᒪᑕ ᓄᓇᕗᑦ ᒐᕙᒪᒃᑯᖏᑦᑕ 
ᐱᖁᑎᒋᔭᖏᓐᓄᑦ. 
 
ᑕᐃᒪᓕ ᐅᖃᖅᑎ, ᐊᑭᑐᔪᖅᑐᕈᑎᒃᓴᐃᑦ ᓴᓪᓕᕐᓄᑦ ᐊᑐᖅᑕᐅᓂᐊᖅᑐᑦ ᑕᐃᒃᑯᐊ ᓄᑖᕈᕆᐊᖅᓯᔾᔪᑎᐅᓂᐊᖅᑐᑦ 
ᐃᓕᓐᓂᐊᕐᕕᖕᒧᑦ ᓴᓪᓕᕐᓂ ᐸᐃᕆᕕᖃᓯᐅᑎᓂᐊᖅᐹ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒥᒃ ᐱᓕᕆᐊᓕᒃ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑭᒡᒍᓯᕆᓗᒍ ᐊᐱᖅᑯᑎᒋᔭᖓᓄᑦ ᐊᐱᖅᓱᕐᒪᑦ 
ᑖᓐᓇ ᒪᓕᒐᓕᐅᖅᑎᐅᖃᑕᐅᔪᖅ ᑐᓴᓚᐅᕋᒥ ᑐᓴᕈᒥᓇᖅᑐᓂᒃ ᓄᑖᕈᕆᐊᖅᓯᓐᓂᖅᐸᑕ ᓇᓕᐊᖕᓂᑐᐃᓐᓇᖅ 
ᐃᓕᓐᓂᐊᕐᕕᓕᐅᖅᐸᑕᓘᓐᓃᑦ ᓄᑖᒥᒃ ᑕᐃᒪᓐᓇ ᐸᐃᕆᕕᖃᕐᓗᑎᒃ ᐱᖃᑦᑕᕐᓂᐊᖅᑐᑦ ᓱᕈᓯᕐᓄᑦ.  
 
ᐊᒻᒪᓗᑦᑕᐅᖅ ᐅᖃᖅᑎ, ᓴᓪᓕᕐᒥᐅᑦ ᑐᕌᖓᔪᓂᒃ ᐸᕐᓇᐅᑎᖏᓐᓂᒃ ᐱᓯᒪᖏᒃᑲᓗᐊᕋᒪ ᖃᓄᖅ ᐊᖏᑎᒋᓂᐊᕐᒪᖔᑦ 
ᐸᐃᕆᕕᒋᓂᐊᖅᑕᖓ ᐃᓕᓐᓂᐊᕐᕕᐅᑉ ᑕᕝᕙ ᑕᐃᒪᓐᓇ ᐅᖃᖅᑎ ᐱᓕᕆᕕᑦᑎᓐᓂ ᐱᓕᕆᓇᓱᒃᑐᒍᑦ ᐱᔪᒪᔪᒍᓂᓛᒃ 
ᓄᑖᓂᒃ ᐃᒡᓗᓕᐅᓕᕌᖓᒥᒃ ᐃᓕᓐᓂᐊᕐᕕᖕᓂ ᐅᕝᕙᓘᓐᓃᑦ ᓄᑖᕈᕆᐊᖅᓯᓕᕌᖓᒥᒃ 
ᑕᐃᒪᐃᑦᑐᖃᖃᑦᑕᕐᓂᐊᖅᑎᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓇᓗᓇᐃᖅᓯᕋᑖᕐᒪᑦ ᑖᓐᓇᒎᖅ ᐅᕙᓐᓄᑦ ᓇᓗᓇᐃᕈᓐᓇᕐᓂᐊᕐᒪᒍ 
ᖃᖓᓕᑭᐊᖅ ᓇᓗᓇᐃᖅᓯᔪᓐᓇᕐᓂᐊᖅᐸᐃ ᐸᐃᕆᕕᖃᕐᓂᐊᖅᑎᓪᓗᒍ ᐃᓕᓐᓂᐊᕐᕕᖁᑎᕗᑦ? ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

 

968

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᐊᐱᖅᑯᑎᑦᑎᐊᕚᓗᒃ ᐅᖃᖅᑏ. ᐊᔾᔨᖓᓂᒃ ᐱᓯᒪᓐᖏᓐᓇᒪ ᑎᑎᕋᕐᓯᒪᔫᑉ 
ᑕᐃᒪᓐᓇ ᐃᓕᓐᓂᐊᕐᕕᒃ, ᓲᕐᓗ ᐃᓪᓗᕈᓯᖃᕐᓗᓂᓘᓐᓃᑦ 6-ᓂᒃ 8-ᓂᒡᓘᓐᓃᑦ ᓄᑖᓐᖑᕆᐊᕐᑕᐅᑦᑎᐊᕐᐸᑕ. ᖃᓄᖅ 
ᐊᒃᑎᒋᓂᐊᕐᒪᖔᑦ ᑎᑎᕋᕐᓯᒪᔪᓂᒃ ᐱᓯᒪᓐᖏᓐᓇᒪ ᒫᓐᓇ ᖃᓄᖅ ᐊᒃᑎᒋᓂᐊᕐᒪᖔᓪᓗ. ᐅᖃᕈᓐᓇᓐᖏᔾᔪᑎᒋᔭᒐ 
ᑖᓐᓇ. 
 
ᒪᓕᒐᓕᐅᕐᕕᒻᒥ ᓴᓪᓗᔪᒪᓐᖏᓐᓇᒪ, ᒥᓴᐃᕈᒪᓐᖏᓐᓇᒪᐃᓛᒃ ᖃᓄᖅ ᐊᒃᑎᒋᓂᐊᕐᒪᖔᑦ. ᑖᓐᓇ ᐱᔾᔪᑎᒋᓪᓗᒍ 
ᓇᓗᓇᐃᕐᓯᒍᒪᑐᐃᓐᓇᕐᑐᖓ, ᑕᐃᒪᐃᓪᓚᒃᑖᕐᓂᐊᕐᒪᖔᑦ ᐅᐊᑦᓯᐊᕈᒃᑲᓐᓂᖅ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖁᕐᒥᐅᓄᑦ ᒪᓕᒐᓕᐅᕐᑎ, ᐋᕆᐊᒃ. 
 
ᐊᐱᖅᑯᑦ 153 - 2(3): ᐋᓐᓂᐊᔪᓂᑦ ᐊᐅᓪᓚᖅᑎᑦᑎᖃᑦᑕᕐᓂᕐᒧᑦ ᑎᑎᕋᕐᕕᒃ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᑯᑎᒐ ᑐᕌᕐᑎᒃᑐᒪᔭᕋ ᑖᑦᓱᒧᖓ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑑᔪᒧᑦ.  
 
(ᑐᓵᔨᒃᑯᑦ) ᐅᖃᖅᑏ, ᖃᐅᔨᒋᐊᒃᑲᓐᓂᕈᒪᒐᒪ ᓴᖅᑭᓚᐅᕐᓯᒪᔭᓐᓂᒃ ᐱᖓᔪᐊᖑᑎᓪᓗᒍ. ᑖᓐᓇ 
ᓴᖅᑭᑕᐅᓚᐅᕐᒥᔫᒐᓗᐊᖅ ᖁᑦᓯᕐᑐᕐᒥᐅᓄᑦ ᒪᓕᒐᓕᐅᕐᑎᖓᓐᓄᑦ, ᑕᐃᒃᑯᐊ ᕿᑭᖅᑖᓗᖕᒥ ᑕᐃᒃᑯᐊ ᐊᐅᓪᓚᕐᑐᒃᓴᐃᑦ 
ᐊᓪᓚᕝᕕᖓᑦ, ᐋᓐᓂᐊᕆᐊᕐᑐᖅᑐᑦ ᐃᓅᓕᓴᕐᑕᐅᔭᕐᑐᖅᑐᑦ ᐊᒡᓚᕝᕕᖓᑦ ᐊᐅᓪᓚᕐᑎᑦᓯᓕᕋᐃᒻᒪᑦ, 
ᐊᐅᓪᓚᕐᑐᒃᓴᓕᕆᔨᐅᔪᑦ ᐸᓐᓂᖅᑑᕐᒧᑦ ᐊᐅᓪᓛᖅᑎᑕᐅᓯᒪᓕᕐᒪᑦ.  
 
ᐊᒻᒪᓗᒃᑕᐅᖅ ᑐᓴᐅᒪᑎᑦᓯᓯᐊᓐᖏᑦᑐᑎᒃ, ᒥᓂᔅᑕᐅᔪᖅ ᐃᓄᓕᕆᔨᒃᑯᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ 
ᓇᓗᓇᐃᕐᓯᔪᓐᓇᕐᐹ ᖃᖓᒃᑯᑦ ᓄᒃᑎᕆᔪᒪᓕᕐᖢᑎᒃ ᐃᓱᒪᓕᐅᕐᓂᕐᒪᖔᑕ ᕿᑭᖅᑖᓗᖕᒥ ᐃᓅᓕᓴᕐᑕᐅᔭᕐᑐᖅᑐᓄᑦ 
ᖃᖓᑦᑕᐅᓯᕆᓂᐊᕐᑕᖏᓐᓂᒃ ᐸᓐᓂᖅᑑᕐᒧᑦ ᐊᒻᒪᓗ ᑕᐃᒪᓐᓇ ᐃᓱᒪᓕᐅᕐᓂᖅᐸ, ᖁᔭᓐᓇᒦᒃ. 
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ, ᐅᖃᖅᑏ ᐃᓱᒪᓕᐅᕈᑎᖃᓚᐅᕐᓗᑕ ᑕᐃᒃᑯᐊ 
ᐊᑐᓕᕐᑎᑕᐅᓂᕆᔭᖏᑦ ᓄᒃᑎᖅᑎᖅᑕᐅᓚᐅᕐᓯᒪᔪᑦ ᐊᒡᓚᕝᕖᑦ ᐸᓐᓂᖅᑑᕐᒧᑦ ᒫᓐᓇᕋᑖᓐᖑᓚᐅᕐᑐᖅ.  
 
ᑖᒃᑯᐊ ᐃᖅᑲᓇᐃᔭᓚᐅᕐᑐᑦ ᐃᑲᔪᕐᑐᐃᔪᒪᓪᓗᑎᒃ ᑕᐃᒃᑯᓄᖓ ᕿᑭᖅᑖᓗᖕᒥ ᐊᐅᓪᓚᐅᔾᔨᔨᐅᖃᑦᑕᕐᑐᓄᑦ 
ᐊᒡᓚᕝᕕᖃᕐᑎᓪᓗᒋᑦ ᐸᓐᓂᕐᑑᕐᒥ. ᖃᐅᔨᒪᔪᐃᓐᓇᐅᒐᑦᑕ ᕿᑭᖅᑖᓗᖕᒥ ᐋᓐᓂᐊᕐᓂᓕᕆᕝᕕᒃ ᐃᓂᖃᕐᒪᑦ, 
ᖃᐅᔨᒪᔪᐃᓐᓇᐅᔪᒃᓴᐅᒐᑦᓯ ᑕᐃᓐᓇ ᒪᓕᒃᓴᑐᐃᓐᓇᓚᐅᕐᑐᖅ. ᐊᐅᓚᑎᒻᒪᔾᔪᒃ ᕿᑭᖅᑖᓗᖕᒥ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᒋᔭᖓ ᐸᓐᓂᕐᑑᕐᒥ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᓄᕕᐱᕆ 21, 2004ᖑᑎᓪᓗᒍ ᒪᓕᒐᓕᐅᕐᑎᐅᖃᑎᒐ ᐃᖃᓗᐃᑦ 
ᕿᑎᐊᓄᑦ ᐊᐱᕆᓚᐅᕐᓯᒪᖕᒪᑦ ᒥᓂᔅᑕᒥᒃ ᐊᖏᖅᓯᖁᓪᓗᓂᐅᒃ ᓄᒃᑎᕐᓂᕐᒧᑦ ᐊᖏᕈᑎᐅᓯᒪᔪᑦ ᐃᖃᓗᓐᓂᓐᖔᕐᓗᑎᒃ.  

ᒥᓂᔅᑕ ᐅᖃᓚᐅᕐᓯᒪᒻᒥᔪᖅ, ᑕᒪᓐᓇᒎᖅ ᓯᐊᒻᒪᒃᑎᕆᓂᖅ ᑕᒪᒃᑯᐊ ᓄᓇᓕᓐᓄᑦ ᓄᒃᑎᕆᓂᖅ ᑭᓪᓕᖃᕐᑎᑕᐅᓂᐊᕐᒪᑦ. 
ᖃᓄᐃᒻᒪᒃᑭᐊᖑᑯᐊ ᐃᖅᑲᓇᐃᔮᖏᑦ ᓅᒃᑕᐅᓂᖅᐸᑦ, ᖁᔭᓐᓇᒦᒃ.  
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐅᖃᖅᑏ, ᐃᖅᑲᓇᐃᔮᒃᓴᐃᑦ ᐸᓐᓂᖅᑑᕐᒧᑦ ᓅᑕᐅᓂᕆᓚᐅᕐᑕᖓᑦ, 
ᐸᓐᓂᖅᑑᕐᒥ ᐋᓐᓂᐊᖃᕐᓇᖏᓐᓂᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐊᒡᓚᕝᕕᖓᑦ ᑕᐃᑲᓃᒻᒪᓐ. ᑕᐃᓐᓇ 
ᓯᐊᒻᒪᒃᑎᖅᑕᐅᓚᐅᕐᓯᒪᒻᒪᑦ ᐃᖃᓗᐃᑦ ᓯᓚᑖᓄᑦ 1999ᖑᑎᓪᓗᒍ, ᑕᐃᒃᑯᐊ ᓄᒃᑎᖅᑕᐅᖃᓯᐅᔾᔭᐅᓚᐅᕐᒥᔪᖅ ᑖᓐᓇ 
ᖃᖓᑦᑕᐅᓯᕆᓂᐅᖃᑦᑕᕐᑐᖅ ᑕᐃᑯᖓ, ᖁᔭᓐᓇᒦᒃ.  
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᖁᔭᓐᓇᒦᓪᓗ ᒥᓂᔅᑖ.  
 
ᐅᖃᖅᑏ ᐱᓕᕆᕕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ ᑎᓕᓯᓚᐅᕐᓯᒪᒻᒪᑕ KPGᑯᓐᓂᒃ 
ᑳᓐᑐᓛᕐᑕᐅᓪᓗᑎᒃ ᐊᑭᑐᔪᒻᒪᕆᐊᓗᓐᓂᒃ ᐃᓗᓕᑯᓘᔭᖃᕐᖢᑎᒃ. ᓄᓇᕗᒻᒥ ᐃᓅᓕᓴᕐᑕᐅᖃᑦᑕᕐᑐᑐᓄᑦ. 
 
ᐊᑯᓂᐊᓗᒃ ᒪᓕᒐᓕᐅᕐᑏᑦ ᑕᑯᑎᑕᐅᔪᓐᓇᓚᐅᓐᖏᒻᒪᑕ ᐅᓂᒃᑳᓕᐊᓂᒃ ᑖᒃᑯᐊ ᐊᑐᓕᖁᔨᓕᐊᕆᓚᐅᕐᑕᖓᑦ 
ᓴᖅᑭᕐᑎᖁᔨᓪᓗᑎᒃ ᐊᐅᓪᓚᐅᔾᔨᔨᐅᖃᑦᑕᕐᓂᐊᕐᑐᑦ ᐃᓅᓕᓴᕐᑕᐅᔪᓄᑦ ᑐᑦᑕᕐᕕᒻᒦᖁᔭᐅᓪᓗᓂ, ᓄᓇᕗᒻᒥᐅᓄᑦ 
ᑐᕌᖓᓪᓗᓂ, ᖃᓄᐃᒻᒪᑦ ᑕᐃᓐᓇ ᐊᑐᓕᖁᔭᓕᐊᖁᔭᐅᓯᒪᔪᖅ ᐊᖏᖅᑕᐅᓂᓐᖏᓚᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖏᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᓯᐊᕚᓗᒃ ᑖᓐᓇ. ᑭᒡᒍᓯᖅ 
ᑕᐃᓐᓇ ᑐᓂᓚᐅᕐᓯᒪᔭᕋ ᓄᕕᐱᕆᐅᑎᓪᓗᒍ ᐊᒃᑐᐊᓂᖃᕐᑐᖅ ᐃᖃᓗᐃᑦ ᕿᑎᐊᓄᑦ ᐊᐱᖅᑯᑎᒋᓚᐅᕐᑕᖓᓄᑦ 
ᐅᖃᐅᓯᖃᕈᒪᓪᓗᑕ ᐊᐅᓪᓚᐅᑎᐅᖃᑦᑕᕐᑐᓂᒃ ᖃᖓᑦᑕᐅᑎᓂᒃ ᐊᑐᓕᖁᔭᓕᐊᕆᔭᐅᓚᐅᕐᓯᒪᔪᖅ ᑕᐃᓐᓇ.  
 
ᐃᓱᒫᓘᑎᒋᓚᐅᕐᓯᒪᒐᒃᑯ ᐃᓚᖓᑦ ᐃᖅᑲᓇᐃᔮᒃᓴᖅ ᐃᖃᓗᒃᑑᑦᑎᐊᕐᒥ, ᑲᖏᖅᖠᓂᕐᒦᑦᑐᕐᓗ ᐸᓐᓂᖅᑑᕐᒥᑦᑐᕐᓗ, 
ᐃᖃᓗᓐᓃᑐᓪᓗ ᓄᒃᑎᕋᔭᓚᐅᕐᒪᑕ. ᑕᐃᒪᓐᓇ ᑐᖅᑲᕐᑕᕐᕕᒻᒦᓐᓂᖅᐸᑕ ᐃᓱᒫᓘᑎᒋᓚᐅᕋᒃᑯ. ᑖᓐᓇ 
ᐊᑐᓕᖁᔭᓕᐊᖑᓚᐅᕐᑐᖅ ᐃᒪᓐᓇ ᑐᑭᖃᕋᔭᕐᒪᑦ ᐃᖅᑲᓇᐃᔮᒃᓴᐃᑦ ᐃᖃᓗᒃᑑᑦᑎᐊᕐᒥ ᑲᖏᖅᖠᓂᕐᒥᓗ 
ᐃᖃᓗᖕᓃᑦᑐᓪᓗ ᐊᓯᐊᓄᑦ ᓄᒃᑎᖅᑕᐅᒐᔭᖅᑎᓪᓗᒍ ᑕᐃᔅᓱᒪᓂᐅᓕᖅᑎᓪᓗᒍ. 
 
ᐃᑲᔪᖅᓱᐃᒐᑦᑕ ᓯᐊᒻᒪᒃᑐᐃᓂᕐᒥᒃ ᐱᓕᕆᐊᒃᓴᕐᓂᒃ. ᑕᐃᒃᑯᐊᓗ ᐊᐅᓪᓚᖅᑐᓕᕆᔨᐅᖃᑦᑕᖅᑐᑦ ᕿᑎᕐᒥᐅᓂ 
ᑐᖅᑲᖅᑕᕐᕕᖃᕐᒪᑦ ᐃᖃᓗᒃᑑᑦᑎᐊᕐᒥ ᑲᖏᖅᖠᓂᕐᒥᓗ ᑭᕙᓪᓕᕐᒥᐅᓂ ᕿᑭᖅᑖᓗᖕᒥ ᑕᐃᒃᑯᐊ 
ᐊᐅᓪᓚᖅᑐᓕᕆᔨᒋᔭᖏᑦ ᐸᖕᓂᖅᑑᖢᑎᒃ ᑕᐃᒃᑯᐊ ᐃᓱᒫᓗᑎᒋᓚᐅᖅᓯᒪᒐᒃᑯ ᑖᓐᓇ ᐊᑐᓕᖁᓕᐊᕆᔭᐅᔪᖅ 
ᐊᑐᕈᑦᑎᒍᑦ ᓄᒃᑎᕋᔭᕐᒪᑕ ᐃᖅᑲᓇᐃᔮᒃᓴᐃᑦ.  
 
ᐊᒻᒪᓗᑦᑕᐅᖅ ᐊᑕᐅᓯᕐᒧᑦ ᐊᒡᒍᖅᑐᖅᓯᒪᓂᕐᒧᑦ ᐊᐅᓚᑕᐅᓕᖅᐸᑦ ᐊᐅᓪᓚᐅᔾᔨᓂᐅᔪᖅ ᖃᐅᑕᒫᖅᓯᐅᑎᖏᓐᓄᑦ 
ᐊᒃᑐᐃᓂᖃᕋᔭᕐᒪᑦ ᐊᒡᒍᖅᑐᖅᓯᒪᓂᕐᒥᒃ ᐊᑐᓂ ᐊᐅᓪᓚᐅᔾᔨᓂᖃᖅᑎᓪᓗᒋᑦ ᐃᓅᓕᓴᖅᑕᐅᔭᖅᑐᖅᑐᑦ. ᑕᐃᒪᓐᓇ  



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᐊᑑᑎᖃᑦᑎᐊᕐᓂᖅᓴᐅᖕᒪᑦ ᐊᑐᑦᑎᐊᕈᓐᓇᕐᓂᖅᓴᐅᖕᒪᑕ ᖃᖓᑦᑕᐅᑎᖏᓐᓂᒃ ᐃᓅᓕᓴᖅᑕᐅᔭᖅᑐᖅᓯᒪᔪᑦ 
ᓄᓇᓕᖏᑦᑕ ᓯᓚᑖᓂ, ᑕᐃᒪᓐᓇ ᐱᔾᔪᑎᒋᓪᓗᒍ ᐃᑲᔪᓚᐅᖏᓚᕋ ᐊᑐᓕᖁᔭᓕᐊᖑᔪᖅ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒥᓂᔅᑐ, ᑖᓐᓇ, ᐃᓛᒃ ᐃᖅᑲᓇᐃᔮᒥᒃ 
ᐲᖅᓯᖁᔨᖏᑦᑎᐊᕋᓗᐊᖅᑐᖓ ᓄᓇᓕᖕᓂ ᐃᖅᑲᓇᐃᔮᖅᑕᖑᓯᒪᔪᓂᒃ ᑭᓯᐊᓂ ᑕᒪᓐᓇ ᑕᒪᒃᑯᓄᖓ 
ᐋᓐᓂᐊᕕᖕᒨᖃᑦᑕᖅᑐᓄᑦ ᐃᖃᓗᖕᓄᑦ ᐊᑲᐅᖏᔾᔪᑎᒋᖕᒪᖑ ᒫᓐᓇ ᑕᐃᒪ ᐊᑲᐅᖏᔾᔪᑏᓐᓇᖅᐸᑦ ᑕᕝᕙᓃᓪᓗᑕ ᓱᓕ 
ᑖᓐᓇ ᐊᐱᖅᑯᓯᕆᒃᑲᓐᓂᓛᕐᒥᔭᕋ ᐋᖅᑭᒃᑕᐅᒋᐊᒃᑲᓐᓂᖁᓗᒍ ᑕᑯᖅᑯᑎᒋᒃᑲᓐᓂᓛᕐᒥᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔨ. 
ᐊᐱᖅᑯᓯᒃᓴᖃᕈᓐᓃᖅᑐᖓ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᑐᐃᓐᓇᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ, ᑲᑦᑐᒃ. 
 
ᐊᐱᖅᑯᑦ 154 - 2(3): ᐋᓐᓂᐊᔪᓂᑦ ᖃᖓᑕᔫᖅᑏᑦ - ᐊᖁᑎᐅᑉ ᑐᓪᓕᐊ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᓱᓕ ᐊᐱᕆᒋᐊᓪᓚᒍᒪᒐᒪ ᑭᓯᐊᓂ ᑖᓐᓇ ᐊᐱᕆᓂᐊᖅᑕᕋ ᒥᓂᔅᑕᐅᔪᖅ 
ᑲᒪᒋᔭᖃᖅᑐᖅ ᐃᖏᕐᕋᔪᓕᕆᓂᕐᒧᑦ.  
 
ᑕᐃᒪ ᐃᑉᐸᔅᓴᖅ ᐅᖃᐅᓯᕆᓚᐅᖅᑕᕋ ᓴᓂᑭᓗᐊᕐᒥ Winnipeg-ᒧᑦ ᐋᓐᓂᐊᕕᓕᐊᖃᑦᑕᖅᑐᖅ ᑎᖕᒥᓲᖅ ᑕᐃᒃᑯᐊ 
ᐊᐱᕐᓱᑕᐅᖃᑦᑕᕐᒥᖓᒪ ᓇᒻᒥᓂᖅ ᓱᒧᑦ ᐊᑕᐅᓯᕐᒥᒃ ᐊᖁᑎᓕᒻᒥ ᖃᖓᑕᖃᑦᑕᕐᒪᖔᑕ ᐊᖁᑎᓪᓗᒍ ᑖᓐᓇ ᐊᖁᑎ 
ᓇᖏᐊᕐᓇᑐᒃᑰᖃᑦᑕᕐᒪᑕ ᐅᕙᖓ ᐊᓪᓛᑦ ᒪᕐᕈᐊᑎᖅᓱᖓ ᑕᐃᑲᓂ ᐃᑭᒪᓯᒪᓕᕋᒪ ᐊᑕᐅᓯᕐᒥ ᐊᖁᑎᖃᖅᑎᓪᓗᒍ 
ᑖᓐᓇ ᑲᑉᐱᐊᓇᖅᑑᓚᐅᕐᑐᖅ ᑕᑉᐹᓂ ᓯᓚᕐᔪᐊᑐᐃᓐᓇᒃᑯᑦ ᐃᖏᕐᕋᓱᓂ. 
 
ᑕᐃᒪᐃᒻᒪᑦ ᒥᓂᔅᑐ ᐊᐱᕆᔭᕋ ᓱᒧᑦ ᐊᑕᐅᓯᕐᒥᒃ ᐊᖁᑎᓕᒻᒧᑦ ᐃᖏᕐᕋᑎᑕᐅᖃᑦᑕᕿᑕ ᐊᑯᓂᐊᓗᒃ 3 hours ᑕᓐᓇ 
ᖃᖓᑐᐃᓐᓇᖅ ᐋᓐᓂᐊᓇᖅ ᑎᑭᒍᓐᓇᑐᖅ ᑭᓯᐊᓂ ᑐᑭᓯᒪᔭᒃᑲ ᑖᒃᑯᐊ ᖃᐅᔨᓴᖅᑕᐅᔅᓯᐊᖃᑦᑕᑐᐃᑦ 
ᐋᓐᓂᐊᖃᕐᓇᖏᑦᑐᓕᕆᔨᓄᑦ ᐆᒻᒪᑎᖏᑦ ᓈᒻᒪᓯᐊᕋᓗᐊᕐᒪᖔᑕ ᖃᐅᔨᓴᖅᑕᐅᓯᐊᖃᑦᑕᑐᐃᑦ ᑖᒃᑯᐊ ᐊᖁᑏᑦ 
ᑭᓯᐊᓂ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ ᐊᐱᕆᔭᕋ ᓱᒧᑦ ᑲᓇᑕᒃᑯᑦ ᐃᖏᕐᕋᔪᓕᕆᔨᖏᑦᑕ ᒪᓕᒐᖏᑦ ᑕᐃᑯᖓ 
ᐊᑕᐅᓯᕐᒥᒃ ᐊᖁᑎᖃᕐᓂᕐᒥᒃ ᒪᓕᒃᑕᐅᑦᓯᐊᕋᓗᐊᖅᐹᑦ, ᓇᑯᕐᒦᒃ ᐅᖃᖅᑎᑦᓯᔨ. 
 
ᐅᖃᖅᑎ: ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. (ᑐᓵᔨᒃᑰᕈᓐᓃᖅᑐᖅ) ᒪᓕᒐᕐᓂᒃ ᓯᖁᒥᑦᓯᒐᓚᑦᑐᓂᑦ 
ᐅᕙᒍᓪᓕ ᒐᕙᒪᒃᑯᑦ ᑎᒻᒥᔫᖁᑎᖃᖏᒻᒪᑕ ᑖᒃᑯᐊ ᑎᒻᒥᔫᖁᑎᓖᑦ ᑕᒪᑦᓱᒪᖓᑦ ᐱᓕᕆᐊᖃᖅᐸᒻᒪᑕ ᑭᒃᑯᑦ 
ᖃᖓᑕᔫᕐᓂᐊᕐᒪᖔᑕ ᐊᖁᓐᓂᐊᕐᒪᖔᑕ ᖃᖓᑕᔫᖑᔪᓂᒃ. ᑕᒪᓐᓇ ᓯᖁᒥᑕᐅᐸᓪᓕᐊᑎᓪᓗᒍ 
ᓯᖁᒦᔪᖃᖃᑦᑕᓕᕋᔭᕐᓂᖅᐸᑦ ᐃᒻᒪᖄ ᑖᒃᑯᐊ ᐃᖅᑲᓇᐃᔭᖅᑎᖁᑎᒋᔭᕗᑦ ᑕᒫᓂ ᓄᓇᕗᒥ 
ᖃᐅᔨᑎᑕᐅᑦᓴᐅᑎᒋᖃᑦᑕᕋᔭᖅᐸᑕ ᓇᓪᓕᐊᒃ ᑖᒃᑯᐊ ᖃᖓᑕᔫᑦ ᓯᖁᑦᑎᕆᖕᒪᖔᑕ ᑕᒫᓂ ᓄᓇᕗᑦᒥ ᖃᖓᑕᓗᑎᒃ 
ᓄᓇᕗᒥᖔᖅᑐᐃᑦ ᓇᒧᖓᒐᓚᑦᑐᐃᑦ ᐃᒻᒪᖄᓕ ᑕᐃᒃᑯᐊ Northern Quebec or Quebec-ᒥᐅᑕᐃᑦ ᑕᐅᓅᓇ 
ᑕᐃᒃᑯᐊ ᖃᖓᑕᔫᖃᖅᐸᒥᒻᒪᑕ ᐱᓕᕆᐊᕆᓗᐊᖏᓐᓂᖅᓴᕆᖅᑰᖅᑕᕗᑦ. ᑕᐃᒃᑯᐊ ᖃᖓᑕᔫᖁᑎᒋᒻᒪᒋᑦ ᑖᒃᑯᐊ 
ᓄᓇᕗᑦ ᖃᖓᑕᔫᖁᑎᖏᑦ ᑕᒫᓂ ᐊᐅᓪᓚᐸᑦᑐᐃᑦ ᓯᖁᑦᑎᕆᒐᔭᕐᓂᖅᐸᑕ ᑐᑭᓯᑎᑕᐅᑦᓴᐅᑎᒋᒍᒪᒐᔭᖅᑐᒍᑦ 
ᖃᖓᒃᑯᑦ ᑕᐃᒪᐃᓚᐅᕐᒪᖔᑕ. 
 
ᑕᒪᓐᓇ ᓈᒻᒪᖏᒻᒪᑦ ᐊᑕᐅᓯᕐᒥᑦ ᐊᖁᑎᖃᕐᓂᐅᔪᖅ ᖃᖓᑦᑕᖃᑦᑕᑎᓪᓗᒋᑦ ᑕᒫᓂ ᓄᓇᕗᒥ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑲᑦᑐᒃ. 

ᑲᑦᑐᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᔅᓱᒪᓂ ᑲᖏᕐᖠᓂᕐᒥᑦ ᑲᑎᒪᓂᖃᖅᑎᓪᓗᑕ, ᕿᑭᕐᑕᕐᔪᐊᓕᐊᓚᐅᖅᓯᒪᒻᒥᒐᑦᑕ 
ᐊᑕᐅᓯᕐᒥ ᐊᖁᑎᓕᒻᒥ ᑖᓐᓇ ᐃᓱᒫᓗᒋᑦᑕᐅᑎᒋᓚᐅᖅᓯᒪᔭᕋ ᑲᓇᑕᐅᑉ ᒪᓕᒐᖓᓂ ᐃᖏᕋᔪᓕᕆᔨᒃᑯᑦ ᒪᓕᒐᖓᓂ 
ᐃᒻᒪᖃ ᓯᖁᒥᑦᑎᔪᖅ ᐊᑕᐅᓯᕐᒥᑦ ᐊᖁᑎᓕᒃ.  
 
ᐊᒻᒪ, ᓱᓕ ᑕᐃᒃᑯᐊ ᓴᓂᑭᓗᐊᒥᑦ ᕕᓂᐸᐃᒃᒧᑦ ᐊᐅᓚᑕᐅᕙᑦᑐᑦ ᐃᒃᑯᓄᖓ Kivalliq Air, ᑯᐸᐃᒃᒥᐅᖏᑦᑐᖅ, 
ᐃᒻᒪᖃ ᑕᐃᒃᑯᐊ ᓄᑖᒥ ᒥᓂᔅᑕ ᐅᖃᖃᑎᖃᕈᓐᓇᕐᐸᑕ ᐅᕝᕙᓘᓐᓃᑦ ᖃᐅᔨᓴᕈᓐᓇᕐᐸᑕ ᑐᑭᓯᑎᑕᐅᔪᒪᓂᐊᖅᑐᖓ. 
ᐊᒥᓱᑦ ᓴᑭᓗᐊᕐᒥᐅᑦ ᐊᐱᕐᓱᐸᒻᒪᑕ ᐊᒻᒪ ᑲᑉᐱᐊᓱᑉᐸᒻᒪᑕ ᐊᑕᐅᓯᕐᒥᑦ ᐊᖁᑎᓕᒻᒥᑦ ᐸᐅᓇᑐᐃᓐᓈᓗᒃ ᐃᖏᕋᐸᒻᒪᑕ 
ᐃᑲᕋᓂ ᐱᖓᓱᑦ ᐅᖓᑖᓄᑦ ᑖᓐᓇ ᓯᕘᕋᓇᕐᒪᑦ ᐊᒻᒪ ᑲᑉᐱᐊᓇᕐᒪᑦ ᑖᓐᓇ ᒥᓂᔅᑕ ᑖᒃᑯᓂᖓ 
ᑕᑯᓂᐊᑦᑎᐊᕈᓐᓇᕋᓗᐊᕐᒪᖔᒃᓱᓕ ᐊᐱᕆᕙᕋ. ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᑭᓱᒃ: 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑎᑎᕋᕐᕕᒋᓛᕐᑲᒃᑲ ᖃᖓᑕᔫᓕᕆᔨᐅᔪᐃᑦ ᑕᒫᓂ 
ᓄᓇᕗᒻᒥ ᑕᒪᒃᓱᒪᖓᑦ ᐊᑐᐊᒐᖅᒥᑦ ᐊᑐᑎᐊᑦᓯᐊᓕᕋᓗᐊᕐᒪᖔᑕ ᑖᑯᐊ ᑎᑎᖅᑲᒃᑲ ᐃᓪᓗᓂᑦ ᐊᔾᔨᖏᓐᓂ 
ᑐᓂᓯᒐᔭᖅᑯᖓ ᑖᒃᑯᓄᖓᓘᓐᓃᑦ ᒪᓕᒐᓕᐅᖅᑎᐅᖃᑎᓐᓄᑦ ᑐᑭᓯᒋᐊᑦᑎᐊᕐᓗᖓ ᓴᒻᒪᐅᒻᒪᖔᖅ ᐊᒻᒪᓗ ᒪᓕᒐᕐᓂᑦ 
ᓯᖁᖅᑎᕆᖁᖏᓪᓗᒋᑦ ᖃᖓᑕᔫᖅᑎᖃᖃᑦᑕᓂᐊᕐᐸᑕ ᐊᑕᐅᓯᕐᒥᑦ ᑕᒪᓐᓇ ᓈᒻᒪᖏᒻᒪᑦ ᑎᑎᕋᕐᕕᒋᓂᐊᕐᐸᒃᑲ 
ᑕᐃᒃᑯᐊ ᖃᖓᑕᔫᓕᕆᔨᐅᔪᐃᑦ ᑕᕝᕙᖓᑦ ᒐᕙᒪᒋᔭᑦᑎᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᑎᔩ. ᖃᖓᓕ ᑖᓐᓇ ᒥᓂᔅᑕ ᐊᓪᓚᓂᐊᕐᒪᑦ? ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑏ. ᑕᐃᒃᑯᐊ ᐃᖅᑲᓴᐃᔭᖅᑎᒃᑲ ᑐᓵᑉᐸᑕ ᑎᑎᕋᕐᐸᓪᓕᐊᖁᓕᕐᐸᒃᑲ 
ᒫᓐᓇ ᐅᓐᓄᓴ ᑕᑯᒍᓐᓇᖅᓯᓂᐊᕋᒃᑭᑦ ᑕᒪᓐᓇ ᒫᓐᓇᑦᑕᐅᑎᒋ ᐱᓕᕆᐊᕆᓇᓱᐊᕐᓂᐊᖅᑕᕋ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ. ᐃᒻᒪᖃ ᓂᕆᓐᓇᓯᑉᐸᑦ ᐊᔾᔨᖏᑦ ᐱᔪᒪᓂᐊᕐᐸᒃᑲ. ᓇᑯᕐᒦᒃ. 
 
>>ᐃᓪᓚᖅᑐᑦ 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᑕᒪᒃᑯᐊ ᑎᑎᕋᕆᐊᓕᕗᑦ ᐱᓕᕆᐊᕆᓂᐊᕐᐸᕗᑦ ᓱᑲᓐᓂᕐᐹᒥ ᓂᕆᓐᓇᕐᒥ 
ᑕᑯᒍᓐᓇᖅᓯᔮᖏᑕᒃᓴᕋᓗᐊᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐸᓐᓂᖅᑑᒧᑦ ᒪᓕᒐᓕᐅᖅᑎ, ᕿᓚᕝᕙᖅ. 
 
ᐊᐱᖅᑯᑦ 155 - 2(3): ᓯᐊᒻᒪᖅᑎᕆᓂᖅ ᓄᓇᓕᓐᓄᑦ (ᕿᓚᕝᕙᖅ) 

ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ ᐊᐱᖅᓲᑎᒋᔪᒪᔭᕋ, ᒐᕙᒪᑖᕐᐸᓪᓕᐊᓕᖅᑎᓪᓗᑕ 99 
ᓯᕗᓂᐊᒍᑦ ᐸᕐᓇᐅᑎᑕᖃᓚᐅᖅᓯᒪᒻᒪᑦ ᑕᒪᓐᓇ ᓯᐊᕐᒪᖅᑎᕆᓂᐅᓂᐊᖅᑐᖅ ᑐᑭᓕᐊᕈᑎᒃᓴᓂ ᐃᖅᑲᓇᐃᔮᒃᓴᓂᑦ. 
ᑖᓐᓇ ᓯᕗᓕᖅᑎᕗᑦ ᐊᐱᕆᔪᒪᔭᕋ ᒥᒃᓵᓄᑦ ᑖᒃᑯᐊ ᐸᕐᓇᐅᑕᐅᓚᐅᖅᓯᒪᔪᑦ ᑕᐃᑲᓂ ᑐᒦᑦ ᐸᕐᓇᐅᑎᖏᑕ ᐃᓗᐊᓂ. 
ᑖᒃᑯᐊ ᐃᖅᑲᓇᐃᔮᒃᓴᑦ ᓯᐊᒻᒪᑎᖅᑕᐅᓚᐅᖅᓯᒪᔪᑦ ᐊᐅᓪᓛᑎᖅᑕᐃᓐᓇᐅᓯᒪᓕᕐᒪᖔᑕ ᐅᓪᓗᒥᒧᑦ. ᖁᔭᓐᓇᒦᒃ, 
ᐅᖃᖅᑏ. 
 

ᐅᖃᖅᑎ: ᓯᕗᓕᖅᑎ. 
 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐄ, ᑖᒃᑯᐊ ᓈᒪᐸᓗᑦᑎᐊᖅᓯᒪᓕᖅᑐᑦ ᓱᓖᓛ ᐃᓚᖏᑦ 
ᑕᑕᓕᖅᑎᑦᓯᒪᖏᑦᑑᒐᓗᐊᑦ, ᑕᒪᒃᑯᐊ ᐃᖅᑲᓇᐃᔮᑦ ᑖᒃᐊᑯᓗ ᐃᒫ ᒥᒃᓯᖓᓅᒐᓛᒃᓯᒪᔫᒐᓗᐊᑦ ᑖᒃᑯᐊ 
ᐋᖅᑭᓱᖅᑕᐅᓚᐅᖅᓯᒪᔪᑦ ᐃᓚᖏᓪᓗ ᐅᖓᕙᖅᓯᒪᒐᓛᑦᑐᑎ ᓄᓇᓕᓐᓂ ᑖᒃᑯᐊ ᐱᔭᕇᕋᓱᒐᓚᐅᖅᓯᒪᒐᑦᑎᒍ ᑖᒃᑯᐊ 
ᐊᓐᖑᑎᓯᒪᐸᓗᓕᖅᑑᒐᓗᐊᑦ ᑭᓯᐊᓂ ᐃᓚᖏᑦ ᐃᖅᑲᓇᐃᔮ ᓱᓕ ᐃᓗᓕᖅᑕᐅᓯᒪᖏᒻᒪᑕ ᑕᒪᒃᑯᐊ 
ᐊᓐᖑᑎᖏᔪᑎᒋᖏᓗᐊᖅᓯᒪᔭᕗᑦ ᐃᓚᖏᓐᓂ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᕿᓚᕝᕙᖅ. 
 

ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᓇᓗᓇᖏᒻᒪᑦ ᐸᓐᓂᕐᑑᖅ ᑖᒃᑯᐊ ᓂᕆᐅᒋᓚᐅᖅᓯᒪᔭᕋᓗᐊᖏᓐᓂ 
ᐸᕐᓇᐅᑎᐅᓚᐅᖅᓯᒪᔪᓂᒃ 80-ᖑᓚᐅᖅᓯᒪᒻᒪᑕ ᓯᕗᓪᓕᖅᐹᒥ ᑕᐃᔭᐅᒋᐊᖓᖅᑐᓐ. ᑭᖑᓪᓕᕐᒥ ᑕᐃᓯᔪᖃᓕᕐᒥᒻᒪᑦ 
ᖃᑦᑏᓇᐅᓂᖅᓵᔾᔫᑦᑕᓕᕆᕗᓐ, ᑭᓯᐊᓂ ᖃᐅᔨᒪᒐᑦᑕ ᐅᓪᓗᒥ ᑖᒃᑯᐊ ᑎᑭᐅᑎᓯᒪᖏᓪᓚᕆᒻᒪᑕ 
ᐊᒥᓲᓂᕆᓂᐊᓚᐅᖅᓯᒪᔭᖏᓐᓄᑦ.  
 

ᐊᓪᓛᓘᓐᓃᑦ ᐃᓚᖏᑦ ᓇᒻᒥᓂᐅᖅᑰᖅᑐᖅ ᐃᖅᑲᓇᐃᔭᖅᑏᓐ ᑕᑉᐸᐅᖓᓐᓇᓵᕈᒪᓯᒪᓂᕆᓯᒪᔭᒥᓂᖏᓐᓄᑦ 
ᐅᓂᒃᓯᒪᑎᑕᐅᖏᓐᓇᓚᐅᕐᒪᑕ. ᐅᖃᖅᑏ, ᐊᐱᖅᑯᑎᒋᔪᒪᔭᕋ, ᑖᓐᓇ ᒐᕙᒪᒋᕙᕗᑦ ᓱᓕ ᐊᖏᖅᓯᒪᒻᒪᖔᖅ ᑖᒃᑯᐊ 
ᐃᖅᑲᓇᐃᔮᒃᓴᐃᓐ ᐸᖕᓂᖅᑑᒨᓐᓂᐊᕐᓚᐅᖅᓯᒪᔪᑦ ᑕᑉᐲᑯᖓ ᓯᕗᒧᑦᑎᑕᐅᓂᐊᕐᕋᓗᐊᕐᒪᖔᑕ ᐊᓪᓚᒡᕕᖓᓐ, 
ᐸᕐᓇᑎᖓᓐ ᓴᖅᑭᔮᕈᓐᓃᕋᓗᐊᖅᑎᓪᓗᒍ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᓯᕗᓕᖅᑎ. 
 

ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᖏᓛᒃ ᐋᖅᑭᒋᐊᓚᐅᖅᓯᒪᒐᑦᑎᒍ 
ᒐᕙᒪᐅᓕᕋᑖᖅᑐᑕ ᑕᑯᓐᓈᖅᑐᒍ ᐊᐅᓚᔾᔪᓯᕆᓂᐊᖅᑕᕗᓐ ᑖᒃᑯᐊ ᐋᖅᑭᒋᐊᓚᐅᖅᓯᒪᔭᕗᓐ. ᑖᒃᑯᐊ 
ᑲᔪᓯᑎᒐᓱᐃᓐᓇᖅᑕᕗᓐ ᐅᓪᓗᒥᒧᓐ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᕿᓚᕝᕙᖅ. 
 

ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᑎᔩ, ᒥᓂᔅᑕ ᓱᓕ ᐊᐱᕆᔪᒪᔭᕋ ᑖᓐᓇ ᐃᓛ ᑖᒃᑯᐊ 
ᓱᒃᑲᐃᓪᓚᕆᒃᓯᒪᒻᒪᑕ ᓇᓗᓪᓗᑎᓪᓗ ᖃᓄᐃᑦᑐᒥᒃ ᐃᖅᑲᓇᐃᔮᓂᒃ ᐊᐅᓛᕆᓂᐊᕐᕆᐊᑦᓴᖅ ᐸᖕᓂᖅᑑᒧᓐ ᐊᒻᒪ 
ᖃᖓᒃᑯᓐ. 
 

ᐊᐱᕆᔪᒪᔭᕋ ᐋᖅᑭᒋᐊᕈᑕᐅᔪᓐᓇᕐᒪᖔ ᑖᒃᓱᒧᖓ ᑖᒃᑯᐊ ᒪᑐᐃᖓᓂᐊᕐᒪᖔᑕ ᒐᕙᒪᒋᕙᕗᓐ ᑐᓴᕋᔭᕐᓗᑎᒃ 
ᐸᖕᓂᖅᑑᒥᐅᓂᒃ. ᖃᓄᐃᑦᑐᒥᒃ ᐃᖅᑲᓇᐃᔮᓂᒃ ᑕᑯᔪᒪᒻᒪᖔᑕ ᐊᒻᒪᓗ ᖃᓄᐃᑦᑐᓂᒃ ᐆᑦᑐᕈᑎᖃᕈᒪᒐᔭᒻᒪᖔᑕ. 
ᓯᐊᒻᒪᖅᑎᕆᓂᐅᓚᐅᖅᓯᒪᔪᒧᓐ ᑎᑭᐅᑎᔭᕆᐊᖃᕐᓂᖓᓄᑦ ᑎᑭᐅᑎᒍᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᓯᕗᓕᖅᑎ. 
 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᖏᓛᒃ ᐊᓐᖑᑎᓯᒪᔪᒥᒃ ᐸᕐᓇᓯᒪᔭᕗᓐ 
ᑕᑯᓐᓈᖑᐊᖅᑐᒋᓐ ᑕᑉᐸᐅᖓ ᐸᖕᓂᖅᑑᒧᓐ ᐸᕐᓇᓯᒪᔭᕗᓐ. ᑖᒃᑯᐊ, ᐄ, ᓇᓗᓕᖅᓯᒪᓚᐅᖏᒃᑲᓗᐊᖅᑐᒍᓐ 
ᑕᒪᒃᑯᓂᖓ ᐊᑦᔨᒌᖏᑦᑐᓂᒃ ᑎᒥᓂᒃ ᓅᑎᕆᔪᓐᓇᖅᑕᑎᓐᓄᑦ ᓅᑎᕆᔪᓐᓇᓚᐅᖅᑐᒍᑦ ᑭᓯᐊᓂ ᐃᓚᖏᓐᓂᒃ 
ᐊᔪᓐᓇᖅᐸᓚᐅᕐᒪᓐ.  
 

ᑕᑯᓐᓈᖑᐊᖅᑐᒋᓐ ᑖᒃᑯᐊ Workers’ Compensation Board ᑕᑉᐸᐅᖓ ᐸᕐᓇᖁᕕᔾᔪᐊᓚᐅᖅᓯᒪᔭᕋᓗᐊᕋ 
ᐊᓐᖑᑎᓯᒪᓂᐊᕋᑦᑕ ᑭᓯᐊᓂ ᐊᔪᓐᓇᓚᐅᖅᓯᒪᒻᒪᑦ. ᑕᐃᒫᒃ ᑖᒃᑯᐊ ᐊᓯᖏᓐᓂᒃ ᕿᓂᕋᓱᒋᐊᖃᓕᓚᐅᖅᓯᒪᒐᑦᑕ 
ᐊᖑᑎᓇᓱᒍᒪᓪᓗᑕ ᑖᒃᑯᐊ ᐋᖅᑭᓱᖅᑕᐅᓯᒪᔪᓄᑦ. ᑕᐃᒫᒃ ᑖᒃᑯᐊ ᑕᕝᕙ ᓱᒃᑲᐃᒍᑎᒋᒐᓚᒃᓯᒪᔭᖏᑦ  

ᐃᓚᖏᓐ ᑎᒥᓐ ᐊᐅᓚᖏᑕᕗᓐ ᓄᖅᑲᖓᒍᑎᒋᑲᐃᓐᓇᖅᐸᓚᐅᕋᑦᑎᒍ ᐊᓐᖑᑎᓇᓱᒃᑲᓗᐊᖅᑐᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᕿᓚᕝᕙᖅ. 
 
ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑏ, ᓇᓗᓇᕈᓐᓃᕐᖓᑦ ᑖᒃᑯᐊ ᓱᓕ ᓇᓗᒻᒪᑕ ᖃᓄᐃᑦᑐᓂᒃ 
ᐃᖅᑲᓇᐃᔮᒃᓴᓂᒃ ᑕᑉᐸᐅᖓᐃᒐᔭᕐᒪᖔᑕ ᐸᖕᓂᖅᑑᒧᑦ. ᑕᐃᒃᑯᐊ ᐱᔭᕇᕈᓐᓇᖁᓪᓗᒋᑦ 
ᐊᒥᓲᓂᕆᓂᐊᕐᓚᐅᖅᓯᒪᔭᖏᓐ. ᐅᖃᖅᑏ, ᐊᐱᖅᑯᑎᒋᒃᑲᓐᓂᕈᒪᔭᕋ ᑖᒃᑯᐊ ᖃᐅᔨᒪᒋᑦᓯ ᑕᕝᕗᖓ ᒪᓕᒐᓕᐅᖅᕕᒻᒧᓐ 
ᖃᐅᔨᒃᑲᐅᑎᒋᒃᑲᓐᓂᓛᕐᒥᒐᒃᑭᓐ.  
 
ᑖᒃᑯᐊ ᐸᖕᓂᖅᑑᒥ ᑭᒡᒐᑐᖅᑕᒃᑲ ᑭᓇᒥᒃ ᐅᓪᓗᒥ ᐊᐱᕆᔪᓐᓇᖅᑲᓐ ᐅᖄᓚᕕᖃᓪᓗᑎᒃ ᑐᑭᓯᒋᐊᕈᒪᒍᑎᒃ. 
ᑐᑭᓯᒋᐊᖃᑦᑕᖅᕕᐅᒍᓐᓇᓂᐊᖅᑐᒥᓪᓗ ᑖᒃᓱᒪ ᒥᓂᔅᑑᑉ ᐊᐅᓚᐃᓐᓇᖅᑑ, ᐃᖏᕐᕋᖃᑕᐅᓐᓇᖅᑑᑉ ᐊᓯᐊᓂᒃ. 
ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕙᓂᓛᒃ ᐊᓪᓚᒡᕕᖓ ᐱᔭᕇᖅᐸᓪᓕᐊᓂᖏᓐᓂᒃ 
ᑲᒪᐃᓐᓇᖅᑐᑦ ᑖᒃᑯᐊ ᐃᖅᑲᓇᐃᔭᖅᑎᒃᑲ ᑲᒪᐃᓐᓇᖅᑐᓐ. ᑐᒡᓕᕆᔭᕋ ᑕᐃᓐᓇ ᔮᓐ ᐅᐊᓪᔅ ᑲᒪᖃᑦᑕᖅᓯᒪᔪᖅ 
ᒐᕙᒪᓕᒫᓂᒃ. ᑖᓐᓇ ᐃᖅᑲᓇᐃᔭᖅᑎᒻᒪᕆᒐ ᑕᕝᕘᓇ ᐊᓪᓚᒡᕕᖓᒍᑦ ᑭᐅᖃᑦᑕᕈᓐᓇᖅᑐᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ. ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᑰᓕ. 
 
ᐊᐱᖅᑯᑦ 156 - 2(3): ᐸᐃᑉᐹᖅᑖᖅᑎᑕᐅᓂᕐᒧᑦ ᐅᓂᒃᑳᖅ (ᑰᓕ) 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒥᓂᔅᑕᖓᓐᓄᑦ.  
 
ᐅᖃᖅᑏ, ᔮᓄᐊᕆ 18, 2006-ᒥ, ᒐᕙᒪᒃᑯᓐ ᑐᓴᖅᑎᑦᑎᓚᐅᕐᖓᑕ ᑮᓇᐅᔭᓂᒃ ᓄᑖᖑᔪᓂᒃ 
ᐃᖅᑲᓇᐃᔭᖅᑎᐅᓂᐊᖅᑐᓄᑦ ᐋᓐᓂᐊᕕᒻᒥ ᐃᖃᓗᓐᓂ. ᑕᐃᒃᑯᐊ ᓇᓗᓇᐃᖅᑕᐅᓚᐅᖅᑐᓂ ᖃᐅᔨᓴᖅᑕᐅᓚᐅᖅᑐᓂ 
ᑖᒃᑯᓇᓐᖓᑦ 2004 ᑎᓯᕙ 2005-ᒥᓗ.  
 
ᒥᓂᔅᑕᐅᔪᖅ ᐅᖃᓚᐅᓐᖓᑦ ᑖᒃᑯᐊ ᐅᓂᒃᑳᖑᔪᓐ ᖃᐅᔨᓴᕈᑎᒥᓂᐅᔪᑦ ᓴᖅᑭᓂᐊᕐᓂᕋᖅᑐᓂᒋᑦ ᒪᓕᒐᓕᐅᖅᑎᓄᓐ. 
ᐃᖅᑲᐅᒪᓗᑕ ᑖᒃᑯᐊ ᓇᓕᐊᓐᓄᑐᐃᓐᓇᖅ ᐅᖃᐅᓯᒃᑯᓐ ᑕᑯᔪᒪᒐᑦᑎᒍᑦ. ᑕᐃᒃᑯᐊ ᐃᓄᒃᑎᑰᖓᓕᖅᑎᑕᐅᓂᖏᓐ 
ᓴᖅᑭᐊᓗᓛᑐᐃᓐᓇᕆᓪᓗᑎᒃ. ᑖᒃᑯᐊ ᐊᑐᐃᓐᓇᕈᐃᑦᑕᐅᑎᒋᔪᓐᓇᖅᑳᓐ ᓱᑲᔾᔫᒥᔪᒥᒃ ᑕᕝᕗᖓ ᒪᓕᒐᓕᐅᖅᕕᒻᒧᓐ? 
ᖁᔭᓐᓇᒦᒃ. 
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᖏᓚᐅᕐᒥᔪᖓᑦᑕᐅᖅ ᑲᑎᒪᔨᓅᖅᑎᓪᓗᖓ 
ᑕᐃᒪᐃᓕᒋᐊᖅᓯᒪᔪᓂᒃ ᐱᑎᑦᑎᓂᐊᕐᓂᕋᖅᑐᓂ ᐊᒻᒪᓗ ᐃᓕᔅᓯᓐᓄᑦ ᑐᓂᔭᐅᔪᖅ ᐄ ᑕᐃᒃᑯᐊ ᐅᓂᑳᖑᔪᑦ 
ᖃᓪᓗᓈᑎᑐᑐᐃᓐᓇᐃᖅ ᐱᔭᐅᔪᓐᓇᖅᐸᑕ ᐄ ᑕᐃᒪᐃᑦᑐᓐᓇᑦᑎᐊᕐᒥᔪᖓ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᓯᕗᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 2005 ᐊᕐᕌᒍᑕᒫᖅᓯᐅᑦ ᐅᓂᒃᑳᖓᑦ ᑲᓇᑕᒥ ᐋᓐᓂᐊᖅᑐᓕᕆᓂᕐᒧᑦ 
ᑕᐱᑎᑦᑎᓂᕐᒧᑦ ᑕᐃᒃᑯᐊ ᖃᐅᔨᓴᖃᑦᑕᕐᒪᑕ ᒪᓕᑦᑎᐊᕋᓗᐊᕐᒪᖔᑕ ᑲᓇᑕᓕᒫᒥ. ᑖᒃᑯᐊ ᐋᓐᓂᐊᕐᕕᐅᔪᓕᒫᑦ 
ᕿᑭᖅᑖᓗᖕᒦᑦᑐᑦ ᕿᒥᕐᕈᔭᐅᖃᓯᐅᔾᔭᐅᓚᐅᕐᖓᑕ ᕿᑭᖅᑖᓗᖕᒥ ᐋᓐᓂᐊᕕᒃ ᑭᕙᓪᓕᕐᒥᐅᖏᑦᑐᖅ, 
ᕿᑎᕐᒥᐅᓂᐅᖏᑦᑐᖅ.  
 
ᑖᒃᑯᐊ ᐅᓂᒃᑳᖑᔪᓂᒃ ᓇᓗᓇᐃᖅᓯᓯᒪᔪᓂᒃ ᖃᐅᔨᓴᖅᑕᐅᔾᔪᑎᖏᓐᓂᑦ ᑎᑎᕋᖃᓯᐅᑎᓯᒪᔪᖃᕈᓐᓇᖅᐸᖃᐃ, ᑕᕝᕗᖓ 
ᒪᓕᒐᓕᐅᖅᑎᑐᐃᓐᓇᕐᓄᑦ, ᑕᐃᒃᑯᓄᓐᖓ ᐅᓂᒃᑳᕆᓚᐅᖅᓯᒪᔭᕐᓄᑦ ᓅᕕᐱᕆ ᓄᖑᒋᐊᑭᓪᓕᓕᖅᑎᓪᓗᒍ 2005? 
ᖁᔭᓐᓇᒦᒃ.  
 

ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᑦ. ᓱᖅᑯᐃᓱᓐᖏᓯᐊᖅᑐᖓ ᑖᒃᑯᓂᓐᖓ 
ᐅᓂᒃᑳᓚᐅᕆᐊᒃᓴᖅ ᐅᖃᐅᓯᕆᖃᑖᖅᑕᖓᓂᒃ ᒪᓕᒐᓕᐅᖅᑎᐅᑉ. ᑭᓯᐊᓂᓕ, ᓇᓗᓇᐃᖅᓯᒋᐊᕈᓐᓇᖅᑐᖓ 
ᐃᓕᖅᑯᓯᕆᔭᐅᕙᒃᑐᖅ ᖃᐅᔨᓴᕐᓂᕐᒧᑦ ᕿᑭᖅᑖᓗᒻᒥ ᐋᓐᓂᐊᕕᐅᔪᖅ ᖃᐅᔨᓴᖅᑕᐅᓚᐅᕐᒪᑕ ᒪᓕᒐᕐᓂᑦ 
ᒪᓕᑦᑎᐊᕋᓗᐊᕐᒪᖔᑕ 2005-ᒥ, ᑎᓯᐱᕆ 14-ᒥ ᐱᔭᕇᖅᑕᐅᓪᓗᓂ. ᑖᒃᑯᐊ ᖃᐅᔨᓴᖅᑕᐅᑎᓪᓗᒋᑦ ᑕᐃᒃᑯᐊ 
ᐋᓐᓂᐊᕕᓐᓄᑦ ᕿᑭᖅᑖᓗᒻᒥ ᑐᕌᖓᓪᓗᓂ.  
 
ᑕᐃᒃᑯᐊᓗ ᖃᐅᔨᓴᖅᑕᐅᓪᓗᑎᑦ ᐃᖅᑲᓇᐃᔭᖅᑎᖏᑦ, ᖃᐅᔨᓴᖅᑐᑎᑦ ᐃᖅᑲᓇᐃᔭᖅᑎᐅᔪᑦ ᒪᓕᒋᐊᖃᖅᑕᖏᓐᓂᓪᓗ 
ᒪᓕᒃᑐᑎᑦ ᑖᒃᑯᓇᓐᖓᑦ ᑲᓇᑕᒥ ᐋᓐᓂᐊᖅᑐᓕᕆᔨᒃᑯᓐᓄᑦ ᒪᓕᒃᑕᐅᔭᕆᐊᖃᖅᑎᑕᐅᔪᓂᑦ ᑖᒃᑯᓇᓐᖓᑦ 
ᐃᖅᑲᓇᐃᔭᖅᑎᐅᔪᒥ ᕿᑭᖅᑖᓗᒻᒥ. 
 
ᑕᐃᒪᓕ ᐃᓯᐊᒍᓂᓛᒃ ᐱᑕᖃᓐᖏᑦᑐᖅ ᐊᔾᔨᒋᓐᖏᑕᖓᓂᒃ ᐱᓲᖑᒻᒪᖔᑖ ᐋᓐᓂᐊᕕᐅᔪᖅ, ᑖᒃᑯᓄᖓ 
ᖃᐅᔨᓴᕐᓂᐅᓛᖅᑐᖅ ᕿᑭᖅᑖᓗᒻᒥ ᐋᓐᓂᐊᕕᒻᒨᖓᓚᐅᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᓪᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᒪᓕᒐᓕᐅᖅᑎᓂᒃ ᑕᐃᒃᑯᐊ ᓄᑖᖑᔪᑦ 
ᑮᓇᐅᔭᓂᑦ ᐅᖃᐅᓯᕆᓚᐅᖅᑕᖏᓐᓂᑦ ᐋᖅᑭᔅᓱᐃᔾᔪᑕᐅᕙᓪᓕᐊᓂᐊᕐᖓᑕ ᑖᒃᑯᓇᓐᖓ ᓇᓗᓇᐃᖅᑕᐅᓯᒪᔪᓂᑦ 
ᐊᓯᖏᓐᓂᑦ, ᕿᑭᖅᑖᓗᒻᒥ ᐋᓐᓂᐊᕐᕕᐅᔪᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓴᖅᑭᓚᕿᓚᐅᖅᑐᑦ ᑕᕝᕙᓐᖓᑦ 
ᖃᐅᔨᓴᖅᑕᐅᑎᓪᓗᒋᑦ ᑖᔅᓱᒥᓐᖓ ᕿᑭᖅᑖᓗᒻᒥ ᐋᓐᓂᐊᕕᒻᒥ ᐊᒻᒪᓗ ᑕᐃᒃᑯᐊ ᖄᖓᒍᑦ ᑮᓇᐅᔭᖃᕈᑕᐅᓂᐊᖅᑐᑦ, 
ᑕᐃᒃᑯᓄᓐᖓ ᐋᖅᑭᔅᓯᒋᐊᕈᑕᐅᓂᐊᕐᖓᑕ ᖃᐅᔨᔭᐅᓚᐅᖅᑐᓄᑦ ᐊᑲᐅᓐᖏᓕᐅᕈᑕᐅᓚᐅᖅᑐᓄᑦ ᑕᕝᕙᓂ ᐃᖃᓗᓐᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 

ᑰᓕ (ᑐᓵᔨᑎᒍᑦ): ᐅᖃᖅᑏ, ᐊᑎᖓᓂᒃ ᐱᓯᒪᔪᖓ, ᒪᑉᐱᒐᑐᐃᓐᓇᐅᒐᓗᐊᖅ, ᐅᓪᓗᖓ ᑎᑎᕋᖅᓯᒪᔪᖅ ᔫᓐ 30, 
2005 ᐅᓂᒃᑳᖅᓯᒪᓪᓗᑎᑦ ᕿᑭᖅᑖᓗᒻᒥ ᐋᓐᓂᐊᕐᕕᐅᔪᓕᒫᑦ ᑭᖑᓪᓕᖅᐹᒥᒃ ᐊᐱᖅᑯᑎᒋᓗᒍ, ᒥᓂᔅᑕᐅᔪᖅ 
ᓇᓗᓇᐃᖅᓯᒍᓐᓇᖅᑳ ᐅᕙᑦᑎᓐᓄᑦ, ᓯᕗᓂᑦᑎᓐᓂ ᑕᐃᒪᐃᑦᑐᖅ ᖃᐅᔨᓴᕐᓂᐅᖃᑦᑕᕐᓂᐊᖅᑐᖅ ᑭᕙᓪᓕᕐᒥᑦᑕᐅᖅ 
ᑕᐃᒪᐃᖃᑦᑕᓛᕐᖓᑕ ᕿᑎᕐᒥᐅᓂᓗ, ᑕᐃᒪᐃᓚᐅᕐᒪᑕ ᑕᒫᓂ ᕿᑭᖅᑖᓗᒻᒥ? 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᒃᑲᓂᕐᓗᖓ ᐅᖃᐅᓯᖃᕐᖓᑦ 
ᐅᓂᒃᑳᖑᔪᒥᒃ ᔫᓐ 30 ᑭᓲᒻᒪᖔᖅ ᖃᐅᔨᒪᓐᖏᑕᕋ. ᑖᓐᓇᖃᐃ ᓴᖅᑮᔪᓐᓇᖅᑯᖅ ᓱᖅᑯᐃᓱᓐᖏᓐᓇᒪᐃᓛᒃ 
ᑖᒃᑯᓂᓐᖓ ᐅᓂᒃᑳᖑᔪᓂᑦ ᐅᖃᐅᓯᕆᔭᕋᓗᐊᖏᓐᓂᑦ ᑕᕝᕗᖓ ᕿᑭᖅᑖᓗᒻᒥ ᐋᓐᓂᐊᕕᒻᒧᑦ, ᑭᓱᒥᒃ ᐃᓗᓕᖃᕐᒪᖔᑦ 
ᖃᐅᔨᒪᓐᖏᓐᓇᒃᑯ. 
 
ᑭᐅᓗᒍᓕ ᐅᖃᖃᑦᑕᕐᓯᒪᒐᒪ ᑕᐃᒃᑯᐊ ᑕᐃᒪᐃᒃᑐᒪᒃᐸᑕ ᑭᓯᐊᓂ ᑕᐃᒪᐃᒍᓐᓇᕐᑐᑦ ᕿᑭᖅᑖᓗᖕᒥ. 
 
ᐃᒫᒃ ᐱᕕᖃᕋᓱᐊᕋᑎᒃ 18ᓂᒃ ᑕᖅᑭᓂᒃ ᑕᐃᒃᑯᐊ ᐊᑲᐅᓐᖏᓕᐅᕈᑕᐅᔪᑦ ᐋᖅᑭᒐᓱᐊᕐᓗᒋᑦ ᑕᐃᒃᑯᐊ 
ᖃᐅᔨᓴᒃᑲᓐᓂᖁᓛᕐᒥᒐᑦᑎᒍ ᑲᓇᑕᒥ ᐋᓐᓂᐊᕐᑐᓕᕆᓂᕐᒧᑦ ᖃᐅᔨᓴᕐᑎᐅᕙᒃᑐᖅ ᕿᑎᕐᒥᐅᓄᑦ. ᑭᕙᓪᓕᕐᒥ 
ᑕᐃᒫᒃᓴᐃᓐᓇᖅ ᐃᓕᖅᑯᓯᖃᕈᒪᒻᒥᔪᒍᑦ, ᐃᒫᒃ ᖃᐅᔨᒪᔾᔪᑎᐅᒻᒪᑦ ᖃᓄᖅ ᐊᐅᓚᓂᖃᑦᓯᐊᓕᕐᒪᖔᑕ ᑲᓇᑕᒥ, ᑕᕝᕙᓂ 
ᐃᓚᒋᔭᐅᔪᒪᒐᑦᑕ.  
 
ᑭᓯᐊᓂ ᑕᐃᒃᑯᐊ ᐊᐅᓚᓂᖃᑦᓯᐊᓕᖅᑲᑎᒃ ᖃᐅᔨᓴᕈᓐᓇᕐᓗᒋᑦ ᐊᐅᓚᑦᑎᐊᕐᓂᖃᓕᕈᑦᑕ ᑕᐃᒫᒃ 
ᖃᐅᔨᓴᕐᑕᐅᒍᒪᒐᔭᖅᑯᒍᑦ ᑎᑭᖁᓗᒋᑦ ᖃᐅᔨᓴᕆᐊᖁᓗᒋᒃ ᑕᐃᒃᑯᐊ ᒪᕐᕉᒃ ᐋᓐᓂᐊᕕᐅᔫᓐᓄᑦ.  
 
ᐄ, ᐊᐱᖅᑯᑎᖓᓄᑦ ᐄ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᓯᕐᑐᕐᒧᑦ ᒪᓕᒐᓕᐅᖅᑎ, ᐹᓇᐸᔅ. 
 
ᐊᐱᖅᑯᑦ 157 - 2(3): ᐱᓕᒻᒪᖅᓴᐃᕕᒻᒥᒃ ᐸᕐᓇᐅᑎᑦ ᐅᓇᑕᖅᑐᒃᓴᒃᑯᑦ ᐱᖃᑎᒋᓗᒋᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, (ᖁᐃᖅᓱᕐᖓᑦ, ᒪᒥᐊᓇᖅ)…ᑕᐃᒪ ᖃᐅᔨᒪᒐᑦᑕ, 
ᐃᖅᑲᓇᐃᔮᒃᓴᑭᑦᑑᒻᒪᑕ ᑕᑉᐹᓂ ᑭᒡᒐᕐᑐᖅᑕᓐᓂ ᓄᓇᓕᓐᓂ ᒥᑭᑦᑑᑕᐅᔪᓂ ᐊᒻᒪᓗ ᑕᐃᒃᑯᐊ ᓄᑖᖑᔪᐃᑦ 
ᒐᕙᒪᓐᖑᕐᓯᒪᔪᐃᑦ, Progressive Conservativeᑯᑦ, ᑕᒪᒃᑯᓂᖓ ᐅᓇᑕᖅᑐᕐᓴᓕᕆᓂᕐᒥᑦ ᐱᓕᕆᔪᒪᓯᒪᓪᓗᑎᒃ 
ᑕᒫᓂ ᓄᓇᕘᒥ. ᑕᒪᒃᑯᐊ ᐅᓇᑕᖅᑐᒃᓴᓂᒃ, ᐅᕙᓂ ᐃᖃᓗᓐᓂ ᐱᓗᐊᓐᖑᐊᕐᑐᒥ, ᑕᒪᓐᓇ ᐅᕗᓐᖓᕐᐸᓪᓕᐊᓪᓗᑎᒃ.  
 
ᑖᓐᓇ ᐊᐱᖅᑯᑎᒋᔪᒪᔭᕋ ᑐᕌᕐᑎᓐᓂᐊᕐᑕᕋ ᐃᓕᓐᓂᐊᕐᑐᓕᕆᔨᒃᑯᑦ ᒥᓂᔅᑕᖓᓐᓄᑦ. (ᑐᓵᔨᑎᒍᑦ) ᑖᒃᑯᐊ 
ᐅᓇᑕᖅᑐᒃᓴᐃᑦ, ᓄᓇᕗᖕᒧᐊᕐᐸᓪᓕᐊᓂᐊᕐᒪᑕ, ᒥᓂᔅᑕ ᐅᓇᑕᖅᑐᑦᓴᓕᕆᔨᒃᑯᓐᓄᑦ ᐅᖃᓪᓚᒃᓯᒪᕙ 
ᑎᑭᑉᐸᓪᓕᐊᒍᒪᓂᖏᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ. 

ᐅᖃᖅᑎ: ᐃᓕᓐᓂᐊᕐᑐᓕᕆᓂᕐᒧᑦ ᐱᓕᕆᐊᓕᒃ, ᐲᒃᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᑐᑭᓯᐅᒪᔪᖓ ᑕᐃᒪ ᐅᓇᑕᖅᑐᒃᓴᓕᕆᔨᒃᑯᑦ, ᑕᐃᒪᓐᓇ 
ᓱᓕᔪᖅ ᐅᖃᖅᑲᐅᒻᒪᑦ ᑲᑎᒪᔨᐅᔪᖅ. ᐃᓕᓐᓂᐊᕈᑎᖃᕐᓂᐊᕐᒪᑕ ᐃᖃᓗᒃᑑᑦᑎᐊᕐᒥ ᐅᓇᑕᖅᑐᒃᓴᐃᑦ ᐊᒻᒪᓗᒃᑕᐅᖅ 
ᓴᓇᒃᑲᓐᓂᓐᓂᐊᕆᓪᓗᑎᒃ ᐅᓇᑕᖅᑐᒃᓴᐃᑦ ᑕᕝᕙᓂ ᐃᖃᓗᓐᓂ.  
 
ᒪᓕᒐᓕᐅᕐᑎᐅᓪᓗᖓ ᐃᖃᓗᓐᓂ ᑲᑎᒪᖃᑎᖃᕈᒪᓯᒪᔪᖓ ᐅᓇᑕᖅᑐᒃᓴᓕᕆᔨᒃᑯᑦ ᒥᓂᔅᑕᖓᓂᒃ ᒥᔅᑕ. ᐅᑳᓄᒥᒃ, 
ᖃᓄᐃᓕᐅᕈᒪᓂᐊᕐᒪᖔᑕ, ᓱᓕ ᑐᓴᖅᑎᑕᐅᓚᐅᓐᖏᑦᑐᖓ ᑕᐃᒃᑯᓇᓐᖓᑦ ᒥᓂᔅᑕᒃᑯᓐᓂᒃ ᐅᓇᑕᖅᑐᑦᓴᓂᒃ 
ᐃᓕᓐᓂᐊᕐᑎᑦᓯᓂᐊᕐᓂᖏᑦ ᐱᔾᔪᑎᒋᓪᓗᒋᑦ ᐅᓇᑕᖅᑐᒃᓴᓂᒃ ᑕᒫᓂ ᐃᖃᓗᒃᑑᑦᑎᐊᕐᒥ ᐊᒻᒪᓗ ᑕᒫᓂ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐃᓕᓐᓂᐊᕐᕕᖃᕈᓐᓇᕐᓂᐊᕐᐹᑦ ᓯᐊᒻᒪᒃᕕᐅᓯᒪᓐᖏᑦᑐᒥ 
ᓄᓇᓕᓐᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑲᑎᒪᔨ ᐅᖃᕐᒪᑦ ᑲᓇᑕᐅᑉ ᒐᕙᒪᒃᑯᖏᑦ 
ᐱᓕᕆᖃᑎᒋᓗᒋᑦ ᐅᓇᑕᖅᑐᒃᓴᓂᒃ ᓄᓇᕗᒻᒧᑦ ᑎᑭᑕᐅᕙᓪᓕᐊᔪᓐᓇᕐᓂᐊᕐᑐᒃᓴᐅᒻᒪᑕ. ᑕᐃᒪᓐᓇ 
ᐅᓇᑕᖅᑐᒃᓴᓐᖑᐊᕐᑕᖃᓲᖑᒻᒪᑦ ᓲᕐᓗ ᓄᓇᓕᓐᓂ, ᑕᐃᒪᓐᓇ ᕿᓂᒃᑎᓂᓪᓗ ᐃᓕᓐᓂᐊᕐᑎᒃᓯᒍᓐᓇᖃᑦᑕᕐᓗᑎᒃ.  
 
ᐊᖏᖃᑎᒋᔭᕋ ᑖᓐᓇ ᑲᑎᒪᔨᐅᔪᖅ, ᓲᕐᓗ ᐅᓇᑕᖅᑐᒃᓴᐃᑦ ᐃᓕᓯᒍᓐᓇᕋᔭᖅᑰᕐᒪᑕ ᐃᓕᓐᓂᐊᕐᑎᒃᓯᓗᑎᓪᓗ 
ᓄᓇᓕᐊᓛᓂᒃ ᓯᐊᒻᒪᒃᕕᐅᓯᒪᓐᖏᑦᑐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᓪᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᖅᑲᐅᒻᒪᑦ ᑕᐃᒃᑯᐊ ᐅᓇᑕᖅᑐᒃᓴᓐᖑᐊᕐᑕᖃᐅᕈᓘᔭᕐᒪᑦ 
ᕿᓂᖅᑎᓂᓪᓗ ᓄᓇᕘᒥ ᓄᓇᓕᓐᓂ ᓄᓇᓕᐊᓛᖑᓂᕐᓴᐅᔪᓂ. ᑖᒃᑯᐊ ᓄᓇᓕᐅᔪᑦ ᐃᑲᔪᖅᑕᐅᓂᖃᖃᑦᑕᕐᖓᑕ 
ᑮᓇᐅᔭᓕᐅᕈᑎᖃᖃᑦᑕᕐᒪᑕ ᐃᓕᓐᓂᐊᕐᑎᑦᓯᖃᑕᐅᓕᕌᖓᑕ ᑕᒪᒃᑯᐊ ᐅᓇᑕᖅᑐᒃᓴᓐᖑᐊᑦ ᕿᓂᖅᑏᓪᓗ 
ᐅᓇᑕᖅᑐᒃᓴᓂᒃ.  
 
ᐊᐱᖅᑯᑎᒋᔭᕋ, ᐊᒻᒪᓗ ᖃᐅᔨᒪᓪᓗᑕ ᓇᓂᓯᕕᒻᒥ ᐅᔭᕋᓐᓂᐊᕐᕕᐅᓚᐅᕐᓯᒪᔪᖅ ᐊᖏᔪᒻᒪᕆᒻᒥᑦ ᒥᑦᑕᕐᕕᖃᕐᒪᑕ 
ᑐᓚᒃᑕᕐᕕᖃᖅᖢᑎᒃ ᐃᑎᔪᓄᑦ ᐅᒥᐊᓄᑦ ᑎᑭᕝᕕᐅᒍᓐᓇᖅᑐᓂᒃ, ᑕᐃᓐᓇᖃᐃ ᐃᓕᓐᓂᐊᕐᕕᐅᔪᓐᓇᖅᓯᔪᓐᓇᕋᔭᖅᐸ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐃᓚᖏᑦ ᐅᓇᑕᖅᑐᒃᓴᓂᒃ ᖃᐅᔨᓴᖅᑎᒋᔭᐅᔪᑦ 
ᓱᕐᓗ ᖁᐊᖅᓵᖅᓯᒪᓚᐅᖁᕐᒪᑕ ᑕᐃᒪᓐᓇ ᓴᐳᔾᔨᒍᑎᒃᓴᐅᖓᔭᖅᑐᓂᒃ ᖃᐅᔨᒪᔭᕋ ᑕᐃᑲᓂ ᓇᓂᓯᕕᒃ. 

ᑕᐃᑲᓂ ᐃᓂᒋᔭᐅᔪᓐᓇᕐᒪᑦ ᐃᑎᔪᓄᓪᓗ ᐃᑎᓪᓗᓂᓗ ᐊᒻᒪᓗ ᑕᐃᒃᑯᐊ ᐊᖅᑲᐅᒪᔫᑦ ᑕᕝᕘᓇᕈᓐᓇᕋᔭᖅᖢᑎᒃ. 
 
ᓇᓂᓯᕕᖕᒥ ᓱᕐᓗ ᓴᓇᕝᕕᐅᓯᒪᓕᕇᕐᒪᑦ ᒥᑦᑕᕐᕕᖃᐅᑦᑎᐊᖅᖢᓂᓗ ᒥᕝᕕᖃᐅᑦᓯᐊᖅᖢᓂᓗ ᑭᓯᐊᓂ ᐅᔭᕋᖕᓂᐊᕐᕕᒃ 
ᓄᖃᖅᑎᑕᐅᓚᐅᕐᓂᖓᓄᑦ ᐱᔾᔪᑎᒋᓪᓗᒍ ᐊᒻᒪᓗ ᐅᓇᑕᖅᑐᒃᓴᐃᑦ ᑎᑭᖃᑦᑕᕐᐸᓪᓕᐊᓂᐊᖅᑎᓪᓗᒋᑦ ᑕᒪᓐᓇ 
ᑭᖑᕙᕆᐊᕈᑕᐅᓂᐊᑐᐃᓐᓇᕐᓂᐊᖅᑐᒃᓴᐅᔫᒐᓗᐊᖅ. 
 
ᓇᓂᓯᕕᒃ ᑖᓐᓇ ᐃᓱᒪᒋᔭᕋᑦᑕᐅᖅ ᑕᐃᒃᑯᐊ ᓴᓇᔭᐅᕙᒌᖅᓯᒪᔪᑦ ᐃᒡᓗᒐᓚᐃᑦ ᑭᓱᕈᓘᔭᐃᑦ ᑕᐃᑲᓃᓐᓂᖏᑦ 
ᐊᑐᖅᑕᐅᒍᓐᓇᕋᔭᕐᒪᑕ ᐅᓇᑕᖅᑐᒃᓴᓄᑦ ᐃᓕᓐᓂᐊᕆᐊᕐᕕᐅᑦᑎᐊᕐᓗᓂ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 
 
ᐹᓇᐹᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᒥᓂᔅᑐ ᑲᑎᒪᖃᑎᖃᕈᓐᓇᖃᔭᕐᐹ ᓇᓂᓯᕕᖕᒥ ᓱᕐᓗ 
ᐃᓕᓐᓂᐊᕕᐅᒍᓐᓇᕋᔭᖁᓪᓗᒍ ᐅᓇᑕᖅᑐᒃᓴᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃ, ᑕᐃᒪ ᑲᑎᒪᖃᑎᒋᔪᒪᒐᔭᖅᑕᕋ ᑖᓐᓇ ᑲᑎᒪᔨᐅᔪᖅ 
ᑕᒪᓐᓇ ᓇᓂᓯᕕᒃ ᐊᑐᖅᑕᐅᔪᓐᓇᓕᕋᔭᕐᒪᖔᑦ ᐅᓇᑕᖅᑐᒃᓴᓄᑦ ᐃᓕᓐᓂᐊᕐᕕᐅᓗᓂ ᑲᓇᑕᐅᑉ ᒐᕙᒪᒃᑯᖏᓪᓗ. 
 
ᑲᑎᒪᖃᑎᒋᓗᒋᑦ ᐅᓇᖅᑐᒃᓴᒃᑯᑦ ᒥᓂᔅᑕᖓ ᑲᑎᒪᖃᑎᒋᔪᒪᓯᒪᔭᕋ ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ 
Minister Finley ᐱᓇᓱᐊᕈᓯᐅᓂᐊᖅᑐᓂ ᖃᐃᔪᓂ, ᓱᕐᓗ ᑲᑎᒫᓂᒃᑯᑦᑕ ᑲᑎᒪᔭᖅᑐᖃᑎᒋᔪᓐᓇᕋᔭᖅᑕᕋ. 
 
ᐊᒻᒪᓗᑦᑕᐅᖅ ᑲᑎᒪᔨᐅᔪᖅ ᑲᑎᒪᖃᑎᒋᓗᒍᑦᑕᐅᖅ ᐅᓇᑕᖅᑐᒃᓴᖃᕈᓐᓇᕋᔭᕐᒪᖔᑦ ᑕᐅᕙᓂ ᓇᓂᓯᕕᖕᒥ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᑐᑐ. 
 
ᐊᐱᖅᑯᑦ 158 - 2(3): ᐸᕐᓇᐅᑎᑦ ᑐᓚᑦᑕᕐᕕᓐᓂ ᐱᓕᒻᒪᓴᐃᒍᑎᓄᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᐱᕆᒍᒪᑦᓯᐊᕋᒃᑯ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᖅ 
ᐊᐱᖅᓱᕐᓇᖅ ᐃᓱᓕᐊᓂᖕᓂᐊᓕᕇᕐᒥᖕᒪᑦ ᑕᓪᓕᒥᐅᓪᓗᓂᓗ. 
 
ᐅᖃᖅᑎ, ᑖᓐᓇ ᐊᐱᖅᑯᑎᒋᒍᒪᔭᕋ ᒥᓂᔅᑐᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᖃᐅᔨᒪᓗᒃᑖᕋᑦᑕ ᑕᒫᓂ ᐃᖃᓗᖕᓂ ᓱᕐᓗ 
ᑐᓚᒃᑕᕐᕕᖃᕐᓂᐊᓕᕐᒪᑦ ᐃᓕᓐᓂᐊᕐᕕᐅᒍᓐᓇᖅᖢᓂᓗ  

ᐅᓇᑕᖅᑐᒃᓴᓄᑦ ᑕᒪᓐᓇ ᐅᖃᐅᓯᕆᓯᒪᕙᖓ ᐅᓇᑕᖅᑐᒃᓴᓕᕆᔨᒃᑯᑦ ᐅᖃᖃᑎᒋᓪᓗᒋᑦ ᑖᓐᓇ ᖁᑦᑎᒃᑐᕐᒥᐅᑕᖅ 
ᐊᐱᖅᑯᑎᒋᔭᖏᓐᓂ ᒪᓕᒃᓴᕋᓱᑐᐃᓐᓇᖅᑐᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒥᒃ ᐱᓕᕆᐊᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃ, ᑕᒪᓐᓇ ᐅᖃᐅᓯᕆᖃᑎᒋᓯᒪᖏᑕᕋᓗᐊᕋ ᑕᒪᑐᒪ 
ᒥᒃᓵᓄᑦ ᐃᖃᓗᖕᓂ ᐃᓕᓐᓂᐊᕐᕕᐅᒍᓐᓇᕋᔭᕐᓂᖓ ᑖᓐᓇ ᑲᑎᒪᔨ ᖃᐅᔨᒪᔭᕋ ᑲᑎᒪᖃᑎᖃᖃᑦᑕᖅᓯᒪᖕᒪᑦ 
ᓄᓇᕗᒥᐅᑕᐅᔪᓂᒃ ᓱᕐᓗ ᑭᒡᒐᖅᑐᐃᑦᓯᐊᖅᓯᒪᓪᓗᓂᓗ ᑖᓐᓇᓗ ᐅᖃᐅᓯᕆᔭᐅᓚᐅᖅᖢᓂ Conservative-ᑯᒃ 
ᓂᕈᐊᖅᑕᐅᒐᓱᒃᑎᓪᓗᒋᑦ.  
 
ᑕᐃᒪ ᐱᕙᓪᓕᐊᓕᖅᑎᓪᓗᒋᑦ ᐃᓕᓐᓂᐊᖅᑎᑦᓯᕙᓪᓕᐊᓕᖅᑎᓪᓗᒋᑦ, ᓄᓇᕗᒥ ᓄᓇᕗᒥᐅᓂᒃ ᐃᖃᓗᖕᒥᐅᑕᓄᓪᓗ 
ᐃᑲᔪᕐᓂᖃᕈᓐᓇᕋᔭᕐᓂᖓᓄᓪᓗ ᐅᖃᐅᓯᕆᔪᓐᓇᖃᔭᖅᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐸᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃ, ᖁᔭᓐᓇᒦᕈᒪᔭᕋ ᑖᓐᓇ ᑭᐅᒡᒍᑎᖃᑦᓯᐊᕐᒪᑦ. 
 
ᐊᒻᒪᓗ ᐅᖃᕈᒪᓪᓗᖓ ᐃᒻᒪᖃ ᓂᕈᐊᖅᑕᐅᓚᐅᖅᑎᓪᓗᒋᑦ conservative-ᑯᒃ ᑐᖑᔪᖅᑐᒥᒃ ᐊᑐᖃᑦᑕᓕᕐᒪᑦ 
ᖁᖓᓯᕈᓯᕐᒥᑦ.  
 
>>ᐸᑦᑕᑐᖅᑐᑦ 
 
ᑖᓐᓇ ᐊᐱᖅᑯᑎᒋᒃᑲᓐᓂᕈᒪᔭᕋᑦᑕᐅᖅ ᑕᒪᒃᑯᐊ ᐅᒥᐊᑦ ᐃᖃᓗᒃᓯᐅᕈᑎᑦ ᐅᒥᐊᕐᔪᐊᑦ ᐱᔾᔪᑎᒋᓪᓗᒋ ᓯᓚᑦᑐᓴᕐᕕᒻᒥ 
ᐃᓕᓐᓂᐊᕈᑕᐅᔪᓐᓇᕋᔭᕐᒪᖔᑕ ᑕᐃᒪᓐᓇᐃᑦᑐᓂ ᐃᓕᓐᓂᐊᕈᑎᖃᕈᓐᓇᕋᔭᕐᒪᖔᑕ ᑕᕝᕙᓂ ᐃᑎᔪᒥ 
ᑐᓚᑦᑕᕐᕕᖃᓕᕐᐸᑕ ᐃᖃᓗᓐᓂ. ᖁᔭᓐᓇᒦᒃ, ᐅᖃᖅᑏ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓯᕗᓕᖅᑎ ᐅᖃᓪᓇᖃᑎᖃᖅᓯᒪᔫᒐᓗᐊᖅ 
ᐅᓇᑕᖅᑐᒃᓴᓕᕆᔨᒃᑯᓐᓂ ᒥᓂᔅᑕᖓᓐᓂ.  
 
ᑕᒪᒃᑯᐊ ᐃᓕᓐᓂᐊᕈᑕᐅᒐᔭᖅᑐᑦ ᐱᔾᔪᑎᒋᓪᓗᒋᑦ ᓱᓕᑦᑎᐊᖅᑐᖅ ᑲᑎᒪᔨᐅᔪᖅ ᑕᐃᒃᑯᐊ ᐃᖃᓗᓕᕆᔨᒃᑯᑦ 
ᐃᖃᓗᓕᕆᓂᕐᒧᑦ ᐃᓕᓐᓂᐊᖅᑎᑕᐅᓂᐊᕐᒪᑕ ᓯᓚᑦᑐᓴᕐᕕᒻ ᑖᒃᑯᐊᓗ ᐊᒥᓱᑦ ᐃᓕᓐᓂᐊᕈᒪᔪᒻᒪᕆᐅᓪᓗᑎ 
ᑕᐃᒪᐃᑦᑐᓂᑦ ᓲᕐᓗ ᐊᑐᕈᒪᒐᑦᑕ ᐃᓕᓐᓂᐊᕈᑕᐅᕙᔾᓕᐊᔪᓂᑦ ᖃᓄᐃᑦᑐᑐᐃᓐᓇᕐᓂᑦ ᐃᓕᓐᓂᐊᕈᑎᖃᖅᑐᓂᑦ. ᐄ, 
ᐄᖑᓇᔭᖅᑐᖅ ᑖᓐᓇ ᐊᐱᖅᑯᑎᖓᓄᑦ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᓂᑦ. ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔭᐅᓗᐊᕌᓗᖅᑰᖏᒻᒪᑦ ᑖᒃᑯᐊ ᐃᓚᒃᑲ ᓲᕐᓗ ᐊᓈᓇᒪ ᐃᓚᖏᑦ 
ᐊᑖᑕᑦᓯᐊᕋᓗ ᐊᖓᔪᖓᓗ ᓄᑲᖓᓗ ᑕᐃᒪᓐᓇ ᓲᕐᓗ ᐃᓛᒃ ᑎᑭᑎᑦᑎᖃᑦᑕᓚᐅᖅᓯᒪᒻᒪᑕ ᐱᖁᑎᒐᓇᓐᓂᑦ 
ᐅᒥᐊᕐᔪᐊᒃᑯᑦ. ᑕᐅᕙᓂ ᓂᐅᐸᐅᓐᓛᒥ ᑕᒫᓂᓗ ᒫᓐᑐᕆᐅᒥ.  
 
ᑖᓐᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ: ᑕᐃᒪᓐᓇ ᐃᓕᓐᓂᐊᖅᑎᑕᐅᔪᓐᓇᕐᐹᑦ ᐃᒪᓐᓇ ᐅᒥᐊᕐᔪᐊᒃᑯᑦ 
ᐊᔾᔭᖅᑐᐃᖃᑦᑕᕐᓂᐅᑉ ᒥᒃᓵᓄᑦ ᐅᒥᐊᕐᔪᐊᓕᕆᓂᕐᒧᑦ ᐃᓕᓐᓂᐊᕈᑎᖃᕈᓐᓇᕋᔭᖅᑲᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇ ᓄᓇᓕᐸᐅᔭᒃᑯᑦ ᐸᕐᓇᐅᑎᖃᖅᓯᒪᒻᒪᑕ 
ᐅᖃᖅᓯᒪᓪᓚᕆᖏᒃᑲᓗᐊᖅᑐᑎ ᑕᕝᕙᓂ ᑐᓚᑦᑕᕐᕕᒋᔭᐅᔪᖅ ᓲᕐᓗ ᐅᒥᐊᕐᔪᐊᓕᕆᓂᕐᒧᑦ ᐊᔾᔭᖅᑐᐃᓂᕐᒧᓪᓗ ᑕᒪᓐᓇ 
ᐃᓕᓐᓂᐊᕈᑎᒋᔭᐅᔪᓐᓇᕋᔭᕐᒪᖔᖅ.  
 
ᑭᓯᐊᓂ ᓲᕐᓗ ᐃᒥᐊᖅᔪᐊᓕᕆᔨᒃᑯᑕᖃᕆᐊᖃᕋᔭᖅᑐᖅ ᓇᓗᓇᖏᑦᑐᖅ ᓲᕐᓗ ᓂᐅᕋᐃᔩᑦ ᐊᒻᒪᓗᑦᑕᐅᖅ 
ᐅᓯᔭᐅᓂᐊᖅᑐᓂ ᐃᓕᐅᖅᑲᐃᔩᑦ ᐅᒥᐊᕐᔪᐊᒧᑦ. 
 
ᖃᓄᓪᓚᑦᑖᖅ ᐸᕐᓇᒍᑕᑎᖃᓗᐊᒪᖔᑕ ᖃᐅᔨᒪᓪᓚᕆᖏᒃᑲᓗᐊᖅᑐᖓ ᐸᕐᓇᒍᑎᒋᒋᐊᖃᕐᓂᐊᕋᑦᑎᒍ ᑕᒪᓐᓇ 
ᐃᓕᓐᓂᐊᕈᑎᒋᔭᐅᓂᐊᕐᐸᑦ ᓲᕐᓗ ᐆᑦᑑᑎᒋᓗᒍ ᐊᕐᕌᒍ ᐱᒋᐊᖅᑐᒥᓂᐅᕐᓂᕐᐸᑦ 2011-ᒥᓘᓐᓃᑦ ᒫᓐᓇᑲᐅᑎᒋ 
ᐃᓕᓐᓂᐊᑎᑦᑎᑲᐅᑎᒋᒋᐊᖃᕋᑦᑕ ᐃᖅᑲᓇᐃᔭᕈᓐᓇᕋᔭᕐᒪᑕ ᓄᓇᕗᒥᐅᑕᐅᔪᑦ ᑕᐃᒪᓐᓇ ᐅᒥᐊᕐᔪᐊᓕᕆᓂᕐᒧᑦ 
ᐃᓕᓐᓂᐊᖅᓯᒪᓗᑎ.  
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓐᓇᒦᖅᐸᕋ ᒥᓂᔅᑕ ᑭᐅᑦᑎᐊᕐᒪᑦ ᐊᐱᖅᑯᑎᓐᓂ. 
ᐊᒻᒪᓗᑦᑕᐅᖅ ᖁᖓᓯᕈᑎᖓ ᑐᖑᔪᖅᑐᑯᓗᒃ. 
 
ᐊᒻᒪᓗᑦᑕᐅᖅ ᓲᕐᓗ ᐃᒪᓐᓇ ᐊᔾᔨᒌᑦᑐᓂ ᐱᖃᕐᒪᑦ ᐊᑐᕐᒪᓂ ᑕᒪᓐᓇ ᐃᓕᓐᓂᐊᑐᐃᓐᓇᕆᐊᖃᕐᓂᖏᓐᓄᑦ 
ᒫᓐᓇᑲᐅᑎᒋᓪᓗ ᐃᓕᓐᓂᐊᕆᐊᖃᕐᓂᖏᓐᓄᑦ. ᑐᓴᖅᑎᒍᓐᓇᕐᐹᒍᑦ ᖃᖓ ᐃᓕᓐᓂᐊᖅᑐᓕᕆᔨᒃᑯᑦ ᐊᓯᖏᓪᓘᓐᓃᑦ 
ᓄᓇᕗᒻᒥ ᓯᓚᑦᑐᕐᓴᕐᕝᓕᕆᔨᒃᑯᑦ ᕿᒥᕈᒐᔭᕐᒪᖔᑕ ᑕᒪᓐᓇ ᐃᓕᓐᓂᐊᕈᑕᐅᒐᔭᖅᑐᑦ ᐱᕙᓪᓕᐊᑎᑕᐅᒐᔭᕐᓂᖓᓄᑦ 
ᓄᓇᕗᒻᒥᐅᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ. ᐄ, ᑕᐃᒪ ᑖᒃᑯᐊ ᖁᔭᓐᓇᒦᕐᐸᕋ ᖁᖓᓯᕈᓯᕋ 
ᐱᐅᒋᖃᑦᑕᕐᒪᐅᒃ ᐊᒻᒪᓗᑦᑕᐅᖅ ᐊᓐᓄᕌᕆᔭᒃᑲ ᑐᖑᔪᖅᑑᒻᒪᑕ ᓄᓇᕗᒻᒥᐅᑕᐅᔪᒥ  

ᓴᐃᒻᒪᑎᖃᕋᓗᐊᖅᑎᓪᓗᑕ ᓱᒃᑯᐊᓗᖃᖅᑰᓕᕐᒪᑦ ᐅᕙᓐᓂ ᒥᔅᑕ ᑐᑐ, ᓱᒃᑯᐊᓗᒋᔭᐅᒍᒪᖏᑦᑐᖓᓗ ᒥᔅᑕ ᑐᑐᒧᑦ.  
 
ᐄ, ᑕᐃᒪ ᖃᐅᔨᑐᐊᕈᑦᑕ ᐃᓕᓐᓂᐊᕈᑎᒋᔭᐅᔪᓐᓇᕋᔭᖅᑐᓂᑦ ᐃᓕᓐᓂᐊᕐᕈᑎᒋᔭᐅᕙᓪᓕᐊᓂᐊᖅᑐᓂᒃ 
ᐅᓇᑕᖅᑐᒃᓴᓕᕆᔨᒃᑯᓐ ᑕᐃᒪ ᐅᖃᐅᓯᕆᒍᓐᓇᕋᔭᖅᑕᕗᓐ, ᖃᐅᔨᓴᕈᓐᓇᕋᔭᖅᑕᕗᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᓯᒃᑯᓐ ᐊᐱᖅᓱᕐᓇᖅ ᐃᓱᓕᒻᒪᓐ. ᕿᓚᕝᕙᖅ. 
 
ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᐊᖏᖅᑕᐅᔪᒪᒐᓗᐊᖅᑐᖓ ᓇᒻᒪ 5-ᒧᑦ 
ᐅᑎᕈᒪᓪᓗᖓ.  
 
ᐅᖃᖅᑎ: ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 5, ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ 
ᐅᑎᕈᒪᔪᖃᒻᒪᑦ ᐋᒡᒑᖅᑐᖃᑉᐸ. ᕿᓚᕝᕙᖅ. 
 

ᐅᑎᕐᓂᖅ ᑲᑎᒪᔾᔪᑎᔅᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑏ, ᐃᓕᓴᖅᓯᔪᒪᓪᓗᖓ ᐅᓪᓗᒥ 
ᑕᕝᕙᓃᖃᑎᒋᕙᕗᓐ ᒪᓕᒐᓕᐅᖅᕕᐅᑉ ᐃᓗᐊᓂ. ᑖᓐᓇ ᐸᖕᓂᖅᑑᒥᐅᑕᐅᖃᑎᒐ ᐊᒻᒪᓗ ᒪᐃᔭᒋᔭᕗᓐ ᐸᖕᓂᖅᑑᒥ, 
ᒪᓇᓯ ᐃᕕᒃ, ᓂᑯᕕᑲᐃᓐᓇᖁᔭᕋ ᐃᓕᑕᕆᔭᐅᓂᐊᖓᓐ ᑕᕝᕙᓂ ᐳᓛᖅᑎᒋᔭᕗᓐ ᐅᓪᓗᒥ.  
 
>>ᐸᑦᑕᑐᑦᑐᑦ 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᖅᕕᒻᒧᓐ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᐊᒻᒪᑦᑕᐅᖅ ᐃᓕᓴᖅᓯᒃᑲᓐᓂᕈᒪᒻᒥᒐᒪ ᑖᓐᓇ ᓄᓇᑦᑎᓐᓂ ᐃᑲᔪᖅᑐᒻᒪᕆᐅᖃᑦᑕᕐᒪᑦ 
ᐃᓕᓴᐃᔨᐅᓪᓗᓂᓗ ᐊᒻᒪᓗ ᐃᑲᔪᖅᑎᒋᒻᒪᕆᒃᐸᒃᖢᒍ ᑖᓐᓇ ᐃᓄᒃᑎᑐᑦ ᑕᐱᒫᖅᑕᕋ, ᑕᐱᕋ, ᑖᓐᓇᓗ KIA-ᑯᓐᓄᑦ 
ᑲᑎᒪᔭᖅᑐᖅᓯᒪᓪᓗᓂ ᒫᓐᓇᐅᔪᖅ. ᐃᓕᓴᕆᔪᒪᔭᕋ ᐱᐅᔪᖅ ᐃᓄᒍᖅ. ᑖᓐᓇ ᐃᓕᓴᕆᔪᒪᔭᕋ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᑎᓐᓄᑦ ᐅᑎᕐᓗᑕ, ᓈᓴᐅᑎᖓ 7. ᑎᑎᖅᑲᑎᒍᑦ ᐊᐱᖅᑯᑏᓐ. ᑲᑎᒪᔾᔪᑎᒃᓴᖅ 8. 
ᑲᑎᒪᔾᔪᑎᒃᓴᖅ 9. ᑭᐅᔾᔪᑎᑦ ᒪᑐᐃᖅᓯᓂᕐᒧᓐ ᐅᖃᐅᓯᓐᖓᐅᑕᐅᓚᐅᖅᑐᓄᑦ. ᓇᑦᑎᖅ. 
 

ᑲᑎᒪᔾᔪᑎᒃᓴᖅ 9: ᑭᐅᔾᔪᑎᑦ ᒪᑐᐃᕈᑎᒧᑦ 
 
ᑭᐅᔾᔪᑎᒃ ᒪᑐᐃᕈᑎᒧᑦ 01 – 2(3): ᐸᑎᖅ ᓇᑦᑎᖅ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑯᑦ) ᐅᖃᖅᑏ (ᑐᓵᔨᒃᑯᑦ ᐃᓱᓕᑉᐳᖅ) ᐱᓕᕆᐊᕆᓂᐊᕋᒃᑯ, ᓴᔪᒍᓱᒃᑐᐹᓘᒐᒪ, 
ᕿᓄᖓᓵᕐᓂᐊᖅᐳᓐ ᑲᑎᒪᔨᐅᖃᑎᒃᑲ.  
 
(ᑐᓵᔨᒃᑯᑦ) ᐅᖃᖅᑏ, ᐃᒃᓯᕙᐅᑕᕆᔭᐅᓯᒪᓪᓗᖓ ᐃᓕᓐᓂᐊᖅᑐᓕᕆᔨᕐᔪᐊᑯᓐᓄᓐ ᐃᓱᒪᐃᓐᓇᐅᔭᖅᑐᖓ ᓱᒻᒪ 
ᓄᓇᕗᑦ ᒐᕙᒪᒃᑯᖏᓐ ᓄᖑᑦᑎᑦᑎᔪᒪᓚᐅᖅᓯᒪᒻᒪᖔᖅ ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓂᑦ ᑭᕙᓪᓕᕐᒥ.  

ᐃᓱᒪᓕᐊᕆᔭᐅᔭᕆᐊᓖᓐ ᐃᓕᓐᓂᐊᕐᓂᓕᕆᓂᐅᑉ ᒥᒃᓵᓄᑦ ᑐᕌᖓᔪᑦ ᑕᖅᑲᒃᑯᓄᓐᖓᖅᑕᐅᕙᒍᓐᓃᕐᒪᑕ ᐃᓄᐃᓪᓗ 
ᖃᐅᔨᒋᐊᖅᕕᐅᔪᓐᓇᐃᓕᓪᓗᑎᒃ. ᑕᐃᒃᑯᐊ ᓯᕗᓕᖅᑎᒋᔭᐅᖃᑦᑕᓚᐅᖅᓯᒪᔪᓐ ᐅᖃᓚᐅᖅᓯᒪᒻᒪᑕ ᑕᐃᒃᑯᓂᖓ 
ᒪᑐᓯᔪᒪᓕᖅᖢᑎᒃ ᑭᒻᒥᕈᒻᒥ ᓴᓂᖅᕙᒃᓯᒪᓪᓗᑎᒃ ᑲᑎᒪᓚᐅᖅᑎᓪᓗᒋᓐ.  
 
ᑐᓴᕆᐅᓚᐅᖅᓯᒪᔪᖓ ᓈᓚᐅᑎᒃᑯᑦ ᑕᐃᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᓐ ᐊᒻᒪᓗ ᐃᓕᓐᓂᐊᖅᑐᓕᕆᔨᒻᒪᕇᓐ 
ᓄᖑᑎᑕᐅᓛᕐᓂᐊᕐᓕᕐᓂᖏᓐᓂᒃ. ᐃᓚᖏᑦ ᑕᐸᐃᓚᐅᖅᓯᒪᔪᑦ ᑕᐃᒪᐃᑦᑐᒥᓂᒃ ᑐᓵᒐᒥᒃ, ᑐᓴᖅᑎᑕᐅᒐᒥᒃ.  
 
ᐊᒻᒪᓗ ᖃᐅᔨᒪᓚᐅᖅᖢᑕ ᑕᐃᒃᑯᐊ ᐊᒃᑐᐃᓂᖃᖏᑦᑐᑎᒃ ᑎᒥᓐᖑᖅᑎᑕᐅᓯᒪᓚᐅᖅᓯᒪᒻᒪᑕ ᐊᒻᒪᓗ 
ᕿᒥᕐᕈᓇᒃᑕᐅᒐᒥᒃ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒻᒪᕆᒃᑯᓐ ᐃᓱᒪᓕᐅᓚᐅᖅᓯᒪᔪᑦ ᑕᐃᒃᑯᐊ ᖃᖓᑦᑕᐅᑎᖏᓐ, 
ᓂᕆᔾᔪᑎᖏᓐ ᑮᓇᐅᔭᖅᑐᕈᑎᖏᓐ ᐊᑭᑐᓗᐊᕐᓂᖏᓐᓄᒡᒎᖅ. ᐃᓕᓐᓂᐊᖅᑐᓕᕆᔨᒻᒪᕆᒃᑯᓐ 
ᓄᖑᑎᑕᐅᔪᒪᓕᓚᐅᖅᓯᒪᒻᒪᑕ.  
 
ᐅᖃᓚᐅᕆᓪᓗᑎᓪᓗ ᑮᓇᐅᔭᓂᒃ ᐊᑐᓐᖏᓂᖅᓴᐅᓂᐊᖅᓯᒪᓪᓗᑎᒃ ᑕᐃᒃᑯᐊ ᓄᖑᑎᑕᐅᑉᐸᑕ. 
ᕿᒥᕐᕈᓇᑦᑎᐊᑲᓐᓂᓗᐊᓚᐅᖅᑑᒐᓗᐊᑦ ᖃᓄᐃᓕᐅᖅᑐᖃᓚᐅᕐᒪᖔᑕ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ.  
ᐃᓕᓐᓂᐊᖅᑐᓕᕆᔨᒻᒪᕇᓐ ᓴᖅᑭᔮᖅᑎᓪᓗᒋᓐ ᐊᑕᓂᖃᓪᓚᕆᓚᐅᖅᑐᓐ, ᐃᓱᒪᓕᐅᖅᑎᒋᔭᐅᓪᓗᑎᓪᓗ 
ᐃᓕᓐᓂᐊᖅᑐᓕᕆᓂᐅᑉ ᒥᒃᓵᓄᑦ.  
 
ᑕᐃᒪ ᓄᖑᑎᑕᐅᓚᐅᕋᒥᒃ ᐃᓕᓐᓂᐊᕐᓂᓕᕆᓂᖅ ᐱᐅᓂᖅᓴᐅᓕᕐᓂᐊᕋᓱᒋᓚᐅᖅᓯᒪᔪᓐ ᐊᐅᓚᑦᑎᔨᐅᓕᕐᓗᑎᒃ 
ᑖᒃᑯᐊ ᓂᕈᐊᖅᑕᐅᓯᒪᔪᓐ. 
 
ᐅᖃᖅᑏ, ᒪᓕᒐᓕᐅᖅᑏᑦ ᐱᒻᒪᕆᐅᔪᓂᒃ ᐱᓕᕆᐊᖃᕐᒪᑕ ᐃᓕᓐᓂᐊᕐᕕᓕᕆᑐᐃᓐᓇᕐᓂᕐᒧᑦ ᓵᙵᔭᕆᐊᖃᖏᒻᒪᑕ 
ᐅᕙᓘᓐᓃᑦ ᒪᑯᐊ ᖁᒡᓗᒋᐊᓂᒃ ᐃᓱᒪᓗᒋᔭᖃᕆᐊᖃᖁᖏᒻᒪᑕ. 
 
ᑕᐃᒪ ᒪᓕᒐᓕᐅᖅᑎᐅᓪᓗᑕ ᐃᖅᑲᓇᐃᔮᖃᒃᑲᓐᓂᖅᑐᒍ ᖄᒃᑲᓐᓂᐊᒍᑦ ᑕᐃᒪᐃᑦᑐᓕᕆᓂᕐᒥᒃ 
ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐱᑕᖃᕈᓐᓃᕐᒪᑕ.  
 
ᐃᓱᒪᓕᐅᕆᖃᑦᑕᕆᐊᖃᓕᖅᖢᑕ ᐱᓕᒻᒪᒃᓴᕕᖕᒥ ᐃᓕᓐᓂᐊᕐᕕᖕᒥ ᓴᓇᔨᓪᓚᕆᖕᓄᑦ ᑐᕌᖓᔪᓂᒃ 
ᐱᑕᖃᕆᐊᖃᓕᕐᒪᖔᑦ ᐃᑲᔫᑎᓕᓪᓚᕆᐊᓘᒐᓗᐊᖅ ᓯᐊᒻᒪᒃᑎᕆᓂᖅ ᑭᓯᐊᓂ ᑲᖏᖅᖠᓂᖅ ᑕᐃᓐᓇ 
ᑕᐃᑲᓃᓐᓂᐊᕐᐸᑦ ᐊᓯᖏᑦᑕᐅᖅ ᓯᐊᒻᒪᒃᑎᕐᕕᐅᔭᕆᐊᖃᖅᑐᑦ ᓱᕐᓗ ᓴᓪᓖᑦ ᑐᐊᐸᖃᑦᑎᐊᖅᖢᑎᒃ. 
ᐅᖁᒪᐃᑦᑐᖅᓯᐅᑎᓂᒃ ᐃᖅᑲᓇᐃᔭᐅᑎᓂᒃ ᐱᖃᐅᖅᑎᓪᓗᖏᑦ ᑕᐃᑲᓂ 
ᐃᓕᓐᓂᐊᕐᕕᑦᑎᐊᕙᕐᔪᐊᒻᒪᕆᐊᓘᔪᓐᓇᖅᑐᖅ.  
 
ᒪᓕᒐᓕᐅᖅᑎᐅᓪᓗᑕ ᑕᒪᒃᑯᓂᖓ ᐱᕐᔪᐊᓂᒃ ᑕᑯᓐᓇᖃᑦᑕᕆᐊᖃᖅᑐᒍᑦ ᐊᒻᒪᓗ ᐋᖅᑭᒃᓱᐃᑦᑎᐊᕐᓗᑕ 
ᐃᓚᐃᓐᓈᕆᖏᓪᓗᒋᑦ ᒪᑯᐊ ᓄᓇᓖᑦ ᒥᑭᔫᒐᓗᐊᖅᐸᑕ ᐊᖏᔫᒐᓗᐊᖅᐸᑕᓘᓐᓃᑦ.  
 
ᓵᙵᓂᖅᓴᐅᔭᕆᐊᖃᖅᑐᒍᑦ ᑖᒃᑯᓂᖓ ᐊᐅᓚᔾᔪᑐᐃᓐᓇᕐᓄᑦ ᓵᙵᖏᓪᓗᒋᑦ.  

ᑕᒪᒃᑯᐊ ᐱᓇᓱᐊᖅᑕᕗᑦ ᑕᑯᓗᑎᒃᑯᓐ ᒪᓕᒐᓕᐅᖅᑎᐅᓪᓗᑕ ᑕᖅᑲᒃᑯᓄᖓ ᐅᖃᖅᓯᒪᔪᒍᑦ ᐊᖏᖅᓯᒪᓂᑦᑎᓐᓂᒃ. 
ᓄᑖᓂᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᕐᒥᒃ ᓴᖅᑮᓂᐊᕐᓂᕐᒥᒃ ᓄᓇᕗᒥ ᓴᓇᓯᒪᔪᒥᒃ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᕐᔪᐊᖅᑕᖃᕆᐊᓖᑦ ᐱᑕᖃᖅᐸᓪᓗ ᓵᙵᓂᖅᓴᐅᔪᒪᒍᑦ ᑭᒃᑯᑦ ᐊᐅᓚᑦᓯᔨᓪᓚᕆᐅᖕᒪᖓᑦ. 
 
ᑕᐃᒃᑯᐊ ᐃᓕᓐᓂᐊᖅᑎᖁᑎᓖᑦ ᐊᖓᔪᖃᐅᑎᒋᔭᐅᖔᕆᐊᖃᕐᒪᑕ. ᓄᓇᓖᓪᓗ ᐊᐅᓚᑦᑎᓂᖅᓴᐅᓕᖅᐸᑕ 
ᐱᐅᓂᖅᓴᐅᓕᕐᓂᐊᖅᑐᑦ ᐃᓕᓐᓂᐊᕐᕖᑦ. ᑕᐃᒪᓐᓇᓗ ᐊᓯᔾᔨᖅᐸᑦ ᓄᓇᕗᒻᒥᐅᑕᐃᑦ ᓇᖕᒥᓂᖃᖅᑯᔨᓂᖅᓴᐅᓕᕋᔭᖅᑐᑦ 
ᐃᓕᓐᓂᐊᕐᕕᖕᓂ. 
 
ᐅᕙᒍᓪᓗ ᒪᓕᒐᓕᐅᖅᑎᐅᔪᒍᑦ ᐊᑐᐊᒐᓕᕆᔭᕆᐊᖃᖏᑦᑐᒍᑦ ᐱᓕᕆᔭᕆᐊᖃᖏᑦᑐᒍᓪᓗ ᒪᕐᕈᐃᓂᒃ ᐅᖃᐅᓰᖕᓂᒃ 
ᐊᑐᕐᓗᑎᒃ ᐃᓕᓐᓂᐊᕐᑐᓕᕆᓇᔭᕐᒪᖔᑦ ᑕᐃᒪᐃᑦᑐᓕᐅᖅᓯᒪᒐᑦᑕ. 
 
ᑕᐃᒃᑯᐊ ᐱᔪᓐᓇᕐᓂᖅᑖᖅᑎᒃᑲᓐᓂᕆᐊᖃᖅᑕᕗᑦ ᓂᕈᐊᖅᑕᐅᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔩᑦ 
ᐊᕕᒃᑐᖅᓯᒪᔪᓃᓪᓗᑎᒃ. ᑕᐃᒃᑯᐊ ᐊᒃᑯᓂᖓ ᐊᐅᓚᑦᑎᓕᖅᐸᑕ ᐊᒃᓱᐊᓗᒃ ᐱᐅᓯᕚᓪᓕᕋᔭᖅᑐᖅ ᐊᕕᒃᑐᖅᓯᒪᔪᓂ 
ᑕᒫᓂ ᓄᓇᕗᑦ ᐃᓗᐊᓂ.  
 
ᐅᖃᖅᑎ, ᑭᕙᓪᓕᕐᒥ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐅᕙᖓᓕ ᑕᑯᓚᐅᖅᑕᒃᑯᑦ ᐊᒃᓱᐊᓗᒃ ᐱᐅᓚᐅᖅᑐᖅ 
ᐅᐱᒋᔭᐅᔪᓪᓗ ᐃᓄᐃᑦ ᑕᐃᑯᖓ ᐃᓕᔭᐅᓯᒪᓪᓗᑎᒃ ᐅᖃᖅᑎ, ᐊᑕᐅᓯᑯᓗᖕᒥ ᑭᕙᓪᓕᕐᒥ ᐊᐅᓚᑦᑎᔨᖃᓕᖅᑐᒍᑦ 7-
ᒐᓗᐊᕐᒪᑕ ᓄᓇᓖᑦ ᑕᐃᒪᓐᓇᐅᔭᕆᐊᖃᖏᑦᑐᖅ. ᐊᒻᒪᓗ ᐊᑕᐅᓯᐊᕐᓇᓂ ᑖᓐᓇ ᐃᓕᓐᓂᐊᖅᑐᕆᔨᒃᑯᑦ 
ᑲᑎᒪᔨᖏᓐᓃᖃᑦᑕᖅᓯᒪᔪᖅ ᖃᐅᔨᒪᑦᑎᐊᖅᖢᓂᓗ ᐃᓕᓐᓂᐊᕐᓂᓕᕆᓂᖅ ᖃᓄᐃᑦᑑᖕᒪᖔᑦ ᑕᐃᒪ ᓄᓇᕗᑦ 
ᒐᕙᒪᒃᑯᖏᓐᓄᑦ ᐊᓂᑎᑕᐅᒐᒥ, ᑕᐃᒪ ᑭᓱᓕᒫᑦᑎᐊᓂᒃ ᐊᖅᓵᖅᑕᐅᓚᐅᖅᓯᒪᔪᑦ 
ᐃᖅᑲᓇᐃᔭᒃᓴᖅᓯᐅᕈᓐᓇᐃᓪᓕᓪᓗᑎᒃ ᐃᓕᓐᓂᐊᖅᑎᑦᑎᔪᓐᓇᐃᓪᓕᓪᓗᑎᒃ ᐃᓕᓐᓂᐊᕈᑎᒃᓴᓄᑦ ᑐᕌᒐᔪᓂᒃ 
ᐊᑐᐊᒐᓕᕆᔪᓐᓃᖅᖢᑎᒃ ᒪᓕᒐᓕᕆᔪᓐᓃᖅᖢᑎᒃ ᖃᐅᔨᓴᐃᔪᓐᓃᖅᖢᑎᒡᓗ ᐃᖅᑲᓇᐃᔭᖅᑎᓂᒃ. ᑕᐃᒪ 
ᐊᑕᐅᓯᑯᓗᖕᒥ ᐃᓄᖕᒥ ᐱᑕᖃᓕᖅᑐᖅ, ᓵᑕᒃᑕᐅᔪᖅ. 
 
ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐃᓕᓐᓂᐊᕐᕖᑦ ᐊᐅᓚᔾᔪᑎᖏᓐᓂᒃ ᑲᒪᔨᐅᓚᐅᖅᓯᒪᔪᑦ ᐊᒻᒪᓗ 
ᕿᑐᕐᖏᐅᖅᑎᑦᑎᔪᓐᓇᖅᖢᑎᒃ ᑮᓇᐅᔭᓕᐊᒥᖕᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᐊᑐᕋᔭᖅᑐᓂᒃ, ᑖᒃᑯᐊ 
ᐃᓕᓐᓂᐊᖅᑐᓕᕆᔨᒻᒪᕇᑦ ᐊᑐᖃᑦᑕᓚᐅᖅᓯᒪᔪᑦ ᐃᓕᓴᐃᔩᑦ ᐃᓕᓐᓂᐊᖃᑦᑕᕈᓐᓇᕐᓂᐊᕐᒪᑕ ᐊᒻᒪᓗ 
ᐅᖃᖃᑎᖃᖃᑦᑕᖅᖢᓂᑎᒃ ᐃᓕᓴᐃᔨᓂᒃ ᐃᖅᑲᓇᐃᔭᖃᖃᑎᖃᖃᑦᑕᖅᖢᑎᒃ. 
 
ᐃᑲᔪᖅᑎᒋᔭᐅᖃᑦᑕᖅᖢᑎᒡᓗ ᐃᓕᓐᓂᐊᕈᑎᒃᓴᓕᐅᖅᑎᓪᓗᒋᑦ ᐅᐱᕐᖔᒃᑯᓪᓗ ᖃᓄᐃᓕᐅᖃᑦᑕᕐᓂᐊᕐᒪᖔᑦ 
ᐊᐅᓪᓚᐅᔾᔭᐅᖃᑦᑕᕐᓂᐊᕐᒪᖔᓪᓗ ᑐᓴᐅᒪᓪᓗᖓᓗ ᕿᑭᖅᑖᓗᖕᒥ ᕿᑎᕐᒥᐅᓂᓪᓗ ᑕᐃᒪᐃᒻᒥᔪᖅ, 
ᐃᓕᓐᓂᐊᖅᑐᓕᕆᔨᒻᒪᕇᑦ ᓴᖅᑭᒃᑲᓐᓂᕆᐊᓖᑦ ᑭᓯᐊᓂ ᐅᓄᐊᖏᓐᓇᖅ ᐱᔪᓐᓇᔾᔮᖏᑦᑐᑦ 
ᐃᓕᓐᓂᐊᖅᑎᑕᐅᔭᕆᐊᖃᕐᓂᐊᕐᒪᑕ ᑕᐃᒃᑯᐊ ᐃᖏᓐᓂᐊᖅᑐᑦ ᑐᑭᓯᐊᒪᑦᑎᐊᕐᓗᑎᒃ ᐃᓱᒪᓕᐅᖃᑦᑕᕈᓐᓇᕐᓂᐊᕐᒪᑕ 
ᐊᒻᒪᓗ ᖃᓄᖅ ᐃᖅᑲᓇᐃᔭᖃᑎᖃᖃᑦᑕᕆᐊᖃᕐᓂᐊᕐᒪᖔᑦ ᒥᓂᔅᑕᒥᒃ.  

ᑮᓇᐅᔭᓂᒃ ᐊᐅᓚᑦᑎᔨᐅᒐᔭᖅᑐᑦ ᒐᕙᒪᒃᑯᓪᓗ ᐱᖁᔭᕐᔪᐊᖏᑦ ᐊᑐᐊᒐᖏᑦ ᒪᓕᒐᖏᓪᓗ ᒪᓕᓪᓗᒋᑦ 
ᐃᓕᓐᓂᐊᕐᑐᓕᕆᔨᒻᒪᕆᒃᑯᑦ ᐋᔩᖃᑎᒌᓐᓂᒃᑰᕐᓗᑎᒃ ᐊᑐᕈᒫᕐᓂᐊᕐᑐᖁᑎᒥᓐᓂᒃ ᐱᖃᑦᑕᕋᔭᕐᑐᖅ ᐅᖃᖃᑎᒋᓗᓂᔾᔪᒃ 
ᑖᓐᓇ ᒥᓂᔅᑕᕆᔭᐅᔪᖅ ᑎᒃᑯᐊᕐᑕᐅᖃᑦᑕᕋᒥᒃ ᒥᓂᔅᑕᒧᑦ. ᑕᐃᒪᐃᒃᑑᓂᖓᓄᑦ ᑕᕝᕗᖓ ᒥᓂᔅᑕᒧᑦ 
ᐅᓂᒃᑳᖅᑕᐅᒋᐊᓖᑦ.  
 
ᖁᓕᑦ ᐊᕐᕋᒍᑦ ᑕᐃᒃᑯᐊ ᐱᓕᒻᒪᒃᓴᓚᐅᕐᓯᒪᒻᒪᑕ ᐃᓕᓐᓂᐊᕐᑐᓕᕆᔨᒻᒪᕆᒃᑯᑦ, ᐊᒻᒪᓗ ᐊᔪᕈᓐᓃᑦᓯᐊᕋᓗᐊᕐᑎᓪᓗᒋᑦ 
ᓄᖑᑎᑕᐅᓪᓗᑎᒃ 1999ᖑᑎᓪᓗᒍ. ᑕᐃᒃᑯᐊ ᑲᑎᒪᔩᑦ ᐊᒻᒪᓗ ᐃᒃᓯᕙᐅᑕᖏᑦ ᐊᒃᓱᐊᓗᒃ ᐱᓕᒻᒪᓚᐅᕐᓯᒪᔪᓐ. 
ᑕᐃᒪᓕ ᓄᖑᑎᑕᐅᑲᓪᓚᒃᑲᒥᒃ ᑭᓲᔪᓐᓃᓚᐅᕐᓯᒪᔪᑦ. 
 
ᖃᐅᔨᒪᓪᓗᖓᓗ ᑖᒃᑯᐊ ᐃᓕᓐᓂᐊᕐᑐᓕᕆᔨᒻᒪᕆᒃᑯᑦ ᐅᐱᒋᔭᐅᒻᒪᕆᓚᐅᕐᓯᒪᔪᑦ ᐃᓕᓴᐃᔨᓄᑦ 
ᑕᐃᑲᓃᖃᑕᐅᓚᐅᕐᓯᒪᒐᒪ ᑕᒪᑐᒥᖓ ᖃᐅᔨᒪᔪᖓ. ᑭᓯᐊᓂ ᒥᓂᔅᑕᒧᑦ ᐱᐅᒋᔭᐅᓐᖏᓚᐅᓐᖏᑦᑐᑦ 
ᓂᕈᐊᕐᑕᐅᓯᒪᔪᓄᓪᓗ ᑐᒃᓯᕋᒃᑲᐅᓗᐊᕐᓂᖏᑦ ᐱᔾᔪᑎᒋᓪᓗᒋᑦ ᐊᒻᒪᓗ ᑮᓇᐅᔭᓂᒃ ᑐᒃᓯᕋᖃᑦᑕᓗᐊᕐᓂᖏᓐᓄᑦ. ᑖᒃᑯᐊ 
ᓄᑖᑦ ᒐᕙᒪᐃᑦ ᑮᓇᐅᔭᖃᕐᑎᑦᑎᔪᓐᓇᐃᓕᒐᒥᒃ ᑕᐃᒪᓐᓇ ᐊᒃᑎᒋᔪᓂᒃ ᑲᑎᒪᔩᑦ ᓄᖑᑎᑕᐅᓚᐅᕐᓯᒪᔪᑦ 
ᐃᒥᒃᑰᕐᑑᒐᓗᐊᑦ ᐊᒃᓱᕉᑎᖃᑦᓯᐊᕐᑐᑎᓪᓗ ᐊᖏᖅᓯᒪᑦᓯᐊᕐᑐᑎᓪᓗ ᐱᓕᕆᐊᒃᓴᒥᓐᓂᒃ. ᐃᓚᖏᑦ ᐃᒻᒪᖃ 
ᓴᓐᖏᓗᐊᕆᔭᐅᓕᕋᒥᖃᐃ, ᑭᓯᐊᓂ ᒪᓕᒐᓕᐅᕐᑎᓄᑦ ᖃᑦᓯᑖᓚᑖᕐᓂᐊᕐᒪᖔᑦ ᐊᖏᖅᑕᐅᓲᑦ.  
 
ᑮᓇᐅᔭᑭᑦᑐᑯᓘᓚᐅᕐᓯᒪᔪᓂᒃᑯᐊ ᒪᑯᓄᖓ ᖃᖓᑦᑕᐅᑎᓄᑦ ᐱᓗᐊᓐᖑᐊᓚᐅᕐᑐᑦ. ᓄᓇᕗᑦ ᒐᕙᒪᒃᑯᓪᓗ ᒫᓐᓇ 
ᐃᖏᕐᕋᔭᒃᑐᕐᔪᐊᒻᒪᕆᐊᓘᓪᓗᑎᒃ. ᒥᑭᑦᑐᑯᓘᓚᐅᕐᓯᒪᔪᑦ ᑮᓇᐅᔭᑦ ᐅᓄᓐᖏᑦᑑᒐᓗᐊᕐᑎᓪᓗᒋᑦ. ᑕᐃᒃᑯᐊ ᑮᓇᐅᔭᑦ 
ᐊᑐᓚᐅᕐᓯᒪᔪᑦ ᑕᒪᒃᑯᓄᖓ ᐃᓕᓴᐃᔩᑦ ᑮᓇᐅᔾᔭᒃᓵᖏᓐᓄᑦ ᐃᖅᑲᓇᐃᔭᕐᑎᓄᓪᓗ. 
 
ᐃᓕᓐᓂᐊᕐᑐᓕᕆᔨᒻᒪᕆᒃᑯᓃᖃᑕᐅᑎᓪᓗᖓ ᑕᐃᒃᑯᐊ ᐃᓕᓐᓂᐊᕐᑐᓕᕆᔨᒻᒪᕇᑦ ᐊᒃᓱᐊᓗᒃ ᐊᑑᑎᖃᓚᐅᕐᑐᑦ ᐊᒻᒪᓗ 
ᓄᓇᓕᓐᓂᒃ ᑭᓐᖒᒪᔭᐅᔪᑦ ᑕᒪᒃᑯᐊ ᐊᒃᓱᕉᑎᒋᔭᐅᓪᓗᑎᒃ ᓴᖅᑭᑕᐅᓇᓱᐊᖃᑦᑕᓚᐅᕐᓯᒪᔪᑦ ᑕᒪᒃᑯᓄᖓ 
ᓯᕗᓪᓕᐅᔾᔭᐅᓯᒪᔪᓪᓗ ᑲᒪᒋᔭᐅᓪᓗᑎᒃ. ᐅᓄᕐᑐᑦ ᐊᕕᒃᑐᖅᓯᒪᔪᓂ ᐃᓚᐅᓚᐅᕐᓯᒪᔪᑦ ᐊᒻᒪᓗ ᐃᓕᒃᑲᓐᓂᕈᒪᔪᒃᓴᐅᑦ 
ᓴᖅᑭᑕᐅᒃᑲᓐᓂᕐᐸᑕ ᐃᓕᓐᓂᐊᕐᑐᓕᕆᔨᒻᒪᕆᒃᑯᑦ ᐱᓕᒻᒪᒃᓯᒪᑦᓯᐊᕐᒪᑕ. 
 
ᐊᒻᒪᓗ ᒪᓕᒐᓕᐅᕐᑎᐅᖃᑎᒃᑲ ᖃᐅᔨᒪᔪᒃᓴᐅᕗᑦ ᐃᓕᓐᓂᐊᕐᑐᓕᕆᓂᕐᒎᖅ ᓄᑖᖑᓐᖏᒻᒪᑦ ᓴᖅᑭᑕᐅᓚᐅᕐᓯᒪᔪᖅ 
ᓄᓇᑦᓯᐊᑉ ᒐᕙᒪᒃᑯᖏᓐᓃᓱᖓᕐᑎᓪᓗᑕ 1980ᓂ. 
 
ᓴᖅᑭᑕᐅᓚᐅᕐᓯᒪᓪᓗᑎᓪᓗ ᐃᓕᓐᓂᐊᕐᑐᓕᕆᔨᒻᒪᕆᒃᑯᑦ ᖃᓪᓗᓈᑦ ᓄᓇᖓᓐᓂ ᑲᑎᒪᔨᑕᖃᐅᕐᒪᑦ ᐅᒃᑑᑎᒋᓪᓗᓂᔾᔪᒃ 
ᓴᖅᑭᑕᐅᓚᐅᕐᓯᒪᔪᑦ ᐃᓕᓴᖅᑐᖁᑎᓖᓪᓗ ᐃᓚᒋᔭᐅᖃᑕᐅᓪᓗᑎᒃ ᖃᓄᐃᑦᑐᓂᒃ ᐃᓕᓐᓂᐊᕐᓂᐊᕐᒪᖔᑦ. 
ᐅᓂᒃᑳᕐᑕᖃᑦᑕᓚᐅᕐᓯᒪᔪᑦ ᑕᐃᒃᑯᐊ ᓄᓇᓕᓐ ᐃᓕᓐᓂᐊᕐᑐᓕᕆᔩᑦ ᑲᑎᒪᔨᖏᑦ, ᐃᓱᒪᓕᐅᕐᑎᐅᓪᓗᑎᓪᓗ 
ᐊᑐᕈᒫᕐᓂᐊᕐᑐᓂᒃ ᐊᕕᒃᑐᖅᓯᒪᔪᓄᑦ ᐊᑐᖅᑐᒃᓴᑦ ᖃᓄᐃᑦᑑᓂᐊᕐᒪᖔᓐ. ᐃᓕᓐᓂᐊᕐᑐᓕᕆᔨᒃᑯᑦ 
ᐃᓕᓐᓂᐊᕐᑐᓕᕆᔨᒻᒪᕆᒃᑯᓐᓂᒃ ᐃᖅᑲᓇᐃᔭᖃᑎᖃᓚᐅᕐᓯᒪᔪᑦ ᐋᔩᖃᑎᒌᓐᓂᒃᑰᕈᑎᒋᖃᑦᑕᕐᑐᓂᔾᔪᒃ ᑮᓇᐅᔭᑦ ᐊᒻᒪᓗ 
ᑎᓕᔭᐅᖃᑦᑕᕐᖢᑎᒃ ᖃᓄᐃᓕᐅᕐᓂᐊᕐᒪᖔᑦ ᐊᒻᒪᓗ ᑭᓱᓄᑦ ᐊᑐᕋᔭᕐᒪᖔᑦ ᑮᓇᐅᔭᑦ. ᐊᒻᒪᓗ  

ᑲᑐᔾᔨᖃᑎᒌᑦ ᐋᔩᖃᑎᒋᔭᐅᖃᑦᑕᖢᑎᒃ, ᓇᐅᑦᓯᕐᑐᖅᑎᒋᔭᐅᖃᑦᑕᕐᑐᑦ ᖃᓄᐃᓕᐅᖃᑦᑕᕐᒪᖔᑦ 
ᒪᓕᒃᑲᓗᐊᕐᒪᖔᖏᓪᓗ ᐊᑐᐊᒐᖏᓐᓂᒃ.  
 
ᐱᓇᓱᐊᕐᑕᕗᑦ ᐃᓗᐊᓂ, ᒪᓕᒐᓕᐅᕐᑏᑦ ᐃᓄᐃᑦ ᐱᖅᑯᓯᖏᓐᓂᒃ ᐊᑐᕈᒪᓕᓚᐅᕐᓯᒪᔪᑦ ᐊᑐᖅᑕᐅᖁᔨᓪᓗᑎᓪᓗ 
ᒐᕙᒪᐅᑉ ᐃᓗᐊᓂ. ᐃᓄᐃᑦ ᖃᐅᔨᒪᔨᑐᖃᖏᑦ ᐃᓕᔭᐅᓪᒪᕆᒐᔭᕐᑐᑦ ᐃᓕᓐᓂᐊᕐᕖᑦ ᐃᓗᐊᓂ ᑲᑎᒪᔨᓂᒃ ᐃᓄᖕᓂᒃ 
ᐋᖅᑭᒃᓯᒍᑎᒃ ᐋᖅᑭᒃᓱᐃᔨᐅᓂᐊᕐᑐᓂᒃ ᐃᓕᓐᓂᐊᕈᑎᒃᓴᓂᒃ. ᓄᓇᕗᑦ ᓴᖅᑭᔮᕐᑐᖅ ᐅᐱᒋᔭᕗᑦ 
ᓴᖅᑭᔮᕈᓐᓇᕐᓂᐊᕐᖓᑕ ᓴᖅᑭᔮᕈᓐᓇᕐᓂᓕᒫᖏᑎᒍᑦ. ᑕᐃᒪ ᐱᓐᖑᓪᓚᕆᒍᓐᓇᕐᑐᖅ ᐋᖅᑭᒃᓯᔨᑖᕈᑕᓗ ᐃᓄᖕᓂᒃ 
ᓯᕗᓂᒃᓴᕆᒐᑦᑎᒃᑯ ᑕᐃᒃᑯᐊ ᒪᒃᑯᑦᑐᖁᑎᕗᑦ.  
 
ᐊᐅᓚᑦᓯᖃᑕᐅᔭᕆᐊᖃᕐᑐᒍᑦ ᓄᓇᓕᐅᔪᒍᑦ ᐃᓕᓐᓂᐊᕐᓂᓕᕆᓂᕐᒥ ᐃᓕᓐᓂᐊᕐᕕᓐᓂᓪᓗ, ᐃᒡᓗᖔᖓᓅᓕᕐᒪᑦ. 
ᐃᓕᓐᓂᐊᕐᑐᓕᕆᔨᒻᒪᕇᑦ ᐱᔭᒃᓴᖃᕋᔭᕐᑐᑦ ᐋᖅᑭᒃᓱᐃᖃᑦᑕᕐᓗᑎᒃ ᑭᓱᓐ ᓯᕗᓪᓕᐅᓇᔭᕐᒪᖔᖅ ᐊᒻᒪᓗ ᖃᓄᐃᑦᑐᓂᒃ 
ᐊᑐᐊᒐᖅᑕᖃᕐᓂᐊᕐᒪᖔᖅ. 
 
ᐃᑲᔪᖅᓱᖅᑕᐅᑦᑎᐊᕐᔭᕆᐊᓖᓐ ᐃᓕᓐᓂᐊᖅᑐᓕᕆᔨᒻᒪᕆᒃᑯᓐ ᑐᑭᓯᐅᒪᖃᑦᑕᓂᐊᕐᒪᑕ ᖃᓄᐃᑦᑐᓂᒃ 
ᐃᖅᑲᓇᐃᔮᖃᒻᒪᖔᓐ ᐊᒻᒪᓗ ᐊᑐᐊᒐᓕᐅᕈᓐᓇᓂᕐᒥᓐᓂᒃ ᑕᒪᒃᑯᐊ ᖃᐅᑕᒫᖅᓯᐅᑏᓐ ᑲᒪᒋᔭᐅᓂᐊᕐᒪᑕ ᑕᐃᒃᓱᒧᖓ 
ᐃᖅᑲᓇᐃᔭᖅᑎᒋᔭᐅᔪᒧᓐ ᒐᕙᒪᒃᑯᓐᓄᑦ. ᐱᖓᓱᓂ ᐊᕕᑦᑐᖅᓯᒪᔪᓂ ᓄᓇᕗᑦ ᐃᓗᐊᓂ ᐃᓕᓐᓂᐊᕐᓂᓕᕆᓂᕐᒥᒃ 
ᐊᐅᓚᑦᑎᓚᐅᖅᓯᒥᒪᔪᓐ ᐃᒻᒪᖄ ᑕᒪᓐᓇ ᓴᖅᑭᑲᓐᓂᕈᓐᓇᖅᑐᖅ. 
 
ᒫᓐᓇᓕ, ᑕᑯᓐᓇᖅᑐᖓ, ᐊᕕᑦᑐᖅᓯᒪᔪᓂ ᐃᓕᓐᓂᐊᖅᑐᓕᕆᔨᕐᔪᐊᖅᑕᖃᕈᓐᓃᕐᒪᓐ 
ᐅᖃᐱᓗᒃᕕᒃᓴᖅᑕᖃᕈᓐᓃᖅᑐᓂᓗ ᑭᒡᒐᖅᑐᐃᔨᖃᕈᓐᓃᕐᕋᒥᒃ. ᑕᒪᓐᓇ ᑲᒪᒋᔭᐅᑦᑎᐊᕐᕈᓐᓇᖅᑐᑦ ᐃᓛ, 
ᑲᒪᒋᔭᐅᖃᑦᑕᓕᕐᒪᓐ ᑕᐃᒃᓱᒧᖓ ᐃᖅᑲᓇᐃᔭᖅᑎᒧᓐ ᐊᑕᐅᓯᕐᒧᓐ. ᓴᓐᖏᓂᖃᖅᑰᔨᒍᓐᓃᖅᑐᓐ ᑕᑎᒃᓴᖃᕈᓐᓃᕋᒥᒃ 
ᐃᓕᓐᓂᐊᖅᑐᓕᕆᖦᒻᒪᕆᒃᑯᓐᓂᑦ ᑕᒪᓐᓇ ᑕᐃᒪᐃᑦᑑᔭᕆᐊᖃᖏᑦᑐᖅ. 
 
ᒥᓂᔅᑕᓕᕆᓂᕐᒧᓐ, ᒥᓂᔅᑕ ᑕᒪᒃᑯᓄᖓ ᓱᒃᓴᐅᖏᑦᑐᑯᓗᓐᓂᒃ ᑲᒪᓇᓱᖃᑦᑕᓕᕐᒪᓐ ᐱᓗᐊᕐᓗᒍ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔩᓐ ᓴᓐᖏᓂᖃᕈᓐᓃᑎᐊᕐᒪᑕ ᑭᓱᓕᒫᓂᒃ. ᒥᓂᔅᑕ ᑖᓐᓇ ᐅᖃᐱᓗᒃᕕᔾᔪᐊᕐᒪᕆᐊᓘᖃᑦᑕᓕᖅᑐᖅ 
ᐊᓯᖏᓐᓂ ᐱᔭᒃᓴᖃᕋᓗᐊᖅᑎᓪᓗᒍ.  
 
ᒥᓂᔅᑕᕆᔭᐅᔪᖅ ᐱᑦᔪᐊᖑᓂᖅᓴᓄᑦ ᓵᖓᔭᕆᐊᓕᒃ, ᓲᕐᓗ ᐆᑦᑑᑎᒋᓗᒍ ᐃᓕᓐᓂᐊᕐᓂᓕᕆᓂᕐᒧᓐ ᐱᖁᔭᕐᔪᐊᖅ, 
ᐃᓕᓐᓂᐊᖅᕖᓐ, ᓯᓚᑦᑐᕐᓴᖅᕕᓕᕆᓂᖅ. 
 
ᐃᖅᑲᓇᐃᔭᖅᑏᓐ ᓄᓇᓕᒃ ᑕᐃᒪᐃᓕᐅᕈᓐᓇᕋᔭᖅᑐᑦ ᐃᓄᓐᓄᑦ ᑐᓐᓂᕐᕈᑕᐅᒃᑲᓂᖅᐸᓐ ᐃᓕᓐᓂᐊᖅᑐᓕᕆᓂᖅ. 
ᑭᓯᐊᓂ ᑕᐃᒃᑯᐊ ᐊᐅᓚᑦᑎᔨᑦ ᑐᑭᓯᐅᒪᖏᒻᒪᑕ ᐅᕙᑦᑎᓐᓂᒃ ᓄᓇᖅᑲᑎᒌᑦ ᖃᓄᐃᑦᑑᒻᒪᖔ ᓱᕈᓯᖅᐳᓪᓗ.  
 
ᒪᑐᐃᖓᓂᖅᓴᐅᔭᕆᐊᖃᖅᑰᖅᑐᒍ ᓯᕗᓂᒃᓴᕗᓐ ᑕᑯᓐᓇᕈᑦᑎᒃᑯ. ᐃᒪᓐᓇ ᔭᒐᑎᑕᐅᓚᐅᕐᒪᑕ 
ᕿᐊᔾᔪᑎᒋᓕᕐᓗᒎᔭᕆᐊᖃᖏᑦᑐᒍᓐ. ᐃᓱᒪᓕᐅᖃᑕᐅᓚᐅᖅᓯᒪᖏᑦᑐᖓ ᓅᑕᐅᔪᒪᓕᕐᒪᓐ 
ᐃᓕᓐᓂᐊᖅᑐᓕᕆᔨᒻᒪᕆᒃᑯᓐ.  

ᐃᒃᑯᐊ ᐃᖏᕐᕋᑎᐊᖅᑐᒻᒪᕆᐊᓘᓚᐅᖅᑐᓐ, ᐃᖏᕐᕋᑎᐊᓚᐅᖅᑐᑎᓪᓗ, ᐅᐱᒋᔭᐅᔪᓐ ᐃᓄᐃᓐ ᐊᐅᓚᑦᓯᔨᐅᑎᓪᓗᒋᑦ.  
 
ᑕᐃᒪ ᐱᔭᒃᓴᖃᓗᐊᕐᓕᖅᐳᖅ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ. ᑕᒪᒃᑯᐊᓗ ᑲᒪᒋᓪᓗᐊᖏᑕᖏᓐ 
ᑕᕝᕗᖓᖅᑕᐅᖃᑦᑕᓕᖅᑐᑎᒃ, ᐅᖃᐱᓗᒃᕕᐅᕈᓘᔭᖃᑦᑕᓕᖅᑐᑎᒃ.  
 
ᐊᑲᒃᓴᖏᑦᑕᕌᖓᒥᒃ ᒪᓕᒐᓕᐅᖅᑎᒥᓐᓄᑦ ᐅᓐᓂᓪᓗᖃᑦᑕᕐᒪᑕ ᐊᒻᒪ ᐅᕙᒍᑦ ᒥᓂᔅᑕᒧᓐ ᐅᖃᓪᓚᖃᑎᖃᓕᖅᖢᑕ. 
ᑕᐃᒪᐃᓕᖓᓯᒪᔪᒍᓐ. ᐊᒻᒪᓗ ᐃᓚᒌᒃᑭᓪᓗᑕ ᐊᔪᓐᓇᐅᑎᒋᖃᑦᑕᕐᒥᒻᒪᒍ ᑕᒪᓐᓇ. ᓱᒻᒪᓕᑭᐊᖓᐃ ᑕᒪᒃᑯᐊ 
ᖃᐅᑕᒫᖅᓯᐅᑎᕈᓗᑐᐃᓐᓇᐃᓐ ᑲᒪᒋᔭᕗᓐ? ᓵᖓᓂᖅᓴᐅᔭᕆᐊᖃᑦᑐᒍᓐ ᐱᑦᔪᐊᓄᑦ ᓲᕐᓗ ᐃᓕᓐᓂᐊᖅᑐᓕᕆᓂᕐᒧᓐ 
ᐱᖁᔭᕐᔪᐊᖅ. ᐊᑐᖅᑕᐅᒍᓐᓇᖅᑐᖅ ᓄᓇᕗᒻᒥᐅᓄᓐ ᓄᓇᕗᑦ ᐃᓗᐊᓂ. 
 
ᑲᑎᒪᔨᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᓐ, ᐃᓕᓐᓂᐊᕐᓂᓕᕆᓂᕐᒧᓪᓗ ᑲᑎᒪᔨᕋᓛᓃᖃᑕᐅᒐᒪ ᐃᓚᐅᖃᑦᑕᕈᓐᓇᖅᑐᖓ 
ᓴᓇᔭᐅᑎᓪᓗᒍ, ᕿᒥᕐᕈᓇᒃᑕᐅᑎᓪᓗᒍᓗ, ᐃᓕᓐᓂᐊᕐᓂᓕᕆᓂᕐᒧᓐ ᐱᖁᔭᕐᔪᐊᖅᓴᖅ. ᒫᓃᑐᖃᒻᒪᓐ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓃᖔᖅᑐᓂᒃ. ᑕᒪᓐᓇ ᐱᑦᔪᑎᒋᓪᓗᒍ ᐃᓕᓐᓂᐊᖅᑐᓕᕆᔨᒻᒪᕆᒃᑯᓐ 
ᐃᓱᒪᒋᔾᔫᒥᓕᓚᐅᖅᑕᒃᑲ.  
 
ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᓐᓄᓐ ᐊᐱᕆᔭᐅᓯᒪᒻᒪᑕ ᖃᓄᐃᑦᑐᓂᒃ ᓴᓐᖏᓂᕐᓂᒃ ᑐᓂᔭᐅᔭᕆᐅᐊᖃᑉᐸᑦ. ᐃᒃᑯᐊ 
ᓄᖅᑲᖓᑎᑕᐅᔭᕆᐊᓖᓐ, ᖃᐅᔨᓴᐃᓂᖅ, ᐃᓕᓴᐃᔩᑦ ᖃᐅᔨᓴᖅᑕᐅᓂᖏᑦ, ᐅᕝᕙᓘᓐᓃᑦ ᐊᑐᐊᒐᓕᕆᓂᖅ. 
 
ᐃᓘᓇᖏᑦ ᑕᒪᒃᑯᐊ ᑎᒍᔪᓐᓇᖅᑕᖏᓐ? ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓄᑦ ᑕᒪᒃᑯᐊ ᑎᒍᒥᐊᖅᑕᐅᓚᐅᖅᓯᒪᒻᒪᑕ 
ᖁᓕᑦ ᐊᕐᕌᒍᑦ ᒪᑭᑕᑎᓪᓗᒋᑦ. ᑖᒃᑯᐊ ᐊᐅᓚᖃᑦᑕᓚᐅᖅᓯᒪᔪᑦ ᐃᓕᓐᓂᐊᖅᕕᖁᑎᒥᓐᓂᒃ ᐊᐅᓚᑦᑎᓪᓗᑎᒃ 
ᐊᒡᒍᑐᖅᓯᒪᓂᖓᑕ ᐃᓗᐊᓂ. 
 
ᓄᖑᑎᖅᑕᐅᒻᒪᑕ ᐊᒻᒪ ᑲᑎᒪᔨᐅᔪᓐ ᑖᒃᑯᐊ ᐊᒃᓱᐊᓗᒃ ᖁᔭᓐᓇᒦᖅᑕᐅᖏᑦᑐᑎᓪᓘᓐᓃᓐ ᓴᒃᑯᐃᓪᓗᑎᒃ 
ᐱᓕᕆᐊᒃᓴᒥᓐᓂᒃ ᐸᐃᑉᐹᓕᕆᔨᖏᓐᓄᑦ ᒐᕙᒪᒃᑯᓐ ᐃᓕᓯᓪᓗᑎᒃ. ᐃᓕᓐᓂᐊᖅᑐᓕᕆᔨᒃᑯᓐ ᐱᓕᕆᕕᖓᓐᓂ 
ᐃᖅᑲᓇᐃᔭᖅᑎᒃᑯᑦ ᐱᓕᕆᑦᑎᐊᕋᓱᑦᑐᒃᓴᐅᔫᒐᓗᐊᓐ ᖃᓪᓗᓈᑦ ᓄᓇᖓᓐᓂᕐᒥᐅᑕᐅᒻᒪᑕ ᐅᓄᕐᓂᖅᓴᐅᔪᑦ 
ᐅᑭᐅᖅᑕᖅᑐᒨᓐᓂᑰᓪᓗᑎᒃ ᒫᓐᓇᕈᓗᒃ. ᖃᐅᔨᒪᑦᑎᐊᖏᑦᑐᑎᒃ ᐅᕙᑦᑎᓐᓂᒃ, ᖃᐅᔨᒪᖏᑦᑐᑎᒍᓪᓗ ᑕᐃᒪᓐᓇ 
ᐊᐱᕇᓐᓇᐅᔭᖃᑦᑕᖅᑐᒍᑦ ᒥᓂᔅᑕ ᐋᖅᑭᒃᓯᖁᓪᓗᒍ ᐊᑲᐅᖏᓕᕈᑎᓂᒃ ᐃᓕᓐᓂᐊᕐᕕᑦᑎᓐᓂ ᐊᖏᔫᑎᓂᒃ 
ᒥᑭᔫᑎᓂᓪᓘᓐᓃᓐ. 
 
ᓂᕈᐊᖅᑕᐅᓯᒪᔪᓐ ᐃᓕᓐᓂᐊᕐᓂᓕᕆᓂᕐᒥᒃ ᐊᑐᕆᐊᖃᖏᑕᕗᓐ ᑭᓯᐊᓂᓕ ᐱᓕᕆᔨᐅᓪᓚᑦᑖᕈᓐᓇᖅᑐᓐ 
ᓯᕗᓪᓕᐅᔾᔭᐅᔭᕆᐊᓖᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐋᖅᑭᒃᑕᐅᒻᒪᑕ ᓴᒃᑯᐃᒐᒥᒃ ᐱᓕᕆᐊᒃᓴᒥᓐᓂᒃ ᑖᒃᑯᐊ 
ᓄᖑᑎᖅᑕᐅᒐᒥ ᐊᖓᔪᖅᑳᖃᐅᓕᖅᑐᑎᒃ ᐊᑕᐅᓯᕐᒥᒃ ᑖᒃᑯᐊ ᐊᑐᐊᒐᖃᑦᑎᓪᓗᒋᓪᓕ ᑲᑎᒪᔨᖏᓐ 
ᑎᓕᓯᖃᑦᑕᓚᐅᕋᓗᐊᕐᒪᑕ ᑕᐃᒃᑯᓂᖓ ᐊᐅᓚᑦᑎᔨᐅᖃᓯᐅᑦᑐᓄᑦ. 
 
ᑕᐃᒃᑯᐊᓗ ᐊᐅᓚᑦᑎᔨᐅᔪᑦ ᖃᐅᔨᒪᑦᑎᐊᖅᐸᓚᐅᖅᑐᑦ ᖃᐅᔨᓴᖅᑕᐅᓂᐊᕐᒥᖕᒪᑕᓗ ᐃᖅᑲᓇᐃᔭᕐᓂᕆᔭᖓᑦ 
ᐃᓕᓐᓂᐊᖅᑐᓕᕆᔨᒻᒪᕇᑦ ᐊᑐᐊᒐᓕᕆᔭᖏᑦ. ᐊᑐᐊᒐᐃ ᑖᒃᑯᐊ ᓴᓇᔭᐅᓯᒪᔪᑦ ᑖᒃᑯᓂᖓ ᑲᑎᒪᑦᑎᐊᖃᑦᑕᖁᓪᓗᒋᑦ 
ᐊᒻᒪᓗᑦᑕᐅᖅ ᕿᒥᕐᕈᖃᑦᑕᖁᓪᓗᒋᑦ ᑲᑎᒪᔨᐅᔪᑦ  



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᐊᑐᐊᒐᐃᑦ ᐊᖓᔪᖃᐅᑎᓄᑦ ᑐᑭᒧᐊᒍᑎᒃᓴᓂᒃ ᑐᓂᓯᔾᔪᑕᐅᖃᑦᑕᓚᐅᖅᑐᖅ ᐃᓕᓐᓂᐊᕈᑎᒃᓴᐅᓂᐊᖅᑐᓂᒃ 
ᐊᒡᒍᖅᑐᖅᓯᒪᓂᐅᑉ ᐃᓗᐊᓄᑦ, ᐊᑐᐊᒐᐃᑦ ᓴᓇᔭᐅᓪᓗᑎᒃ ᓄᓇᓕᖕᓂᑦ ᓯᕗᒃᑲᖅᑕᖅᑎᐅᔪᓄᑦ ᑕᐃᒪᓐᓇ 
ᐊᐅᓚᓂᖃᖃᑦᑕᓚᐅᖅᓯᒪᖕᒪᑦ ᑕᐃᒪᓐᓇᑐᑦ ᐊᐅᓚᓂᖃᕆᐊᓕᐅᒐᓗᐊᖅ. ᐅᖃᖅᑎ, ᒪᓐᓇ ᑕᐃᒪᓐᓇᐃᓕᐅᖏᒻᒪᑕ.  
 
ᑲᑎᒪᔨᖃᑦᑎᓐᓇᒋᑦ ᐊᑐᐊᒐᓕᕆᖃᑦᑕᕐᓂᐊᖅᑐᓂᒃ ᐊᒡᒍᖅᑐᖅᓯᒪᓂᕐᒧᑦ ᓈᒻᒪᒃᑐᑦ ᓄᓇᓕᖕᓄᑦ ᒥᓂᔅᑕᕗᑦ 
ᐃᖅᑲᓇᐃᔮᒃᓴᓕᕆᔭᒃᓴᒻᒪᕆᐊᓘᓪᓘᓂ ᓄᓇᕗᒥ ᐃᓕᓐᓂᐊᕐᓂᓕᕆᓂᕐᒧᑦ ᐃᒃᓯᕙᐅᑕᕆᔭᐅᓪᓗᓂ ᐊᖏᔪᐊᓗᖕᒥ 
ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᓐᓄᑦ ᐱᔭᕐᓂᖏᒻᒪᑦ ᑕᒪᓐᓇ, ᐊᒃᓱᕈᕋᓗᐊᕐᓗᓂ ᒥᓂᔅᑕᖓᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐅᐸᒍᑎᔪᓐᓇᖏᒻᒪᑦ ᐊᑕᐅᑦᑎᒃᑯᑦ ᐃᓘᓐᓇᖏᓐᓄᑦ ᐅᓪᓚᒃᑯᑦ ᐅᐸᒃᓵᓕᖃᑦᑕᕋᓗᐊᕈᓂ 
ᐊᒡᓚᒡᕕᖕᒥᓄᑦ, ᑭᓯᐊᓂ ᓯᕗᓪᓕᖅᐹᖑᐃᓐᓇᐅᔭᖅᑑᒐᓗᐊᖅ ᑕᕝᕗᖓ ᐃᓯᕌᖓᒪ ᐊᒡᓚᒡᕕᖕᒧᑦ ᐊᒃᓱᐊᓗᒃ 
ᐃᖅᑲᓇᐃᔭᒃᑲᐅᓪᓗᓂ ᒥᓂᔅᑕᐅᖕᒪᑦ.  
 
ᒥᓂᔅᑕᒥᒃ ᐊᐱᖅᓱᖃᑦᑕᕆᐊᖃᕈᓐᓃᖅᑐᒍᑦ ᐃᓱᒪᓗᑎᒋᓚᐅᒃᑭᓂᒃᑯᐊ ᐊᑲᐅᖏᓕᐅᕈᑎᑦ ᐃᒪᐃᓕᐅᕆᐊᑐᒍᓐᓃᖅᑐᒍᑦ 
ᐊᐅᓚᓂᖏᓐᓄᑦ ᐃᓕᓐᓂᐊᕐᕕᐅᑉ ᓱᕐᓗ ᐊᐅᓚᓂᖃᖃᑦᑕᕐᒪᑕ ᑕᐃᒪᓐᓇ ᑐᑭᓯᖏᑦᑎᐊᖃᑦᑕᖅᓯᒪᒐᑦᑕ 
ᑐᑭᓯᓇᓱᒃᑲᓗᐊᖅᑎᓪᓗᑕ. 
 
ᐅᖃᖅᑎ, ᑭᐅᑎᓪᓗᖓ ᑲᒥᓴᓇᐅᑉ ᐅᖃᐅᓯᕐᖓᐅᑎᖏᓐᓄᑦ ᐊᔭᐅᖅᑐᐃᔪᒪᔪᖓ ᒪᓕᒐᓕᐅᖅᑎᓕᒫᓂᒃ, ᑕᐃᒃᑯᐊᓗ 
ᐃᓚᐅᓚᐅᖅᓯᒪᔪᓂᒃ ᓄᖑᑎᕆᑎᓪᓗᒋᑦ ᐃᓕᓐᓂᐊᖅᑐᓕᕆᔨᒻᒪᕇᑦ ᑲᑎᒪᔨᖏᓐᓂᒃ ᒪᑐᐃᖓᑦᑎᐊᕐᓗᑎᒃ 
ᐃᓱᒪᖃᖁᓪᓗᒋᑦ ᐃᒪᓐᓇ ᐅᓇᑐᐊᑯᓗᒃ ᐃᓱᒪᖁᖏᓪᓗᒋᑦ ᐊᒻᒪᓗ ᐃᓱᒪᒃᓴᖅᓯᐅᕈᑎᒋᖁᓗᒋᑦ ᓴᖏᓂᕐᒥᒃ ᑐᓂᓗᒋᑦ 
ᐃᓕᓐᓂᐊᕐᕕᑦ ᐊᐅᓚᑕᐅᓕᕈᒫᕐᒪᑕ ᓄᓇᓕᑦᑎᓐᓂ ᐊᒡᒍᖅᑐᖅᓯᒪᓂᑦᑕᓗ ᐃᓕᐊᓐᓂ. 
 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᐃᓚᒋᔭᐅᓚᐅᕈᓗᐊᖅᑎᓪᓗᒍ, ᒥᓂᔅᑕᒃᑯᑦ ᓄᖑᑎᕆᑎᓪᓗᒋᑦ 
ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓂᑦ ᑕᖅᑲᒃᑯᐊ ᒪᓕᒐᓕᐅᖅᑎᓪᓗ ᐱᐅᒋᔭᖏᓐᓂᑦ ᐃᒃᐱᒍᓱᑦᑎᐊᕆᐊᓖᑦ ᐊᑐᐊᒐᐃᑦ 
ᐅᕝᕙᓘᓐᓃᑦ ᓴᙱᓂᐅᔪᑦ ᑐᓂᔭᐅᖃᑦᑕᕆᐊᖃᖅᐸᑦ ᓇᓕᐊᖑᖕᒪᖔᑕ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 
ᓄᓇᕗᒥ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᐱᓕᕆᐊᕆᓕᕈᑦᑎᒍᑦ ᒪᑐᐃᖓᑦᑎᐊᖁᕙᕋ ᒥᓂᔅᑕᐅᔪᖅ 
ᐊᐅᓚᓂᖃᑦᑎᐊᖅᑐᒥᒃ ᐊᑑᑎᖃᑦᑎᐊᖅᑐᒥᒃ ᐃᓕᓐᓂᐊᕐᓂᓕᕆᓂᕐᒧᑦ ᐊᐅᓚᓂᖃᕆᐊᖃᕋᑦᑕ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐱᖃᓯᐅᔾᔨᓯᒪᓗᑎᒃ ᐃᓅᓯᕆᔭᖏᓐᓂᒡᓗ ᓄᓇᓖᓪᓗ ᐊᐅᓚᑦᑎᖔᓕᕐᓗᑎᒃ 
ᐃᓕᓐᓂᐊᖅᑐᓕᕆᓂᕐᒥᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 9. ᑭᐅᔾᔪᑏᑦ ᒪᑐᐃᖅᓯᓂᕐᒧᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ.  
ᑲᑎᒪᔾᔪᑎᒃᓴᖅ 10. ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 11. ᐊᑎᓕᐅᕈᑕᐅᓯᒪᔪᑦ. ᑲᑎᒪᔾᔪᑎᒃᓴᖅ 12. ᑲᑎᒪᔾᔪᑎᒃᓴᖅ 13. 
ᑲᑎᒪᔾᔪᑎᒃᓴᖅ 14. ᑎᑎᖅᑲᑦ ᓴᖅᑭᑕᐅᓂᖏᑦ. ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 073 - 2(3): ᑐᕌᒐᓖᑦ ᐃᓅᖃᑎᒌᓐᓂᕐᒥᒃ ᐱᔨᑦᑎᕐᓂᕐᒥᒃ - ᐃᓱᓕᓐᓂᓕᒃ 

ᓯᑎᐱᕆ 30, 2005 (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ, ᐅᑯᐊ ᓴᖅᑭᑦᑐᒪᓪᓗᒋᑦ ᓇᓗᓇᐃᖅᓯᒪᔪᑦ ᑐᕌᒐᓖᑦ ᑭᒡᒐᖅᑐᐃᓂᕐᒥᒃ 
ᐃᓅᖃᑎᖐᖕᓂᖅ ᐱᔨᑦᑎᕐᓂᕐᒥᒃ, ᑖᒃᑯᐊ ᐅᖃᖅᓯᒪᔪᑦ ᐃᖅᑲᓇᐃᔮᒃᓴᓄᑦ September 30, 2005. ᖁᔭᓐᓇᒦᒃ, 
ᐅᖃᖅᑎᑦᑎᔨ. 

ᐅᖃᖅᑎ: ᖁᔭᓐᓇᒦᒃ. ᑎᑎᖃᑦ ᓴᖅᑭᑕᐅᔪᑦ, ᑎᑎᕋᖅᑎᑦᑎᓐᓄᐊᖅᑕᐅᓕᑦ.  
ᑎᑎᖃᐃᑦ ᓴᖅᑭᑕᐅᓂᖏᑦ. ᑰᓕ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 074 - 2(3): ᑲᓇᑕᒥ ᑲᑎᒪᔩᑦ ᐊᒻᒪ ᐋᓐᓂᐊᖃᕐᓇᓐᖏᑦᑐᓕᕆᔩᑦ ᑎᒥᐅᔪᑦ 

ᐃᓕᑕᕆᔭᐅᓂᖃᖅᑐᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑕᒡᒐ ᓴᖅᑭᑎᒍᒪᔭᒃᑲ. CCHASSA June 30ᒥᒃ ᓇᓗᓇᐃᕐᑕᐅᓯᒪᔪᑦ. 
ᖃᓪᓗᓈᑎᑐᑦ, list of health organizations (ᑐᓵᔨᒃᑯᑦ) ᑎᑎᕋᕐᑕᐅᓯᒪᔪᑦ ᑖᒃᑯᐊ ᐃᓕᑕᕆᔭᐅᓯᒪᔪᑦ ᑲᓇᑕᒥ 
ᑲᑎᒪᔨᖏᓐᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓕᓴᕐᓯᓂᐅᖃᑦᑕᕐᑐᑦ ᔫᓐ 30 2005. ᖁᔭᓐᓇᒦᒃ. 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᖅ 15. ᑲᑎᒪᔾᔪᑎᒃᓴᖅ 16. 
ᑲᑎᒪᔾᔪᑎᒃᓴᖅ 17. ᑲᑎᒪᔾᔪᑎᒃᓴᖅ 18, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ, ᓯᕗᓪᓕᖅᐹᒥᒃ 
ᐅᖃᓕᒫᕐᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 19. ᑲᑎᒪᔾᔪᑎᒃᓴᖅ 20. ᑲᑎᒪᑐᐃᓐᓇᕐᓂᖅ ᐱᖁᔭᒃᓴᓂᒃ 
ᐊᓯᖏᓐᓂᓪᓗ ᑲᑎᒪᔾᔪᑎᖃᕐᓗᑎᒃ. ᐱᖁᔭᒃᓴᖅ 12, ᐊᐅᓚᔾᔪᑎᓄᑦ ᐊᒻᒪ ᐋᖅᑭᐅᒪᐃᓐᓇᕈᑎᓄᑦ ᐱᖁᔭᕐᔪᐊᖅ 
2006-07ᒧᑦ ᓇᑦᑎᖅ ᐃᑦᓯᕙᐅᑕᐅᓗᓂ. 
 
ᓄᖅᑲᖓᓚᐅᑲᓐᓂᐊᕐᑐᒍᑦ ᓂᕆᓇᓱᓐᓂᑦᑎᓐᓂ, ᐅᑎᕐᓂᐊᕐᐳᒍᑦ 1:00ᒧᐊᖅᐸᑦ. 
 
ᐃᖅᓱᖅᑏ. 
 
>>ᑲᑎᒪᓂᖅ ᓄᖅᑲᑲᐃᓐᓇᖅᑐᑦ 12:07ᒥ ᐊᒻᒪ ᐱᒋᐊᒃᑲᓐᓂᖅᑐᑎᑦ 13:08ᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᓇᑦᑎᖅ) (ᑐᓵᔨᑎᒍᑦ): ᖁᔭᓐᓇᒦᒃ ᐅᑎᕈᓐᓇᕋᒃᓯ ᒪᓕᒐᓕᐅᖅᑏᑦ. (ᑐᓵᔨ ᓄᖅᖃᕐᐳᖅ) 
ᑲᑎᒪᑐᐃᓐᓇᖅᑎᓪᓗᑕ ᐅᓇ ᒪᓕᒐᒃᓴᖅ 12 - 2006-07 ᑮᓇᐅᔭᑦ ᐊᑐᖅᑐᒃᓴᑦ ᐱᓕᕆᐊᕆᓂᐊᕋᑦᑎᒍ. 
ᖃᓄᐃᓘᕈᒪᕕᓯ? ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᔪᒪᔪᒍᑦ ᑖᒃᑯᐊ ᕿᒥᕈᓇᕐᓂᐊᕐᓗᒋᑦ ᐱᖁᔭᒃᓴᑦ 12 
ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐱᓕᕆᓗᑕ ᐱᓕᕆᐊᖏᓐᓂ. 
 
ᐱᔪᓐᓇᖅᓯᒍᑦᑕᓗ ᐱᒋᐊᕐᓂᐊᕐᒥᔪᒍᑦ ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᒪᓕᒐᒃᓴᖅ 12 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ, 2006-07 - 

ᐃᓱᒪᖅᓴᖅᓯᐅᖅᑕᐅᓂᖓ - ᐃᖅᑲᓇᐃᔭᖅᑐᓕᕆᔨᒃᑯᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᐃᑉᐸᒃᓴᐃᓛᖅ ᒥᓂᔅᑕ ᐊᒻᒪ ᐃᒃᓯᕙᐅᑕᐅᔪᖅ ᑲᑎᒪᔨᕋᓛᖑᖃᑦᑕᖅᑐᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄ ᓄᖅᑲᓴᕋᓂᓚᐅᕐᒪᑕ. ᑕᕝᕙ ᖃᓄᐃᓘᕈᒪᕕᑦ ᐅᓂᒃᑳᕈᒪᔪᖃᕐᐸᑦ 
ᐅᖃᓪᓚᒍᒪᔪᖃᑐᐃᓐᓇᖅᑲ ᑕᕝᕙᓂ? 

ᑕᐹᖅᔪᒃ ᑕᑲᓄᓐᖓᕋᔭᖅᐸᑦ ᐊᐱᖅᓱᖅᑕᐅᕝᕕᐅᓇᕋᖅᑕᐅᔪᒧᑦ, ᐃᖅᑲᖅᑐᕐᓂᐊᕋᑦᑎᒍ. ᒥᔅᑕ. ᑕᐹᖅᔫᒃ. 
ᐃᖅᑲᓇᐃᔭᖅᑎᖓᓗᖃᐃ, ᑳᑎ ᐅᒃᐱᒃ ᑕᑲᓄᖓᕈᓐᓇᖅᐸᑦ, ᑕᐃᓐᓇᓗ ᐃᓯᖅᐸᓪᓕᐊᔪᖅ ᐊᖏᔪᓐᖑᕋ ᑖᒻ. 
ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᐅᖃᐅᓯᕆᔪᓐᓇᕐᐱᒋᒃ ᐊᐃᑉᐸᕆᔮᒃᑭᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑲᑎᒪᔨᕋᓛᑦ, ᑕᐃᓐᓇ ᓴᐅᒥᑦᓯᐊᓐᓃᑦᑐᖅ ᑳᑎ ᐅᒃᐱᒃ, ᑖᓐᓇ ᑐᖓᓕᕆᔭᕋ 
ᑲᒪᔨᒻᒪᕆᐅᔪᖅ ᐃᖅᑲᓇᐃᔭᕐᑐᓕᕆᔨᒃᑯᑦ ᐱᓕᕆᕝᕕᖓᓂᒃ ᐊᒻᒪᓗ ᑕᓕᕐᐱᑦᓯᐊᓐᓃᑦᑐᖅ ᑖᑦᓱᒪ ᑐᖓᓕᕆᔭᕐᒪ 
ᐃᑲᔪᕐᑎᐊ, ᑖᒃᑯᓄᖓ ᐃᖅᑲᓇᐃᔭᕐᑐᓕᕆᔨᒃᑯᓐᓂᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᓐᖓᓱᒋᑦᓯ ᑖᒻ ᑕᒻᑉᓴᓐ ᐊᒻᒪᓗ ᑳᑎ ᐅᑉᐱᒃ, ᑐᓐᖓᓱᒃᓯᐊᕆᑦᓯᒃ. 
ᑎᑎᖅᓯᒪᔪᖁᑎᖃᓐᖏᓐᓇᒪ ᐅᖃᓪᓚᒍᒪᒐᔭᕐᑐᓂᒃ, 10ᒥᓂᑦᔅᖃᕋᓗᐊᕐᑐᓯ ᐊᑐᓂ. ᐅᖃᓪᓚᒃᑐᖃᕈᒪᓐᓂᕐᐸᑦ ᑖᑉᓱᒪ 
Departmentᖓᑕ ᒥᒃᓵᓄᑦ, ᑭᓯᐊᓂ ᖁᔭᓐᓇᒦᒃ ᐃᓵᒃᓯᒪᔪᖃᓐᖏᑦᑐᐊᐱᐅᒐᑦᓯ. ᑲᔪᓯᒋᐊᕈᓐᓇᕐᐸᓪᓚᐃᒐᑦᑕ.  
 
ᑕᕝᕙᓂ D-5-ᒦᑦᑐᒍᑦ. (ᑐᓵᔨᒃᑯᑦ) ᐃᖅᑲᓇᐃᔭᕐᑐᓕᕆᔨᒃᑯᑦ. ᓇᐃᓈᖅᓯᒪᓂᖏᓐᓂ. ᐊᐅᓚᑦᑎᕖᑦ ᐱᓕᕆᕕᖓᓐᓄᑦ. 
$2,223,000.00. ᑰᓕ. 
 
ᑰᓕ: Policy ᒥᒃᓵᓄᑦ ᐊᐱᖅᑯᑎᖃᓗᐊᕈᒪᓪᓗᖓ, ᑖᓐᓇ Corporateᖑᖅᑰᕐᒪᑦ, Director ᐊᒻᒪ Article 23 
ᒥᒃᓵᓄᑦ. ᑕᐃᒃᑯᐊ, ᐃᒃᓯᕙᐅᑖᖅ, ᒥᓂᔅᑕ ᐅᖃᓚᐅᕐᒪᑦ 47-ᐳᓴᖓᓃᑐᐃᓐᓇᕐᒦᑦᑐᑕ ᒫᓐᓇ ᐊᒻᒪ 2010-ᒥ 
51ᐳᓴᑦᒦᒐᓚᒍᒪᓪᓗᓂ. ᒥᓂᔅᑕ ᐊᐱᕆᔪᒪᔪᖓ ᑕᕝᕙᓂ ᐱᒋᐊᓕᓵᕐᑎᓪᓗᑕ, ᑖᓐᓇᖃᐃ 58ᐳᓴᑦ ᐅᖓᑖᓄᕆᐊᒃᓴᖅ 
ᑐᖔᓂ ᓴᐱᕐᓇᓪᓚᕆᒃᐹ ᐅᕝᕙᓘᕝᕙ ᑕᐃᒪᓐᓇᐃᓕᑲᓪᓚᑐᐃᓐᓇᕆᐊᖃᕆᕙ ᐃᓄᐃᑦ 85ᐳᓴᑦ 
90ᐳᓴᑦᒐᓚᐅᔪᕐᓴᐅᓕᕐᒪᑕ ᓄᓇᕗᑦᒥ? 
 
ᑕᐃᒃᑯᐊ ᓲᕐᓗ statistics ᐱᓯᒪᖃᑦᑕᖏᓐᓇᑦᑎᒍ, 85ᐳᓴᑦᓕᒑᖓᑦᑕ ᐃᓄᐃᑦ ᐊᒥᓲᓂᕐᓴᐅᓂᖏᓐᓂᒃ ᑐᑭᓯᓪᓗᑕ 
ᑭᓯᐊᓂ 15ᐳᓴᑦᑎᖏᑦ ᑕᐃᒃᑯᐊ ᐃᓅᓐᖏᑦᑐᑦ ᖃᑦᓯᐅᒻᒪᖔᑕᓕ ᐅᖃᖃᑦᑕᓐᖏᓐᓇᑦᑎᒍ. ᑖᒃᑯᐊ 15ᐳᓴᑦᖏᒍᑦ 
ᓲᕐᓗ ᐅᖃᕋᔭᕈᒪ ᒫᓐᓇᐅᑎᓪᓗᒍ ᑕᒫᓂ 47ᐳᓴᑦᓂᒡᓘᓐᓃᑦ ᐃᖅᑲᓇᐃᔮᖃᕐᖢᑎᒃ ᒐᕙᒪᒃᑯᓐᓂ, 
ᑕᐃᒪᓐᓇᐃᒐᓚᒃᐸᓪᓚᐃᒻᒪᑦ. ᒥᓂᔅᑕᖃᐃ ᐊᐱᕆᑲᓪᓚᒍᓐᓇᕐᐸᕋ ᐆᒥᖓ, ᓱᓕ ᓈᒻᒪᓈᕐᓂᖅᓴᐅᓕᕐᓂᕐᐸᑕ 
ᐱᐅᓯᑳᓪᓚᒃᑐᐊᓘᓐᓂᖅᐸᑕ ᑖᒃᑯᐊ 58ᐳᓴᑦᖑᒐᓱᒃᑐᑦ ᑕᐅᕗᖓ ᑭᐅᓐᖏᑐᐃᓐᓇᕆᐊᖃᖅᐹᓪᓕᑐᐃᓐᓇᕆᐊᖃᕆᕚ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᓂᔅᑐᕐ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐃᓛᒃ ᑕᐃᓐᓇᐃᓛᒃ ᓱᓕᔪᖅ, ᔫᓐ 30, 2005ᒥ, 
47ᐳᓴᐅᓚᐅᕐᒪᑕ ᐊᒻᒪᓗ ᑕᐃᑦᓱᒪᓂ ᓴᖅᑭᖅᑲᐅᔭᒃᑲ ᓯᑉᑎᒻᒪᐅᑉ ᓄᓐᖑᐊᓂ ᓱᓕ 37ᐳᓴᐅᓪᓗᑎᒃ, 
ᐅᓄᕐᓯᕚᓪᓕᕈᒥᓇᓚᐅᕐᑑᒐᓗᐊᖅ ᑭᓯᐊᓂ ᑕᐃᒪᐃᒻᒪᑦ. ᑕᐃᓐᓇ ᓇᓗᓇᐃᕐᓯᒪᔭᕋ 2010 ᑎᑭᓐᓇᓱᐊᕐᓂᖓᓂ 
56ᐳᓴᑦᑎᓐᖑᕈᒪᒐᑦᑎᒍ, ᑕᐃᓐᓇ 56 ᐳᓴᑦ ᐅᓄᕐᓂᖃᕋᔭᕐᑐᖅ.  
 
ᐃᓄᖕᓂᒃ 288ᓂᒃ, ᑕᐃᒪ 2010 ᑎᑭᓐᓇᓱᓐᓂᖓᓂ ᑕᐃᒪᓐᓇᑎᒋ ᐅᓄᕐᑎᒋᔪᓂᒃ ᐱᓇᓱᒃᑲᔭᕐᑐᒍᑦ. ᑕᐃᒪ ᒫᓐᓇ 
ᐸᕐᓇᑉᐸᓪᓕᐊᒻᒪᕆᒃᑲᑦᑕ ᖃᓄᖅ ᑖᒃᑯᐊ ᐊᕕᒃᑐᖅᓯᒪᔫᔪᑦ ᖃᓄᒃᑲᓐᓂᖅ ᐸᕐᓇᐅᑎᒃᓴᕐᑖᕈᓐᓇᕋᔭᕐᒪᒑᕐᒥᒃ. ᑭᓯᐊᓂ 
ᐃᓕᓐᓂᐊᕐᑎᑦᓯᓂᐅᔪᖅ ᓯᕗᓕᖅᑎᒃᓴᒧᓐ ᐊᒻᒪᓗ ᑕᒪᒃᑯᓄᖓ ᐃᓕᓐᓂᐊᕐᕈᑕᐅᕙᑦᑐᓄᑦ ᐊᓯᖏᓐᓄᓐ. ᑖᒃᑯᐊ 
ᑕᐅᑐᑦᑐᒋᑦ ᐅᓇᒻᒥᔭᕗᑦ, ᐃᒃᓯᕙᐅᑖᖅ. ᐅᓇᕐᒥᓇᖅᑐᖅ ᐊᒻᒪᓗ ᑖᓐᓇ ᓈᓴᐅᑦ ᑕᐃᒪᓐᓇᐃᖏᓐᓇᓂᐊᖅᑐᖅ ᓱᓕ 
2010 ᑎᑭᓐᓇᓱᑉᐸᓐ. 
 
ᑎᑭᓐᓇᓱᒃᑎᓪᓗᒍ 288-ᑲᓐᓂᕐᓂᒃ ᐃᖅᑲᓇᐃᔭᖅᑎᓂᒃ, ᐃᓄᓐᓂᖏᓛᖅ ᓴᖅᑭᑦᑐᖃᕐᓂᐊᕐᕋᓱᒋᔭᕗᓐ. ᑖᒃᑯᐊ 
ᐊᕕᑦᑐᖅᓯᒪᔪᓂ ᒐᕙᒪᒃᑯᓐ ᐱᓕᕆᕝᕕᖏᓐᓂ ᑖᒃᑯᐊ ᐱᓕᕆᖃᑎᒋᒃᑲᓐᓂᕋᓱᓪᓚᕆᑦᑕᕗᓐ ᖃᓄᖅ ᐸᕐᓇᐅᑎᑐᒃᓴᓂ 
ᐃᓄᓐᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᓐ ᑕᒪᓐᓇ ᑲᔪᓰᓐᓇᖅᑐᖅ. ᑖᓐᓇ ᐊᐱᖅᑯᑎᒋᔭᖓ ᐃᓱᒪᒋᓪᓗᒍ, 
ᐅᓇᒻᒥᔪᒍᑦ, ᑕᐃᒪᓐᓇᐅᓂᐊᕐᕋᓱᒋᓪᓗᑕᓗ ᑕᒪᒃᑯᐊ ᑲᔪᓯᑦᑎᐊᕈᓐᓇᑐᐊᖅᐸᑦ ᐸᕐᓇᖃᑎᒋᓂᐊᖅᑕᕗᓪᓗ 
ᐊᕕᑦᑐᖅᓯᒪᔨᐅᔪᑦ ᐃᖅᑲᓇᐃᔮᒃᓴᐃᓐ ᒥᒃᓵᓄᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑰᓕ. 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᑰᓕ: ᐄ, ᖁᔭᓐᓇᒦᕈᒪᓪᓗᒍ. ᑕᐃᑲᓂ D-6 ᐃᓚᖓ ᐊᐱᖅᑯᑎᒋᒃᑲᓐᓂᕈᓐᓇᓂᐊᖅᑐᒍ ᑕᒪᓐᓇ, ᑕᐃᓐᓇ 
ᐅᖃᖅᑲᐅᔭᕋ ᑕᒻᒪᖅᑲᐅᔭᕋ ᑖᒃᑯᐊ 15-ᐳᓴᓐ ᓲᕐᓗ population ᑕᒫᓃᒐᓚᑉᐸᑕ ᖃᓂᒋᔮᓂ ᐃᓅᖏᑦᑐᓐ, ᒫᓐᓇ 
ᐅᓪᓗᒥᐅᔪᒥ 53 ᐳᓴᓐᒥᒃ ᐃᖅᑲᓇᐃᔮᒃᓴᒥᒃ ᑎᒍᒥᐊᖅᑎᓪᓗᑕ. ᐅᓇ direction-ᒥ ᑐᓂᓯᖃᑦᑕᑎᓪᓗᑎᒃ ᑕᐃᒃᑯᓄᖓ 
Human Resources, ᐃᖅᑲᓇᐃᔭᖅᑐᓕᕆᓂᕐᒧᓐ. ᑎᓕᓯᕙᓪᓕᐊᔪᓐ Human Resources ᐃᖅᑲᓇᐃᔭᖅᑎᓂᒃ 
ᕿᓂᖅᑎᓪᓗᓯ. ᐃᒻᒪᖃ ᐅᓇ ᐅᕘᓇ ᐅᑦᔨᕆᔭᐅᒃᑲᓐᓂᖁᓪᓗᒍ ᐃᓱᒪᒐᓗᐊᖅᑐᖓ, ᐃᒃᓯᕙᐅᑖᖅ ᐅᓇ 
ᐊᐱᖅᑯᑎᒋᓂᐊᖅᑕᕋᐃ. ᑎᑎᖅᑲᑦᑖᓚᐅᕐᕋᒪ ᒫᓐᓇᓵᕈᓗᒃ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᒥᒃ ᐃᓄᒻᒥᒃ. ᑕᐃᒃᑯᐊ 
ᐃᓛᓐᓂᒃ ᐊᒥᒐᓗᐊᓕᕌᖓᑕ Casual-ᒥᒃ ᐃᑲᔪᖅᑎᐅᖃᑦᑕᕆᐊᖃᑦᑐᑎᒃ ᑎᓕᓯᓯᒪᓕᑲᓪᓚᒃᑐᑎᒃ ᐱᓕᖃᑦᑕᕐᒪᑕ 
ᒐᕙᒪᒃᑯᓐ. ᑕᐃᒃᑯᐊ ᒪᑯᐊᓕ ᓄᓇᕗᑦ ᐊᐅᓚᑦᑕᐅᖏᑦᑑᒐᓗᐊᓂ ᒐᓱᓚᐅᕐᕋᓗᐊᕐᒪᑕ casual-ᒥᓪᓘᓐᓃᑦ. 
ᑕᐃᒪᓐᓇᐃᓕᒐᓱᒃᑎᓪᓗᒍᒎᖅ, ᐊᖓᔪᖅᑳᒧᒃ, ᐃᓛᒃ ᓴᓇᔨᒧᓐ supervisor-ᒧ ᐅᖃᐅᔾᔭᐅᓚᐅᖅᑐᖅ ᐃᒫᖓᐃ, 
ᑕᐃᓐᓇ ᐱᐅᓚᐅᖏᑦᑐᖅ ᑎᑎᖅᑲᖅ ᓴᖅᑭᑦᑐᒪᖏᑦᑐᒍ. ᐱᓯᒪᔭᕋᓗᐊᕐᕋ. ᐃᓄᐃᒡᒎᖅ ᐊᔪᖅᑐᓐ, ᐃᓄᐃᒡᒎᖅ 
ᐃᒥᖅᑎᑐᐃᓐᓇᐅᓪᓗᑎᓪᓗ, ᓴᓇᔭᖅᑐᕐᓂᕐᓗ ᐊᔪᖃᑦᑕᖅᑐᑎᒃ.  
 

ᓲᖃᐃ ᑕᐃᒃᑯᐊ ᐃᖅᑲᓇᐃᔭᖅᑎᓐ supervisors ᑕᐃᒪᐃᓕᐅᖃᑦᑕᖅᑐᑦ ᐃᖅᑲᓇᐃᔭᖅᑎᑕᐅᖃᑦᑕᖅᐸᓐ. ᑕᐃᒃᑯᐊ 
Collective Agreement-ᒥᓕ ᑐᓴᐅᒪᔭᒃᑯᓐ ᑕᐃᒪᐃᓕᐅᖃᑦᑕᕆᐊᖃᖏᓚᑦᑖᖅᑑᒐᓗᐊᓐ ᐊᑕᐅᓯᐊᖏᑦᖢᓂ ᑕᐃᓐᓇ 
ᑕᐃᒪᐃᓕᓚᐅᖅᑐᖅ ᐅᖃᐅᑎᓚᐅᖅᑕᕋ, ᓯᕗᓪᓐᓕᖅᐹᒥ ᐃᒻᒥᕐᒫᖓ, ᑕᐃᓐᓇ Supervisor ᑕᐃᒪᐃᓕᔪᒥᓂᐅᒻᒪᓐ 
ᐅᖃᐅᑎᓂᐊᖅᐸᐃᓐ apologize-ᖁᓗᒍ. Apologize-ᔪᑎᒃᓴᖃᖏᑦᑐᕉᖅ ᑕᐃᒪᐃᓕᓚᐅᖏᓐᓇᒥᒎᓚᓕᖅᑐᓂ. 
ᖃᓄᕐᓕᑭᐊᖅ ᑕᒪᒃᑯᐊ ᐋᖅᑭᒋᐊᕈᓐᓇᖅᐱᓯᐅᒃ. Sensitivety-ᖃᖃᑦᑕᕆᐊᖃᕋᓗᐊᖅᐳᖅᑲᐃ ᑕᒫᓃᔾᔪᑎᑐᐊᕆᒻᒪᒋᑦ 
ᑕᒪᒃᑯᐊ ᓄᓇᓖᓐ ᐃᓄᐃᑦ ᓄᓇᖃᕐᓂᖏᓐᓄᑦ ᐊᒥᓲᓂᖏᓐᓄᓪᓗ ᐃᖅᑲᓇᐃᔮᓐ ᑖᒃᑯᐊ ᑕᒫᓃᔾᔪᑎᒋᒻᒪᒋᑦ. ᒥᓂᔅᑕᓕ 
ᑖᓐᓇ ᖃᓄᐃᓕᒋᐊᖃᕋᔭᖅᐱᑕᓕ ᑕᐃᒪᐃᓕᐅᖃᑦᑕᑎᓪᓗᒋᑦ ᑕᐃᒃᑯᐊ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᔅᑕ ᒥᓂᔅᑕ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑐᓴᐅᒪᖏᑐᐃᓐᓇᖅᑐᕉᓘᒐᓗᐊᖅᑐᒍᓐ 
ᑐᓴᐅᒪᑎᑕᐅᑐᐊᕐᕈᑦᑕ ᑕᒪᒃᑯᓂᖓ ᐊᑲᐃᓕᐅᕈᑕᐅᖃᑦᑕᖅᑐᓂᒃ ᑎᑎᕋᖅᕕᐅᒍᒪᑐᐃᓐᓇᖃᑦᑕᕋᓗᐊᖅᑐᖓᐃᓛᒃ 
ᑖᒃᑯᐊ ᑐᖏᓕᕋᓘᓐᓃᑦ ᑕᒪᒃᑯᓂᖓ ᑐᓴᐅᒪᑎᑕᐅᒍᑦᑕ ᖃᓄᖅᑑᕈᓐᓇᓂᖅᓴᐅᒍᓐᓇᕐᒪᕆᑦᑐᒍᓐ. ᐊᑐᐊᖃᕋᓗᐊᕋᑦᑕ 
ᑕᕝᕙᓂ ᐃᖅᑲᓇᐃᔭᖅᕕᐅᑉ ᐃᓗᐊᓂ ᑕᒪᒃᑯᓂᖓ ᓲᕐᓗ ᓴᐃᒪᖃᑎᒌᓐᓂᕐᒥᒃ ᐅᕝᕙᓘᓐᓃᑦ ᐱᓕᕆᖃᑎᒌᑦᓯᐊᕐᓂᕐᒥᒃ 
ᐅᕝᕙᓘᓐᓃᑦ ᓵᓚᖃᕋᓱᓐᓂᕐᒥᒃ ᒥᑭᓪᓕᑎᕆᒐᓱᓐᓂᕐᒥᒃ ᑕᐃᒪᓐᓇᐃᑦᑐᒥᒃ ᐱᔭᕆᐊᖃᖏᒃᑲᓗᐊᕐᒪᑕ.  
 

ᐊᓪᓛᑦ, ᐃᒃᓯᕙᐅᑖᖅ ᐅᖃᕈᓐᓇᖅᑐᖓ ᒫᓐᓇ ᕿᒥᕐᕈᕙᓪᓕᐊᔪᒍᑦ ᑕᒪᒃᑯᐊ ᓲᕐᓗ ᐊᑐᐊᒐᔅᓴᑎᓐᓂᒃ 
ᐸᕝᕕᓴᒃᑕᐅᔭᕆᐊᖃᖏᑦᑐᑦ ᐅᕝᕙᓘᓐᓃᑦ ᐊᔪᓐᓂᕋᐃᔭᕆᐊᖃᖏᓂᐅᑏᓐ, ᐊᑦᔨᒌᑎᑦᑎᓇᓱᒋᐊᖃᕐᓃᑦ. ᑖᒃᑯᐊ 
ᐊᑐᐊᒐᖅ ᓴᖅᑭᓚᐅᓱᖓᕈᑦᑎᒍ ᓲᕐᓗ ᓴᓐᖏᓂᖅᑖᑲᓐᓂᕐᓂᐊᖅᑐᒍᓐ ᓴᒃᑯᑖᒃᑲᓐᓂᕈᓐᓇᕐᓂᐊᕐᕋᑦᑕ ᑕᒪᒃᑯᐊ 
ᑕᐃᒪᐃᓕᐅᕆᐊᖃᑦᑕᖅᑐᓐ ᓄᖅᑲᑎᑉᐸᓪᓕᐊᓇᓱᐊᓪᓚᕆᒃᑲᑦᑎᒍ. ᑖᒃᑯᐊ ᐊᑐᐊᒐᐃᑦ ᑎᑎᕋᖅᓯᒪᓕᖅᑑᒐᓗᐊᑦ, 
ᑭᓯᐊᓂ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖏᓐᓂᑦ ᕿᒥᕐᕈᓇᓚᐅᖅᑎᓪᓗᒋᑦ Cabinet-ᒧᑦ 
ᐊᖏᖅᑕᐅᑎᓇᓱᓐᓂᐊᕋᑦᑎᒍ. 
 

ᑖᒃᑯᐊ ᐊᑲᐃᓪᓕᐅᒍᑕᐅᖃᑦᑕᖅᑐᓄᑦ ᑐᕌᖓᓇᓱᐊᕐᒪᑦ ᐋᖅᑭᑦᑕᐅᓱᖓᖅᑎᓪᓗᒍ ᑲᔪᓯᒋᐊᑦᑎᐊᒃᑲᓐᓂᕈᓐᓇᕐᒪᖔᑦᑕ 
ᓇᓕᒧᑦᑐᒍᑦ, ᐃᒃᓯᕙᐅᑖ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑰᓕ. 
 

ᑰᓕ: ᖁᔭᓐᓇᒦᒃ. ᖁᔭᓐᓇᒦᕈᒪᓪᓗᒍ ᒥᓂᔅᑕ. ᑖᒃᑯᐊ ᐅᐱᒋᑦᑎᐊᖅᑕᕋᓗᐊᒃᑲ ᐅᖃᐅᓯᕆᔭᑎᑦ.  
 

ᑭᓯᐊᓂ ᑕᐃᒃᑯᐊ ᐊᑎᖏᑦ ᑐᓂᕐᕈᑎᒋᒐᔭᕋᒃᑭ ᐃᓱᒫᓗᒋᒐᒃᑯ ᑕᐃᓐᓇ ᐃᖅᑲᓇᐃᔭᕐᕕᖓᓂ 
ᐱᑦᑎᐊᑕᐅᒍᓐᓃᑐᐃᓐᓇᕆᐊᖃᓪᓚᕆᑦᑐᓂᐅᒻᒪᑦ ᐅᖃᐅᓯᕆᓚᐅᕐᓇᒍᓗ ᐃᖅᑲᓇᐃᔭᖅᑎᓄᑦ. ᐃᖅᑲᓇᐃᔭᖅᑎ 
ᑕᐃᒪᐃᓕᒐᔭᕈᑦᑎᒍ ᐃᓚᖓᓂ ᐅᖃᖃᑎᒋᓗᒍᓗ ᐊᔪᖅᑐᑎᒍ Director-ᖏᓪᓗ ᑭᐅᔪᓐᓇᖏᓪᓚᑦᑖᕐᒪᑕ ᐅᕙᑦᑎᓐᓂ 
ᑕᐅᕙᓂ ᐋᒃᑲᐅᒐᓗᐊᖅ CGS-ᑯᓪᓕ ᑕᐃᒃᑯᐊ ᑕᐅᕙᓂ Director-ᖃᕐᒪᑕ ᑕᐅᕙᓃᑦᑐᑐᖄᓘᓕᖅᑐᒥᑦ 
ᖃᐅᔨᒪᑦᑎᐊᕋᒥᓕ ᐅᖃᖃᑎᒋᔭᔅᓴᐅᓲᖅ ᑭᓯᐊᓂ ᐊᓯᖏ ᑕᐃᒃᑯᐊ Department, Director-ᖃᕐᑐᒐᓗᐊᑦ 
ᑐᓵᔫᔮᓐᖏᑎᐊᕐᖔᑕ ᑕᒪᒃᑯᓂᖓ.  
 

ᐊᑕᐅᓯᐅᓐᖏᑦᑐᒥᑦ ᑎᑎᖅᑲᕐᑖᖅᓯᒪᓕᕋᒪ ᐃᓚᖓᑦ ᑎᑎᕋᓚᐅᖅᓯᒪᒻᒥᔪᖅ Department-ᒦᓐᓂᕋᖅᑐᖅ ᐅᕙᓂᒎᖅ 
office ᐃᓗᐊᓂ racist-ᒪᕆᐋᓘᒻᒪᑕ. ᑕᐃᒪ ᑎᑎᖅᑲ ᓇᒧᓐᖓᓚᐅᖅᓯᒪᓐᖏᒻᒥᔭᕋ ᓱᓕ. ᑕᐃᒪᐃᑎᓪᓗᒍ ᑕᐃᒃᑯᐊ 
ᐊᔅᓱᕉᔅᓴᓪᓚᑦᑖᖃᑦᑕᖅᑐᑦ ᐊᔪᓕᐅᖅᑲᔪᑦ opportunity-ᖃᕈᑎᑦ job-ᒧᑦ ᐊᓯᐊᓄᑦ ᓅᒐᔭᓕᕋᓗᐊᖅᑐᑎᑦ ᐊᔪᖅᑐᑦ. 

ᒥᓂᔅᑕ ᑖᒃᑯᐊ ᐅᑕᖅᑭᑐᐃᓐᓇᕆᐊᖃᖅᑰᕈᓐᓃᖅᑐᑦ ᑕᒪᒃᑯᐊ ᒪᓕᒐᐃᑦ ᒪᓕᔅᓱᒋᑦ ᑕᐃᒪᐃᓕᐅᕆᐊᖃᓐᖏᒻᒪᑕ 
number of law, federal-ᐃᓚᖓᓂ ᐊᒻᒪ discriminate-ᓂᕋᐃᒐᐊᖃᓐᖏᑦᑐᑎᑦ. ᒥᓂᔅᑕᖃᐃ ᑕᐃᒃᑯᓂᖓ 
ᐅᑕᖅᑭᑕᐅᒪᓐᖏᓪᓗᓂ information advisor-ᖑᓗᑎᓪᓘᓐᓂ ᑐᓂᔭᐅᔾᔫᒥᓕᓵᖃᑦᑕᖅᑲᑕ ᐱᐅᖅᑰᓕᖅᑑᒐᓗᐊᖅ. 
ᐅᕙᒍᑦ MLA-ᖑᓪᓗᖓ ᑕᐃᒃᑯᓄᖓ ᐃᖅᑲᓇᐃᔭᖅᑎᑎᓐᓄᑦ ᑕᐃᒃᑯᐊ ᑎᑎᕋᐅᓯᕆᒍᒪᓲᕆᓐᖏᓇᒃᑭᑦ. ᖁᔭᓐᓇᒦ. 
ᐱᒋᐊᕈᓐᓇᐱᖅᑲᐃ ᑕᐃᒪᐃᑦᑐᒥ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᓂᔅᑕ. 
 

ᐊᖓᔪᖅᑳ ᓗᐃ ᑕᐹᖅᔪᖅ: ᐄ, ᑕᐃᒪ, ᐃᓛ ᑕᒪᒃᑯᓂᖓᐃᓛᒃ ᑕᐃᒪᓐᓇᐃᑐᓪᓚᕆᓂᒃ ᑐᕌᖓᔪᓂᑦ 
ᐃᖅᑲᓇᐃᔭᖅᑎᖃᕋᑦᑕ ᖃᓄᖅ ᑕᒪᒃᑯᐊ ᓱᕐᓗ ᐸᕝᕕᓴᑦᑕᐅᓗᐊᖅᐸᑦᑐᑦ ᓄᖅᑲᑎᑕ, ᐃᓛ ᐸᕝᕕᓴᕆᓗᐊᖅᐸᑦᑐᖅᑲᐃ 
ᓄᖅᑲᕐᑎᑕᐅᔫᒥᔪᓐᓇᕋᔭᔅᓴᖏᓐᓂ. ᑭᓯᐊᓂ ᐅᖃᕈᒪᔪᖓ ᐃᒃᓯᕙᐅᑖᖅ, ᐅᓐᓂᕐᓗᔅᓴᖅᑐᖃᕋᔭᖅᐸᑦ ᐅᓇ 
ᕿᒥᕐᕈᔭᐅᔭᕆᐊᖃᕐᒪᒡᒎᖅ ᖃᐅᔨᓴᖅᑕᐅᔭᕆᐊᖃᖅᑰᕐᒪᑦ ᐃᒪᓐᓇᐃᑦᑐᒥ ᐱᔾᔪᑎᖃᕐᑐᓂ ᑖᒃᑯᐊ 
ᑲᓐᖑᓇᖅᑑᑎᖃᑦᑕᕐᑕᕗᑦ ᐊᒻᒪᓗ ᑕᐃᒪᓐᓇᐃᑦᑐᓂᑦ ᑎᑎᖅᑲᒥᑦ ᑎᑭᕝᕕᐅᑐᐊᕈᒪ ᑕᐃᒪ ᑎᓕᓯᓇᔭᕋᒪ 
ᓇᓕᐊᓐᓄᑐᐃᓐᓇᖅ ᐃᖅᑲᓇᐃᔭᖅᑎᒪ. 
 

ᖃᐅᔨᓴᕆᐊᖅᑐᖁᒻᒪᕆᓪᓗᒍ investigating-ᒋᐊᖅᑐᖁᓗᒍ ᑖᒃᑯᐊ ᑎᑎᖅᑲᑦ ᐅᕝᕙᓘᓐᓃᑦ ᐃᓱᒫᓘᑎᕈᔪᒃ. ᐊᑏ 
ᑐᑭᓯᒋᐊᒻᒪᕆᓚᐅᕈᒃ ᐊᑲᐅᓐᖏᓕᐅᕈᑕᐅᑉᐸᑦ ᑐᓴᕐᑎᓂᐊᕋᕕᓐᖓ ᖃᓄᓪᓚᕆᒃ ᐊᖅᑭᒋᐊᕐᕕᖃᕈᓐᓇᕋᔭᕐᒪᖔᖅ. 
ᑕᒪᒃᑯᐊ ᑐᓴᕈᒪ, ᐃᓛ ᑐᓴᖃᑦᑕᕈᑦᑎᒍ ᑭᓯᐊᓂ ᑲᓐᖑᓇᖅᑑᑎᖃᑦᑕᕐᑕᕗᑦ ᖃᔅᓯᓂᑭᐊᖅ 
ᖃᐅᔨᓴᖅᑎᑦᑎᓯᒪᓕᕋᓗᐊᖅᑐᖓ ᐃᖅᑲᓇᐃᔭᖅᑏ ᑕᒪᒃᑯᐊ ᐊᖏᔪᖅᑲᕐᑖᕐᓚᐅᖅᑐᓪᓘᓐᓃᑦ ᖃᓄᐃᓕᐅᓗᐊᖅᑐᑦ 
ᖃᐅᔨᓴᖅᑕᐅᖁᓪᓗᒋᑦ. ᑕᒪᓐᓇᑦᑕᐅᖅ ᑖᔅᓱᒪ ᐃᓗᐊᓐᓃᓐᓇᔭᖅᑐᓂ ᐊᒻᒪᓗ ᓂᕆᐅᑦᑎᐊᒻᒪᕆᑉᐳᖓ ᐊᑐᐊᒐᖅ 
ᑕᐃᓐᓇ ᓴᓇᕝᕖᑦ ᐃᖅᑲᓇᐃᔭᕐᕕᑦ ᐃᓗᐊᓐᓂ ᐃᒪᐃᓕᐅᕆᐊᖃᐳᑎᑦ ᐃᒪᐃᓕᐅᕆᐊᖃᓐᖏᓚᑎᓚᓯᒪᔪᑦ 
ᓴᖅᑭᓚᐅᓱᖓᖅᐸᑕ ᑕᐃᒃᑯᐊ ᓴᓐᖏᓂᖅᑖᕈᑕᐅᒃᑲᓐᓂᕈᓐᓇᓂᐊᖅᑐᑦ ᓇᓗᓇᖅᑰᔨᖏᒻᒪᑦ ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒫᖅᐲᑦ? ᖁᔭᓐᓇᒦᒃ. ᐃᕝᔭᕈᑕᐃᓚᒃ. 
 

ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ,ᒥᔅᑕ ᒥᓂᔅᑕ, ᑳᑎ ᐊᒻᒪᓗ ᒥᔅᑕ ᑖᒻᓴᓐ. 
ᑐᓐᖓᓱᒋᔅᓯ. ᑕᒪᑐᒧᖓ ᑲᑎᒪᓂᕐᒧᑦ ᖁᕕᐊᓱᑦᑎᐊᖅᑐᖓ ᑕᒪᓐᓇ ᓴᖅᑭᑕᐅᒻᒪᑦ ᒪᓕᒐᓕᐅᖅᑎᐅᖃᑎᓐᓄᑦ 
ᒥᓂᔅᑕᕆᔭᐅᔪᒧᑦ ᐊᒻᒪᓗ ᐃᖅᑲᓇᐃᔭᑎᓄᑦ ᑕᐃᒃᑯᐊ ᐊᖏᕈᑏᑦ ᐃᓗᓕᖏᓐᓃᑦᑐᑦ ᓈᓴᐅᑎᓕᒃ 23.  
 

ᐊᑐᐊᒐᖅᑕᖃᐅᒃᑲᓂᕆᐊᖃᕐᒪᑦ ᐊᑐᖅᑕᐅᓇᔭᖅᑐᓂᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᒪᒥᐊᓇᖅᑑᓲᖅ ᐊᑐᐊᒐᐃᑦ 
ᐊᑐᖅᑕᐅᖃᑦᑕᖏᒃᑳᓐᖓᑕ ᐱᓗᐊᓐᖑᐊᕐᓗᒋᑦ ᑕᒪᒃᑯᐊ ᐃᓄᑦᑕᐅᓯᒪᓐᖏᑦᑐᑦ ᐃᖅᑲᓇᐃᔮᑦ ᐊᒻᒪᓗ ᐃᖅᑲᓇᐃᔮ 
ᒪᑐᒐᓗᐊᕌᖓᑕ ᒪᒃᑯᐊ ᐊᖅᑯᑎᒋᔭᐅᓪᓗᐊᕐᑐᑦ ᐊᑐᖅᑕᐅᓐᖏᖔᕐᑐᑎᑦ ᐃᓚᖏᓐᓂᖔ 
ᐃᖅᑲᓇᐃᔮᖅᑖᑎᑦᑎᖃᑦᑕᕐᒪᑕ ᐃᓕᒌᖏᓐᓈᓗᐃᑦ ᑕᕝᕙᓃᓕᖃᑦᑕᕐᒪᑕ ᐊᑐᐊᒐᖅᑕᖃᕆᖃᓐᖏᓚᖅ 
ᐊᑐᖅᑕᐅᔾᔮᖏᑦᑐᓂᑦ. ᑖᓐᓇ ᒥᓂᔅᑕᕆᔭᐅᔪᖅ ᑎᓕᓯᓪᓗᐊᖅᑐᖅ ᑕᒪᒃᑯᐊ ᐊᑐᐊᒐᐃᑦ ᐊᑐᖅᑕᐅᖃᑦᑕᕐᓂᐊᕐᒪᑕ 
ᐊᒻᒪᓗ ᒪᑯᐊ ᐃᓕᓐᓂᐊᕐᕕᐊᓗᒻᒧᑦ ᐱᔭᕇᓴᖅᑐᑦ ᐃᖅᑲᓇᐃᔮᓄᑦ ᐃᓕᕙᓪᓕᐊᖃᑦᑕᓂᐊᕐᒪᑕ ᐊᒻᒪᓗ 
ᐊᖏᔪᖅᑲᐅᑕᐅᓂᖅᓴᐅᔪᓄ ᑕᐅᑉᐸᐅᖓᖅᐸᓪᓕᐊᖃᑦᑕᕐᓗᑎᑦ.  
 

ᐃᒃᓯᕙᐅᑖᖅ, ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᑐᓕᖅᑎᑎᓪᓚᕆᓐᓂᐊᕐᒪᖓᖏᓂ ᐊᑐᐊᒐᕐᓂᑦ. ᐃᓚᒌᖏᓐᓈᓗᖕᓂᒃ ᐃᖅᑲᓇᐃᔮᖅᑖᖅᑎᑦᑎᖃᑦᑕᕐᓂᐊᙱᒻᒪᑕ 
ᐊᒻᒪᓗ ᐊᐱᖅᓱᕐᓂᖅ ᓂᕈᐊᖅᖠᕐᓂᖅ ᑕᒪᒃᑯᐊ ᐊᑐᕆᐊᓖᑦ ᐊᑐᖅᑕᐅᑦᑎᐊᖃᑦᑕᕐᓂᐊᕐᒪᑕ. ᐱᖃᑎᐊᓗᖕᒥᓂᒃ 
ᐃᓕᓯᑐᐃᓐᓇᙱᖔᕐᓗᑎᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒥᔅᑕ ᑕᐹᖅᔪᒃ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃ ᔫ ᐃᕝᔭᕈᑕᐃᓚᒃ.  
 

ᑕᒪᓐᓇ ᓱᓕᓪᓚᕆᑦᑐᖅ ᑕᒪᒃᑯᓄᖓ ᐃᖅᑲᓇᐃᓇᐃᔭᓚᐅᐱᓪᓚᑦᑐᓂᒃ ᐊᑲᐃᓪᓕᐅᕈᑕᐅᖃᑦᑕᑦ ᑕᒪᒃᑯᐊ 
ᐱᔾᔪᑎᖃᖅᑐᑦ ᓲᕐᓗᖅ ᐊᑐᕆᐊᓕᖃᖅᑐᑦ ᐃᖅᑲᓇᐃᔭᖅᑎᑦᑎᓚᐅᐱᓪᓚᔪᓐᓇᕐᓂᕐᒧᑦ. ᑕᒪᓐᓇ 
ᑐᓴᐅᒪᓗᐊᖃᑦᑕᖅᓯᒪᒐᑦᑎᒍ ᓇᓂᕈᓘᔭᖅ ᐊᑲᐃᓪᓕᐅᕈᑕᐅᖃᑦᑕᕐᓂᖓᑦ ᐱᔾᔪᒋᓪᓗᒍ ᑖᓐᓇ ᐱᔾᔪᑎᒋᓪᓗᒍ ᑖᓐᓇ 
ᑐᖓᓕᕆᔭᕋ ᑳᑎ ᑕᐃᒪ ᑐᖏᓕᐅᖃᑎᓕᒫᖏᓐᓄᑦ ᐊᕕᒃᑐᖅᓯᒪᔪᓄᑦ Department-ᖑᔪᓄᑦ 
ᐃᖅᑲᐃᑎᒋᐊᒃᑲᓐᓂᕋᓱᓚᐅᕐᒥᔪᖅ, ᐊᑐᐊᒐᖅᑕᖃᕐᓂᖓᓂᒃ, ᑕᒪᒃᑯᓂᖓ ᐃᓚᒋᓗᐊᖅᑕᒥᓂᒡᓘᓐᓃ ᐅᕝᕙᓘᓐᓃᑦ 
ᐱᖃᓐᓈᕆᓗᐊᖅᑕᒥᓂᒃ. 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᒪᑯᐊ ᐊᔪᙱᓐᓂᖏᑦ ᑕᐅᑐᓐᓇᐃᓐᓇᒋᑦ ᑭᓯᐊᓂ ᐃᓅᓂᖓᑦ ᑖᓐᓇ ᑕᐅᑐᒃᖢᒍ ᑖᓐᓇ ᐃᖅᑲᓇᐃᔭᖅᑎᑖᖃᑦᑕᕐᓂᖅ 
ᑕᒪᓐᓇ ᐱᔭᕆᐊᖃᙱᒻᒪᑦ ᑲᔪᓯᔭᕆᐊᖃᙱᒻᒪᑦᒃ. ᑕᒪᓐᓇ ᐊᖏᖃᑎᒋᑦᑎᐊᖅᑕᕋ ᔫ ᐋᓚᓐ ᐊᑐᐊᒐᐃᑦ 
ᐊᑐᖅᑕᐅᔭᕆᐊᖃᕐᒪᑕ ᐊᒻᒪᓗ ᑖᒃᑯᐊ ᓲᕐᓗ ᐊᕕᒃᑐᖅᓯᒪᔪᐃᑦ Departments ᑖᔅᓱᑐᒥᖓ 
ᐃᖅᑲᐃᑎᒋᐊᒃᑲᓐᓂᑐᐃᓐᓇᖃᑦᑕᖅᑕᕗᑦ ᐊᒻᒪᓗ ᑎᓕᐅᒃᑲᓐᓂᕈᓐᓇᖅᑕᕗᑦ ᐊᑲᐃᓪᓕᐅᕈᑎᖃᕐᓂᖏᓐᓂᒃ 
ᐃᖅᑲᓇᐃᔭᖅᑎᒥᖕᓄᒃ. 
 

ᑕᒃᑯᐊ ᑕᕝᕙ ᓇᓕᐊᑭᐊᖅ Departments ᐅᔾᔨᕐᓇᓗᐊᙳᐊᖅᐳᑦ ᑕᐃᒪᓐᓇᐃᓕᐅᖅᑎᑦᑎᓗᐊᖅᑐᖅ ᐱᓗᐊᖅᑐᑦ. 
ᐱᒋᐊᓪᓚᒃᑲᓐᓂᕈᓐᓇᖅᑐᒍᑦ ᑭᓯᐊᓂ ᑐᖓᓕᕆᔭᕋ ᑕᒪᑐᒥᖓ Deputy Minister-ᖃᑎᒋᔭᒥᓄᑦ 
ᐃᖅᑲᐃᑎᑦᑎᒃᑲᓐᓂᕆᐊᒻᒪᕆᒃᓯᒪᕗᖅ ᐊᑐᐊᒐᖅᑕᖃᕐᒪᑦ ᐊᑐᖅᑕᐅᓇᓱᒋᐊᓕᓐᓂᒃ. ᑖᒃᑯᓂᖓ ᐊᕕᒃᑐᖅᓯᒪᔨᐅᔪᓂᒃ, 
ᐃᒃᓯᕙᐅᑕᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᐃᕝᔭᕈᑕᐃᓚᒃ. 
 

ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᒥᔅᑕ ᒥᓂᔅᑕ. ᐊᑏ ᑕᐃᒃᑯᐊ ᐊᑐᐊᒐᐃᑦ 
ᐊᑐᓕᖅᑎᓚᐅᒃᑭᑦ ᐱᐅᓂᖅᓴᒧᑦ ᐋᖅᑭᔮᕐᓂᐊᕐᒪᑕ ᑕᒪᒃᑯᐊ ᐱᓕᕆᕝᕖᑦ ᐊᒻᒪᓗ ᑕᖅᑲᒃᑯᐊ ᐃᓄᐃᑦ 
ᐃᓚᐃᓐᓈᕆᔭᕆᐊᖃᙱᓐᓇᑦᑎᒃᑯ ᐃᓚᐃᓐᓇᑯᓗᑉᐳᒡᓗ ᐃᖅᑲᓇᐃᔭᖅᑎᑦᑕᕆᐊᖃᙱᓐᓇᑦᑎᒃᑯ.  
 

ᑕᒪᓐᓇ ᐃᓱᒫᓘᑎᒋᔭᐅᔪᖅ ᐊᒥᓱᐊᖅᑎᕐᔪᐊᕐᒪᕆᐊᓗᒃ ᓴᖅᑭᑕᐅᖃᑕᐅᖃᑦᑕᖅᓯᒪᔪᖅ ᐊᒻᒪᓗ 
ᓄᓇᑦᑎᓂᑦᑎᐊᖑᔪᒃᓴᐅᙱᑦᑐᖅ, ᓄᓇᕘᓕᒫᒥᒃ ᑕᐃᒪᐃᑦᑐᒃᓴᐅᔪᖅ.  
 

ᐃᒃᓯᕙᐅᑕᖅ, ᖁᔭᓐᓇᒦᕈᒪᔭᕋ ᑖᓐᓇ ᒥᓂᔅᑕᕆᔭᐅᔪᖅ ᐊᑐᓕᖅᑎᑦᑎᓪᓚᕆᒋᐊᖅ-ᐊᑐᓕᖅᑎᑦᑎᓪᓚᕆᒃᐸᑦ ᑕᐃᔅᓱᒥ-
ᑕᐃᒃᑯᓂᖓ ᐊᑐᐊᒐᕐᓂᒃ. ᐃᓚᐃᓐᓈᕆᖃᑦᑕᕆᐊᖃᙱᓐᓇᑦᑕ ᐃᖅᑲᓇᐃᔭᖅᑎᑦᑎᓂᐊᕐᓗᑕ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᒪᓐᓇ ᐊᐱᖅᑯᑎᒃᓴᖅᑕᖃᖅᑲᐅᙱᒻᒪᑦ. ᐹᓇᐸᔅ. 
 

ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᙵᓱᒃᑎᒃᑭᕙᒋᑦ ᒥᔅᑕ ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᑎᑦ ᑳᑎᒃᑯᑦ ᐊᒻᒪ ᑖᒻ.  
 
ᐅᕙᖓᑦᑕᐅᖅ ᑕᒪᑐᒥᖓ ᐳᓚᕋᖅᓯᒪᑎᓪᓗᖓᐃᓛᒃ ᑭᒡᒐᖅᑐᕐᕕᒋᔭᓐᓄᑦ ᐊᒻᒪᓗᑦᑕᐅᖅ ᐃᒃᓯᕙᐅᑖᖅ 
ᐅᖃᓚᐅᑲᒡᓗᖓ ᖁᔭᓐᓇᒦᖅᐸᒋᑦ ᑕᐃᔅᓱᒥᖓ ᐅᖃᐅᓯᕆᖅᑲᐅᔭᕐᓂᑦ Reply to Commissioner’s Address. 
ᑕᐃᒃᑯᐊ Boards-ᖑᓚᐅᖅᑐᐃᑦ ᑕᒪᑐᒥᖓ ᐱᓕᕆᔪᓪᓚᕆᐊᓘᓚᐅᖅᓯᒪᖕᒪᑕ ᓲᕐᓗ nepotism-ᑕᖃᖁᓇᒍ 
ᑖᒃᑯᓇᓂ ᒐᕙᒪᒃᑯᑦ ᐃᖏᕐᕋᓂᖓᑕ ᐃᓗᐊᓂ. ᑕᒃᑯᐊ Executive Board-ᖃᓚᐅᕐᒥᖕᒪᑕ ᑕᒪᑐᒥᖓ 
ᐱᓕᕆᔨᐅᓚᐅᖅᑐᓂᒃ. ᑖᒃᑯᐊ Boards-ᖑᓚᐅᖅᑐᑦ ᑕᒪᑐᒥᖓ ᐱᓕᕆᓪᓚᕆᓚᐅᕐᒪᑕ.  
 
ᑖᓐᓇᑦᑕᐅᖅ Article 23 ᑕᒡᕙᐅᒐᓗᐊᖅᑎᓪᓗᒍ ᓲᕐᓗ ᐅᓇ ᑐᑭᓕᐅᑎᓂᐊᖅᑕᕋ ᑎᑎᖅᑲᐅᓯᐊᖅᓯᒪᓪᓗᖓᓗ 
ᐊᒻᒪᓗ ᑖᓐᓇ ᒥᓂᔅᑕ ᑎᑎᖅᑲᐅᓯᐊᖅᓯᒪᒋᓪᓗᓂ. ᐃᖅᑲᓇᐃᔭᕐᕕᒃᑭᑦᑐᑯᓘᑎᒡᓗᒋᑦ ᑖᒃᑯᐊ ᓄᓇᓖᑦ 
ᒥᑭᓐᓂᖅᓴᐅᔪᐃᑦ.  
 
ᐃᒪᓐᓇ high position-ᒥᒃ ᐃᖅᑲᓇᐃᔮᒃᓴᒥᒃ ᓴᖅᑭᖅᑐᖃᕌᖓᑦ ᑖᒃᑯᐊ apply-ᖃᑕᐅᔫᒐᓗᐊᑦ ᐃᓅᔪᐃᑦ ᓲᕐᓗᒃ 
ᐃᖅᑲᓇᐃᔮᖅᑖᖅᑎᑕᐅᙱᑦᑎᐊᒻᒪᕆᖃᑦᑕᕐᒪᑕ. ᑕᒪᓐᓇ ᐊᑭᕋᖅᑐᕐᓂᕐᒥᒃ ᓴᖅᑭᔮᖅᑎᑦᑎᙱᑦᑑᒐᓗᐊᖅ ᑭᓯᐊᓂ 
ᓴᖅᑭᑎᑦᑎᓲᖑᒻᒪᑦ. ᑖᓐᓇ ᐱᔾᔪᑎᒋᓪᓗᒍ ᑖᓐᓇ ᐱᓗᐊᙳᐊᖅᑐᒥᒃ ᖃᐅᓱᐃᑦᑐᒥᒃ Airport Manager-ᒧᑦ ᑖᓐᓇ 
ᐃᖅᑲᓇᐃᔮᒃᓴᖅ ᓴᖅᑭᑕᐅᓚᐅᖅᑐᖅ ᐃᓄᐃᑦ ᖃᔅᓯᒃᑭᐊᖅ 6-ᐅᖅᑰᖅᑐᐃᑦ ᐃᖅᑲᓇᐃᔮᖅᑖᕋᓱᓚᐅᖅᑐᐃᑦ ᖃᓪᓗᓈᖅ 
ᐊᑕᐅᓯᐅᓪᓗᓂ. ᑖᓐᓇ review-ᖅᑕᐅᔭᕆᐊᖃᓪᓚᕆᑦᑐᖅ ᑖᓐᓇ ᖃᐅᔨᒪᔭᕋ. ᑖᒃᑯᐊ ᐱᔪᓐᓇᖅᑎᐊᓚᐅᕐᒥᔪᐃᑦ 
ᐃᓄᐃᑦ ᑖᔅᓱᒧᖓ ᐊᖓᔪᖅᑳᖑᕝᕕᐅᔪᒥᒃ Airport Manager-ᒧᑦ.  
 
ᑕᐃᒪᓐᓇᐃᓐᓂᖓᓄᑦ ᑖᓐᓇ review-ᖅᑕᐅᖁᓂᐊᖅᑕᕋ ᒥᓂᔅᑕᒧᑦ, ᑖᓐᓇᑐᐊᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕚᓇᕙᔅ. ᑭᐅᔪᒪᒍᕕᐅᒃ, ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᑕᒪᓐᓇᐃᓛᒃ ᐊᑲᐃᓪᓕᐅᕈᑕᐅᖃᑦᑕᖅᓯᒪᖕᒪᑦ ᓄᓇᓖᔪᓅᐸᓗᒃᓴᐅᔪᖅ 
ᐊᒻᒪᓗ ᑕᒪᓐᓇᐃᓛᒃ ᐋᖅᑭᖅᐹᓪᓕᕈᑎᒃᓴᐅᔪᓂᒃ ᐱᓇᔪᓪᓚᕆᒃᑐᐊᓘᔪᒍᑦ. ᐅᓇ 
ᑐᓴᐅᒪᒋᐊᒃᑲᓐᓂᕆᐊᖃᖅᑰᕐᒪᐅᒐᓗᐊᖅ ᓲᕐᓗ ᑖᒃᑯᐊ ᐊᑐᐊᒐᖃᕋᑦᑕ ᑭᒃᑯ ᓯᕗᒡᒍᔾᔭᐅᔭᕆᐊᖃᕐᒪᖔᑕ 
ᐃᖅᑲᓇᐃᔮᒃᓴᒥᒃ ᓴᖅᑭᖅᑐᖃᕋᔭᖅᐸᑦ, ᑖᒃᑯᐊ ᐃᓛᒃ ᐊᑎᖃᖃᑕᐅᔪᑦ ᓄᓇᑖᕈᑎᓂᒃ ᑖᒃᑯᐊ 
ᓯᕗᒡᒍᔾᔭᐅᓇᓱᒋᐊᖃᕐᒪᑕ.  
 

ᐃᒪᓐᓇ ᑐᓴᐅᒪᓕᕌᖓᑦᑕ ᐅᕝᕙᓘᓐᓃᑦ ᐃᖅᑲᓇᐃᔮᖅᑖᕋᓱᒃᑐᕕᓂᐅᒐᓗᐊᖅ ᐃᖅᑲᓇᐃᔮᖅᑖᙱᑦᑐᕕᓂᐅᑉᐸᑦ 
ᐅᓪᓗᓂᑦ ᑎᓴᒪᓂᒃᑭᐊᖅ, ᐅᓪᓗᑎᑦ ᑎᓴᒪᑦ ᑖᔅᓱᒪᑉ ᐃᓗᐊᓂ ᐅᓐᓂᓪᓗᖅᓯᕈᓐᓇᖅᑐᖅ ᑖᒃᑯᓄᖓ ᒐᕙᒪᒃᑯᓐᓄᑦ. 
ᖃᓄᐃᒻᒪᑦ ᐃᖅᑲᓇᐃᔮᖅᑖᖅᑎᑕᐅᙱᓚᖓ ᐃᖅᑲᓇᐃᔮᑖᖅᑰᖅᑐᖓᐅᒍᓗᐊᖅ ᕿᒥᕐᕈᔭᐅᒃᑲᓐᓂᕐᓚᖓ. ᐊᒻᒪᓗ 
ᒫᓐᓇ ᕿᒥᕐᕈᒋᐊᒃᑲᓐᓂᒻᒪᕆᒃᑲᑦᑕ ᑕᒡᕙᓂ ᓴᓇᔭᒃᓴᐃᑦ ᓇᓗᓇᐃᖅᑕᐅᓯᒪᔪᑦ job descriptions or job ads 
ᓲᕐᓗᖅ ᐊᑐᐊᒐᖏᓐᓂᒃ ᐃᒪᓐᓇᐃᓐᓂᑐᓂᒃ ᐱᓕᕆᓂᐊᕐᒪᑦ, ᐃᓚᖏᑦ ᐅᖓᑎᓗᐊᕐᔪᐊᖓᓂᑦ 
ᐊᔪᙱᑦᑕᕆᐊᖃᖅᑎᑦᑎᓯᒪᖃᑦᑕᕐᒪᑕ ᐊᒻᒪᓗ ᑖᓐᓇ ᑕᐃᒪᓐᓇ ᑎᑎᕋᖅᓯᒪᓂᖓᑦ ᒪᓕᑦᑕᐅᑎᓪᓗᒍ 
ᒪᓕᒋᐊᖃᕐᒪᕆᒃᖢᓂᓗ.  
 

ᒫᓐᓇ ᕿᒥᕐᕈᕙᓪᓕᐊᔪᒍᑦ ᐊᓪᓛᑦ ᑖᒻ ᕿᒥᕐᕈᕙᓪᓕᐊᖏᓐᓇᕐᒥᔪᖅᑕᐅᖅ ᖃᓄᖅ ᑕᒪᑯᐊ ᓴᓇᔭᒃᓴᐃᑦ ᓲᕐᓗᖅ ᖃᓄᖅ 
ᐊᔪᙱᑦᑕᕆᐊᖃᕐᓂᖏᑦ ᐊᕗᙵᕕᒡᔪᐊᖅ ᑕᒪᒃᑯᐊ ᓲᕐᓗ ᑖᒃᑯᐊ ᐲᔭᕐᔫᒥᓗᒋᑦ ᓱᓕ ᐊᔪᙱᑎᒋᓂᐊᕐᒪᑦ ᑕᒪᑐᒥᖓ. 
ᑕᒪᒃᑯᓂᖓ ᐃᒃᐱᒍᓱᑦᑎᐊᖅᑐᒍᑦ, ᐅᓇᓗ ᑭᓯᐊᓂ ᖃᐅᔨᒪᔭᐅᖁᓪᓗᒍ, ᐊᐱᖅᓱᖅᑕᐅᓂᕐᒥᒃ 
ᐊᐱᖅᓱᖅᑕᐅᔾᔪᑎᒋᖅᑲᐅᔭᕋ, ᐅᑭᐅᓵᖅ ᑖᓐᓇ ᒥᓂᔅᑕᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᓕᒫᑦᑎᐊᖏᓐᓂᒃ ᑲᒪᔪᒃᓴᐅᑕᐅᓚᐅᕐᒪᑦ ᑭᓯᐊᓂ ᑖᓐᓇ ᐱᔪᓐᓇᐅᑎ ᑐᓐᓂᖅᑯᑎᒋᓚᐅᕋᑦᑎᒍ 
ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ Deputy ᒥᓂᔅᑕᖓᑦ ᑕᐃᔅᓱᒪ ᓲᕐᓗ ᐃᖅᑲᓇᐃᔮᖅᑖᖅᑎᑦᑎᔪᓐᓇ-
ᐊᓂᒃᑎᔪᓐᓇᖅᓯᓪᓗᓂ, ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᓐᓇ ᓱᓕ ᐊᔾᔨᖏᑦ ᐊᔾᔨᑐᐃᓐᓇᖏᑦ. ᑖᒃᑯᓄᖓ 
ᑖᒃᑯᐊ ᑕᒡᕙ ᐊᑦᑐᐊᓗᐊᕐᔭᐃᒃᑯᑎᓕᖅᑕᕗᑦ ᑐᓐᓂᖅᑯᑎᒋᓯᒪᓕᕋᒃᑭᑦ ᑖᒃᑯᐊ ᐱᔪᓐᓇᐅᑎᒐᓗᐊᒃᑲ ᑖᒃᑯᓄᖓ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᓪᓗ ᐃᖅᑲᓇᐃᔮᖅᑖᕋᓱᐊᖅᑎᓪᓗᒋᑦ.  
 

ᑭᓯᐊᓂ ᐱᓕᕆᖃᑎᒌᓐᓇᕐᓂᐊᖅᑕᕗᑦ ᐃᓱᒫᓘᑎᒌᓐᓇᖅᑕᕗᑦ ᐊᒻᒪᓗ ᖃᓄᖅᑑᕈᑎᒋᓇᓱᐊᖅᑕᕗᑦ 
ᐋᖅᑭᒃᐹᓪᓕᕈᑎᒃᓴᖏᓐᓂᒃ. ᐃᓱᒪᓇᖅᑐᖅ ᑕᐃᒃᑯᐊ ᐊᑐᐊᒐᐃᑦ ᓴᖅᑭᓂᐊᖅᑕᕗᑦ ᐊᖏᕈᑕᐅᓚᐅᖅᑎᓪᓗᒋᑦ 
Cabinet-ᒧᑦ ᐊᖏᖅᑕᐅᓚᐅᓱᖓᖅᑎᓪᓗᒋᑦ ᐊᑐᓕᖅᑎᑕᐅᓇᓱᓪᓚᕆᓕᖅᐸᑕ ᑖᓐᓇ ᐃᑲᔫᑎᖃᖅᐹᓪᓕᕐᓂᐊᖅᑐᖅ 
ᑕᒪᒃᑯᓄᖓ ᐊᑲᐃᓪᓕᐅᕈᑕᐅᖃᑦᑕᖅᑐᓄᑦ ᓇᓗᓇᖅᑰᔨᙱᑦᑐᖅ, ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: Thank you. ᐊᒻᒪ ᖁᔭᓐᓇᒦᖅᐸᒋᑦ ᓕᕙᐃ ᕚᓇᕙᔅ. ᑕᕝᕙᓃᒃᑲᑦᑕ D-5. (ᑐᓵᔨᑎᒍᑦ) 
ᐃᖅᑲᓇᐃᔭᖅᑐᓕᕆᔨᒃᑯᑦ. ᐱᓕᕆᕝᕕᖓᑦ. ᑲᑎᓕᒫᕐᓗᒍ ᐊᐅᓚᔾᔪᑏᑦ. $2,223,000. ᒥᔅᑕ ᑐᑐ. 
 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐊᐱᖅᑯᑎᒐ ᓯᕗᓪᓕᖅᐹᖅ, ᑖᒃᑯᐊ ᐊᐅᓚᑦᑎᔨ ᐱᓕᕆᕕᖕᒧᑦ 
ᐃᓗᐊᓃᑦᑐᑦ ᐅᓂᒃᑲᐅᑎᒋᔭᐅᖃᑦᑕᕐᓂᑦ ᑕᒪᒃᑯᐊ ᐱᒋᐊᖅᑎᑕᐅᔪᑦ ᓈᓴᐅᑎᓕᒃ 23 ᐊᖏᕈᑏᑦ ᐃᓗᓕᖏᓐᓂᒃ, 
ᐊᒻᒪᓗ ᑮᓇᐅᔭᓕᕆᔨᒃᑯᑦ ᐃᓗᓕᖏᓐᓂᒃ ᑖᒃᑯᐊ ᖃᐅᔨᓴᐅᑎᒋᔭᐅᖃᑦᑕᕐᒪᑕ ᐅᐸᙱᑦᑐᑦ ᖃᔅᓯᓂᒃ ᐅᓪᓗᓄᑦ 
ᐋᖅᑭᒃᓯᒪᓕᕐᒪᖔᖅ ᑕᒪᒃᑯᓄᖓᕈᓘᔭᖅ ᖃᐅᔨᓴᖅᑎᒋᔭᐅᖃᑦᑕᕐᒪᑕ, ᑖᒃᑯᓄᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᐅᕝᕙᓘᓐᓃᑦ ᐃᓘᓐᓇᖏᓐᓄᑦ ᐱᓕᕆᕝᕕᖓᓄᑦ?  
 

ᐃᒃᓯᕙᐅᑕᖅ: ᒥᔅᑕ ᑕᐹᖅᔪᒃ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᐅᓇ ᑐᑭᓯᐅᒪᒐᒃᑯ ᑖᓐᓇ ᐅᕙᑦᑎᓐᓄᓪᓕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑖᓐᓇᑐᐊᖅ 
ᑐᕌᖓᓪᓗᓂ, ᓄᓇᕗᑦ ᒐᕙᒪᒃᑯᓅᓕᒫᖓᓐᖏᑦᑐᖅ.  
 

ᑕᐃᒃᑯᐊᓕ ᓇᒻᒥᓂ ᐊᕕᑦᑐᖅᓯᒪᔫᔪᑦ ᐊᑐᓂ ᑕᐃᒪᓐᓇᐃᑦᑐᒥᒃ ᐋᖅᑭᒃᓯᒪᔪᒃᓴᐅᑕᐅᓂᖏᓐᓄᑦ. 
ᑕᐃᒪᐃᒃᑲᓗᐊᖅᑎᓪᓗᒍ ᐃᓱᒪᓐᓇᖅᑐᖅ ᑖᒃᑯᐊ ᑮᓇᐅᔭᐃᑦ ᐊᖏᖅᑕᐅᔪᓐᓇᖅᐸᑕ ᐄᐳᕈ ᐱᒋᐊᖅᐸᑦ, 
ᐃᖅᑲᓇᐃᔭᖅᑎᑖᒍᒪᒐᑦᑕ ᑖᒃᑯᓄᖓᑦᑕᐃᓐᓇᖅ ᑲᒪᔨᐅᓂᐊᖅᑐᓂᑦ. ᓲᕐᓗ, ᐃᖅᑲᓇᐃᔭᕆᐊᓐᖏᑦᑐᕕᓂᖅ, 
ᖃᔅᓯᓂᓪᓗ ᐅᓪᓗᓂ ᐃᖅᑲᓇᐃᔭᓐᖏᒻᒪᖔᖅ ᑭᓱᒧᓪᓗ ᐱᔾᔪᑎᖃᕐᒪᖔᖅ.  
 

ᑖᒃᓱᒪᖓᓪᓚᕆᒃ ᑐᕌᖓᓪᓚᕆᑦᑐᒧᑦ ᐃᖅᑲᓇᐃᔭᖅᑎᑖᕈᒪᔾᔪᑎᒋᒐᑉᑎᒍ ᑖᒃᑯᐊ ᐋᖅᑭᑉᐹᓪᓕᕈᓐᓇᖁᓪᓗᒋᑦ. 
ᑐᑭᓯᐅᒪᓇᖅᓯᒪᓐᖏᒻᒪᑕ ᑖᒃᑯᐊ ᑭᓱᒧᑦ ᐃᖅᑲᓇᐃᔭᕆᐊᓐᖏᑦᑐᒥᓃᑦ ᐲᖅᑕᐅᔪᓪᓘᓐᓃᑦ, ᑕᒪᓐᓇ ᐅᕙᑦᑎᓐᓄᑦ 
ᑕᒪᓐᓇ ᓇᓗᓇᐃᖅᓯᒪᔪᖅ ᑕᕝᕙᓂ ᐃᖅᑲᓇᐃᔭᖅᑎᓕᕆᔨᒃᑯᓐᓂ, ᐃᒃᓯᕙᐅᑖᖅ. 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐊᐱᖅᑯᑎᒋᖅᑲᐅᔭᕋ ᑕᐃᒪᐃᑉᐸᑦ, ᑖᓐᓇ ᑲᒪᒋᔭᐅᕚ ᑖᒃᑯᐊ ᐊᐅᓚᑦᑎᔩᑦ 
ᐱᓕᕆᕕᖓᓐᓄᑦ, ᐅᕝᕙᓘᓐᓃᑦ ᐊᓯᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑕᕝᕙᓂ ᐃᓚᐅᔪᖅ, ᑖᒃᑯᓇᓂ Directorate-ᓂ ᐃᓚᐅᔪᖅ ᑕᐃᓐᓇ ᐃᖅᑲᓇᐃᔮᒃᓴᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓱᒫᓘᑎᒋᖃᑦᑕᖅᓯᒪᒐᒃᑯ ᐊᕐᕌᒍᒐᓴᕐᓄᑦ, ᖃᔅᓯ ᒥᓕᐊᕌᓗᐃᑦ 
ᐊᑐᖅᑕᐅᖃᑦᑕᕐᒪᑕ ᐃᖅᑲᓇᐃᔭᖅᑐᓕᕆᔩᑦ ᐊᐃᕙᔾᔨᔾᔪᑎᖏᓐᓄᑦ, ᒐᕙᒪᒃᑯᓐᓄᑦ ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 
$4 ᐅᕙᓗ $7 ᒥᓕᐊᓐᖑᖅᑰᖅᑐᓂᒃᑯᐊ ᐃᒋᑕᐅᕈᓗᑐᐃᓐᓇᖅᑰᔨᓚᐅᖅᓯᒪᔪᑦ ᐱᒋᐊᓕᓵᖅᑲᐅᑎᓪᓗᒋᑦ ᒐᕙᒪᒃᑯᑦ.  
 
ᐊᒻᒪᓗ ᐊᕐᕌᒎᒃ ᒪᕐᕉᓕᖅᑑᒃ ᐱᖓᓱᓪᓘᓐᓃᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓚᐅᖅᓯᒪᒻᒪᑕ ᓄᑖᓐᖑᕆᐊᕋᒥᒎᖅ, 
ᐊᐃᕙᔾᔨᔾᔪᑎᓂᓪᓗ ᓄᑖᓂᒃ ᐊᑐᓕᖅᖢᑎᒃ, ᓲᕐᓗ ᓄᑖᓯᒃ ᑮᓇᑖᖅᖢᓂ ᑖᒃᑯᐊ ᑕᕐᓂᖃᖅᑰᔨᓕᖅᐳᑦ 
ᖁᕕᐊᓇᖅᑑᒐᓗᐊᖅ. 
 
ᐃᓱᒫᓘᑎᖃᕋᒪ ᑮᓇᐅᔮᓗᓐᓂᑦ ᐃᓕᓯᓚᐅᕋᓗᐊᖅᑎᓪᓗᑕ, ᐊᒻᒪᓗ ᑕᒻᒪᖅᓯᔪᖅᓯᐅᖅᑎᐅᑉ 
ᐅᓂᒃᑳᓕᐊᕆᓚᐅᖅᑕᖏᓐᓂ ᐅᖃᖅᓯᒪᔪᖅᑕᖃᕐᒪᑦ ᓇᑉᐸᓪᓗᐊᖏᑦ ᑕᒪᒃᑯᐊ ᑕᑕᑎᖅᑕᐅᔭᕆᓖᑦ ᓄᖅᑲᖓᕈᑏᑦ 
ᑕᒻᒪᖅᓯᒪᔪᐊᓘᓐᓂᕐᒪᑕ ᐊᒻᒪᓗ ᖃᓄᑭᐊᖅ ᖃᐅᔨᒪᔪᖓ ᒐᕙᒪᒃᑯᑦ ᐱᓕᕆᕝᕕᖏᑦ ᓇᒻᒥᓂᖅ ᐱᓕᕆᐊᖃᖃᑦᑕᕐᒪᑕ 
ᑭᒃᑯᑦ ᑭᓱᓂᑦ ᐱᔾᔪᑎᖃᓐᖏᖦᖢᑎᒃ. 
 
ᐅᑎᖃᑦᑕᓐᖏᒻᒪᖔᑦ ᑕᒪᒃᑯᐊᕈᔪᐃᑦ ᐋᖅᑭᔅᓱᖅᑕᐅᖃᑦᑕᕐᒪᑕ ᐊᒻᒪᓗ ᓱᓐᓂᖅᑯᑕᐅᓪᓗᑎᑦ ᑕᒪᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᖃᕆᓴᐅᔭᕐᒥᓄᑦ ᑐᖅᑯᖅᑕᐅᓂᐊᕐᒪᑕ, ᐊᑐᕐᓗᒋᓪᓗ ᑕᒻᒪᖅᓯᒪᔪᖅᓯᐅᖅᑑᑉ ᐅᓂᒃᑳᓄᑦ 
ᐊᔾᔨᒌᓐᖏᑦᑑᔮᕐᒪᑕ, ᑕᒻᒪᖅᓯᒪᔪᖅᑕᖃᖅᐸᓪᓚᐃᒻᒪᑦ. ᖃᔅᓯ ᒥᓕᐊᕌᓗᓐᓂᑦ ᑕᐃᒪ ᐃᓕᓯᓚᐅᕋᓗᐊᖅᑎᓪᓗᑕ, ᓱᓖᓛᒃ 
ᑕᒻᒪᖅᓯᒪᔪᖅᑕᖃᐅᕈᓇᖅᑐᖅ. ᑕᐃᒃᑯᐊᓗ ᐃᓕᐅᖅᑲᖅᑕᐅᔪᑦ ᑐᖅᑯᖅᑕᐅᕙᓪᓕᐊᔪᑦ ᖃᕆᓴᐅᔭᕐᒧᑦ 
ᑕᒻᒪᖅᓯᒪᔪᒃᑯᑎᐅᓪᓗᑎᑦ. 
 
ᐊᑲᐅᓐᖏᓕᐅᕈᑏᑦ ᑕᐃᒃᑯᐊ ᓇᓗᓇᐃᖅᑕᐅᓯᒪᒻᒪᑕ, ᖃᓄᑭᐊᖅ ᑕᐃᒪ ᐋᖅᑭᔅᓱᖅᑕᐅᓇᓱᑉᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑐᖏᓕᕋ ᑖᔅᓱᒥᓐᖓ  ᑭᐅᑎᓚᐅᕐᓂᐊᕋᒃᑯ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ: ᓇᓕᐊᖑᓂᐊᓕᕐᒪᑦ, ᑳᑎ? ᑳᑎ. 
 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖ. ᒫᓐᓇᐅᔪᖅ ᑖᒃᑯᐊ Leave and Attendance ᐊᕕᑦᑐᖅᓯᒪᔪᓄᑦ 
ᑲᒪᒋᔭᐅᓲᖑᒻᒪᑕ, ᐊᒻᒪᓗ ᓇᒻᒥᓂᖅ ᐃᖅᑲᓇᐃᔭᖁᑎᒥᓂᑦ ᐃᓕᓐᓂᐊᖅᑎᑦᑎᔭᕆᐊᖃᓲᖑᓪᓗᑎᑦ ᖃᓄᖅ 
ᐸᐃᑉᐹᓕᕆᔭᐅᓂᐊᖅᑐᑦ ᑲᒪᒋᔭᐅᓂᐊᕐᒪᖔᑕ. ᑭᓯᐊᓂᓕ ᐃᓕᓴᕆᓯᒪᒐᑦᑎᒍ ᐊᐅᓚᓂᖅᑕᖃᕆᐊᖃᕐᖓᑦ 
ᒐᕙᒪᓕᒫᒧᑦ.  
 
ᒫᓐᓇ ᑕᕝᕙ ᑮᓇᐅᔭᐃᑦ ᐃᓗᐊᓂ ᓇᓗᓇᐃᕆᓯᒪᔪᒍᑦ ᐃᓂᒋᔭᐅᓂᐊᖅᑐᒥᒃ ᐊᑕᐅᓯᕐᒥᒃ, ᑲᒪᔨᐅᒐᔭᖅᑐᒥᒃ 
ᑕᒪᑦᑐᒥᓐᖓ ᖃᕆᓴᐅᔭᒃᑯᑦ P2K-ᖑᓇᕋᖅᑕᖓ, Leave and Attendance ᓱᓕ ᐊᑐᓕᖅᑎᓯᒪᓐᖏᒻᒪᑦ. ᒫᓐᓇ 
ᓴᓇᔭᐅᕙᓪᓕᐊᓕᑕᐃᓐᓇᕐᖓᑦ ᐊᒻᒪᓗ ᐱᔭᕇᕐᕕᒃᓴᐅᑎᖃᖅᑐᓂ ᑎᓯᐱᕆ 2006. ᒫᓐᓇᐅᔪᖅ Leave and 
Attendanceᖑᓂᕋᖅᑕᕗᑦ ᐊᒡᒐᒧᑦ ᑲᒪᒋᔭᐅᕙᓪᓕᐊᖏᓐᓇᕐᖓᑦ.  
 
ᓂᕆᐅᑦᑐᒍᑦ 2006-ᖑᓕᖅᑲᑦ ᑎᓰᑉᐱᕆᒥᑦ ᑖᓐᓇ ᖃᕋᓴᐅᔭᒃᑯᑦ ᐱᔭᕇᕈᒫᕐᓂᐊᖅᑐᓂ ᐊᒻᒪᓗ ᐅᕙᒍᑦ 
ᐃᑲᔪᖅᓯᕐᓂᐊᖅᑐᒍᑦ ᐊᕕᒃᑐᖅᓯᒪᔪᓕᒫᓂ ᐃᖅᑲᓇᐃᔭᖅᑎᖏᓐᓂᒃ ᐃᓕᓐᓂᐊᖅᑎᑦᑎᕙᓪᓕᐊᓯᓈᕐᓗᑕ ᖃᓄᖅ 
ᑕᑕᑎᕆᔭᕆᐊᖃᕐᓂᕐᒥᒃ ᖃᓄᕐᓗᑦ ᖃᕆᓴᐅᔭᒥᒃ ᐃᓕᐅᖅᑲᖅᑕᐅᔭᕆᐊᖃᕐᒪᖔᑕ.  
 
ᐊᒻᒪ ᑖᒃᑯᐊ ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᖃᑎᒋᕙᓪᓕᐊᖏᓐᓇᕐᓂᐊᖅᑕᕗᑦ ᕿᒥᕐᕈᖃᑦᑕᕐᓗᑕ 
ᐊᑕᐊᒐᐅᔪᓂᒃ ᒪᓕᒐᐅᔪᓂᒃ Leave and Attendence-ᒧᑦ ᑐᕌᖓᔪᓂᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᓱᓕ ᒥᓕᐊᖏᓐᓃᑦᑐᓂᒃ ᑮᓇᐅᔮᓗᓂ ᐊᑐᕐᔪᐊᖅᓯᒪᓪᓗᑎᑦ 
ᖃᕆᓴᐅᔭᒃᑯᓪᓗ ᐱᔪᓐᓇᒃᖤᕋᒥᒃ ᑕᐃᒃᑯᐊ ᐃᖅᑲᓇᐃᔭᙱᑲᐃᓐᓇ-ᐃᖅᑲᓇᐃᙱᑦᑐ ᐃᖅᑲᓇᐃᔭᕇᖅᓯᒪᔪᓪᓗ 
ᑎᑎᕋᖅᑕᐅᕙᓪᓕᐊᓂᕆᕙᒃᑕᖏᑦ. 
 
ᐊᐱᖅᑯᑎᒋᓂᐊᖅᑕᕋᓗ ᐱᖃᑖ ᑐᓴᒐᒃᓴᐃᑦ ᖃᕋᓴᐅᔭᕐᒧᑦ ᐃᓕᐅᖅᑲᖅᑕᐅᒍᑎᑦ ᓇᓕᐊᓐᓄᑐᐃᓐᓇᖅ ᐱᓕᕆᕕᒻᒧᑦ 
ᐱᖃᑦᑕᖅᑕᖏᑦ ᐊᓯᖏᓐᓂᒃ ᐱᓕᕆᕕᖕᒥᐅᑕᓂᑦ. ᑕᑕᑎᕆᐊᓕᑦᑎᒍᑦ ᖃᓄᕐᓕ ᑕᒪᒃᑯᐊ ᐱᔭᐅᖃᑦᑕᖅᐸᑦ?  
 
ᑕᖅᑭᑕᒫᑦ ᐅᓂᒃᑳᓂᒃ ᐱᕙᒃᐹᑦ ᐱᓕᕆᕕᖕᓃᓐᙶᖅᑐᓂᒃ? ᓇᐃᓴᐅᑎᖓᑦ ᐱᔭᐅᒐᒥ ᖃᕋᓴᐅᔭᕐᒧᑦ 
ᓇᕿᑦᑕᖅᑕᐅᓪᓗᑎᑦ? ᐅᕝᕙᓘᓐᓃᑦ ᐊᑲᐅᙱᓕᐅᕈᑎᑕᖃᒃᑲᓐᓂᖅᐸ ᑕᐃᒪ ᑕᒡᕘᓇ? ᓇᐃᓴᐅᑏᑦ ᐱᓕᕆᕕᖕ-
ᐱᕙᒃᑕᓯ ᐱᓕᕆᕕᒻᒦᙶᖅᑐᑦ ᖃᕋᓴᐅᔭᕐᒧᑦ ᐃᓕᐅᖅᑲᖅᑕᐅᙱᑦᑐᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᔅ ᐅᒃᐱᒃ. 
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐅᕙᑦᑎᓐᓅᖅᑲᖃᑦᑕᙱᑦᑐᑦ. ᑕᐃᓐᓇ ᖃᕋᓴᐅᔭᒃᑰᖅᑐᑦ ᓴᖅᑭᔮᙱᒻᒪᑦ 
ᐱᒍᒫᕐᓂᐊᕐᖓᑦ ᑎᓰᑉᐱᕆᒥ ᐃᓕᓯᒪᓕᖅᐸᑦ ᖃᕋᓴᐅᔭᒃᑰᖃᑦᑕᓛᖅᑐᑦ. ᖃᐃᑦᑎᕕᐅᖃᑦᑕᙱᑦᑐᒍᑦ, ᑐᐱᖅᓱᕌᖓᑦᑕ 
ᑭᓯᐊᓂ, ᐊᐱᕆᔭᐅᔭᕌᖓᑦᑕ ᖃᑦᑎᐅᕙᑦ ᐃᖅᑲᓇᐃᔭᕆᐊᖃᑦᑕᙱᓚᑦ. ᐃᒪᓐᓇᐃᓕᐅᖅᑕᐅᔭᕌᖓᑦᑕ 
ᓄᐊᑦᑎᕙᒃᑲᓗᐊᖅᑐᒍ ᐊᕕᒃᑐᖅᓯᒪᔨᐅᔪᓂᒃ ᑭᓯᐊᓂ ᒫᓐᓇ ᐊᕕᒃᑐᖅᓯᒪᔪᑦ ᓇᖕᒥᓂᖅ ᐸᐃᑉᐹᓕᕆᖃᑦᑕᖅᑐᑦ ᐊᒻᒪ 
ᓇᖕᒥᓂᖅ ᓄᐊᑦᑎᖃᑦᑕᖅᑐᑦ ᑕᐃᒃᑯᓂᖓ ᓈᓴᐅᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᓐᓇᒦᕈᒪᔭᕋ ᒥᔅ ᐅᒃᐱᒃ ᓇᓗᓇᐃᖅᓯᑦᑎᐊᕐᒪᑦ ᑕᒪᑐᒥᖓ.  
 
ᐱᖃᑖ ᐊᐱᖅᑯᑎᒋᓂᐊᓕᖅᑕᕋ ᕿᒥᕐᕈᓇᖅᑎᓪᓗᒋᑦ ᖃᕆᓴᐅᔭᖁᑎᒥᖕᓂᒃ ᓯᕗᓪᓕᖅᐹᒥᒃ ᐊᑐᓚᐅᖅᓯᒪᔭᒥᖕᓂᒃ 
ᑕᐃᒃᑯᐊ ᐃᖅᑲᓇᐃᔭᕆᐊᙱᑦᑐᑦ ᐅᐸᒍᑎᕙᒃᑐᒡᓗ ᑎᑎᕋᖅᑕᐅᕙᓪᓕᐊᖃᑦᑕᕐᒪᑕ, ᑖᓐᓇ 
ᐃᓚᒋᔭᐅᑲᐅᑎᒋᓚᐅᖅᓯᒪᕙ? ᐅᕙᓘᓐᓃᑦ ᑭᖑᕐᖓᒍᑦ ᐱᔭᕆᐊᖃᕐᓂᕐᒥᓂᒃ ᐅᔾᔨᕈᓱᓕᓚᐅᖅᓯᒪᕙᑦ, 
ᖃᔅᓯᕌᓚᐅᖅᓯᒪᕙᓗ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑐᑐ. ᒥᔅ ᐅᒃᐱᒃ.  
 
ᐅᒃᐱᒃ: ᑖᓐᓇ ᐃᓱᒪᒋᓯᒪᐃᓐᓇᓚᐅᖅᑕᕗᑦ leave and attendence ᒪᕐᕈᐃᓕᖅᑲᖓᓪᓗᓂ ᑖᓐᓇ ᖃᕋᓴᐅᔭᒃᑯᑦ 
ᐱᓕᕆᓂᐅᔪᖅ ᓴᖅᑭᖅᐸᓪᓕᐊᓚᐅᕐᒪᑦ.  
 
ᑖᓐᓇ ᓯᕗᓪᓕᖅᐹᑦᓯᐊᖅ ᓴᖅᑭᔮᕆᐊᖃᓚᐅᖅᑐᖅ ᑮᓇᐅᔭᓕᕆᔨᒃᑯᓐᓂᒃ ᑖᓐᓇ ᐊᑐᓕᖅᑎᑕᐅᓚᐅᖅᑐᖅ Payroll, 
Compensation and Benefits-ᒃᑯᓐᓄᑦ ᑖᒃᑯᓄᖓ ᓯᕗᓪᓕᖅᐹᑦᑎᐊᖑᓚᐅᖅᑐᖅ. ᑖᓐᓇ ᐱᔭᕇᕐᒪᑦ ᐅᕙᒍᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᒫᓐᓇ ᑕᒡᕙ ᓴᓇᕙᓪᓕᐊᓕᖅᑕᕗᑦ ᓲᕐᓗᖅ, leave and attendence, training and 
development ᒪᒃᑯᐊ ᐊᔾᔨᒌᙱᑦᑐᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑐᕌᖓᔪᑦ. 
 
ᒫᓐᓇ ᓴᓇᕙᓪᓕᐊᓕᖅᑕᕗᑦ phase 2 ᐃᓗᐊᓂ. ᐊᒻᒪᓗ ᒫᓐᓇ ᐊᑐᓂ ᒪᕐᕉᖕᓂᒃ ᐃᖅᑲᓇᐃᔭᖅᑎᖃᖅᑐᒍᑦ ᑕᒪᓐᓇ 
ᑮᓴᐅᔭᓕᕆᔨᒃᑯᑦ ᐱᓕᕆᖃᑎᒋᕙᓪᓕᐊᓪᓗᑎᒃᑯᑦ ᒫᓐᓇ ᒪᕐᕉᖕᓂᒃ ᐃᖅᑲᓇᐃᔭᖅᑏᓐᓂᒃ ᓴᓂᕐᕙᐃᓯᒪᔪᒍᑦ ᑖᒃᑯᓂᖓ 
ᐱᓕᕆᖃᑎᖃᖅᑐᑕ ᑮᓇᐅᔭᓕᕆᔨᒃᑯᓐᓂᒃ ᓇᓗᓇᐃᖅᓯᒪᔭᕗᑦ ᑮᓇᐅᔭᐃᑦ $231,000. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᖃᕋᓴᐅᔭᐃᑦ ᐃᖅᑲᓇᐃᔭᖅᑐᓕᕆᔨᔾᔪᑎᓄᑦ 
ᐊᑐᖅᑕᐅᖃᑦᑕᖅᑐᑦ ᒐᕙᒪᒃᑯᓐᓄᑦ ᑐᑭᓯᔪᖓ ᑲᑎᖃᓯᐅᔾᔭᐅᓯᒪᒻᒪᑕ ᐱᖃᓯᐅᔾᔭᐅᓂᐊᓕᕐᒪᑦ ᐅᐸᒍᑎᕙᒃᑐᑦ 
ᐅᐸᒍᑎᕙᙱᑦᑐᓪᓗ ᑎᑎᕋᖅᑕᐅᕙᓪᓕᐊᖃᑦᑕᕐᓗᑎᑦ ᐃᖅᑲᓇᐃᔭᕐᕕᖕᒧᑦ ᐊᑲᐅᙱᓕᐅᕈᑏᑦ ᑕᒪᒃᑯᐊ 
ᐅᓄᕈᓐᓃᖅᐹᓪᓕᕐᓂᐊᕐᒪᑕ.  
 
ᖃᐅᔨᒪᔪᖓ ᐃᓕᓐᓂᐊᖅᑎᑦᑎᖃᑦᑕᕆᐊᖃᓲᖑᒐᑦᑕ ᐱᓕᒻᒪᒃᓴᐃᓪᓗᑎᒃ ᐃᖅᑲᓇᐃ-ᐃᖏᓪᓗᑎᒡᓕ 
ᐃᖅᑲᓇᐅᔭᓯᑲᐅᑎᒍᓪᓗ ᐴᖅᑲᐃᓗᑎᒡᓗ ᑐᓴᒐᒃᓴᓂᒃ ᐱᔪᓐᓇᙱᒻᒪᑕ ᖃᐅᔨᑎᑕᐅᒋᐊᕈᓐᓇᙱᓚᖓ ᒥᓂᔅᑕᒧᑦ 
ᐃᖅᑲᓇᐃᔭᖅᑎᖏᓐᓄᓪᓘᓐᓃᑦ ᖃᑦᓯ ᑖᓚᓂᒃ ᐊᑭᓕᖅᓱᐃᖃᑦᑕᙱᒻᒪᖔᑦᑕ ᑳᓐᑐᕌᒃᑦ-ᑕᐅᓯᒪᔪᓄᑦ ᖃᕆᓴᐅᔭᖅ 
ᐊᐅᓚᖁᓪᓗᒍ ᐃᓕᓐᓂᐊᖅᑎᓪᓗᒋᓪᓗ ᖃᕆᓴᐅᔭᕐᒥᒃ ᐊᐅᓚᑦᑎᓂᕐᒥᒃ ᐃᖅᑲᓇᐃᔭᖅᑏᓪᓗ ᐃᓕᓐᓂᐊᖅᑎᓪᓗᒋᑦ, 
ᐱᓕᖕᒪᒃᓴᕐᓗᒋᑦ ᖃᕋᓴᐅᔭᓕᕆᓂᕐᒧᑦ, ᑕᐃᒃᑯᐊᓗ ᓇᑭᙶᖅᐸᒃᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑕᒡᕙᓃᓐᓇ ᐃᓛᒃ ᓇᓗᓇᐃᖅᓯᒪᔭᕗᑦ ᑕᐃᒃᑯᓇᓂ ᐱᓕᕆᐊᕆᒋᐊᓕᓚᐅᖅᓯᒪᖕᒪᑦ 
ᑕᒪᓐᓇᐃᓛᒃ ᐊᑐᖅᑕᐅᓕᖅᐸᓪᓕᐊᒡᓗᓂ, ᒫᓐᓇᒧᑦ ᑎᑭᒃᖢᒍ ᐃᓛᒃ ᐅᓪᓗᒥᒧᑦ ᑎᑭᒃᖢᒍ 1.7-ᒥᓕᐊᓐ ᑖᓚᔅᓂᒃ 
ᑮᓇᐅᔭᐃᕈᑎᒋᓯᒪᓕᖅᑕᕗᑦ ᑖᒃᑯᓇᙵᓪᓗ ᐊᑭᓕᖅᑕᐅᓪᓗᓂ Department of Finance ᐊᒻᒪᓗ 
ᐃᖅᑲᓇᐃᔭᖅᑐᓕᕆᔨᒃᑯᑦ ᑖᓐᓇ ᑲᑐᑎᓪᓗᓂᔾᔪᒃ ᑭᓯᐊᓂ ᑭᒃᑯᑦ ᑳᓐᑐᕌᒃᑦ-ᖑᒻᒪᖔᑕ ᑐᓴᐅᒪᙱᓚᖓ.  
 
ᐄ, ᑕᒡᕙᓂ ᑖᒃᑯᓂᖓᓗ Highline Corporation-ᒃᑯᓐᓂ ᑖᒃᑯᐊ ᓂᐅᕕᖅᑕᐅ-ᐃᓛᒃ ᓂᐅᕕᖅᑕᐅᓯᒪᖕᒪᑕ ᐊᒻᒪᓗ 
ᑕᒪᓐᓇ ᐊᑐᐊᒐᖃᖅᑕᕗᑦ ᐊᑐᖅᓯᒪᓪᓗᑎᒍᑦ ᑐᒃᓯᕋᖅᓯᒪᒐᑦᑕ ᑭᓇ ᐃᒪᓐᓇᐃᑦᑐᓂᒃ ᖃᐃᑦᑎᔪᓐᓇᖅᐸ ᖃᓄᕐᓗᓗ 
ᐊᑭᖃᕈᓐᓇᖅᐸ ᑖᒃᑯᐊ ᖃᐃᑦᑎᔪᓐᓇᖅᑰᔨᔪᑦ ᓇᓗᓇᐃᓚᐅᓱᖓᖅᖢᑎᒃ ᓂᕈᐊᖅᑐᕐᕕᒋᓚᐅᖅᑕᕗᑦ ᑭᒃᑯ 
ᐱᓇᔭᕐᒪᖔᑕ. ᑕᐃᒪᓐᓇ ᐋᖅᑭᒃᓯᒪᔭᕗᑦ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ. 
 
ᑐᑐ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ ᓇᓗᓇᐃᖅᓯᕋᑖᕐᒪᑦ High-Line ᑯᐊᐳᕇᓵᓚᖅᑰᕋᑖᖅᑐᕐᖑᓇ. 
ᑕᐃᒃᑯᐊ ᑕᒡᕙ ᖃᕋᓴᐅᔭᑎᒍᑦ ᐃᑲᔪᖅᓱᐃᖃᑦᑕᖅᐸᑦ? ᐃᖅᑲᓇᐃᔭᖅᑐᓕᕆᔨᒃᑯᑦ ᖃᕋᓴᐅᔭᖁᑎᐊᓄᑦ 
ᐃᖅᑲᓇᐃᔭᖅᑐᓕᕆᔾᔪᑕᐅᖃᑦᑕᖅᑐᓄᑦ ᖃᓄᖅ ᐊᑯᓚᐃᑎᒋᔪᒥᒃ ᐅᕝᕙᓘᓐᓃᑦ ᖃᓄᖅ ᐊᑯᓂᐅᑎᒋᔪᖅ 
ᐊᑐᖅᑕᐅᖃᑦᑕᖅᐸᑦ ᖃᓄᕐᓗ ᐊᑯᓚᐃᑎᒋᔪᒥᒃ ᑎᑭᖃᑦᑕᕆᐊᖃᖃᑦᑕᖅᐸᑦ ᖃᕋᓴᐅᔭᒃᑯᑎᒍᑦ ᐃᑲᔪᖅᑐᐃᔭᖅᑐᕐᓗᑎᑦ 
ᐱᓕᕆᕕᒃᓯᖕᓄᑦ ᖃᕋᓴᐅᔭᓕᕆᖏᐊᖅᑐᕐᓗᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᓐᓇ ᑐᖏᓕᕆᔭᕐᒪᐃ ᑭᐅᑦᑎᐊᓚᐅᕐᓕᐅᒃ ᑐᑭᓯᐊᑎᑦᑎᑦᑎᐊᕐᓂᐊᕐᒪᑦ. 
 
ᐃᒃᓯᕙᐅᑕᖅ: ᒥᔅ ᐅᒃᐱᒃ. 
 
ᐅᒃᐱᒃ: ᖁᔭᓐᓇᒦᒃ. ᑖᓐᓇ ᐅᖃᕋᑖᖅᑐᖓ ᒪᕐᕉᓐᓂᒃ ᓴᓂᕐᕙᐃᓯᒪᔪᒍᑦ ᒪᕐᕉᓐᓂᒃ ᐃᖅᑲᓇᐃᔭᖅᑏᓐᓂᒃ 
ᐱᓕᕆᕙᓪᓕᐊᖏᓐᓇᖅᑐᓂᑦ ᑕᒪᑐᒪᐅᑉ ᒥᒃᓵᓄᑦ. ᑭᓯᐊᓂ ᒫᓐᓇ ᑭᐅᓪᓚᕆᒍᓐᓇᙱᑦᑐᖓ ᖃᓄᑎᒋ High-Line-
ᒃᑯᑦ ᒪᐅᙵᓲᖑᒻᒪᖔᑕ, ᖃᐅᔨᒋᐊᓚᐅᕐᓗᑕ ᑭᐅᔪᓐᓇᑦᑎᐊᕐᓂᐊᖅᑕᒋᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑏ, ᑐᑐ. 
 
ᑐᑐ: (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᔭᕋ ᑐᖏᓕᕆᔭᖓᑦ ᑭᐅᑦᑎᐊᑦᑐᐊᓐᓅᒻᒪᑦ ᑕᑯᔪᒥᓇᕐᓗ 
ᖃᓄᖅ ᐊᑯᓚᐃᑎᒋᔪᒥᒃ ᖃᔅᓯ ᑖᓚᒥᒡᓗ ᐊᑐᖅᐸᒻᒪᖔᑕ ᑎᑭᑎᑦᑎᓪᓗᑎᑦ ᖃᕋᓴᐅᔭᓕᕆᔨᐅᓂᐊᖅᑐᒥᒃ 
ᐊᓯᑦᑎᓐᓃᙶᖅᑐᒥᒃ. ᐊᒻᒪᓗᒃᑕᐅᖅ ᒥᓂᔅᑕ ᐊᖏᕈᓐᓇᕐᒪᖔᖅ ᑐᓴᒐᒃᓴᐃᑦ ᑐᓂᔭᐅᔪᓐᓇᕐᓂᐊᕐᒪᖔᑕ ᐅᕙᑦᑎᓐᓄᑦ 
ᒪᓕᒐᓕᐅᕐᕕᒻᒧᑦ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᔅᓱᒧᖓ ᐊᖏᖅᓯᒪᔪᓐᓇᖅᑐᖓ ᑐᓴᕈᒪ-ᐃᓛᒃ ᑐᓴᕈᒪᔪᓄᑦ ᖃᓄᑎᒋ 
ᑎᑭᖃᑦᑕᖅᑎᒋᒻᒪᖔᑕᓗ ᑖᓐᓇ ᑲᒪᒋᔭᐅᓇᓱᐊᕐᓂᖓᓂᒃ ᑐᓴᖅᑎᑦᑎᔪᓐᓇᕐᓂᐊᖅᑐᒍᑦ ᓇᓗᓇᕈᓐᓃᑐᐊᖅᐸᑦ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕙᓃᒃᑲᑦᑕ D-5. (ᑐᓵᔨᑎᒍᑦ) ᐃᖅᑲᓇᐃᔭᖅᑐᓕᕆᔨᒃᑯᑦ. ᐱᓕᕆᕕᖓᑦ. ᑲᑎᓪᓗᒋᑦ 
ᐊᐅᓚᔾᔪᑎᒃᓴᖏᑦ. $2,223,000. (ᑐᓵᔨ ᓄᖅᑲᖅᐳᖅ) ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): D-6-ᒧᑦ ᒪᒃᐱᒐᕐᒧᑦ. (ᑐᓵᔨ ᓄᖅᑲᖅᐳᖅ) ᐃᖅᑲᓇᐃᔭᖅᑐᓕᕆᓂᕐᒧᑦ. ᒥᔅᑕ ᑰᓕ.  
 
ᑰᓕ: (ᑐᓵᔨᑎᒍᑦ) ᖁᔭᓐᓇᒦᒃ. (ᑐᓵᔨ ᓄᖅᑲᖅᐳᖅ) ᑖᒃᑯᐊ ᐃᖅᑲᓇᐃᔭᖅᑐᓕᕆᔩᑦ Committee-ᒥᒃ 
ᑐᓵᓚᐅᖅᖢᑎᒍᑦ ᑕᐃᒃᑯᐊ ᓲᕐᓗ ᐅᕙᓂ ᐊᒥᓱᓪᓚᕆᐊᓘᒻᒪᑕ ᒐᕙᒪᒃᑯᓐᓂ ᑕᐃᒃᑯᐊ ᐃᖅᑲᓇᐃᔭᒐᐃᑦ ᐃᓂᖏᑦ 
ᑕᑕᑕᐅᓯᒪᓐᖏᑦᑐᑦ. ᑲᑎᑦᑐᒋᑦ ᑕᒪᓂ 700-ᒐᓚᒻᒦᐸᓪᓚᐃᔪᓂᒃᑯᐊ. ᓱᓕᒻᒪᖔᖅ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ 
ᐅᖃᑦᑎᐊᕈᓐᓇᖅᐱᔅᓯᖅᑲᐃ ᖃᑦᑎᐅᖅᑰᖅᑐᑦ ᑕᐃᒃᑯᐊ ᒫᓐᓇ ᑕᑕᓯᒪᓐᖏᑦᑐᑦ ᐃᓂᐅᔪᑦ ᒐᕙᒪᒃᑯᓐᓂ ᒫᓐᓇ 
ᐅᑭᐅᖑᑎᓪᓗᒍ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᒻ ᑕᔅᓱᒧᖓ ᑭᐅᑎᓚᐅᕐᓂᐊᕋᒃᑯ ᐃᖅᑲᓇᐃᔭᖅᑐᓕᕆᔨᐅᖃᑦᑕᕐᒪᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑖᒻᓴᓐ. 
 
ᑖᒻᓴᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᐊᑦᑎᐊᕈᐊᐃ ᐸᐃᑉᐹᖏᑦ ᕿᓂᐊᒡᓚᓪᓚᒃᑲ. ᐅᖃᖃᑦᑕᕋᑦᑕᐃᓛᒃ ᑲᑎᒪᔨᕋᓛᓂᒃ 
ᑲᑎᒪᑎᑦᑎᓪᓗᑕ 80%-ᖏᑦ ᐃᓐᓄᔅᓯᒪᓕᕐᒪᑕ.  
 
20% ᐃᓐᓄᔅᓯᒪᓐᖏᑦᑐᑦ ᐃᒻᒪᖃ 717-ᖑᔪᑦ ᐃᓐᓄᔅᓯᒪᓐᖏᑦᑐ ᒫᓐᓇ ᓄᓇᕗ ᒐᕙᒪᒃᑯᖏᓐᓂ ᐃᖅᑲᓇᐃᔮᔅᓴᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑏᓗ? ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐃᑲᔪᖅᓯᖅᑕᐅᒐᑦᑕ ᐃᑉᐸᔅᓴᐅᖅᑰᕐᑐᖅ Standing Committee-ᑯᑦ ᐃᒃᓯᕙᐅᑕᖓᓂ ᑖᒃᑯᐊ 
ᐊᒥᓲᓂᖅᐹᖑᒻᒪᑕᒎᖅ ᒫᓐᓇ ᒐᕙᒪᒃᑯᓐᓂ new positions ᐱᔭᐅᕙᓪᓕᐊᔪᑦ ᑕᐃᒪ Standing Committee-
ᑎᓪᓗᑕ ᐊᐱᕆᓚᐅᖅᓯᒪᔭᕋ ᒥᓂᔅᑕ ᑕᕝᕗᖓᖃᐃ ᑭᐅᔪᓐᓇᖅᐱᑦ ᓇᓪᓕᐊ ᓯᕗᓪᓕᐅᑎᒻᒪᖔᔅᓯᐅᒃ ᑖᒃᑯᐊ ᐃᓅᔪᑦ 
ᐃᓚᖏᕋᓱᐊᕐᒃ vacant-ᖑᔪᑦ ᐅᕝᕙᓘᕝᕙ ᑖᒃᑯᐊ ᓄᑖᑦ ᐃᓂᐅᔪᑦ ᐃᓂᑖᖅᑎᖅᑳᕆᐊᓂᐊᖅᐱᓯᐅᒃ. ᓇᓕᐊᓐᓂ 
ᓯᕗᓪᓕᐅᑎᑦᑎᓇᓱᐊᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑖᒃᑯᐊᖏᓛᒃ ᐊᕕᑦᑐᖅᓯᒪᔫᔪᓂᑦ ᑕᒪᒃᑯᐊ ᑲᒪᒋᔭᐅᖃᑦᑕᕐᒪᑕ ᓱᕐᓗ ᐅᓛᔪᒃ ᐊᑭᓲᑉ 
Department-ᖓ ᐃᒪᓐᓇᑎᒋᐋᓗᒃ ᐃᖅᑲᓇᐃᔮᔅᓴᓂᑦ ᓱᓇᐅᕝᕙ ᐃᓄᔅᓯᓯᒪᓐᖏᑦᑐᓂ ᑖᒃᑯᐊᖑᒐᓗᐊᖅᑎᓪᓗᒋᑦ 
ᑕᐃᓐᓇ ᑐᐊᕕᕐᓇᖅᑐᖅ ᐃᓄᑦᑕᐅᓇᓱᒃᑲᔭᖅᑐᔅᓴᐅᕗᖅ.  
 
ᑖᒃᑯᐊ Departments-ᖑᔪᑦ ᖃᓄᖅ ᐊᐅᓚᑦᑎᓪᓚᕆᒻᒪᑕᓕ ᑖᒃᑯᓇᓂ ᓴᓇᔭᔅᓴᐃᑦ ᐃᓄᑦᑕᐅᓇᓱᓐᓂᖏᓐᓂ ᐅᕙᓂ 
ᐅᖃᕈᓐᓇᕋᓗᐊᖅᑐᖓ ᑕᒪᒃᑯᐊ ᐃᓐᓄᒋᐊᓕᐅᒐᓗᐊᑦ ᐊᒥᓱᑲᓪᓚᐃᑦ ᑖᒃᑯᓇᓂ ᐃᖃᓗᓐᓂᖃᐃ ᐱᓗᐊᓐᖑᐊᖅᑐᓂ 
ᐊᑲᐅᓐᖏᓕᐅᕈᑎᓂ ᐊᒥᓲᕋᕐᔪᒻᒪᑕ ᐃᓪᓗᔅᓴᖃᓐᖏᓐᓂ ᑖᓐᓇ ᑕᕝᕙ ᐃᓐᓄᒍᓐᓇᐃᓕᑎᑦᑎᓂᖅᐹᖑᖃᑦᑕᕐᒪᑦ ᐊᒻᒪᓗ 
ᑕᒪᒃᑯᐊ ᐊᓯᖏᑦ ᐊᑲᐅᓐᖏᓕᐅᕈᑕᐅᖃᑦᑕᕐᑐᑦ ᑕᒪᒃᑯᐊᖑᑎᓪᓗᒋᑦ, ᑭᓯᐊᓂ ᑕᒪᒃᑯᐊ Departments ᑖᒃᑯᐊᓕ 
ᐅᖃᕈᓐᓇᓂᖅᓴᐅᖃᑦᑕᕐᒪᑕ ᑖᔅᓱᒪ ᐊᐱᖅᑯᑕᐅᓵᕐᑐᒧᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᖃᕆᐊᖃᕐᑐᔮᕐᒪᐅᒐᓗᐊᖅ ᐅᕙᒃᑯᓪᓕ ᒐᕙᒪᒃᑯᓃᒃᑲᑦᑕ ᒐᕙᒪᒃᑯᓃᑲᒪᓕ 
ᒪᓕᒐᖃᕆᖃᕐᑑᔭᕇᒐᔭᖅᑕᕋ ᐃᒪᓐᓇ ᐊᒥᓲᓗᐊᖅᑐᓂᑦ ᐃᓂᓂᑦ ᑕᑕᓯᒪᓐᖏᓪᓗᓯ ᑕᐃᒃᑯᐊ ᓄᑖᖑᔪᓯ 
ᐊᖏᖅᑕᐅᖃᑦᑕᕆᐊᖃᓐᖏᒻᒪᕆᑦᑑᒐᓗᐊᑦ ᓱᕐᓗ ᑖᓐᓇ next position ᑐᒡᓕᐊᓂ acting-ᖑᑲᐃᓐᓇᕈᓐᓇᕐᒪᑦ 
ᓱᕐᓗ ᐅᖃᕈᓐᓇᖅᑐᖓ ᑕᐃᒪᐃᓕᐅᑐᐃᓐᓇᕋᑦᑕᓕ one department.  
 
ᑲᖏᖅᖠᓂᕐᒥᑦ musical chair-ᖑᖅᑑᔭᑦᑕᒻᒪᕆᑦᑐᖅ ᑭᓇ ᐊᖏᔪᖅᑳᖑᒻᒪᖔ ᓇᓗᓕᖃᑦᑕᓕᖅᑐᓘᓐᓃᑦ one 
department ᑕᐃᓐᓇᓕ ᐊᑐᖅᑐᓪᓚᕆᐋᓘᓪᓗᓂ Department of Education ᐱᓗᐊᖅᑐᒥ.  

ᑕᐃᒪ member ᑕᐃᑲᓂ ᓇᓗᓕᕐᓂᕋᖅᑲᐅᔪᖅ ᑭᓇᒧᓪᓘᓐᓃᑦ ᐅᖃᕆᐊᔅᓴᖅ ᓇᓗᓕᖅᑐᒍᑦ ᑕᐃᒃᑯᐊ Director-
ᖃᕐᕕᐅᒐᔭᖅᑐᒐᓗᐊᑦ ᓱᕐᓗ ᑐᓂᐅᖅᑲᐅᑎᖃᑦᑕᑐᐃᓐᓇᓕᖅᑐ Director-ᖑᑲᐃᓐᓇᖅᑐᓂ ᑕᑕᑕᐅᒍᓐᓇᐃᓕᓪᓗᑎᑦ 
ᓱᕐᓗᑭᐊᖅ ᑖᓐᓇ ᒪᓕᒐᓕᐅᖅᑕᐅᓕᕆᕕᓯᐅᒃ Departments-ᖑᔪᑦ. 
 
ᑕᑕᑎᕆᒍᓐᓇᖏᑉᐸᑕ ᓄᑖᒥᑦ ᓯᕗᓪᓕᐅᑎᑦᑎᒋᐊᖃᓐᖏᓪᓚᕆᑦᑑᒐᓗᐊᑦ ᑖᓐᓇ ᒥᔅᓯᖃᕐᑑᔮᕋᔭᓪᓚᕆᑦᑐᖅ ᐊᒻᒪᓗ 
ᑕᒫᓐᓂᕐᒥᐅᓂ ᓱᕐᓗ ᑎᑭᑦᑎᒋᔭᐅᖃᑦᑕᖅᑲᑕ ᐃᓪᓗᔅᓴᓂ ᐊᔪᖅᓴᖏᓐᓂᖅᓴᐅᓗᑎ ᐃᓚᖓᓂ ᑖᒃᑯᐊᖃᐃ 
ᐃᓱᒪᔅᓴᖅᓯᐅᕈᑎᑐᐃᓐᓇᐅᖏᓪᓗᑎᑦ ᐃᒻᒪᖃ ᑖᓐᓇ ᒪᓕᒐᖅ ᐋᖅᑭᒋᐊᕈᓐᓇᖅᓯᒐᔭᖅᑭᓯᐅᒃ ᑖᓐᓇ Public Service 
Act ᐋᖅᑭᒃᑕᐅᕙᓪᓕᐊᑎᓪᓗᒍ ᑖᓐᓇ factor-ᖑᖃᑕᐅᒋᐊᖃᖅᑑᒐᓗᐊᖅ ᓄᑖᓂᒃ ᑎᓕᓯᓂᐊᕈᔅᓯᒃ ᑐᒃᓯᕋᕐᓂᐊᕈᔅᓯ 
ᐃᓂᒃᓴᓂᒃ ᐅᕙᓂ ᐊᖏᖅᑕᐅᖁᔭᒃᓯᖕᓂᒃ.  ᑕᐃᒃᑯᐊ Department percentage-ᖓᒍᑦ ᒪᓕᒃᑐᒋᑦ ᑕᐃᒃᑯᐊ 
vacant-ᖑᔪᑦ ᑕᑕᑕᐅᓯᒪᙱᑦᑐᑦ ᐊᒥᓲᓗᐊᙱᑉᐸᑕ ᑖᓐᓇᖃᐃ ᐃᖢᐊᙱᓕᐅᕈᑕᐅᒐᔭᖅᑐᖅ ᒐᕙᒪᒃᑯᓐᓄᑦ?  
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. (ᑐᓵᔨᑎᒍᑦ) ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ:  ᐋᒃᑲ, ᐃᓱᐊᙱᓕᐅᕈᑕᐅᓇᔭᙱᑦᑐᖅ, ᐅᓇ, ᐅᓇ ᓇᓗᓇᐃᕌᓪᓚᓚᐅᕐᓗᒍ ᑖᒃᑯᓂᖓ 
Financial Management Board-ᑯᓐᓂᒃ ᑮᓇᐅᔭᓕᕆᔨᕐᔪᐊᒃᑯᓐᓂᒃ ᓄᓇᕗᑦ ᒐᕙᒪᒃᑯᖏᓐᓂᒃ, ᒫᓐᓇᕋᑖᑦᑎᐊᖅ 
ᐱᒋᐊᕈᑎᓂᒃ ᓴᖅᑮᓚᐅᕐᒪᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ ᑕᒪᒃᑯᓄᖓ 
ᐊᕕᒃᑐᖅᓯᒪᔨᐅᔪᓄᑦ ᐊᔾᔨᒌᙱᑦᑐᓄᑦ.  ᑎᓕᐅᖅᑕᐅᒻᒪᕆᓚᐅᖅᑐᒍᑦ ᑕᒪᒃᑯᐊ ᓴᓇᔭᒃᓴᐃᑦ 
ᑲᒪᒋᑦᑎᐊᒃᓴᓐᓂᓚᐅᖅᓯᐅᒃ  ᑕᕝᕙᓂ ᓄᓇᕗᑦ ᒐᕙᒪᒃᑯᖏᓐᓂᒃ ᐃᓐᓄᒃᓯᒪᙱᑦᑐᓪᓗ ᐃᓐᓄᖕᓂᐊᖅᑐᓪᓗ.   
 
ᑕᒡᕙᓂ ᐊᖏᖅᑕᐅᓇᔭᖅᐸᑕ ᑮᓇᐅᔭᖅᑑᑎᒋᔭᕗᑦ 06-07 Budget-ᓯᖕᓂ ᐃᒪᓐᓇ ᐋᖅᑭᒃᓯᒪᓕᕐᓂᐊᖅᑐᑦ ᑕᐃᒃᑯᐊ 
ᑭᓯᐊᓂ ᐊᖏᖅᑕᐅᓯᒪᔪᑦ ᓴᓇᔭᒃᓴᐃᑦ ᐊᒻᒪᓗ ᑮᓇᐅᔭᖃᖅᑎᑕᐃᑦ ᓴᓇᔭᒃᓴᐃᑦ ᑖᒃᑯᐊ ᐃᖏᕐᕋᔪᑑᓂᐊᖅᑐᑦ.  
ᐊᓯᓕᒫᖏᑦ ᑕᒪᒃᑯᐊ ᐱᑕᖃᙱᑦᑐᑦ ᓲᕐᓗ ᓇᓗᓇᐃᖅᓯᒪᙳᐊᖅᑑᒐᓗᐊᑦ ᑭᓯᐊᓂ ᑎᑎᖅᑲᑎᒍᑦ 
ᓇᓗᓇᐃᖅᓯᒪᔫᒐᓗᐊᑦ ᑮᓇᐅᔭᖃᖅᑎᑕᐅᙱᑦᑐᓪᓗ ᐊᒻᒪᓗ ᑕᒪᒃᑯᐊ ᐊᓯᖏᑦ ᐊᖏᖅᑕᐅᓯᒪᙱᑦᑐᑦ ᓇᓗᓇᐃᖅ-
ᑎᑎᖅᑲᑎᒍᑦ ᓇᓗᓇᐃᖅᓯᒪᑐᐃᓐᓇᖅᑐᑦ ᐲᔭᖅᑕᐅᖁ-ᐲᔭᖅᑕᐅᖁᓕᖅᖢᒋᑦ ᑖᒃᑯᐊ ᐲᖅᑕᐅᓚᐅᖅᑎᓪᓗᒋᑦ 
ᓇᓗᓇᕈᓐᓃᖅᐹᓪᓕᕐᓂᐊᕐᒪᑦ ᖃᑦᓯᒻᒪᕆᖕᓂᒃ ᒐᕙᒪᒃᑯᑦ ᓴᓇᔭᒃᓴᓂᒃ ᓴᖅᑭᔮᖅᑎᑦᑎᒻᒪᖔᑕ ᐊᒻᒪᓗ ᖃᔅᓯᒻᒪᕆᓐᓂᒃ 
ᓴᓇᔭᒃᓴᓂᒃ ᐊᑭᓕᖅᓱᐃᔪᓐᓇᕐᓂᐊᕐᒪᖔᑕ ᑮᓇᐅᔭᖅᑑᑎᖏᑦ ᒪᓕᓪᓗᒋᑦ ᑭᓯᐊᓂ ᑕᒪᒃᑯᓂᖓ ᐊᑐᕋᓱᖕᓂᐊᓕᕋᑦᑕ 
ᑖᒃᑯᓄᖓ ᑎᓕᐅᖅᑕᐅᔾᔪᑎᒋᓚᐅᖅᑐᑎᒍ ᑖᒃᑯᓇᙵᑦ Financial Management Board-ᒃᑯᓐᓂᒃ ᑕᒪᓐᓇᓗ 
ᑲᔪᓯᑎᓐᓇᓱᓐᓂᐊᖅᑐᑎᒍᓗ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑖᓐᓇ ᐅᖃᖅᑕᐃᑦ ᑭᐅᔭᐃᑦ.  ᐅᕙᖓ ᐊᐱᕆᒃᑲᓐᓂᕈᒪᓂᐊᖅᖢᑎᑦ ᐃᒫᒃ ᑕᐃᒃᑯᐊ ᐅᕙᒍᑦ ᐅᕙᒍᑦ 
ᐃᓛᓐᓂᒃᑯᑦ ᑭᐅᑦᑎᐊᖃᑦᑕᙱᓐᓇᑦᑕ ᑕᐃᒃᑯᐊᖑᔪᓂᒃ ᓲᕐᓗ ᐅᕙᓂ ᐃᒪᐃᓕᔪᑦ ᑕᑕᑕᐅᓯᒪᙱᑦᑐᑦ 284-ᖑᖅᑰᕐᒪᑕ 
ᐃᖃᓗᖕᓂ, ᑕᒫᓂ ᖃᓂᒋᔮᓂ.  ᐃᒻᒪᖄᓗ ᑭᕙᓪᓕᕐᒥ ᑕᐅᕙᓂ ᑕᒫᓂ 60 or 70-ᑐᐃᓐᓇᕆᐊᓖᑦ.  ᐅᖓᑖᓂᒐᓚᒃ 
100 ᐅᖓᑖᓃᒃᑐᒃᓴᐅᔪᑦ.  
 
ᓲᕐᓗ ᐊᐱᕆᒐᔭᖅᐳᖓ ᖃᓄᖅ ᖃᓄᕐᖑᓇ ᑐᑭᖃᖅᑐᖅ ᑕᐃᒃᑯᐊ ᐃᓂᐅᔪᑦ ᑮᓇᐅᔭᖃᙱᑦᑐᑦ ᖃᓄᕐᓗ 
ᐊᑯᓂᐅᑎᒋᔪᖅ ᑮᓇᐅᔭᖃᙱᓕᓲᖑᕙᑦ ᑕᐃᒃᑯᐊ ᓄᑖᖑᔪᑦ ᑮᓇᐅᔭᖃᑲᐅᑎᒋᑎᑕᐅᖃᑦᑕᖅᑎᓪᓗᑎᓪᓕ 
ᓴᖅᑭᔮᙱᒻᒪᑕ ᑖᒃᑯᐊᖃᐃ ᐅᓂᒃᑳᕈᓐᓇᖅᐱᓯ ᓲᕐᓗᐃᒃᑯᐊ positions ᑕᐃᒃᑯᐊ ᑕᑕᑕᐅᓯᒪᙱᑦᑐᑦ 
ᑮᓇᐅᔭᖃᙱᓚᑦ.  ᓇᕐᕈᓂᑯᓪᓘᕝᕙᐃᒃᑯᐊ ᓱᔪᓂᒃᑯᐊ?  ᖁᔭᓐᓇᒦᒃ. 
 
ᐃᒃᓯᕙᐅᑕᖅ:  ᖁᔭᓐᓇᒦᒃ, ᑰᓕ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ:  ᐄ, ᑕᐃᒪ ᑐᖏᓕᒻᒪᑦ ᑭᐅᓚᐅᕐᓕᐅᖓᐃ. 
 
ᐃᒃᓯᕙᐅᑕᖅ:  ᒥᔅ ᐅᒃᐱᒃ. 

ᐅᒃᐱᒃ:  ᖁᔭᓐᓇᒦᒃ, ᐃᒃᓯᕙᐅᑕᖅ.  ᐄ, ᐃᓚᖏᑦ ᐃᓂᒋᔭᐅᔪᑦ ᑮᓇᐅᔭᖃᙱᑦᑐᑦ.  ᐃᓚᖏᓪᓗ 
ᑮᓇᐅᔭᖃᙱᑦᑐᑐᖃᐃᑦ.  ᐃᓱᒪᖅᓱᖃᑦᑕᕈᓐᓇᖃᑦᑕᓚᐅᕋᓗᐊᕐᖓᑕ ᐊᕕᒃᑐᖅᓯᒪᔨᐅᔪᑦ ᐃᖅᑲᓇᐃᔮᒥᒃ ᓄᑖᕐᒥᒃ 
ᓴᖅᑭᖅᑎᔪᒪᑉᐸᑕ ᐅᕙᙶᖅᑐᒥᒃ ᑮᓇᐅᔭᒥᒃ ᑎᒍᓯᓪᓗᑎᑦ ᐅᕗᖓ ᓄᑦᑎᑦᑎᕆᓪᓗᑎᑦ ᐊᓱᐃᓪᓛᒃ ᑖᓐᓇ 
ᐃᓂᒋᔭᐅᔪᖅ ᓴᓇᔭᐅᔪᖅ ᑮᓇᐅᔭᖅᑎᑕᐅᕌᓪᓚᒃᖢᓂ ᐱᔭᐅᖃᑦᑕᕐᓂᑰᓚᐅᖅᑐᑦ.   
 
ᑭᓯᐊᓂ ᑕᐃᒃᑯᐊ ᓄᑖᑦ FMB ᑐᓐᓂᖅᑯᑎᒋᓯᒪᔭᖏᑦ ᐃᒪᓐᓇ ᓴᖅᑭᑦᑎ-ᓴᖅᑮᔪᓐᓇᓕᖅᑐᑦ ᑭᓯᐊᓂ ᐃᒪᓐᓇ FMB-ᒧᑦ 
ᑐᓂᔭᐅᓗᓂ ᐊᖏᖅᑕᐅᓇᓱᒡᓗᓂ FMBᒧᑦ ᐅᕝᕙᓘᓐᓃᑦ ᒫᓐᓇ ᑮᓇᐅᔭᓂᒃ ᓴᖅᑭᖅᑎᑎᓯᒪᒐᑦᑕ Budget, Main 
Estimates-ᑯᑎᒍᑦ ᑕᐃᒪᓐᓇᑐᐊᖅ ᐃᖅᑲᓇᐃᔮᒃᓴᐃᑦ ᓄᑖᑦ ᓴᖅᑭᖅᑕᐅᔪᓐᓇᓕᖅᑐᑦ.  ᑭᓯᐊᓂ ᑕᐃᒃᑯᐊ ᐃᓚᖏᑦ 
ᐃᖅᑲᓇᐃᔮᒃᓴᑐᖃᕕᓃᑦ ᑮᓇᐅᔭᖏᑦ ᐲᖅᑕᐅᒡᓗᑐᑎᑦ ᐊᓯᖔᖏᓐᓂᒃ ᓴᖅᑮᓪᓗᑎᑦ ᓄᑖᓂᒃ ᐃᖅᑲᓇᐃᔮᒃᓴᓂᒃ 
ᓄᑖᕐᓂᒃ ᑕᐃᒪᓐᓇ ᐱᖃᑦᑕᕐᓂᑯᐃᑦ.  ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᖃᓪᓗᓈᑎᑑᑲᐃᓐᓇᕈᒪᔭᕋ. ᖁᔭᓐᓇᒦᕈᒪᔭᕋ ᑐᖏᓕᕆᔭᖓ ᑭᐅᑦᑎᐊᕋᑖᕐᖓ. 
ᐊᐱᖅᑯᑎᒃᑲᓐᓂᕋ: ᑭᒃᑯᓪᓕ ᖃᓄᕐᓗ ᑕᐃᒃᑯᐊ ᖃᓄᖅ ᐃᓱᒪᓕᐅᖃᑦᑕᖅᑲ ᑕᐃᒃᑯᐊ ᑲᔪᑎᑦᑎᓂᐊᕈᓐᓃᕐᓗᑎᑦ 
ᑮᓇᐅᔭᖃᕐᑎᑕᐅᒍᓐᓃᕐᓗᑎᑦ ᐃᖅᑲᓇᐃᔮᔅᓴᐅᔪᑦ. ᑭᒃᑯᑦ ᑕᒪᒃᑯᓂᖓ ᐋᖅᑭᔅᓯᔪᓐᓇᐸᑉᐸᑦ? 
 
ᐃᒃᓯᕙᐅᑕᖅ: ᖁᔭᓐᓇᒦ, ᒥᔅᑕ ᑰᓕ. ᒥᔅ ᐅᒃᐱᒃ. 
 
ᐅᒃᐱᒃ: ᖁᔭᓐᓇᒦᒃ. ᑕᐃᒪ ᑖᒃᑯᐊ ᐊᑐᓂ ᐱᓕᕆᕕᐅᔪᑦ ᐊᒻᒪᓗ ᑐᖏᓕᕆᔭᖏᑦ ᒥᓂᔅᑕᐅᔪᑦ ᐃᓱᒪᓕᐅᕈᓐᓇᖅᑐᒃ 
ᖃᓄᐃᓕᔪᒪᒻᒪᖔᑕ ᑕᐃᒃᑯᓄᖓ ᐃᖅᑲᓇᐃᔮᖑᔪᓄᑦ ᑕᕝᕙᓂ ᐊᑐᖅᑐᔅᓴᓃᑦᑐᓂᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒃᐱᒃ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᕆᒋᔪᒪᔭᕋ ᐃᒫ ᒪᓕᑦᑕᐅᔭᕆᐊᓕᒻᒥ 
ᐱᑕᖃᕆᐊᖃᕐᑑᑎᒋᒐᓗᐊᕋᒃᑯ ᑖᒃᑯᐊ ᐃᖅᑲᓇᐃᔮᖑᔪᑦ ᑲᒪᔭᕆᐊᖃᕐᒪᑕ ᖃᓄᑎᒋ ᑮᓇᐅᔭᓂᑦ ᐊᑐᕈᓐᓇᕐᒪᖔᑕ. 
 
ᑕᐃᒃᑯᐊ ᑮᓇᐅᔭᖃᕐᑎᑕᐅᓂᐊᕈᓐᓃᖅᑲᑕ ᐃᖅᑲᓇᐃᔮᖑᔪᑦ ᓄᓇᓕᓐᓂ ᐊᑐᖅᑕᐅᖅᑕᐅᕙᑦᑐᒥ 
ᐱᑕᖃᕐᐸᓚᐃᓐᖏᒻᒪᑦ ᐃᒫᒃ ᐊᑎᓕᐅᕈᓐᓇᖅᑐᑦ ᐱᔪᓐᓇᕆᐊᖃᕆᐊᖃᕐᖓᑕ ᑕᐃᒪᓕ ᐊᐱᖅᑯᑎᒋᔭᕋ ᑭᒃᑯᑦ 
ᐃᓱᒪᓕᐅᖅᐸᑉᐸᑦ ᑕᐃᒃᑯᐊ ᐃᖅᑲᓇᐃᔮᖑᔪᑦ ᑮᓇᐅᔭᖃᕐᑎᑕᐅᓂᖏᑦ ᒍᓐᓃᓂᐊᖅᑎᓪᓗᒋᑦ ᑕᕝᕙᓂ 
ᓴᖅᑭᔮᕋᓗᐊᖅᑎᓪᓗᒋᑦ ᒐᕙᒪᒃᑯᓐᓂ. 
 
ᑕᐃᒫᒃ ᖃᓄᕈᓘᔮᖅᑖᓗᑐᐃᓐᓇᐅᓕᕈᓐᓇᕐᖓᑦ ᐃᒫᒃ ᓵᑕᔅᓴᐅᖃᑦᑕᕆᐊᖃᕋᓗᐊᖅᑎᓪᓗᒋᑦ ᓱᒻᒪᑦ ᑖᓐᓇ 
ᑕᐃᒪᓕᖓᑦᑕᕐᒪᖔᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦ. ᒥᔅ ᐅᒃᐱᒃ. 
 
ᐅᒃᐱᒃ: ᒫᓐᓇᐅᔪᖅ ᐊᑐᖅᐸᑦᑕᕗᑦ ᑭᓇᐅᔭᓕᕆᔨᒃᑯᓐᓂ ᑲᑎᒪᔨᖏᓐᓂ ᑎᓕᔾᔪᑕᐅᓯᒪᔪᖅ ᑖᒃᑰᓇ 
ᐊᖅᑯᓵᖃᑦᑕᕆᐊᖃᓚᐅᕐᖓᑕ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄ ᑕᕝᕗᖓ ᐊᑐᖅᑐᔅᓴᐅᔪᓄᑦ ᐃᓚᓕᐅᕐᔭᐅᓕᕐᓗᑎᑦ. 

ᑖᒃᑯᐊᓕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑐᔅᓯᕋᐅᑕᐅᔪᑦ ᐃᓯᖅᑐᓂᓛᒃ ᑲᔪᓯᑎᒍᓐᓇᖏᑕᕗᑦ ᐃᖅᑲᓇᐃᔮᖑᔪᖅ 
ᑭᓯᐊᓂ ᐃᑲᔪᖅᑐᐃᔾᔪᑎᒥᑦ ᐃᒫᒃ ᑎᑎᕋᖅᓯᒪᔪᒥᑦ ᐱᑕᖃᕐᐸᑦ ᐃᒫᒃ ᑮᓇᐅᔭᖃᕐᑎᑕᐅᓂᖓᓄᑦ 
ᓴᖅᑭᑕᐅᔪᓐᓇᕐᓗᓂᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᑰᓕ, ᐱᔭᕇᖅᑮᑦ. ᐹᓇᐸᔅ ᐃᓵᖓᖅᑲᐅᕖᑦ? 
 
ᐹᓇᐸᔅ: ᖁᔭᓐᓇᒦ ᐃᒃᓯᕙᐅᑖᖅ. ᐊᓐᓂᐊᕐᓇᖅᑐᓕᕆᓂᐅᑉ ᑲᑎᒪᔨᕋᓛᖓᑦ ᐃᓱᒪᔅᓴᖅᓯᐅᕌᕐᔪᒋᐊᖃᕐᒪᑕ ᐊᒻᒪᓗ 
ᑖᓐᓇ ᐱᔭᕇᒃᑲᐅᑎᒋᔾᔮᖏᑦᑐᓂᑦ Department-ᖑᔪᖅ ᐅᓪᓗᒥᐅᔪᖅ ᒫᓐᓇ ᓄᖅᑲᕈᒪᓕᕋᒪ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐱᒋᐊᖅᑎᑦᑎᔪᖃᕐᒪᑦ ᓄᖅᑲᕈᒪᓕᖅᑐᒥᑦ. ᑖᓐᓇᓗ ᐃᓱᒪᔅᓴᖅᓯᐅᔪᑕᐅᔪᓐᓇᖏᑦᑎᐊᕐᒪᑦ ᒫᓐᓇᐅᔪᖅ. 
ᑭᓇᒃᑯᑭᐊᖅ ᐊᖏᖅᐸᑦ? ᑭᒃᑯᑦ ᐊᖏᓐᖏᓚᑦ? ᒫᓐᓇᐅᔪᖅ ᓂᑯᕕᓐᓂᐊᓕᖅᑯᖓ ᓄᖅᑲᕆᐊᕐᓂᐊᓕᕋᑦᑕ. ᖁᔭᓐᓇᒦᒃ, 
ᑕᐹᖅᔪᒃ ᐊᒻᒪ ᐃᖅᑲᓇᐃᔭᖅᑏᑦ. Have a good weekend. 
 
ᐅᖃᖅᑎ: ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᒃᓴᑦ ᓈᓴᐅᑎᖓᑦ 21. ᐅᓂᒃᑳᓕᐊᖏᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ.  ᓇᑦᑎᖅ. 
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑎ. (ᑐᓵᔨᑎᒍᑦ) ᑖᑯᐊ ᑲᑎᒪᔨᕋᓛᖁᑎᑎᑦ ᑲᒪᒋᔭᖃᖅᑲᐅᔪᑦ ᐱᖁᔭᒃᓴᑦ 12, ᑮᓇᐅᔭᓂᒃ 
ᐊᑐᖅᑐᒃᓴᓂᒃ ᐅᓂᒃᑳᕈᒪᓪᓗᑎᑦ ᐊᒻᒪᓗ ᑖᒃᑯᐊ ᐅᓂᒃᑳᓕᐊᕆᔭᓄᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᐱᖁᔨᕗᖔᕈᑦ ᑭᓇᑉ ᐊᐃᑉᐱᖅᐸᐅᒃ? ᐃᕝᔭᕈᑕᐃᓚᒃ. ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ ᐃᓵᒡᓕᑦ.  
ᓈᒻᒪᒃᓴᙱᑦᑐᑦ. ᓂᕈᐊᙱᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ.   
 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 22. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 
23. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ) (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦ. ᑖᓐᓇ ᑲᑎᒪᔭᕇᑐᐊᕈᑦᑕ, ᑖᒃᑯᐊ ᑲᑎᒪᔨᕋᓛᑦ 
ᐋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᑐᑦᑐ ᑲᑎᒪᕕᒻᒥ Full Caucus-ᓛᕐᒥᒻᒪᑕ 9-ᒨᖅᑲᑦ ᐊᒻᒪᓗ 
ᓯᕗᓕᖅᑎᒃᓴᒥᒃ ᓂᕈᐊᓂᕐᒧᑦ. 
 
ᑲᑎᒪᔾᔪᑎᒃᓴᐃᑦ ᕖᕝᕗᐊᕆ 27-ᒧᑦ: 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 12 

21. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 
ᐅᖃᖅᑎ: ᑲᑎᒪᔭᕇᖅᐳᒍᑦ ᐅᓪᓗᒥᒧᑦ. ᑲᑎᒪᒃᑲᓐᓂᕐᓂᐊᖅᑐᑕ ᓇᒡᒐᔾᔭᐅ, ᕖᕝᕗᐊᕆ 27, 1:30-ᒧᐊᖅᐸᑦ 
ᐅᓐᓄᓴᒃᑯᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 14:08ᒥ ᐅᓪᓗᒃᑯᑦ



 

 

 


